
رووداو - هەولێر
بەپێــی ئامارێــك، لە 11 ســاڵی رابــردوودا بە بەهای نزیكەی 4 ملیــار دۆلار ئاژەڵی زینــدوو و بەرهەمە ئاژەڵییەكان 
هــاوردەی هەرێمــی كوردســتان كراون. بازرگانێكی هاوردەكردنی ئاژەڵ و گۆشــتیش دەڵێت "بازرگان هەبووە گۆشــتی 

ئاژەڵی مردووی هاوردە كردووە".
محەممەد بارزانی، بەڕێوەبەری گشتیی كۆمپانیای زمزم بۆ هاوردەكردنی گۆشت و ئاژەڵی زیندوو كە ساڵانە 50 تاوەكو 
60 تۆن گۆشــتی بەســتووی سوور لە مۆڵداڤیاوە هاوردە دەكات، نهێنیی پشت هەرزانیی هەندێك جۆری گۆشتی سوور 
و مریشــكی بەســتوو بۆ )رووداو( ئاشــكرا كرد و گوتی "من ئاگادارم هەندێ بازرگان تەنیا بۆ قازانجی خۆیان گۆشتی 

ئاژەڵی مردارەوەبوو هاوردەی هەرێمی كوردستان دەكەن، ئەوەشم بە وەزیری كشتوكاڵ گوتووە". 
محەممەد بارزانی گوتیشی "بەچاوی خۆم لە مۆڵداڤیا بینیم ترێلەیەك گۆشتی سووری ئەو ئاژەڵانەی بە دەمانچە 
دەكوژرێن و دوای مردنیان ئینجا سەردەبڕدرێن، هەناردەی رووسیا كرا، كەرەنتینی رووسیا رەتیكردەوە، بەڵام 

بازرگانێك هێنای بۆ كوردستان".
بۆ دڵنیابوون لە تەندروســتیی گۆشــتی سوور و مریشكی بەستوو، وەزارەتی كشتوكاڵ بازرگانەكانی 
ناچــار كــردووە لێژنەی وەزارەت ببەنــە وڵاتی بەرهەمهێن، بەڵام محەممــەد بارزانی دەڵێت "كاتێك 
لێژنــەكان دەچن بازرگانــەكان بۆ هەڵخەڵەتاندنیان هەموو مەرجــەكان جێبەجێ دەكەن، بەڵام 

دوای گەڕانەوەیان دووبارە دەچنەوە سەر هەمان كاری پێشوویان". 

قایمقامی دووكان دەگۆڕدرێتراپۆرتە هەواڵ
رووداو - سلێمانی

رۆژی یەكشەممە 2017/1/29 قایمقامی دووكان گۆڕدرا و شاهۆ عوسمان وەكو قایمقامی نوێ دەستبەكاربوو، شاهۆ عوسمان بە )رووداو(ی راگەیاند، 
ئاڵوگۆڕەكە لەسەر پێشنیاری پارێزگاری سلێمانی و فەرمانی وەزارەتی ناوخۆ بووە و گوتی "ساڵێك لە هەڵەبجە قایمقام بووم و نزیكەی دوو ساڵیش 

وەكو قایمقام لە دیوانی پارێزگای سلێمانی دەوامم دەكرد و قایمقامی پێشووی دوكانیش نزیكەی چوار ساڵ لەو پۆستەدا بووە، دوای ئاڵوگۆڕەكە قایمقامی 
پێشوو گەڕاوەتەوە دیوانی پارێزگا، ئەو پۆستەش پشكی یەكێتییە و هەردووكیشمان یەكێتین". گۆڕینی قایمقامی دوكان لە كاتێكدایە بڕیارە لەم هەفتەیەدا، 

بەپێی رێككەوتنی یەكێتی و گۆڕان، قایمقامەكانی سلێمانی و هەڵەبجەش بگۆڕدرێن.

گەنجێك لەسەر ژووانێك دەكوژرێ
دیمەن بورهان

رووداو - هەولێر

)ش( ئەو شــەوە خەو نەچووەتە چاوی، بیری 
لەوە كردووەتەوە كە چۆن پلانێك دابنێ بۆ ئەوەی 
گەنجەكــەی دراوســێیان بكــوژێ. دواتر پلانەكەی 
جێبەجــێ كرد، بۆ رۆژی دواتر تەلەفۆنی بۆ كرد و 
لەگەڵ هاوڕێیەكی بردیە دەرەوە. بە گوتەی خۆی، 
بۆ ترســاندنی تفەنگەكەی رووبــەڕووی راگرتووە، 
بــەڵام گوللەیــەك دەرچــووە و بــەر دراوســێكەی 

كەوتووە.
شــەوی 2017/1/26 گەنجێــك بەناوی )ش(، 
گەنجێكــی دراوســێی خۆی بەناوی )م( كوشــت. 

پاشان خۆی رادەستی پۆلیس كرد. 
)م( دوو ســاڵ لەمەوبــەر داوای مەلزەمــەی لە 
خوشــكی )ش( كــردووە، دواتر ژمــارەی مۆبایلی 
بــۆی  و  نووســیوە  مەلزەمەكــە  لەســەر  خــۆی 
گەڕاندووەتــەوە، ئەویش بــە )ش(ی برای دەڵێت 
كە )م(ی دراوســێیان ژمارەی خــۆی بۆ ناردووە، 
براكەشــی كە دەچێتە لای )م(، لێی تووڕە دەبێت 
و داوای لێدەكات كە ئەوان دراوسێی یەكدین و نابێ 

ئەوە دووبارە بكاتەوە.
)ش( لەدایكبــووی 1992 و خەڵكــی هەولێرە، 
قوتابی قۆناغی سێی ئەندازیاریی نەوتە لە یەكێك 
لە زانكۆكانی كوردســتان، لەهەمان كاتدا وەرگێڕی 
زمانــی ئینگلیزییــە. هاوڕێكانی بە كەســێكی زۆر 

هێمن و خاوەن رەوشت باسی دەكەن.

)ش( كە ئێســتا لە زیندانە، باسی ئەو شەوە 
دەكات كــە )م(ی كوشــتووە "ئــەو شــەوە دوای 
دەوامــی زانكــۆ لەگــەڵ هاوڕێكانم بــووم، دواتر 
گەڕامەوە ماڵەوە، كاژێر 1:30ی شەو وەك هەموو 
شەوێك چوومە ژووری خوشكەكانم، چونكە ئەوان 
كــە دەخــەون، زۆربەی شــەوان بیریــان دەچێت 
هیتەر و مۆمی ژوورەكانیان بكوژێننەوە، خوشكە 
بچووكەكــەم خەوتبــوو، دواتــر چوومــە ژووری 
)ك( ئــەو چــاوی داخســتبوو، بــەڵام مۆمەكانی 
نەكوژابوونــەوە، منیــش مۆمەكانــم كوژاندنەوە، 
بەڵام )ك( چاوی كردەوە و گوتی بۆ كوژاندتەوە، 
گوتــم تۆ دەخەوی، بۆ ئــەوەی ئاگر نەكەوێتەوە، 

دواتر رۆیشتم".
)ش( درێژە بــە گێڕانەوەكەی دەدات و دەڵێت 
"شەو چوومە حەمام، كاژێر 2:30 خولەك سۆپاكەم 
بردە هۆڵەكەی ســەرەوە، بــەڵام بینیم مۆمەكانی 
)ك( هەڵكرابوونەوە، كە گوێی لە دەنگی سۆپاكە 
بــوو، خێــرا مۆمەكانــی كوژراندەوە، من ترســام 
شــتێك هەبێ، بەڵام هەرگیز بیرم بۆ شــتی خراپ 
نەدەچوو. لە دەرگای ژووری خوشكەكەم دا، گوتم 
دەرگاكە بكەوە، گوتی بوەستە هەتا خۆم دەگۆڕم، 
دواتر دەرگاكەی كــردەوە، كارەبا نەبوو، بە لایتی 
مۆبایلەكەم سەیری روخساریم كرد، زۆر شڵەژابوو، 
پرســیم چییە؟ گوتی: هیچ نییــە، بەڵام كە لایتی 
مۆبایلەكــەم روو لە ژوورەكە كرد، قاچی كەســێكم 
بینــی لەودیو پەردەكەوە، تەماشــام كــرد )م(ی 
دراوسێمانە، چوومە ژوورەوە و بەرەوڕووی رۆیشتم 

و لێمدا، بەڵام ئەو لەبەردەستم هەڵات".
)ش( وەك خۆی دەیگێڕێتەوە، ئەو شەوە خەو 
نەچووەتە چاوی و بیری لە پلانێك كردووەتەوە بۆ 
)م(. ئــەو گوتی "بەیانی پەیوەندیم بە هاوڕێیەكی 
كۆنمــەوە كرد و گوتم ئۆتۆمبێلەكەم لەكاركەوتووە 
و وەرە بــەدوام دا، دواتر تێلم بۆ )م( كرد و گوتم 
دەمەوێت قســەت لەگەڵ بكەم، ئەویش هات، لەناو 

هەولێر یەكترمان بینی".
ئەوكاتــە )ش( و هاوڕێكــەی بەیەكــەوە لەناو 
ئۆتۆمبێلەكــە دەبــن، )م( دەگات و لــە دواوەی 
ئۆتۆمبێلەكە ســوار دەبێت، )م( بە برای كچەكەی 
گوتــووە من ئامادەم خوشــكەكەت بهێنم، ئەگەرنا 
حــەز دەكــەی دەڕۆم و لــەم وڵاتە نامێنــم، بەڵام 
)ش( رازی نابێــت و دەبێتــە دەمەقاڵەیەكی توند 

لەنێوانیــان، )م( دەڵێــت ئەمە یەكەمجــارم نییە 
لەگــەڵ ئافــرەت بم، بۆیــە )ش( تووڕەتر دەبێت. 
خــۆی دەڵێــت "لەكاتــی ئــەو قســانە ئێمــە لــە 
هەولێــر دەرچووبووین، ویســتم بیترســێنم، میلی 
كڵاشینكۆفەكەم لێ راكێشا، بەڵام نەمزانی لەسەر 
پەلــە و تەقی، گوللەكــە بەر لای لوتی كەوت و لە 

پشتی سەرییەوە دەرچوو، دەستبەجێ مرد".

)ش( و هاوڕێكەی بە بینینی ئەو دیمەنە لەناو 
ئۆتۆمبێلەكە زۆر دەترســێن، هاوڕێكەی ئامۆژگاری 
دەكات كــە بگەڕێنەوە، بەڵام )ش( دەڵێت دەبێت 
تەرمەكەی بشارینەوە، هەر بۆیە دەیبەنە شوێنێك 
لە دەرەوەی شار و )ش( مۆبایلەكەی پارچەپارچە 

دەكات و ناسنامەكەی دەدڕێنێ.
دوای شاردنەوەی تەرمەكە و لەكاتی گەڕانەوەدا، 
)ش( بە هاوڕێكەی دەڵێت من كەسێكم كوشتووە و 
نابێت تۆ باسی بكەی، بەڵام هاوڕێكەی ئەو شەوە 
خــەوی لێناكەوێــت، چونكــە بەگوتەی كەســێكی 
نزیكــی هاوڕێكەی كە قســەی بــۆ )رووداو( كرد و 
نەیویســت ناوی بهێنرێت، دەڵێت هاوڕێكەی )ش( 
قوتابــی كۆلێژ بــووە و خاوەن بنەماڵــە بووە، لە 
ژیانیانــدا هیــچ بنكەیەكی پۆلیســیان نەبینیوە و 
پێشــتر هیچ تاوانێكیان نەكــردووە، بۆیە تا چەند 
كاژێرێــك توانیویەتی بێدەنگ بێت و بەیانی رۆژی 
دواتر داوا لە باوكی دەكات بچنە بنكەی پۆلیس و 

خۆی رادەست بكات.
رائید هۆگر عەزیز، گوتەبێژی پۆلیســی هەولێر 
بە )رووداو(ی راگەیانــد "دوای زانینی رووداوەكە، 
لێكۆڵینەوەمان لەسەری دەستپێكرد و رۆژێك دواتر 

تۆمەتبارەكە دەستگیركرا".
)رووداو( پەیوەنــدی بــە بنەماڵــەی )م(ی 
كوژراوەوە كرد، بەڵام ئەوان ئامادە نەبوون هیچ 
لێدوانێك لەســەر ئــەم رووداوە بدەن. هەروەها 
خێزانــی )ش(ی بكوژیــش بــەرەو شــوێنێكی 

نادیار هەڵاتوون.

ناسر عەلی
رووداو - دهۆك

جێگرێكــی  و  گشــتی  بەڕێوەبــەری  ســێ 
لەلایــەن  ئــەوەی  بەبــێ  دهــۆك  پارێــزگاری 
ئەنجوومەنی پارێزگای دهۆكەوە دەنگیان لەسەر 
درابێ، دانراون. سەرۆكی ئەنجوومەنی پارێزگای 
دهۆكیــش دەڵێــت جگە لــەو ســێ بەڕێوەبەرە 
یاســایی  مــاوەی  بەوەكالەتــن،  كــە  گشــتییە 
زۆربەی بەڕێوەبەرە گشــتییەكانی دیكەی دهۆك 
بەســەرچووە و پێویســتە بگۆڕدرێن. ســەرۆكی 
لێژنەی ئەمنی لــە ئەنجوومەنی پارێزگای دهۆك 
دەڵێــت "بەپێی یاســا ماوەی وەكالــەت نابێ لە 

مانگێك تێپەڕێ".
بەپێی یاســای ژمارە سێی ساڵی )2009(
ی یاســای پارێزگاكانــی هەرێمــی كوردســتان، 
ســەرجەم بەڕێوەبەری ناحیەكان و قایمقامەكان 
و بەڕێوەبەرە گشــتییەكان و جێگرانی پارێزگار، 
دەبێ بــە دەنگی زۆرینەی رەهــای ئەنجوومەنی 
پارێــزگاكان دابنرێن. بەڵام لە دهۆك هەندێك لە 
بەڕێوەبــەرەكان بەبێ گەڕانــەوە بۆ ئەنجوومەنی 

پارێزگا دانراون.
فەهیــم عەبدوڵــا، ســەرۆكی ئەنجوومەنــی 
پارێــزگای دهۆك لەســەر ئــەو كارە نایاســاییە 
بێدەنگــی شــكاند و بــە )رووداو(ی گــوت جگە 
لە ســێ بەڕێوەبەری گشــتی، زیاتر لە دوو ساڵە 
جێگرێكــی پارێزگاری دهۆكیــش ماوەكەی تەواو 
بووە، ئەمەش كاریگەری خراپی لەســەر رەوشی 
ئیــدارەی پارێــزگای دهــۆك هەبــووە، چونكــە 
بەپێی یاســای ئەنجوومەنی پارێزگاكانی هەرێمی 
كوردستان، دەبێ سەرجەم قایمقام، بەڕێوەبەری 
ناحیەكان و بەڕێوەبەرە گشــتییەكان و جێگرانی 

پارێــزگار بە دەنگی زۆرینــەی رەهای ئەندامانی 
ئەنجوومەنی پارێزگا دابنرێن".

بــۆ هــەر یەكێــك لــەو پۆســتانەی لەلایەن 
ئەنجوومەنــی پارێزگاكانــەوە پەســەند دەكرێن، 
دەبێ پارێزگار ســێ كەس بۆ ئەو پۆستە كاندید 
بكات و بە نووســراوێكی فەرمی نــاوەكان بداتە 
ئەنجوومەنــی پارێــزگا، دواتر لە دانیشــتنێكدا، 
ئەنجوومــەن ئــەو ناوانــە دەخاتــە دەنگــدان و 
كەســەكە بە زۆرینەی رەهــای دەنگی ئەندامانی 

ئەنجوومەن بۆ پۆستەكە هەڵدەبژێردرێ.
فەهیــم عەبدوڵــا، ســەرۆكی ئەنجوومەنــی 
پارێزگای دهۆك تێبینی لەسەر دانانی بەڕێوەبەرە 
گشتییەكان هەیە و دەڵێت "نەك تەنیا پارێزگار، 
بەڵكــو ئێمــە و حیزبیــش كەمتەرخەمیــن لــە 
مەسەلەی ئاڵوگۆڕی بەڕێوەبەرەكان لە سنووری 
پارێزگای دهۆك، چونكە ئێســتا بۆ پڕكردنەوەی 
هــەر پۆســتێك دەبێ هەریــەك لە پارێــزگار و 

بەرپرسانی حیزبیش رازی بن بە كاندیدەكە".
هەریــەك   2014 ســاڵی  ناوەڕاســتی  لــە 
لــە پارێــزگار و ئەنجوومەنــی پارێــگای دهــۆك 
دەستبەكاربوون، لەو ماوەیەدا و هەتا ئێستا هیچ 
گۆڕانكارییەكی بەرچاو لە پۆســتە ئیدارییەكانی 
دهۆكــدا نەكــراوە، تەنیــا ماوەیــەك لەمەوبــەر 
هەندێــك لە قایمقام و و بەڕێوەبەری ناحیەكانی 

جێگۆڕكێیان پێكرا.
 فەهیــم عەبدوڵــا رەخنــە لــەو ئاڵوگۆڕانــە 
دەگرێت و دەڵێت "ئەوە گۆڕانكاری نەبوو، بەڵكو 
شــوێنگۆڕین بــوو، نابێ ئێمــە قەیرانی دارایی و 
شــەڕی داعــش بكەینە بیانوو بــۆ ئەنجامنەدانی 
بەڕێوەبــەرە  زۆربــەی  ئێســتا  گۆڕانــكاری، 
گشتییەكان چوار ساڵی خۆیان تەواو كردووە".

فەهیم عەبدوڵڵا بە پلەی یەك تێبینی لەسەر 
جێگرێكــی پارێزگاری دهۆك هەیە كە بە گوتەی 
خــۆی بە نایاســایی لە پۆســتەكەی ماوەتەوە و 

پارێزگاریشیان لەوە ئاگادار كردووەتەوە.
فەهیم عەبدوڵڵا گوتی "ئێمە وەكو ئەنجوومەنی 
پارێــزگای دهۆك بە نووســراوی فەرمی داوامان 
كردبــوو كــە دەبــێ جێگــری پارێــزگار لەلایەن 
ئێمەوە بێتە پەســەندكردن، پێمانگوتوون ســێ 
ناومــان بۆ بنێــرن، بۆ ئەوەی ئێمــە بەدەنگدان 
یەكێك لەو ناوانە هەڵبژێرین، بەڵام هەتا ئێســتا 
وەڵامیان نەداوینەتەوە، تەنانەت بە زارەكیش ئەو 
بابەتەمــان لەگەڵ لایەنی بەرپرس باســكردووە، 

بەڵام سوودی نەبووە".
لــەو 12 بەڕێوەبەرایەتییــە گشــتییەی لــە 
ســنووری پارێــزگای دهــۆك هــەن، هەریەك لە 

بەڕێوەبەرایەتییەكانی پەروەردە، كاروبای مین و 
شەهید و ئەنفالكراوان بە وەكالەت بەڕێوەدەچن، 
ســەرۆكی ئەنجوومەنی پارێــزگای دهۆك دەڵێت 
"دەبێ بە زووترین كات ئەو كێشــەیە چارەســەر 
گۆڕانــكاری  ئەنجامنەدانــی  چونكــە  بكرێــت، 
لــەو بەڕێوەبەرایەتیانــە دەبێتــە هــۆی ئــەوەی 

كارەكانیان بە سستی بەڕێوەبچێ".
ئیدریــس هەركی، ســەرۆكی لێژنــەی ئەمنی 
لــە پارێزگای دهۆك لەبــارەی ماوەی بەوەكالەت 
دەڵێــت "بەپێــی یاســا وەكالەت تەنیــا بۆ ئەو 
كاتەیە هەتا كەسێك لە شوێنی كەسە لادراوەكە 
یــان ئەو كەســەی خانەنشــین كراوە یــان وازی 

لە پۆســتەكەی هێنــاوە، دادەنرێــت. ماوەكەش 
دیاریكــراوە و نابێت لــە مانگێك زیاتر بێ، بۆیە 
ئــەو بەڕێوەبەرایەتییانەی ئێســتا بــە وەكالەت 

بەڕێوەدەچن، نایاسایین".
عومەر عەلی، بەڕێوەبەری گشتیی پەروەردەی 
دهــۆك مــاوەی پێنــج مانگــە بە وەكالــەت ئەو 
پۆســتە بەڕێوەدەبات، گوتی "راســتییەكەی من 
بــۆ ماوەیەكی كاتی هاتبووم، بەڵام هەتا ئێســتا 
نــە مــن و نەكەســێكی دیكە بە فەرمــی بۆ ئەو 
پۆســتە دەستنیشــان نەكراوین، دەبێت پرسیار 
لە ســەرووی ئێمە بكەن كە بۆچی ئەو كێشــەیە 

چارەسەر ناكەن".

ناسر عەلی
رووداو - دهۆك

دوای چەنــد ســاڵێك مانــەوە لــە تاراوگە، 
هاوژینی عەبدولڕەحمان دەگەڕێتەوە كوردستان، 
بــە مەبەســتی وەرگرتنــی پارچــە زەوییــەك 
ســەردانی بەڕێوەبەرایەتیی كــۆچ و كۆچبەران 
دەكات، بەڵام لــەوێ پێیدەڵێن هاوژینەكەت بە 
شــەهید تۆماركــراوە و زەوی و خانوو و هەموو 

ئیمتیازێكی شەهیدانی وەرگرتووە.
عەبدولڕەحمان ئەبوبەكــر عەلی، تەمەن 67 
ساڵ، ساڵی 2003 چووەتە دەرەوەی وڵات و لە 
سوێد نیشتەجێ بووە، دوای شەش ساڵ هاوژین 
و منداڵەكانیشی بردوونەتە لای خۆی. سێ ساڵ 
لەمەوبــەر هاوژینی عەبدولڕەحمــان گەڕاوەتەوە 
كوردســتان و بــە مەبەســتی وەرگرتنی پارچە 
زەوییــەك ســەردانی بەڕێوەبەرایەتــی كــۆچ و 
كۆچبەرانی دهۆكی كردووە، لەوێ فەرمانبەرێك 

پێیگوتــووە كــە هاوژینەكــەی شــەهید بووە و 
خانوو و زەویشی وەرگرتووە.

عیســام عەبدولڕەحمــان لەبارەی دۆســیەی 
باوكی بە )رووداو(ی گوت "ئێمە لە هەشتاكاندا 
لــە ئێران بوویــن، بڕیارێــك دەرچــوو كە هەر 
كەســێك پێشــتر ئاوارەی ئێران بووبێ، پارچە 
زەوییــەك و 18 ملیــۆن دینــاری بدەنــێ، بۆیە 
پێش ســێ ســاڵ دایكم لە سوێد گەڕایەوە و بۆ 
ئەو مەبەســتە سەردانی بەڕێوەبەرایەتی كۆچ و 

كۆچبەرانی دهۆكــی كرد، بەدوای ناوی باوكمدا 
دەگــەڕا، لــەوێ فەرمانبەرێــك پێیگوتبوو ئەو 
ناوە لــەلای ئێمە شــەهیدە و پارچەیەك زەوی 
و خانوویەك بەناوی كەسوكارەكەی وەرگیراوە، 
بەڵام دایكــم نكۆڵی كردبــوو، فەرمانبەرەكەش 

پێیگوتبوو دەتوانن سكاڵا تۆمار بكەن".
دایكــی،  لەگــەڵ  ئــەوكات  هــەر  عیســام 
كــردووە،  ئامێدییــان  ئاسایشــی  ســەردانی 
لــەوێ پێیانڕاگەیانــدوون كــە بەدواداچوون بۆ 
دۆســیەكەی عەبدولڕەحمــان دەكــەن. عیســام 
گوتــی "باوكــم نەمردووە و لە ســاڵی 2003وە 

لە سوێد دەژی". 
كاتێــك عەبدولڕەحمان بــەو هەواڵە دەزانێ، 
خــۆی بــۆ ناگیــرێ و لەســوێدەوە دەگەڕێتەوە 
كوردســتان. عیســام دەڵێــت "ئــەو كاتەی كە 
باوكم هاتەوە و ســەردانی بەڕێوەبەرایەتی كۆچ 
و كۆچبەرانی دهۆكی كرد، ئەوان نووسراوێكیان 
بۆ باوكم كرد و گوتیان كێشە نییە ناوەكەت لە 
لیستی ســوودمەندان دەردەهێنین، ئیدی باوكم 

وازی لە بابەتەكە هێنا".
بــە گوتــەی عیســام، بەڕێوەبەرایەتیی كۆچ 
و كۆچبــەران پابەنــدی بەڵێنەكەیــان نەبــوون 
و تاوەكــو ئێســتاش نــاوی باوكــی لە لیســتی 
بەڕێوەبەرایەتییەدایــە.  ئــەو  ســوودمەندانی 
عیســام گوتــی "ئێمە ئــەوكات لەســەر بەڵێنی 
ئــەوان وازمان لــە بابەتەكە هێنا، بــەڵام ناوی 

باوكم هێشــتا لە لیســتی ســوودمەندبوواندایە، 
هەتا ئێستاش ناومان دەرنەچووە بۆ وەرگرتنی 
زەوی". گوتیشی "باوكم مووچەی خانەنشینیی 
بەهــۆی  دەترســین  وەردەگــرێ،  پێشــمەرگە 
سیســتمی بایۆمەتــری مووچەكەشــی ببــڕن و 
كەســێكی دیكە مووچەكەی بە ناوی شــەهیدان 
وەربگــرێ، بۆیــە داوا دەكەیــن ئەو كێشــەیەی 

باوكم بە زووترین كات چارەسەر بكرێ".
ئیســماعیل ســێری، جێگــری بەڕێوەبــەری 
كــۆچ و كۆچبەرانی دهۆك لە بارەی دۆســیەی 
عەبدولڕەحمــان بــە )رووداو(ی گــوت "ئێمــە 
ئــەو ناوەمــان نییــە، نازانیــن كام فەرمانبــەر 

ئــەوەی پێگوتــووە كــە ئــەو پیاوە شــەهیدە 
شــەهیدانەیان  ئیمتیــازی  كەســوكارەكەی  و 

وەرگرتووە".
 گوتیشی "كەسی وا هەبووە لەلای ئێمە ناوی 
لە لیســتی ســوودمەندان بووە و سوودمەندیش 

نەبووە".
هەروەها رەجەب گوێزی، بەڕێوەبەری گشتی 
شەهیدان و ئەنفالكراوان بە وەكالەت كە پێشتر 
بۆ مــاوەی چوار ســاڵ بەڕێوەبــەری كاروباری 
شەهیدان و ئەنفالكراوانی ئامێدی بوو، بێئاگایی 
خــۆی لــەو بابەتە راگەیاند و گوتــی "لە بانكی 

زانیاریی ئێمە ئەو ناوە نەبووە و نییە".

 زۆربەی بەڕێوەبەرە گشتییەكانی دهۆك ماوەیان بەسەرچووە

شەهیدێكی زیندوو لە ئامێدی ئاشكرا دەبێت

جێگرێكی پارێزگاری دهۆك بە نایاسایی 
لە پۆستەكەیدایە

سەرۆكی لێژنەی ئەمنی لە ئەنجوومەنی پارێزگای دهۆك: 

سێ بەڕێوەبەر كە بە وەكالەت دانراون ماوەكەیان 
تەواو بووە و نایاسایین

سەرۆكی ئەنجوومەنی پارێزگای دهۆك:

كوڕێكی شەهیدە زیندووەكە: باوكم نەمردووە و 
لە 2009 وە لە سوید دەژیت

بەڕێوەبەری گشتیی كاروباری شەهیدان لە دهۆك: 
ئەو ناوە لەلای ئێمە تۆمار نەكراوە

زێباری: شەڕی رۆژئاوای موسڵ سەختتر دەبێتراپۆرتە هەواڵ
رووداو - هەولێر

بابەكر زێباری، سوپاسالاری پێشووی عێراق دەڵێت، شەڕی رۆژئاوای موسڵ "سەختتر و خوێناوی" دەبێت. زێباری بە )رووداو(ی راگەیاند "شەڕ 
لــە بــەری رۆژئاوای مووســڵ زۆر ســەختر دەبێت، بەڵام هەندێك پێشــهاتی نوێ هەن، وەكو ئــەوەی داعش زۆربەی چــەك و خۆكوژەكان و ئۆتۆمبێلە 

بۆمبڕێژكراوەكانی لە شەڕی رۆژهەڵاتی موسڵ لەدەستداوە". گوتیشی "دەبێت هەموو پێشبینییەك بۆ شەڕەكە بكرێت، چونكە ئەو چەكدارانەی لە راستی 
موسڵ ماون هەموو خۆكوژن، جگە لەوەش كۆڵان و شەقام و گەڕەكەكانی بەری رۆژئاوا تەسك و تەنگن، رەنگە شەڕێكی خوێنای رووبدات".

هیڤیدار ئەحمەد
رووداو - هەولێر

وەزیــری جەنگــی داعــش لەگەڵ پاشــماوەی 
هێزەكانیان لەلای رۆژئاوای موســڵ كە بە نزیكەی 
ســێ هەزار چەكــدار مەزەندە دەكرێــن، چاوەڕێی 
هەڵمەتی هێزە عێراقییەكانن بۆ بەری لای رۆژئاوای 
موسڵ، هەڵمەتێك ئەگەر سەركەوتوو بێ، كۆتایی 
بــە تەمەنی خەلافەتەكــەی ئەبوبەكر بەغدادی لە 

موسڵ دەهێنێ. 
گوڵموراد خالیمۆڤ، وەزیری جەنگی داعش بە 
رەچەڵەك تاجیكســتانییە و ئێستا سەرپەرشتی 
پاشــماوەی هێزەكانی داعــش دەكات كە لەبەری 
لای رۆژئــاوای موســڵ كۆبوونەتەوە پاش ئەوەی 
هەفتەی رابردوو بەری رۆژهەڵاتی شــارەكەیان بە 

تەواوی لە دەستدا.
بەگوێــرەی ئــەو وێنەیــەی دەســت )رووداو( 
كەوتووە و بەپێی زانیارییەكانی هەواڵگریی عێراق، 
خالیمــۆڤ لــە رۆژئاوای مووســڵ ســەركردایەتی 
شــەڕی مــان و نەمانــی داعــش لەگــەڵ هێــزە 
عێراقییەكان دەكات. بە گوێرەی زانیارییەكان ئەو 
تاجیكســتانییە تاوەكو ئێستا ســێ جار لەلایەن 
فڕۆكەكانــی هاوپەیمانانەوە كراوەتە ئامانج، بەڵام 

هەر سێ جارەكە رزگاری بووە.
بەرپرســێكی باڵای هەواڵگریی ســوپای عێراق 
بە )رووداو(ی راگەیاند "زانیاریی وردمان لەســەر 
وەزیــری جەنگی داعــش هەیە، بەڵام كەســێكی 
زیرەكە و تاكتیكی زۆر بەكاردەهێنێت. زوو زووش 

جێگای خۆی دەگۆڕێ".
ئــەو بەرپرســەی هەواڵگریی عێــراق كە داوای 
كرد ناوی ئاشكرا نەكرێ، زانیاری زیاتری لەبارەی 
خالیمۆڤ ئاشكرا كرد و گوتی "وەزیرەكەی داعش 
لەگەڵ دەستپێكردنی شەڕی مووسڵ، یەكەم جار 
لــە بــەری رۆژهەڵاتی شــارەكە بوو، بــەڵام پێش 

ئەوەی پردەكانی مووســڵ بكرێنــە ئامانج، بەرەو 
بەری رۆژئاوای مووسڵ هەڵات". 

داعش بــە مەبەســتی گواســتنەوەی چەكدار 
و خۆكــوژ لــە رۆژهەڵاتەوە بۆ رۆژئاوای مووســڵ، 
ســوودێكی زۆری لــە پردەكانی مووســڵ لەســەر 
رووباری دیجلــە وەردەگرت، هەر بۆیە فڕۆكەكانی 
هاوپەیمانــان بــە چەنــد قۆناغێــك دیوی ســەر 

وشكانیی ئەم پردانەیان بۆردومان كرد.
ئەمریكا بڕی سێ ملیۆن دۆلار بە هەر كەسێك 
دەدات كە زانیاری لەســەر شوێنی خالیمۆڤ بدات 
و ئــەو زانیارییە گرتن یان كوشــتنی وەزیرەكەی 

داعشی لێ بكەوێتەوە. 
گوڵموراد خالیمۆڤ دوای كوشتنی ئەبو عومەر 
چیچانی، وەزیری پێشووی جەنگی داعش، شوێنی 
ئەوی گرتەوە. چیچانی لە هێرشــێكی ئاســمانیدا 
لە شــرگات لە باشووری مووســڵ كوژرا. هەواڵی 
كوشتنەكەشی لەلایەن وەكالەتی ئەعماقی سەر بە 

داعش لە رۆژی 2016/7/13 بڵاوكرایەوە.
تارخان باتیرشــڤیلی ناوە ئەسڵییەكەی ئەبو 
عومــەر چیچانــی بوو كە لــە جۆرجیــا لەدایك 
ببوو. بەهۆی بەشــداریكردنی لە جەنگی چیچان 
ناســناوی چیچانیی پێ بەخشــرابوو. بەر لەوەی 
بكوژرێــت وەســیەتنامەكەی خــۆی ئاراســتەی 
ئەبوبەكــر بەغدادی، خەلیفەی داعش كردبوو كە 
لە بەشێكیدا هاتبوو "داوات لێدەكەم بە شەخسی 
خــۆت بەدواداچــوون بــۆ هەمــوو كاروبارەكانی 

موهاجیرەكان بكەیت. داواجاریش داوات لێدەكەم 
وەكوو ئەمیرولموئمینین قەوقاز لە بیر نەكەیت".

 موهاجیر لەنێو داعش بە هەموو ئەو چەكدارانە 
دەگوترێت كە لە دەرەوەی سنوورەكانی عێراق و 
سووریاوە روو لە ناوچەكانی ژێر دەسەڵاتی داعش 

دەكەن.
دوای كوشــتنی چیچانی، گوڵمراد خالیمۆڤ، 
تەمــەن 41 ســاڵ كە بە موهاجیر نــاوی دەبەن، 
بەفەرمــی دەكرێتــە وەزیــری جەنگــی داعــش. 
خالیمــۆڤ، خــۆی پلەدارێكــی بــاڵای پۆلیســی 
تاجیكســتان بــووە، تەنانەت ســەرۆكی هێزێكی 
تایبەتی پۆلیسی ئەو وڵاتەش بووە. لە كۆمپانیای 
بــاك وۆتــەر لــە ئەمریــكا مەشــقی ســەربازیی 
تایبــەت بە بەرەنگاربوونەوەی گــرووپ و كردەوە 

تیرۆریستییەكانی وەرگرتووە.
لەنێــو ریزەكانی چەكدارانی داعش، تاجیكی 
و چیچانــی بــەوە ناســراون كــە شــەڕكەری 
قەنــاس  خالیمــۆڤ  تێدایــە.  سەرســەختیان 
بەدەســتێكی كاریگەرە، لــە گرتە ڤیدیۆیەكانی 
داعشدا قەناسێكی گەورەی بەدەستەوە گرتووە 
و لــە زۆربــەی گرتەكانــدا ســێرە لــە تەماتــە 
دەگرێ، وەك نیشــانەیەك بۆ ئەوەی كە حەزی 
لــە رشــتنی خوێنە. بەهۆی قورســیی شــەڕی 
مووسڵەوە پەیوەندی راستەوخۆ لە نێوان وەزیرە 
شــەڕكەرەكەی داعش و ئەمیری دەوڵەتەكەیاندا 
نەمــاوە، بــەڵام بە گوێــرەی ئــەو زانیارییانەی 

هەواڵگریی عێراقی بە )رووداو(یان دا "كەسێك 
بەناوی ئەبو موسلیم نامەكان لە نێوان خالیمۆڤ 

و ئەبوبەكر بەغدادیدا ئاڵوگۆڕ دەكات".
تاوەكو ئێستا شوێنی ئەبوبەكر بەغدادی دیار 
نییە و لەوەتەی ئۆپەراسیۆنی كۆنتڕۆڵكردنەوەی 
مووســڵ دەســتی پێكردووە تەنیا یەكجار و لە 
رێگەی تۆمارێكی دەنگییەوە داوای لە چەكدارانی 
كــردووە، بەرگــری لــە خەلافەتەكەیــان بكەن، 
بەڵام زانیارییە پشتڕاستنەكراوەكان باسی ئەوە 
دەكەن كە بەغدادی لە ناوچەی جەزیرەی خالید 
لــە نزیك رومادی هاتوچۆ دەكات. ئەو ناوچەیە 
لــە رووی جوگرافییەوە ئەوندە ســەختە، وەك 
فــازڵ بەرواری فەرمانداری فیرقەی ئاڵتوونی بە 
)رووداو(ی گوتبوو "بە 10 فیرقەی ســەربازیش 

كۆنترۆڵ ناكرێتەوە".
رۆژی 2016/10/17 شەڕی كۆنتڕۆڵكردنەوەی 
مووســڵ دەســتی پێكــرد، هەتا ئێســتا تەنیا 
بەری رۆژهەڵاتی شــارەكە كۆنترۆڵ كراوەتەوە، 
ئێستاش سوپای عێراق و هێزەكانی هاوپەیمانان 
بە سەرۆكایەتی ئەمریكا ئامادەكاری دەكەن بۆ 

هێرشی سەر رۆژئاوای شارەكە. 
تالیب شخاتی، سەرۆكی دەزگای دژە تیرۆری 
عێراق دوای كۆنتڕۆڵكردنەوەی رۆژهەڵاتی شاری 
مووســڵ رایگەیاند "سێ هەزار و 500 چەكداری 

داعش لەو بەرە كوژراون".
خالیمۆڤ ئێســتا قژ و ریشی درێژە، دوایین 
دەركەوتنــی لــە گەڕەكــی فــارووق لــە نزیــك 
مزگەوتــی گەورە بــووە، واتە ئــەو مەزگەوتەی 
ئەبوبەكر بەغدادی خەلافەتی داعشــی لە عێراق 
و ســووریا تێــدا راگەیانــد و خۆیشــی وەكــوو 
خەلیفــەی دەوڵەتەكــە ناســاند، خەلافەتێــك 
لەگــەڵ تەواوبوونــی جەنگی مووســڵ لە عێراق 
بەرەو نەمان دەچێت، بەڵام لە ســووریا هێشتا 

پێگەیەكی بەهێزی هەیە.

وەزیری جەنگی داعش لە ئەمریكا 
خولی دژە تیرۆری بینیوە

3000 چەكداری داعش خۆیان بۆ شەڕی 
رۆژئاوای مووسڵ ئامادە كردووە

رووداو - ستۆكهۆڵم 

گەنجێكی كــوردی دانیشــتووی ســوێد گومانی 
ئەوەی لێدەكرێت كە دەســتی هەبووە لە راكێشــانی 
چەندین گەنجی دانیشــتووی ســوێد بۆ نێو داعش. 
هەندێــك لەو گەنجانە تاراوگەنشــینی ئەو وڵاتەن و 
هەندێكیشیان هەر بە رەگەز سوێدین، بەڵام حكومەت 
و میدیاكانی ســوێد هیچ لەبارەی چارەنووســی ئەو 
گەنجە نازانن كە ئایا لەنێو داعشــدا هێشتا زیندووە 

یان كوژراوە.
رۆژنامەیەكی سوێدی نوێترین ئاماری لەبارەی ئەو 
ســوێدیانە بڵاوكردەوە كە چوونەتە ریزەكانی داعش 
لە عێراق و ســووریا. رۆژنامەكە ناســنامەی 76 لەو 
كەسانەی ئاشكرا كردووە كە یەكێكیان كوردە بەناوی 

سالار سامی مەحموود.
بە پارەی سوێد چووە نێو داعش

چوونی ســالار بــۆ ریزەكانی داعش كە پێشــتر 
لەلایەن پۆلیســی سوێدەوە دەســتگیركراوە و دواتر 
ئــازاد كــراوە و قەرەبــووش كراوەتــەوە، بووە جێی 
بایەخی ســوێدییەكان. پەیوەندیی ســالار بە دەیان 
كەسی دیكەوە ئاشكرا بوو كە چوونەتە ریزی داعش.
مەریــوان گەرمیانی كە ناوی خوازراوی كوردێكی 
دانیشــتووی سوێدە و خزمی ســالارە، بە )رووداو(
ی گوت "ســالار كەســێكی دیندار بــوو، بەڵام قەت 
پێشــبینیمان نەدەكرد كەســێكی وا تونــدڕەوی لێ 
دەربچێ، كار گەیشتبووە ئەوەی نەوێرم لە ماڵەكەی 

بمێنمەوە".
مەریــوان پێیوایە مزگەوتی ئەلعامر لە یۆتۆبۆری 
رۆڵــی هەبووە لە چوونی ســالار بۆ ریزەكانی داعش 
"مزگەوتەكەی یۆتۆبۆری و هاوڕێكانی، سالاریان كردە 

ئەو كەسە توندئاژۆیە".
دۆكیۆمێنتــە  لــە  زانیارییانــەی  ئــەو  بەپێــی 
فەرمییەكانــی حكومەتی ســوێددا هەن، ســالار لە 
ســاڵی 1987 لــە دیالە لەدایكبــووە. لە تەمەنی نۆ 
ســاڵی چووەتە ســوێد و لەگەڵ خوشكێكی بەناوی 

)ج( ژیاوە. 

بەپێــی گوتــەی خوشــكی ســالار بۆ پۆلیســی 
ســوێد كە لە دۆكیۆمێنتەكانی لێكۆڵینەوە دەســت 
)رووداو( كەوتوون "ســالار تەنانــەت لە عەرەبییش 
تێنەگەیشتووە، چجای قسەی پێ بكات و پەیوەندی 

لەگەڵ كەسانی لەو شێوەیە هەبووبێت".
سالار لە ساڵی 2011 لەگەڵ سێ گەنجی دیكەی 
تاراوگەنشــین كە دوویان سۆماڵی بوون، بە تۆمەتی 
كوشــتنی هونەرمەندی شــێوەكاری سوێدی )لارس 
فیلیكــس( دەســتگیركران، بەڵام بەهــۆی نەبوونی 
بەڵگە، سالار مەحموود ساڵی 2013 لەلایەن دادگای 
ســوێدەوە ئازادكراو بە 135،000 كــرۆن )25،000 

دۆلار( قەرەبوو كرایەوە.
دواتــر ســالار بەشــێوەیەكی نهێنــی ســوێدی 
بەجێهێشــت و لەگــەڵ ژن و دوو منداڵەكــەی چووە 
ریزەكانــی داعش، زانیاری هەیە كــە لە رەققە بووە 
و دواتر چووەتە مووســڵ، بەڵام ئێســتا نازانرێت لە 

ژیاندا ماوە یان نا. 
 پەیوەندییە نیهنییەكانی ســالار دواتر ئاشــكرا 
بــوون. بەپێی ئــەو زانیارییانەی دەســت )رووداو( 
كەوتــوون، ســالار سەرپەرشــتیی ئــەو گرووپانەی 

كردووە كە لە سوێدەوە چوونەتە نێو داعش. 
لەنێو ئەو كەســانەی پەیوەنــدی نزیكیان لەگەڵ 
ســالار هەبووە و پاشــان دەســتگیركراون، كەسانی 
خاوەن رەگەزنامەی جیاواز هەن، لە نێویاندا عەبدی 
وەلید، عەبدی عەزیز، مەحموود عادل كە هەرسێكیان 

سۆماڵین، هەروەها عوسمان خەملیجی. 
بەمدواییە پەیوەندیی نهێنی ســالار لەگەڵ زیاتر 
لــە 16 كەس ئاشــكرا بووە كە زۆربەیان لە شــەڕدا 
كوژراون. لە نێویاندا كوڕ و كچی گەنجی ســوێدیش 
هەبوون، بەڵام تا ئێستا پۆلیسی هەواڵگریی سوێدی، 

ناوەكانی ئاشكرا نەكردوون. 
پێشــتر پۆلیــس لەكاتی كوشــتنی شــێوەكارە 
سوێدییەكە، ماڵەكەی سالاری پشكنیبوو، بە دەیان 
پەرتووك و نامیلكــەی لە ماڵەكەیدا دۆزیبووەوە كە 
ناوەڕۆكەكەیان باســی جیهاد و تونــدڕەوی دەكەن، 
هەروەهــا تۆمــارە دەنگییەكانــی ئەنــوەر عەولەقی 
جیهادیســتی یەمەنی لە ماڵەكەیدا دۆزرانەوە، بەڵام 

ئەوانە ســالاریان نەخســتە زیندانەوە، ئەو لەبەردەم 
دادوەر گوتبووی "پەیوەندیم بە جیهادییەكانەوە نییە 
و من تەنیا ئیســامم هەڵبژاردووە بۆ ئاشــتی و بۆ 

ژیانی خۆم".
بــەڵام ئازادبــوون و قەرەبووكردنــەوەی ســالار 
بــووە مایەی سەرســوڕمانی مێدیــا و چالاكڤانان و 
رۆژنامەنووسان. هەرسێ نووسەری ناسراوی سوێدی، 
كریســتینا ئیدبلــۆم و ماغنــۆس ســادلین و ئێریك 

جیمان لە بابەتێكی هاوبەشیاندا لە رۆژنامەی ئافتون 
بلادێت، گوتیان "بە پــارەی قەرەبوو خۆی گەیاندە 

نێو داعش". 
لیا ئیندرشۆن چالاكڤان و نووسەر بە )رووداو(ی 
گوت "ئەم بابەتە یەكێكە لە سكانداڵەكانی پۆلیس و 
دادگای سوێد".  ئیندرشۆن كە شارەزایی لە بابەتی 
تیرۆر هەیە، گوتیشی "بە بەراورد لەگەڵ پێكهاتەكانی 
دیكــە، كــورد ژمارەیەكــی زۆری لەنێــو گرووپــە 

توندئــاژۆكان نییە، بەڵام كاریگەرن". ســەبارەت بە 
ســالاریش، لیا گوتی "نازانــم تێوەگلانی ئەم گەنجە 
وەك داعشێك چەندە رەوایە، بەڵام دەبینین رۆڵی لە 

بڵاوكردنەوەی بیری جیهادیدا هەبووە". 
ســالار تــا ئەوكاتەی ســوێدی بەجێهێشــت، لە 
شــەقامی ماندۆلینگاتــان 23 لە ناوچەی )ڤێســترا 
فریۆلونــدە(ی یۆتۆبــۆری لە باڵەخانەیەكــدا دەژیا. 
)رووداو( سەردانی شوێنەكەی كرد و ئێستاش چەند 
ئەندامێكی دیكەی خێزانەكەی هەر لەو باڵەخانەیەدان، 

بەڵام كەسوكارەكەی دەرگایان نەكردەوە.
بەپێی گوتەی دراوســێكانی، سالار كەسێكی بێ 
كێشــە بووە، بەڵام زۆر ســەردانی مزگەوتی كردووە 
و هەرگیز رێگەی نەداوە ژنە باڵاپۆشــەكەی تێكەڵی 

كەس ببێت.
ژنــە دراوســێیەكی ســالار كــە نەیویســت ناوی 
بڵاوبكرێتەوە بە )رووداو(ی گوت "بەردەوام عەرەب و 

سۆماڵی سەردانی ماڵەكەی سالاریان دەكرد".
مزگەوتی ئەلعامر لەلایەن ناوەندێكی ئیســامیی 
توركــی دروســتكراوە، ســعودیە و وڵاتانــی دیكەی 
كەنداو رۆڵیان لە پەرەپێدانیدا هەبووە. ساڵی 1995 
بــەردی بناغەی دانــراوە و لە 2000 فــراوان كراوە. 
ئێســتا 25 ئەندامــی بــاڵای بەڕێوەبردنی هەیە و بە 
فەرمی دەڵێن كە هیچ پشتگیرییەكی دەرەكیی نییە. 
ئەو توانا ماڵییە زۆرەشی كە هەیەتی، بەپێی گوتەی 
خۆیان كە لــە ماڵپەڕەكەیان بڵاوكراوەتەوە "لەلایەن 

خێرخوازانی ناوخۆیی بۆیان نێردراوە". 
ئــازاد عەلــی، 46 ســاڵ، دەڵێــت "دەیانجــار 
ئاشــكرا بووە كە لەو مزگەوتەوە پارە بۆ بزووتنەوە 
جیهادییەكان كۆكراوەتەوە". عەلی رەخنەی توند لە 
دەوڵەتی سوێد دەگرێت و دەڵێت "نازانم خۆیان گێل 
دەكەن، یان مەبەستێكی دیكەیان هەیە. تێناگەم بۆ 

بێدەنگن بەرامبەر ئەو شتانە". 

پێشتر حكومەتی سوێد قەرەبووی كردووەتەوە

گەنجێكی كورد سەرپەرشتی سوێدییەكانی 
نێو داعش دەكات

ئەمریكا سێ ملیۆن دۆلاری بۆ سەری وەزیری جەنگی داعش داناوە

خزمێكی گەنجەكــە: مزگەوتەكەی یۆتۆبۆری 
كردی بە داعش

كورد لە مزگەوتی ئەلعامر تۆقیون

ژمارەیەكی زۆر كوردی شــاری یۆتۆبۆری ترسیان لە ســەردانیكردنی كوڕەكانیان بۆ 
مزگەوتەكانــی یۆتۆبۆری و بەتایبــەت مزگەوتی )ئەلعامر( هەیــە. مەلیحە جەعفەر، 52 
ســاڵ كە 28 ساڵە لە سوێدە، دەڵێت زۆر لە ئایندەی كوڕەكەی دەترسێ كە سێ ساڵە 
هاتوچۆی مزگەوتــی ئەلعامر دەكات "كوڕەكەم هەموو قورئانــی لەبەرە، بۆ بچووكترین 
شــت ئایەتێكــی قورئان دێنێتەوە. بۆ زۆر شــت تەنانــەت باوەڕی بــە فەرموودەكانی 
پێغەمبەریش نییە، باس لە جیهاد و ســەلەفیەت دەكات". گوتیشی :"بە پاساوی گوناه، 

بینینی تەلەڤزیۆنی لە خۆی حەرام كردووە، بەنیازیشە واز لە قوتابخانە بهێنێ".

سالار سامی مەحموود

ئاڵای تائیفی 
لەسەر مەزارگەی نەبی یونس دەشەكێتەوە

كوردە موسوڵمانەكانی شنگال لە ترسی پەكەكە 
و ئێزدییەكان ناوێرن بگەڕێنەوە

تەرمی بكوژەكەی گۆگجەلی لەسەر گۆڕستانی 
نەبی یونس كەوتووە

داعش لە نەبی یونس تونێلی بۆ دەستكەوتنی زێڕ 
و شوێنەوار لێداوە

گەنجێكی كورد: تەنیا لە سەردەمی داعش 
هەستمان بە جیاوازی نەدەكرد

ساڵح قادر و هیڤیدار ئەحمەد
رووداو - مووسڵ

ئۆتۆمبێلی بارهەڵگر و مەدەنی لە بازگەی خازر 
بــەرەو مووســڵ بە درێژایی زیاتــر لە كیلۆمەترێك 
نۆرەیان گرتووە. لەبەردەمی كابینەیەكدا ســەتان 
كەس بە ریز وەستاون بۆ ئەوەی ئۆردەرێك وەربگرن 
و لە ســنووری كوردستانەوە بپەڕنەوە بۆ شارەكە. 
شاری مووسڵ كە جاران سەبەتەی نانی عێراق بوو، 
ئێســتا چاوی لە ئۆتۆمبێلە بارهەڵگرەكانی هەولێر 
و دهۆكــە كــە پڕن لە خۆراك و ســەوزە و میوە و 

پێداویستیی نێو ماڵ.
شــام  حەســەن  كۆنكرێتییەكــەی  دیــوارە 
لەســەر دووســایدی هەولێر – مووسڵ كە پێشتر 
پێشــمەرگەی لە هێرشی داعش دەپاراست، ئێستا 
گرنگیی جارانــی نەماوە، چونكە پێشــمەرگە زۆر 
لەو دیــوارە دووركەوتوونەتەوە و لە گوندی بازگرد 
بازگەیــان داناوە، بازگەكە تەنیــا 18 كیلۆمەتر لە 
شاری مووسڵ دوورە، بە كامێرای چاودێری تەنراوە 
و زۆر جیــاوازە لــە بازگەی هێزەكانــی دژەتیرۆری 
عێراقی كە بە تەنەكەی بەتاڵ و بەرمیل دروستكراوە 
و تابلۆیەكــی گەورەش لــە بازگەكە چەقێندراوە و 

لەسەری نووسراوە بازگەی شێرە زێڕینەكان.
مووســڵ  كۆنترۆڵكردنــەوەی  ئۆپەراســیۆنی 
لــە 2016/10/17 دەســتی پێكــرد. هەفتــەی 
رابردوو حەیدەر عەبادی، سەرۆكوەزیرانی عێراق 
كــە فەرمانــدەی گشــتیی هێــزە چەكدارەكانــی 
عێراقیشــە، كۆنترۆڵكردنــەوەی بەری رۆژهەڵاتی 

شارەكەی راگەیاند.
لە ناحیەی بەرتلەوە سنووری قەڵەمڕەوی هێزە 
عێراقییەكان دەســتپێدەكات، ئــاڵای عێراق لەنێو 
ئاڵای رەش و سوور و زەرد كە ئاماژەن بۆ گرووپی 

مەزهەبی، ون بووە، شوێنەواری شەڕ لەو ناوچەیە 
بەرەبەرە كاڵ دەبێتەوە، گەراجەكان پڕن لە پاسی 
بچــووك و تاكســی، بەدرێژایــی ئــەو رێگایەی لە 
بەرتلەوە دەچێتە نێو مووسڵ، زۆربەی دووكانەكان 
بەهۆی شەڕەوە وێران بوون، بەڵام ئەوە خەڵكەكەی 
لە كەسابەت نەخســتووە، دووكاندار و كاسبكاران 

لەسەر عەرەبانە كاڵاكانیان ساخ دەكەنەوە.
ســیمای ناوچەكە زۆرتر لە ســیمای شارەكانی 
هەرێمــی كوردســتان لــە دوای راپەڕینــی 1991 
دەچێــت، لەســەر جــادەكان بــە دەبــە و بەرمیل 
ســووتەمەنیی وەكــو نــەوت و بەنزیــن و گازوایل 
دەفرۆشن. رێگاكان بەهۆی بۆردومانی فڕۆكەكانەوە 
چاڵــی گــەورە گەورەیان تێكەوتــووە، لە هەندێك 
شــوێن شــوێنەواری شــەڕی قورس بەدی دەكرێ، 
هەندێــك لە خانووەكان لەگەڵ زەوی تەخت بوون، 
هەندێكیشــیان ئەوەندەیان گوللــە بەركەوتووە لە 

بێژینگ دەچن.
ســەنتەری بەشی رۆژهەڵاتی مووسڵ بە تەواوی 
ئــارام بووەتەوە، خەڵك ســەرقاڵی كاری خۆیانن، 
هیچ كەســێكی ریشــدرێژ نابینی، ژنــان پەچەیان 
فڕێداوە، خەڵك بە ئــارەزووی خۆی مژ لە جگەرە 
و نێرگەلە دەدات، حسبەی داعش نەماوە غەرامە و 

داركارییان بكات. 
غانم ئەحمەد جاســم كە عەرەبێكی دانیشتووی 
گەڕەكی نەبی یونسە، مژێك لە جگەرە باریكەكەی 
دەســتی دەدات و دواتر دەســت بۆ باخەڵی دەبات 
و پســوولەیەكی رەنگ سوور دەردێنێ كە لەسەری 

نووســراوە پۆلیســی ئیسلامی. پســوولەكە كە لە 
رۆژی 2016/5/25 دەرچــووە، پەنجەمۆری غانمی 
بەسەرەوەیە و بەڵێننامەی لێوەرگیراوە كە جارێكی 

دیكە جگەرە نەكێشێتەوە.
غانــم دەڵێت "لەســەردەمی داعش رۆژانە تەنیا 
پێنج جگەرەم دەكێشــا، یەك دانە لەو جگەرەیەم 
بە ســێ هەزار دینار دەكڕی، ئێســتا پاكەتێك لەو 
جگەرەیە بە 500 دینار دەكڕم و رۆژانە سێ پاكەتە 

جگەرە دەكێشم".
لەســەر رێــگا ســەرەكییەكانی نێــو شــاری 
مووســڵ ناوبەنــاو بازگەیەكــی پۆلیســی عێراق 

دەبینی، داوای ناســنامە لە هەندێك لە شوفێران 
دەكــەن، هێشــتا فەرمانگەكانــی حكومــەت بە 
تەواوی ئاوەدان نەكراونەتەوە، بنكەی پۆلیس لە 
گەڕەكی نەبی یونس لە نێو كۆڵانێكدایە، ســەری 
كۆڵانەكە بــە ئۆتۆمبێلێكی لەكاركەوتوو گیراوە. 
بنكەكەی پۆلیس لە خانووی ئەو كەسانەدایە كە 
داعش بوون و لەگەڵ چەكدارانی داعش هەڵاتوون 

بۆ بەری رۆژئاوای شارەكە.
پۆلیسێكی كورد كە لەسەری كۆڵانەكە وەستابوو، 
گوتی "رەوشەكە بە تەواوی ئارام بووەتەوە، داعش 
نەمــاوە، هێــزە ئەمنییــەكان كۆنتڕۆڵــی تەواویان 
بەسەر شــارەكەدا هەیە". سەبارەت بە پاشماوەی 
داعش، ئەو پۆلیســە گوتی "خەڵــك زوو زوو دێن 
زانیاریمان دەدەنێ لەسەر ئەو كەسانەی كە داعش 
بوون، بەڵام كاتێك دەچین ماڵەكانیان بپشــكنین 

ئەو كەسانە لەوێ نەماون".
لــە بەری رۆژهەڵاتی شــارەكە تەنیــا گوێت لە 
دەنگــی گوللــە هاوەنەكانــی داعش دەبــێ كە لە 
رۆژئاواوە ئاراســتەی رۆژهەڵاتی شارەكەی دەكەن. 
فڕۆكەكانی سوپای عێراق بەردەوام بەسەر ئاسمانی 
شــارەكەدا دەســووڕێنەوە، ناو بەناو بۆمب بەسەر 

بەری رۆژئاوای شارەكەدا بەردەدەنەوە.

شەڕێكی شاراوە بەناوی 
تۆڵەسەندنەوە

دانیشتووانی رۆژهەڵاتی مووسڵ لە چنگی داعش 

رزگاریان بووە، بەڵام ترســیان لەو شەڕە شاراوەیە 
هەیە كە سەرەتاكانی دەركەوتوون، ئەویش شەڕی 

مەزهەبی و تائیفییە بەناوی تۆڵەسەندنەوە. 
قەیــس خەزعەلی، بەرپرســی كەتائیبی ئەهلی 
حەق كە میلیشیایەكی شــیعەی عێراقییە، بەر لە 
دەســتپێكردنی ئۆپەراســیۆنی كۆنترۆڵكردنەوەی 
مووســڵ رایگەیاندبــوو لە مووســڵ تۆڵــەی ئیمام 

حوسەین دەكەنەوە. 
ســەرەتای هەفتــەی رابردوو لــە گەڕەكی نەبی 
یونس، گەنجێكی ســوننە بەنــاوی حەمید خەلەف 
كــوژرا. كەســوكارەكەی دەڵێــن كوڕەكەیان بەبێ 
ئــەوەی داعش بــێ و گوناهێكی هەبووبێ، لەلایەن 

هەندێ چەكداری دەمامكداری شیعەوە كوژراوە.
یەكێك لە براكانی حەمید خەلەف بە )رووداو(
ی راگەیاند "چەكدارێك پەنجەی بۆ كەســێك درێژ 
كــرد و بەمنی گوت: بەگیانی ئیمامی عەلی ئەگەر 
ئەمە داعش بێ یەكســەر دەیكــوژم، منیش گوتم 
بەخوا نایناســم، لەولاتــر دوو چەكداری دەمامكدار 
هاتن، یەكێكیان گوتی توڵەی براكەمم كردەوە كە 
لە شەڕی داعشدا كوژرا، من نەمدەزانی باسی برای 

منی دەكرد".

ئاڵای تایفی لەسەر مەزاری 
پێغەمبەران

مەزارگــەی نەبی یونس كە لەلای ســوننەكانی 
ئەو شــارە زۆر پیرۆزە، پێشــتر لەلایەن داعشەوە 
تەقێندرایــەوە، دوای رزگاركردنیشــی لــە چنگــی 
داعــش، ئاڵایەكی ســووری لەســەر هەڵكــراوە كە 
وێنەیەكی خەیاڵیی ئیمام عەلی تێدایە و لەســەری 
نووسراوە "ابد والله یازهرا ماننسی حسینا". ئەمەش 

سوننەكانی ئەو شارەی نیگەران كردووە.
كەســێكی سوننە مەزهەبی دانیشتووی مووسڵ 
بــە )رووداو(ی گــوت "جارێ با لە شــەڕی داعش 
تەواو بین، خودا دەزانێ چۆن ئەم كێشــەیە ساف 
دەكەین". یەكێكی دیكە گوتی "ئاڵای شــیعە لێرە 

تائیفەگەری دەورووژێنێ و قبوڵی ناكەین". 
بەڵام ســەربازە شیعەمەزهەبەكانی نێو سوپای 
عێــراق دەڵێن دیارە خەڵكی موســڵ زوو ئەوەیان 
لەبیركرد كە لە باشووری عێراقەوە بۆ رزگاركردنی 
شــارەكەیان هاتــوون. عەقیل دەحام، ســەربازی 
عێراقی )شیعە( بە )رووداو(ی گوت "ئەگەر شیعە 
نەبووبان كێ مووســڵی رزگار دەكرد؟ خودا ئەمانە 
عاقــڵ بكات، دیارە عەقڵیان لەدەســت داوە، ئێمە 
بــۆ تائیفییەت نەهاتووینەتە ئێرە، بەڵكو هاتووین 

براكانمان لە مووسڵ رزگار بكەین".

بكوژەكەی گۆگجەلی كوژرا

پتــر لە هەفتەیەكە بەری رۆژهەڵاتی مووســڵ 
بــە تەواوی لە چنگی داعــش دەرهێنراوە، بەڵام 
ئاســەوارەكانی داعــش هــەر ماون، بــۆ نموونە 
تابلــۆی ســەر فەرمانگــەكان كە داعش پێشــتر 

گۆڕیبوونی، هەروەها تابلۆكانی هاتوچۆ.
داعــش بەرگرییەكــی زۆری كرد، بــەڵام دواجار 
نیوەی شاری مووسڵی لەدەستدا، ئێستاش تەرمی 
چەكدارانی داعش لە بەری چەپی شــارەكە ماون. 
لەســەر گۆڕستانی نەبی یونس، تەرمێك دانراوە و 
بە بەتانییەكی ســپی داپۆشراوە، لەولاش گەنجێك 
سەرقاڵی هەڵكەندنی گۆڕێكە، ئەگەر پرسیار نەكەی 

وادەزانی ئەو گۆڕە بۆ ئەو تەرمە لێدەدرێ.
بــەڵام تەرمەكە، تەرمی چەكدارێكی داعش بوو 
كە بە گوتەی خەڵكی ناوچەكە تەمەنی 15 ســاڵە 
و بە بكــوژە بەناوبانگەكەی گۆگجەلی ناســرابوو. 
گەنجێك كە لەســەر گۆڕستانەكە بوو، گوتی "ئەو 
چەكــدارە چەنــد رۆژێكــە لێــرە كەوتووە، ســوپا 
پێیگوتین نابێت بیشارنەوە بۆ ئەوەی ببێتە پەند و 

عیبرەت بۆ خەڵك".

تەرمەكانیان دەگوازنەوە گۆڕستان

 لــە نزیــك مەزارگــەی نەبــی یونــس، گۆڕێك 
ئامادەكــراوە، گۆڕهەڵكەنێكیش ســەرقاڵی لێدانی 
گۆڕێكی دیكەیە. كاتێك پرسیارمان كرد ئەو گۆڕانە 
بــۆ كێــن؟ گۆڕهەڵكەنەكە گوتی "مــن لە پێناوی 
خــودا ئــەو گۆڕانــە هەڵدەكەنم، زۆر كــەس هەیە 

توانای لێدانی گۆڕی نییە، یان كەس نییە گۆڕی بۆ 
هەڵكەنێ من ئاسانكارییان بۆ دەكەم".

ئەو گۆڕهەڵكەنە گوتی "ئەو گۆڕانە زیاتر بۆ ئەو 
كەســانەن كە پێشــتر خەڵكیان مردووە، بەڵام لە 
ترسی شەڕ و بۆردومانی فڕۆكە نەدەوێران تەرمەكان 
بێننــە گۆڕســتان، هەر لــە باخچــەی ماڵەكەیان 

دەیانناشتن، ئێستا دووبارە لێرە دەیاننێژن".

"زێڕی نەبی یونسیان دەرهێناوە"

گۆڕســتانی نەبی یونس دەكەوێتە سەر گردێك 
كە گردی تۆبەی پێدەڵێن. داعش لە دوو شــوێنی 
گۆڕســتانەكە تونێلــی لێــداوە. لــە شــوێنێكیان 
پێدەچــێ  دەركەوتــووە.  شــوێنەوار  دیوارێكــی 
ئەوانەی ئەو تونێلەیان لێدابێ شارەزاییان لەبارەی 

ناوچە شــوێنەوارییەكانی مووســڵ هەبووبێ و یان 
شوێنەوارناسەكانی نێو داعش بووبن.

ئیســماعیل طویل كە بە گوتەی خۆی درێژترین 
پیاوی مووســڵە لــە دەروازەی تونێلەكە ئاماژە بۆ 
دیــوارە شــوێنەوارییەكان دەكات و دەڵێــت "ئێرە 
كاتی خۆی دادگای ئاشــوورییەكان بــووە، داعش 
ئــەو تونێلەی بۆ شــوێنەوار لێــداوە، دوای لێدانی 
ئەو تونێلە داعشــێكی رووسی پێیگوتم سەربازانی 

خەلافەت لێرە زێڕیان دەرهێناوە".
هەروەها هاووڵاتییەكی دیكە گوتی "داعش ئەو 
تونێلەی بۆ شــەڕ بەكارنەدەهێنــا، دەڵێن ژێر ئەو 
گردە شوێنەواری ئاشوورییەكانی لێبووە، پێدەچێ 
داعش ئەو تونێلەی بۆ گەڕان بەدوای شــوێنەواردا 

لێدابێ".

ناوێرن بگەڕێنەوە شنگال

بــەری رۆژهەڵاتی مووســڵ لــەڕووی پێكهاتەی 
ئیتنیكــی و ئاینییەوە جیاوازە لەبــەری رۆژئاوای، 
لــە بەری رۆژهــەڵات نەتەوەكانی كــورد و عەرەب 
و كەمینەكانــی وەكو توركمان و كریســتیان هەن. 
هەروەهــا لــەڕووی ئایــن و ئاینــزاش زۆر تێكەڵە، 
كریســتیان، كــوردی ئێزدی، كوردی موســوڵمان، 
كوردی شەبەك، توركمانی سوننە، توركمانی شیعە 

و عەرەبی سوننەی تێدایە.
ئەوانــەی لــەوێ لــە هــەردوو ئاینەكــە بوون، 
كوردە موســوڵمانەكانی قەزای شــنگالن كە دوای 
رزگاركردنی شنگال بەشێكی زۆریان بەرەو مووسڵ 
هەڵاتن، چونكە ئەوان ترســیان لە تۆڵەكردنەوەی 

ئێزدییەكان هەبوو.
ئەبوو محەممەد كە كوردێكی موسڵمانی قەزای 

شنگالە، ئێستا لە گەڕەكی نەبی یونس لە مووسڵ 
نیشــتەجێیە. ئەبوو محەممەد كە لەســەر مەزاری 
نەبی یونس قســەی بۆ )رووداو( كرد، گوتی "لێرە 
داعــش بەردەوام یەخەی دەگرتین و دەیگوت ئێوە 
كــوردن و دەبــێ لێــرە بــڕۆن، لەولاش لە ترســی 
پەكەكە و ئێزدییەكان ناوێرین بگەڕێینەوە شنگال". 
ئەبــوو محەممــەد رەتیكردەوە كە ئــەوان هیچ 
پەیوەندیان بە داعشــەوە هەبووبێ و گوتی "باوەڕ 
بكــەن كە داعــش لێرە بوو چەندینجــار بە نهێنی 
تەلەفۆنم بۆ پێشمەرگە كردووە و زانیاریم لەبارەی 

داعش پێداون".
لە گەڕەكێكی وەكو نەبی یونس، تاوەكو پرسیار 
لە شوناســی كەســەكە نەكەی نازانی ســەر بە چ 
نەتەوەیەكــە، بە كوردی قســە بكەی بــە كوردی 
وەڵامــت دەدەنــەوە، بە عەرەبی قســە بكەیت بەو 

زمانــە وڵامت دەدەنەوە. ئەوان دەڵێن خەڵكەكە لە 
نێوان خۆیاندا زۆر تەبان، بەڵام ئەوە سیاسییەكانن 
كار لەسەر كاڵبوونەوەی پێكەوەژیانی نەتەوە و ئاین 

و ئاینزاكانی شارەكە دەكەن.
ئەبــو شــیرین، بەســاڵاچوویەكی مووســڵە و 
ریشــێكی ســپی درێژی هەیە، بە دەست ئاماژە بۆ 
جلوبەرگەكــەی بەری دەكات كە دشداشــەیەكە و 
عەگالێكیشی لەســەر نابوو، گوتی "جلوبەرگەكەم 
عەرەبییــە، بــەڵام مــن كــوردم. لێــرە نەتــەوە و 
ئاینەكان هیچ جیاوازییەكیان نییە، شیعە و سوننە 
هیچ كێشــەیەكیان نییە، ئەوە سیاســییەكانن ئەو 
جیاوازییەیان دروســتكردووە، ئێمە هیچمان ناوێ، 

تەنیا دەمانەوێ بە ئاشتی بژین".
بەهزاد حەســەن، گەنجێكی مــووزەردە بوو، 
لــە چوارڕیانێكــی شــارەكە وەســتابوو و كڵاوی 
بلووزەكــەی بــە ســەریدا دابوو، كەمێك ریشــی 
درێــژ كردبوو، پێدەچوو هێشــتا تارمایی داعش 
لەســەر  پێشــتر  چونكــە  لێنەهێنابــێ،  وازی 
كورتكردنــەوەی ریشــەكەی لەلایــەن داعشــەوە 

لێپرسینەوەی لەگەڵ كرابوو.
بەهزاد كە بە رەچەڵەك كوردە، گوتی :"ئێمەی 
كــورد لە ســەردەمی بەعس دەچەوســێندراینەوە، 
ئەمجارەیــان دەوڵەتــی  نەمانــی ســەددام  دوای 
ئیســامی و قاعیدە لە ئێمەی دەكوشت، بەڵام لە 
ســەردەمی داعش )بە نەفــرەت بن و نەگەڕێنەوە( 
جیاوازیمــان پێنەدەكرا، كەس بە ئێمەی نەدەگوت 
ســەر بە چ نەتەوەیەكی، كەس لەســەر زمان یان 

نەتەوە سزا نەدەدرا".

منداڵان نەفرەت لە داعش دەكەن

منداڵانی مووســڵ سەر لە سیاسەت دەرناكەن، 
بــەڵام بە ســانایی هێزی باش و خــراپ لە یەكدی 
جیادەكەنــەوە. زیــاد منداڵێكی كــوردە و تەمەنی 
كەمتر لە 10 ساڵە، لەگەڵ نەجیبی هاوڕێی لەسەر 
شەقامێكی ســەرەكیی مووسڵ وەســتابوو، گوتی 
"داعش خراپ بوو، چونكە شەڕی دەكرد، ئێمە حەز 

لە سوپا دەكەین".

خێر گەڕایەوە

مووســاوییەكان نەمانی داعش بــە گەڕانەوەی 
خێــر دەزانــن، خەڵك وەكــو جــاران كەوتوونەتە 
كۆڵانەكان و كەســابەتی خۆیان دەكەن، كەسیش 

باج و سەرانەیان لێ وەرناگرێ.
مەلیــك مســتەفا كــە گەنجێكــی كــوردە و 
دانیشتووی مووسڵە، دەڵێت ئەو كاتەی داعش لێرە 
بوو كار و كاســبی نەبووە. ئەو كە بە عەرەبانە لە 
كۆڵانان سەوزەی فرۆشتووە، داهاتی رۆژانەی تەنیا 

1500 دینار بووە.
مەلیــك كــە خەریكــی دروســتكردنەوەی لا 
دیوارێكــی رووخــاو بــوو، گوتــی "دوای نەمانی 
داعش، ئەمڕۆ یەكەم رۆژی كاركردنمە، رۆژانەكەم 
25 هەزار دینــارە، تاوەكو نیوەڕۆ كارەكە تەواو 
دەكــەم. بە نەمانی داعش، ئیش گەڕایەوە، خێر 

گەڕایەوە".
مووســاوییەكان دەڵێن بــە هەر جۆرێك بێت 
دەتوانــن قووتــی رۆژانەیان دابیــن بكەن، بەڵام 
لــەو كاتەدا تاكــە گرفتی ئــەوان نەبوونی ئاو و 
كارەبایــە، ئەوەش تەنیا داواكاریی ئەوان بوو لە 

كاربەدەستانی عێراق.

سوننەکان دەڵێن قبوڵی ناکەین

سوپای عێراق ناهێڵێت تەرمی چەکدارانی داعش بنێژرێنموسڵاوییەکان دەڵێن ئەگەر سیاسییەکان وازیان  لێبێنن، ئەوان هیچ کێشەکیان نییەتونێلێکی داعش بۆ گەڕان بەدوای زێڕ و شوێنەواردا

مەزارگەی نەبی یونس کە لەلایەن چەکدارانی داعشەوە تەقێندراوەتەوە

عەرەبێكی مووسڵ: ئاڵای شیعە لێرە تایفەگەری 
دەورووژێنێ و قبوڵی ناكەین

سەربازێكی سوپا )شیعە(: مووسڵاوییەكان بیریان 
چوو كێ لە دەستی داعش رزگاری كردن

رووداو: دوای پەیامەكەی بارزانی، پارتی یەكەم 
لایەن ســەردانی كرد ئێوە بوون، دانوستاندنەكان 
بۆ نەگەیشتوونەتە ئەنجام و پڕۆژەیەكی هاوبەش؟
د.هــادی عەلــی: ئــەوان كە هاتنــە لای ئێمە 
پڕۆژەكیان نەبوو. تەنیا باسی ئەوەیان كرد لەسەر 
بنەمــای پەیامەكەی كاك مەســعود، ســەردانی 
لایەنەكان دەكەن. زۆر باسی وردەكاری و چۆنیەتی 
چارەسەركردنی كێشەكان نەكرا. ئێمە پێشوازیمان 
لــە پەیامەكــەی بارزانــی كرد و بــە هەنگاوێكی 
باشــمان زانــی، بــەڵام بــە برادەرانــی مەكتەبی 
سیاسی پارتیمان راگەیاند دەخوازین پەیامەكەی 
كاك مەسعود بۆ واقیع تەرجەمە بكرێت و بكرێتە 

پڕۆژە تا دۆخەكە ئاسایی بكرێتەوە.
رووداو: تــا چەنــد ئەوە راســتە كە پارتی و 
یەكێتــی ئێوەیان لە نێوەڕۆكــی گفتوگۆكانیان 

ئاگادار كردووەتەوە؟
د.هادی عەلی: لە بەشــێك لــەوەی لە نێوان 
یەكێتی و پارتی گوزەراوە ئاگادارین، بەشــێوەی 
جیاجیا نوێنەری هەردوولا ســەردانیان كردووین، 
لــە یەكێتــی بەڕێــز ســەعدی ئەحمەد پیــرە لە 
پارتیش كاك دڵشــاد شــەهاب بە جیا سەردانی 
ئەمینداری گشــتییان كردووە، باســی بەشــێك 
لــە نێوەڕۆكــی دواییــن كۆبوونــەوەی مەكتەبی 
سیاســی هەردوولایان كردووە. لەسەر زۆر بابەتی 

ســەرەكیی لێكتێگەیشــتنی بــاش دروســتبووە 
بــۆ ئاســاییكردنەوەی دۆخەكــە و كاراكردنەوەی 
پەرلەمان، بەڵام ئەوەی هەســتمان پێكرد پارتی 
چاوەڕێــی بڕیاری یەكێتی دەكات بۆ ئەوەی كۆی 
سەركردایەتی ئەو حیزبە بگەنە بڕیارێكی هاوبەش.
ئەوەی ســەرجەم لایەنەكان لە ســەری كۆكن 
پەیامەكــەی كاك مەســعود بارزانییە كە باســی 
گۆڕانكاری لە هەرســێ سەرۆكایەتییەكە دەكات. 
بۆیە هەر پرۆژەیەكی سیاســی گفتوگۆی لەســەر 
بنەمــای پەیامەكــەی  لەســەر  بكرێــت دەبــێ 
بارزانــی بێــت و باســی گۆڕانكاری لە هەرســێ 
ســەرۆكایەتییەكە تێدا بێت، لە پاڵ ئەمەدا دەبێ 

چارەســەری قەیرانی دارایی بكرێت و سیستەمی 
پاشەكەوتی مووچە هەڵبوەشێتەوە.

رووداو: پێتانوایــە ئەم قەیرانە دارایی نییە و 
سیاسییە؟

نــەوت  نرخــی  ئێســتا  عەلــی:  د.هــادی 
بەرزبووەتــەوە، حكومەتــی هەرێمی كوردســتان 
و  باجــی خســتووەتە ســەر هەمــوو شــتێك 
خەرجییەكانــی حكومەتیش كەم كراونەتەوە، بە 
بڕوای من قەیرانی دارایی پەیوەندی بە گەندەڵی و 
بە هەدەردان و نەبوونی شەفافیەت و لێپرسینەوە 
و پەكخســتنی دامــەزراوە چاودێرییەكانی وەكو 
پەرلەمــان و دەزگاكانی دیكــەوە هەیە. هەروەها 

كەڵەكبوونی مووچەخۆرێكی زۆری هەردوو حیزب 
كە بارگرانی لەســەر بودجەی هەرێمی كوردستان 
دروســتكردووە. مووچەخۆرانــی دوو حیزبەكــە 
مووچەیان كەمی نەكردووە و پاشەكەوتی مووچە 

ئەوانی نەگرتووەتەوە.
 فەرمانبەرانی ئاســایی حكومــەت باجی ئەو 
مووچەخۆرانەی حیــزب دەدەن، ئەگەرنا ژمارەی 
فەرمانبەرانــی راســتەقینە 700 هــەزارە، كەچی 
ملیۆنێك و 400 هەزار مووچەخۆر هەیە، ئەو نیو 
ملیــۆن مووچەخۆرە هەمووی بــە بڕیاری حیزب 

دامەزراوە.
رووداو: چەند جارێك لە میدیاكانی خۆتانەوە 
باسی ئەوەتان كردووە كە نابێ پارتی و یەكێتی 
هیچ لایەنێك پەراوێز بخەن، ئێوە ترستان هەیە 
لایەنێك لە نزیكبوونەوەی پارتی و یەكێتی ئاوت 

بكرێت؟
د.هــادی عەلــی: ئەگــەر پەیامەكــەی كاك 
مەســعود بارزانی وەكو خۆی جێبەجێ بكرێت و 
گۆڕانكاری لە هەرســێ سەرۆكایەتییەكە بكرێت، 
هیــچ لایەنێك پەراوێز ناخرێت، بەڵام ئەگەر وەكو 
خۆی جێبەجێ نەكرێت، ناكۆكی و كێشە بەردەوام 
دەبێت. ئەگەر لایەنێك پەراوێزبخرێت، قەیرانەكان 

بەردەوام دەبن.
رووداو: ئێوە شەڕی پەراوێزنەخستنی گۆڕان 

دەكەن؟
د.هــادی عەلی: ئێمــە دەمانەوێ كێشــەكان 
چارەســەر ببن، گۆڕان و یەكێتــی رێككەوتنیان 
هەیــە ئەگەر پارتی و یەكێتــی رێبكەون و گۆڕان 
پەراوێز بخەن، ئەوا كێشــە لە دەڤەری ســلێمانی 
بەردەوام دەبێت، كە كێشــە بۆ یەكێتی دروست 
بێت، مانای وایە كێشــە بۆ حكومەت و هەرێمی 

كوردستان دروست دەبێت.
رووداو: دژی رێككەوتنــی نوێــی پارتــی و 
یەكێتین یاخود لەگەڵ كاراكردنەوەی رێككەوتنی 

ستراتیژی نین؟
ئێســتای  هەلومەرجــی  عەلــی:  د.هــادی 
هەرێمی كوردســتان وەكــو 2007 نییە، دۆخەكە 
گۆڕاوە، بڕواش ناكەم رێككەوتنی ســتراتیژی بۆ 
دابەشــكردنی هەرچی پۆســت و پلــەی هەرێمی 
كوردســتان و بەغــدا لە نێــوان پارتی و یەكێتی 

سەركەوتوو بێت.
رووداو: بارزانــی چەنــد جارێكــە تۆپەكــە 
فــڕێ دەداتە گۆڕەپانــی لایەنە سیاســییەكان 
بۆ چارەســەركردنی كێشــەكان، تەنانەت باسی 
دانانی كەسێك بۆ شوێنی خۆی دەكات، بۆچی 
لایەنەكانی دیكە جگە لە پارتی لەو پرسە نایەنە 

پێش؟
د.هادی عەلی: هەوڵەكان بۆ رێككەوتن زیاد 
لــە پێویســت لاوازە، زیاتر لــە دوو مانگە كاك 
مەســعود بارزانی پەیامەكــەی بڵاوكردووەتەوە، 
بــەڵام هیچ رێككەوتنێك نەكــراوە، هەر لایەنێك 
دەبــێ بەپێــی قەبــارەی خــۆی لــەو قەیرانــە 

سیاسییانە بێتە پێشەوە.
رووداو: لایەنەكان زۆر باسی ناهاوسەنگی لە 
دابەشكردنی دەسەڵات دەكەن و پەنجەی تۆمەت 

بۆ پارتی رادەكێشن، ئێوەش هەمان بۆچوونتان 
هەیە؟

د.هادی عەلی: كێشــەی ســەرەكیی هەرێمی 
كوردســتان ناهاوســەنگیی دابەشكردنی پۆست 
و دەســەڵاتە لــە نێــوان هێــزە سیاســییەكان 
لەگەڵ دابەشــكردنی سامان و داهاتی ئەم وڵاتە 
بەســەر تــەواوی ناوچــە و هاووڵاتییــان. دەبێ 
ئەو دوو پرســە چارەســەر بكرێن. بە راشكاوانە 
لە كۆبوونەوەكانــدا بە پارتیمان راگەیاندووە كە 
جومگە ســەرەكییەكانی دەســەڵات لەدەســتی 
ئێوەیە، دەبێ ئەوان پڕۆژەیان هەبێت كە نەرمی و 
سازشی تێدابێت بۆ چارەسەركردنی قەیرانەكان.

خاوەنــی  كــە  ئیســامییەكان  رووداو: 
17 كورســین، ئێســتا هــاوكاری و پــڕۆژەی 
رۆژی  چەنــد  لــە  هەیــە.  نزیكبوونەوەتــان 
رابردوودا ســێیەم كۆبوونــەوەی لوتكەتان كرد، 
بــۆ نەتانتوانیوە ئەو 17 كورســییە لە گۆڕینی 

پارسەنگی هێز لە كوردستان بەكاربهێنن؟
د.هــادی عەلی: نزیكبوونەوە و یەكخســتنی 
نێو ماڵی ئیســامییەكان هەنگاوی باشی بڕیوە 
و پڕۆژەكەش هەمەلایەنەیە و ئامانجی زۆریشــی 
هەیــە كــە لــە پاڵ بــواری فكــری، دەعــەوی، 
باســی رۆڵــی سیاســیش لەســەر گۆڕەپانــی 
سیاسیی هەرێمی كوردســتان و كۆی پرۆسەكە 
هەیــە. لیژنەیەكی باڵا لە نێوان هەرســێ لایەنە 
ئیســامییەكە و رێكخراوەكانی دیكەی ئیسلامی 
كۆبوونەوە و گفتوگۆیان لە نێواندا دەبێت، ئومێد 
دەكەین لەسەر كۆی پرسە سیاسییەكان بگەینە 

تێڕوانینێكی هاوبەش.
رووداو: كەیســی تیرۆری مامۆستا وشیار بە 

كوێ گەیشت؟
د.هادی عەلی: ئەمینداری گشتیی یەكگرتوو 
چەنــد جارێــك هەڵوێســتی فەرمیــی حیزبــی 

راگەیانــدووە و چاوەڕێــی لێكۆڵینــەوەی دەزگا 
ئەمنییەكان دەكەین بگەنە ئەنجامێك. ئەگەرچی 
ئەنجامــی لێكۆڵینــەوەكان دواكەوتــووە، بەڵام 
بەپێی قسەی شارەزایان ئەو كەیسانە پێویستیان 

بە كات هەیە و ئێمەش چاوەڕێ دەكەین.
رووداو: بارزانی لە پەیوەندییەكی تەلەفۆنیدا 
لەگــەڵ ئەمینداری یەكگرتوو گوتی: كوشــتنی 
مامۆســتا وشــیار دژی مــن كــراوە، ئێــوە ئەو 
كەیســەتان لەگــەڵ راوێــژكاری ئەنجوومەنــی 

ئاسایشی هەرێمی كوردستان گفتوگۆ نەكرد؟
د.هــادی عەلی: گفتوگۆی لەبــارەوە كراوە و 
جەخــت لەســەر ئاشــكراكردنی پیلانداڕێژەرانی 
ئەو تاوانــە كراوە، ئەوانیــش نیگەرانیی خۆیان 
دەربڕیوە و ســوورن لەســەر ئەوەی تاوانبارانی 

راستەقینەی مامۆستا وشیار ئاشكرا بكرێن.
رووداو: ئێســتا هەوڵێــك هەیــە بــۆ ئەوەی 
مالیكی لە خولی داهاتوودا سەرۆكایەتی وەزیران 
وەربگرێتــەوە، بارزانیــش رایگەیانــدووە ئەگەر 
ئەوە ســەربگرێت، بەبــێ گەڕانــەوە بۆ كەس، 
سەربەخۆیی رادەگەیەنێت، پێشبینی گەڕانەوەی 

مالیكی دەكەن؟
د.هادی عەلی: ئەگەر كێشــە نێوخۆییەكانی 
هەرێمی كوردستان چارەسەر بكرێن بە نەخشە 
رێگایەكی هاوبەش مامەڵە لەگەڵ بەغدا بكرێت، 
گرنــگ نییــە كێ لــە بەغــدا حاكمــە، چونكە 
كاریگــەری لەســەر هەرێمی كوردســتان نابێ، 
بەبۆچوونی خۆم پرســی سەربەخۆیی زۆر لەوە 
گەورەترە كە پەیوەست بكرێت بەوەی كەسێك 

لــە بەغدا لەســەر حوكــم بێت. ســەربەخۆیی 
پرســێكی نیشــتمانی و نەتەوەییە و هەموومان 
لەســەری كۆكین، حەق نییە ببەســترێتەوە بە 

حاكمێك لە بەغدا.
رووداو: لەدوای كۆنگرەی حەوتەمەوە شاندی 
باڵای یەكگرتوو سەردانی توركیای كردووە، بەڵام 
سەردانی ئێرانتان نەكردووە، ئێوە بە حیزبێكی 

هاوسەنگ ناسراون، بۆچی نەچوونە تاران؟
د.هادی عەلی: راســتە ســەردانی توركیامان 
كردووە و ئەوانیش شــاندیان هاتووە. شــاندی 
ئێرانیش ســەردانی كردووین. دوایینجاریش كە 
ئاغــای ئیــرەج مەســجدی ســەردانی كردین بە 
فەرمی داوەتی كردین بۆئەوەی ســەردانی تاران 
بكەین و بڕیاریشە شاندێكی یەكگرتوو بەمنزیكانە 

سەردانی تاران بكات.

د.هادی عەلی، سەرۆكی ئەنجوومەنی سیاسی و جەماوەریی یەكگرتوو:

پارتی و یەكێتی ئێمەیان لە بەشــێكی 
گفتوگۆكانی نێوانیان ئاگادار كردووە

هیڤیدار ئەحمەد
رووداو – هەولێر

گەرمترین باســی نێو كادیرانــی پارتی، ئەو 
گۆڕانكاریانەن كە ســەركردایەتی ئەو حیزبە بە 
نیــازە لــە ماوەكانی داهاتــوودا ئەنجامی بدات. 
ئێســتا لەسەر ئاستی مەكتەبی سیاسی تاوەكو 
كادری خــوارەوە پرســیار دەكــەن، ئایــا ئــەم 
گۆڕانكارییانــە كــێ دەگرێتــەوەو كــێ دەچێتە 

ماڵەوە؟
رۆژی 2017/1/14 مەسعود بارزانی، سەرۆكی 
پارتــی دیموكراتی كوردســتان، سەرپەرشــتی 
كۆبوونەوەی سەركردایەتی حیزبەكەی كرد و لەو 
كۆبوونەوەیەدا قســەی لەسەر گۆڕانكارییەكانی 

نێو پارتی كرد.
ئەڤین هرۆری، ئەندامی سەركردایەتیی پارتی 
دیموكراتی كوردستان بە )رووداو( گوت "سەرۆك 

بارزانی گوتی گۆڕانكاری هەموویان دەگرێتەوە بە 
لق و مەكتەبەكانی حیزبیشەوە".

پارتــی لەســەر راســپاردەی بارزانی حەوت 
لێژنــەی پێكهێنــاوە بــۆ نووســینی راپــۆرت و 
چۆنیەتی گۆڕانكاری و چاكسازی لە نێو حیزبدا. 
پارتی كە 38 كورســی هەیــە، زۆربەی جومگە 
گرنگەكانی دەسەڵاتدارێتی هەرێمی كوردستان، 
لە ســەرووی هەموویانەوە سەرۆكایەتی هەرێم و 

حكومەتی لەدەستە.

بەپێی بڕیاری بارزانی، ســەرجەم بەرپرســی 
مەكتەبەكانــی حیــزب  بەرپرســی  و  لقــەكان 
لقــەكان  لــە  هەندێــك  بگــرە  دەگۆڕدرێــن، 
هەڵدەوەشــێنەوە و لەگــەڵ لقــی دیكە تێكەڵ 

دەكرێن.
مەكتەبــی  ئەندامــی  ئیبراهیــم،  جەعفــەر 
سیاســی پارتی كە جێگری سەرۆكی پەرلەمانی 
كوردستانیشــە، لەبــارەی گۆڕانكارییەكانی نێو 
حیزبەكــەی بــە )رووداو(ی گــوت "راپۆرتەكان 

لەبەردەســتی ســەرۆكن، زۆر بە وردی گفتوگۆ 
لەسەر بابەتی گۆڕانكاری دەكات، چونكە نایەوێ 

هەنگاوی هەڕەمەكی بهاوێ".
لەبــارەی گۆڕینــی بەرپرســانی لقەكانــی 
پارتی، جەعفەر ئیبراهیم دەڵێت "گوڕانكاری 
بــۆ باشــتركردنی حیزبــە، ئێمــە شــەترەنج 
ناكەیــن كەســێك لابدەین و كەســێكی دیكە 

جێگۆڕكێ پێبكەین".
پارتــی دیموكراتــی كوردســتان 26 لقــی 
هەیــە، بــەڵام ژمارەكانــی 13 و 25 لــە نێــو 

لقەكانی پارتیدا نین.
د.ئــاراس خوشــناو، كادیری پێشــكەوتووی 
پارتــی و كارگێڕی لقــی دووی پارتی لە هەولێر 
هەنــدێ زانیــاری لەســەر گۆڕانكارییــەكان بۆ 
)رووداو( ئاشكرا كرد و گوتی "بڕیارە گۆڕانكاری 
لە 21 ئۆرگاندا بكرێ و ژمارەی لقەكانیش لە 26 

لقەوە بكرێنە 18 لق".

لــە كۆنگــرەی 13ی پارتــی كە لــە مانگی 
12ی 2010 لــە هەولێر بەڕێوەچــوو، بڕیار درا 
بەرپرسانی لقەكان لە سەركردایەتی حیزب بن، 
بــەڵام وەك خۆشــناو باســی دەكات، ئەمجارە 
"60%ی  جیــاوازە  لــق  بەرپرســانی  دانانــی 
بەرپرســانی لقــەكان لــە دەرەوەی ئەندامانــی 
ســەركردایەتی دەبــن، بەڵكــو كادیــری باش و 

كارگێڕ لقەكان دادەنرێن".
بەپێی زانیارییەكانی )رووداو( پارتی شــەش 
لــق كــەم دەكاتــەوە، بەشــێوەیەك دوو لق لە 
پارێزگای دهۆك، دوو لق لە ســنووری پارێزگای 
هەولێــر، دوو لقیــش لە ســنووری ســلێمانی و 
كەركــووك. ئەوەی زانراوە لقەكانی شــێخان لە 
دهۆك، مەخموور، باڵەكایەتی-چۆمان لە هەولێر 
نامێنن. بڕیاریشە لقی 19ی دەوروبەری سلێمانی 

بچێتە سەر سنووری لقی كەركووك.
مەســعود بارزانــی، ســەرۆكی پارتــی لــە 

كۆبوونەوەی سەركردایەتیدا رووی لە بەرپرسانی 
حیزبەكەی كرد و گوتی "كەس لەو گۆڕانكارییانە 
عاجــز نەبــێ، ئــەم گۆڕانكاریانە بــە ئیجرائات 
وەرنەگــرن. ئەوانەی پلەشــیان بەرز دەكرێتەوە 
حیســابی ئــەوە نەكــەن كــە لەوانــی دیكــە 

سەركەوتووترن".
بەگوێــرەی پەیــڕەوی ناوخــۆی پارتی، هەر 
چوار ســاڵ جارێــك دەبێ كۆنگرە ببەســترێ، 
بەڵام بەهۆی شەڕی داعشەوە لە 2014 بڕیاریان 
دا بــۆ ســاڵێك درێــژ بكرێتــەوە، لــە كۆتایی 
2015ش نەیتوانــی كۆنگــرە ببەســتێ. ئاراس 
خوشــناو دەڵێت "لەبەر ئەوەی كۆنگرە نەكرا و 
كۆنفرانسیش نەكرا، گۆڕانكاریی نێو حیزب ببووە 
مەتڵەب، ئەمە هەنگاوێكی سروشــتییە و پارتی 
پێویســتی بە كەمكردنــەوە و بچووككردنەوەی 
هەندێ دەزگایە، گۆڕانكاری بچووكترین هەنگاوە 

بە بەراورد بە بەستنی كۆنگرە".

60%ی بەرپرسانی لقەكان ئەندامی سەركردایەتی نابن

پارتی گۆڕانكاری لە 21 ئۆرگانیدا دەكات و 
شەش لق كەمدەكاتەوە

جەعفەر ئیبراهیم، ئەندامی مەكتەبی سیاسی پارتی:

پارتی لە گۆڕانكاریدا یاریی شەترەنج ناكات

د.هادی عەلی، سەرۆكی ئەنجوومەنی 
و جەماوەریــی یەكگرتووی  سیاســی 
ئیســامی كوردســتان دەڵێــت هەر 
دەرەوەی  لە  سیاســی  چارەسەرێكی 
پەیامەكــەی بارزانی بــۆ گۆڕینی هەر 
ســەركەتوو  ســەرۆكایەتییەكە  سێ 
نابێ. د.هادی عەلی لە هەڤپەیڤینێكدا 
دەڵێــت  هەروەهــا  )رووداو(  لەگــەڵ 
دەســەڵات  جومگەكانــی  "زۆربــەی 
لای پارتییــە، دەبــێ ئــەو نەرمــی و 
ســازش بنوێنێ". ئاشكراشی كرد كە 
لــە ئایندەیەكــی نزیكدا شــاندێكی 

یەكگرتوو سەردانی ئێران دەكات.
هەڤپەیڤین: مەحموود یاسین كوردی

رووداو - هەولێر

شاندێكی یەكگرتوو بەم نزیكانە دەچێتە ئێران

زۆربەی جومگەكانی دەسەڵات لای پارتییە 
دەبێ ئەو نەرمی و سازش بنوێنێ

پاشكەوتی 
مووچەخۆران 

پارتی و یەكێتی 
نەگرتووەتەوە

 
سوورین لەسەر 

ئاشكراكردنی 
پیلانداڕێژەرانی 

تیرۆری مامۆستا وشیار
 

ئەگەر كورد یەكگرتوو 
بێت گرنگ نییە كێ لە 

بەغدا حاكمە

سی ئای ئەی پێشنیازی كردبوو نەهــێڵن كورد بچێتە كەركووك و موسڵ
رووداو - هەولێر

لە ژمارەی پێشــووی هەفتەنامــەی )رووداو(
دا ژمارەیــەك بەڵگەنامــەی دەزگای هەواڵگــری 
ناوەندیی ئەمریكا ســەبارەت بە كورد و شۆڕشی 
كــورد و پەیوەندییەكانــی ســەركردایەتی كورد 
لەگەڵ ســەركردەی وڵاتانی ناوچەكــە خرانەڕوو. 
وا لێرەشدا ژمارەیەك بەڵگەنامەی دیكەی هەمان 

دەزگا دەخەینە بەر چاوی خوێنەران.
ئــەم بەڵگەنامانــە بەشــێكن لــەو 13 ملیۆن 
لاپــەڕە بەڵگەنامەیــەی كــە دەزگای هەواڵگریی 
ئەمریكا لە چوارچێوەی ئاشكراكردنی بەڵگەنامە 
نهێنییەكانی خۆی بە دیجیتاڵی كردوون. بەشێك 
لەو بەڵگەنامانە پێشــتر لە ئەرشیفی نیشتمانیی 

ئەمریكادا بەشێوەی كاغەز بەردەست بوون.

بارزانی لەژێر چاودێریدا

بــە گوێــرەی یەكێــك لــە بەڵگەنامەكانــی 
ئاژانســی هەواڵگریــی ئەمریــكا كــە رێكەوتــی 
رۆژی  بەســەرەوەیە،  1950ی  تەمــووزی  11ی 
24ی ئایــار مەلا مســتەفا بارزانــی و هەندێك لە 
لایەنگرانی لە شوێنێكی نەزانراو كۆبوونەوەیەكیان 
لەگــەڵ ژمارەیەكــی نەزانــراو لە ســەركردەكانی 
كــورد ســازكردووە". بــە گوێــرەی بەڵگەنامەكە 
كۆبوونەوەكە لە ناوچەیەكی سەر سنووری نێوان 

ئێران و عێراق بووە.
بەڵگەنامەكــە ئامــاژە بــۆ ئــەوە دەكات كــە 
"كۆبوونەوەكە بە مەبەســتی باسكردنی ئیمكانی 
یەكگرتنــی كــوردی ئێــران، توركیا، ســووریا و 
عێراق سازدراوە، بۆ ئەوەی دەوڵەتێكی سەربەخۆ 
دابمەزرێنن كــە رەنگە رەزامەندیی ئەمریكاشــی 
لەگــەڵ بێت". لە بەڵگەنامە نهێنییەكەدا ئەوەش 
خراوەتەڕوو كە "رۆژی 25ی ئایار سێ كەس )كە 
ناویــان نازانرێت( بە نوێنەرایەتی مەلا مســتەفا، 
شاری باكۆ لە یەكێتیی سۆڤیەتیان جێهێشتووە 
بۆ ئەوەی لەنێو كوردانی عێراق، توركیا و سووریا 
پڕوپاگەندە بڵاوبكەنەوە. هەركام لە نوێنەرەكانیش 

بۆ یەكێك لە وڵاتەكانی سەرەوە نێردراون".
لــە راپۆرتەكــەدا كــە نــاوی ســەرچاوەی 
زانیارییــەكان رەشــكراوەتەوە، ئاماژە بۆ ئەوە 
كــراوە كــە "بەگوێــرەی ســەرچاوەكەمان مەلا 

مستەفا ئێستا لە باكۆیە".
لە راپۆرتێكی دیكەی مانگی تشرینی دووەمی 
هەمان ســاڵدا هاتووە "حكومەتی عێراق فەرمانی 
كردووە هۆزەكانی هەركی، ســورچی، شێروانی و 
مزوری لە چیاكان بێنە خوارەوە و لە ناوچەكانی 
نزیك دیانا، واتە ســێ میل لە باكــووری رواندز، 
نیشــتەجێ ببن". بەگوێرەی راپۆرتەكە، ئامانجی 
حكومەتی عێراق لەم فەرمانە ئەوە بووە حكومەت 
بتوانێــت ســیخوڕییان بەســەرەوە بــكات و مەلا 
مستەفا بارزانی بە ئاسانی نەتوانێت پەیوەندی بە 

سەركردەی ئەو هۆزانەوە بكات". 

دامەزراندنی سوپایەكی 
كوردی لە ئەرمینیا

لەنــاو بەڵگەنامەكانــدا راپۆرتێكی نهێنی 
بەرچاو دەكەوێت كە كەمتر لە مانگێك پێش 
راپۆرتەكەی پێشوو نێردراوە. راپۆرتەكە، كە 
لە 20ی تشــرینی یەكەمــی 1950 نێردراوە، 
دەڵێت "مستەفا بارزانی خەریكی رێكخستنی 
ســوپایەكی كوردییە لە ئەرمینیا" و ســتافی 
ئەفســەرەكانی لە 22 ئەفســەری پێشــووی 
راوێــژكاری  ژمارەیــەك  و  عێــراق  ســوپای 

سۆڤیەتی پێكدێن.
لــە بەڵگەنامەكــەدا نــاوی ژمارەیــەك لە 
هاتــووە،  ســوپایەش  ئــەو  فەرماندەكانــی 
لەوانەش: رائید عەزیز محەممەد كە بەگوێرەی 
بەڵگەنامەكە، راوێژكاری ســەرەكیی مستەفا 
بارزانــی و پێشــتریش لــە هێزی ســەربازیی 
عێــراق بووە لــە مووســڵ". كاپتــن عەباس 
حەمید، بەپێی راپۆرتەكە لە بارەگای سوپای 
عێراق بووە لە ســلێمانی. رائید سەدیق بەكر، 
بەگوێــرەی بەڵگەنامەكە، پێشــتر لە بارەگای 
سوپای عێراق بووە لە سلێمانی". مولازم داود 
رەئیس مەحمود. مولازم سەعید هەژار. مولازم 

جەعفەر فەخری دەندوك. 
ســەبارەت بــە پێشــینەی ســەربازی یــان 
شــوێنی كاركردنی سێ كەسی كۆتایی لیستەكە 
هیــچ زانیارییەك نــەدراوە. لە بەشــێكی دیكەی 
بەڵگەنامەكەدا ئاماژە بــەوە كراوە كە "یەكێتیی 
ســۆڤیەت بەمدواییــە بڕێكــی نەزانــراو چەك و 
تەقەمەنــی بــە بارزانییەكان لە ناوچــەی ... لە 
عێــراق داوە )ناوی ناوچەكە لــە بەڵگەنامەكەدا 

ناخوێندرێتەوە(. 
بەڵگەنامەكــەی دەزگای هەواڵگریــی ئەمریكا 
ئەوەش دەخاتەڕوو كە "مەلا مســتەفا رائید بەكر 
شــوكری نــاردووە بۆ ناوچەی بــارزان بۆ ئەوەی 
سەرهەڵدانێك لە دژی حكومەتی عێراق رێكبخات". 
راپۆرتەكە ئاشــكرای دەكات "هەتا 20ی ئەیلولی 
1950 سوپای عێراق بەدوای رائید بەكر شوكریدا 

گەڕاوە، بۆ ئەوەی دەستگیری بكەن".
لە بەڵگەنامەیەكیشدا كە رێكەوتی 1951/7/5ی 
لەسەرە، ئاماژە بە دروستكردنی هێزی كۆماندۆی 
كوردی و ئەرمەنی دەكرێت. شوێنی رێكخستن و 
مەشقی هێزە كوردییەكە لە نزیك چیای ئاگرییە 
و كەمپــی هێــزە ئەرمەنییەكانیش لــە یەریڤانە 

)پایتەختی ئەرمینیا(.
بەگوێرەی ئــەو بەڵگەنامەیــە "بنكەی هێزە 
ئەلێكســاندەر  مــولازم  لەلایــەن  كوردییەكــە 
ســادیەڤ )یــان ســادزابایەڤ( ســەركردایەتی 
دەكرێــت كــە پەیوەندییەكــی نزیكــی لەگــەڵ 
مەلا مســتەفا بارزانــی و فەرماندەكانی لە باكۆ 
هەیــە". بەڵگەنامەكە ئاماژە بــەوەش دەكات 
"ژمارەیــەك فەرمانــی نهێنــی بــۆ وەرگرتنی 
چەكــدار و گواســتنەوەیان بۆ 

ناوچە كــوردی و ئەرمەنییەكانــی رۆژهەڵاتی 
نێوەڕاست رەوانە كراوە".

یەكێتیی سۆڤیەت و 
دەوڵەتی كوردی

راپۆرتێكی تێروتەســەلی دەزگای هەواڵگریی 
ئەمریــكا، كە رێكەوتنی 1950/9/5ی لەســەرە، 
هێــزە  چالاكییەكانــی  دەكاتــەوە  پشتڕاســتی 
"ناسیۆنالیســتەكانی كــورد" لەلایەن یەكێتیی 
ســۆڤیەتەوە پشــتگیری دەكرێــت. بەگوێرەی 
راپۆرتەكە "پشتگیری و هاندانی رووسەكان بۆ 
ئەمجۆرە چالاكییانە لە ســێ مانگــی رابردوودا 
زیاتر بــوون". راپۆرتەكە ئاماژە بەوەش دەكات 
كــە یەكێتیی ســۆڤیەت "كــوردەكان هاندەدات 

دەوڵەتی سەربەخۆ دابمەزرێنن".

چوونی مەلا مستەفا بۆ بەیرووت

لــە بەشــێكی دیكــەی ئــەو بەڵگەنامەیەدا 
هاتووە "بەپێی راپۆرتەكان، مستەفا بارزانی بۆ 
راوێژكردن چووە بۆ مۆســكۆ و دواتریش چووە 
بۆ بەیــرووت، لەوێش پەیوەندی بە ژمارەیەكی 
زۆر لە بەرپرســانی كوردی ســوپای سووریاوە 
كردووە". بەگوێــرەی بەڵگەنامەكە "ژمارەیەك 
كوردی ئێرانیش سەردانی بەیرووتیان كردووە و 
لەوێ لەگەڵ بەرپرسانی رووسی كۆبوونەتەوە. 
جیا لەمــە، دەگوترێــت كوردەكانی دیمەشــق 
خەریكی كۆكردنەوەی خۆبەخشن بۆ پێكهێنانی 
هێزێكــی پارتیزانــی كــە بكرێــت لە شــەڕ بۆ 
كوردستانی ســەربەخۆ كەڵكیان لێوەربگیرێت، 
كــوردە كۆمۆنیســتەكانیش خەریكــی كڕینــی 

چەكن لە عێراق".
راپۆرتەكــەی دەزگای هەواڵگریــی ئەمریــكا 
رادیــۆی  راپۆرتەكانــی  و  هــەواڵ  بــە  پشــت 
دیموكراتیكــی كۆماری ئازەربایجان دەبەســتێت 
كە لــە راپۆرتەكانیدا دەڵێت "هێــزە پارتیزانییە 
كوردییەكان پێكهێنراون، ئەمەش وەكوو بەشێك 
لــە شۆڕشــی چەكداریــی نەتــەوەی كــورد". لە 
یەكێكی دیكە لە راپۆرتەكانی ئەو رادیۆیەدا باس 
لەوەش كراوە كە "بیرۆكەی كوردستانی سەربەخۆ 
بیرۆكەیەكە جەختی لەسەر كراوەتەوە و ئەندامانی 
پارتی دیموكراتی كوردســتان ئاگادار كراونەتەوە 
كــە خۆیــان بۆ هەڵمەتێكــی ســەربازی لە دژی 

ئیمپرالیستەكان ئامادە بكەن". 
لــەو بەڵگەنامــە 11 لاپەڕەییــەدا هاتووە كە 
"هێــزە كوردییــەكان لــە نەخچەڤان، لــە نزیك 
ســنووری نێــوان ســۆڤیەت، ئێــران و توركیــا 
مەشــقیان پێدەكرێت. وەكوو دیــارە ئەو هێزانە 
بێ هیچ كێشەیەك چاویان بە هۆزە كوردییەكانی 

ئێران، عێراق و سووریا دەكەوێت". 
ســەبارەت بە حــزووری بارزانی لــە یەكێتیی 
سۆڤیەت لە بەڵگەنامەكەدا هاتووە "حزووری مەلا 
مســتەفا و 500 بۆ 700 كــوردی بارزانیی دیكە 
رێگــەی بۆ كۆمەڵێــك راپۆرت خۆشــكردووە كە 
تێیانــدا باس لەوە دەكرێت بارزانی بە پاڵپشــتی 
و هاریــكاری ســۆڤیەت خەریكە هێــز لە ئێران و 

عێراق بجووڵێنێ". 

كۆماری كوردستان لە مەهاباد

لە ســێ بەڵگەنامــەدا باســی جموجۆڵەكانی 
رووســیا لە ســنووری باكووری رۆژئــاوای ئێران 
دەكرێــت. لە یەكێك لە بەڵگەنامەكاندا كە رۆژی 
1946/7/25 دەرچــووە، بــاس لــەوە دەكرێــت 
"دەنگۆی ئەوە هەیە ســۆڤیەتییەكان هێزەكانیان 
لەسەر سنووری باكووری ئێران چڕكردبێتەوە". لە 
بەشێكی دیكەی ئەو بەڵگەنامەیەدا بە پشتبەستن 
بــە زانیارییەكانی حكومەتی ئێران هاتووە "هێزە 
كوردییەكان ســەركەوتووانە لە هەوڵی خۆیان بۆ 
كۆنترۆڵكردنی ناوچەكانی ئازەربایجان پێشڕەوی 
دەكــەن كە كــوردەكان بە كۆماری كوردســتانی 
تازەلەدایكبوو ناوی دەبەن. بە گوێرەی راپۆرتەكان 
ورەی دیموكراتەكانی ئازەربایجان لە دابەزیندایە. 
ژەنەراڵێكی گرنگی ئێرانیش بڕوای وایە كە رەنگە 
ســۆڤیەتیەكان ئاراستەی پشــتگیرییەكانیان لە 

دیموكراتەكانی ئازەربایجانەوە بۆ كورد بگۆڕن".
لــە بەڵگەنامەیەكی دیكەدا كە رێكەوتی 20ی 
ئاداری 1946ی لەسەرە، باس لە هەڵوێستی توركیا 
بەرامبەر بە جموجۆڵەكانی ســوپای سۆڤیەت لە 
باكووری رۆژئــاوای ئێران دەكرێت. لە بەڵگەنامە 
دوو لاپەڕەییەكەدا هاتووە "باڵیۆزخانەی ئەمریكا 
لە مۆســكۆ بڕوای وایە ئەو باس و خواســەی لە 
میدیــای ســۆڤیەتدا بڵاوبووەتــەوە ئاماژەیــە بۆ 
پڕوپاگەندەیەكــی هەمەلایەنــە بــۆ هەوڵەكانــی 
رووســیا بۆ دروستكردنی كوردســتانی ئۆتۆنۆم. 
بەگوێرەی باڵیۆزخانــەی ئەمریكا لە ئەنقەرەش، 
بەرپرســانی كاروباری دەرەوەی توركیا پێیانوایە 
جموجۆڵەكانی ئێستای سوپای رووسیا لە ئێران، 
لــە بنەڕەتدا بۆ پشــتگیریكردنی بزووتنەوەیەكی 
كوردییــە لە عێراق، نەك ئەوەی ئامادەكاری بێت 

بۆ دەستپێكردنی جەنگ لە دژی توركیا".

كێشەی كورد و ئازەرییەكان

یەكێك لە بەڵگەنامەكانی دەزگای هەواڵگریی 
ئەمریــكا بــاس لــە ناڕازیبوونی دەســەڵاتدارانی 
كۆمــاری مەهاباد لە یەكێتیی ســۆڤیەت دەكات. 
لــەو بەڵگەنامەیەدا كە لە مانگی نیســانی 1946 
دەرچووە، ئاماژە بەوە كراوە "دەسەڵاتدارانی كۆمار 

هەست دەكەن رووسیا بێئومێدی كردوون". 
بە گوێرەی ئەو دۆكیۆمێنتە "سۆڤیەتیەكان 
بە ســەركردایەتیی كوردیان راگەیاندووە، 
یەكــەم شــت نایانەوێت هیچ كێشــەیەك 
لە نێوان كــورد و ئازەرییەكاندا رووبدات. 
دووەم: ئەو ناوچانەی كە دەكەوێتە نێوان 
ناوچە تــەواو كوردییەكان و ناوچە تەواو 
ئازەرییــەكان )واتە ناوچــە تێكەڵاو یان 
كێشە لەســەرەكان( دەبێت بەهاوبەشی 
بەڕێوەببردرێن". راپۆرتەكە لەسەر زاری 
بەرپرســانی كوردەوە ئاشــكرای كردووە 
كە "ســۆڤیەتیەكان هەموو شتێكیان بە 
ئازەربایجان داوە، لەوانەش تانك، چەك 
و تۆپ، لــە كاتێكدا تەنیا تفەنگیان بە 

ئێمەوە رەوا بینیوە".
لــە هەمان دۆكیۆمێنتــدا ئاماژە بە 
رێككەوتنی نێوان كۆماری كوردســتان 
بەشــێك  كــراوە.  ئازەربایجانیــش  و 
لــە رێككەوتنەكەش بریتییــە لەوەی 
ئازەرییــەكان  هاوشــێوەی  "كــورد 
داوای دەســەڵاتی خۆبەڕێوەبــەری لە 
لــە  ئێرانــدا دەكات".  چوارچێــوەی 
بەشــێكی دیكەی رێككەوتنەكەشــدا 
هاتــووە "هیــچ دانوســتاندنێك لــە 
نێــوان كــورد و حكومەتــی ناوەندی 
ئێرانــدا پێشــنیاز نەكــراوە، بــەڵام 
شــاندی ئازەرییــەكان كە بــە نیازی 
ئەحمــەد  لەگــەڵ  دانوســتاندنن 
قــەوام، ســەرۆكوەزیرانی ئەوكاتــی 
ئێــران، بــەرەو تــاران دەچێت، لە 
كۆبوونەوەكەدا دانوستاندن بۆ كوردیش 
بەڵگەنامەكــەی  بەگوێــرەی  دەكات". 
دەزگای هەواڵگری لە بەشێكی دیكەی 
رێككەوتنەكەدا هاتووە كە ئەگەر قەوام لەسەر 
بەڵێنەكانــی خۆی لەبــارەی دیموكراســی بۆ 
ئێــران جیدی بێــت، ئەوە كێشــەی كوردیش 

پێشوەخت بەمە چارەسەر بووە".
سێیەم بەڵگەنامە لەبارەی كۆماری كوردستان 
لــە مانگــی ئابــی 1946 دەرچووە، واتــە چوار 
مانــگ بــەر لە رووخانــی كۆماری مەهابــاد. لەو 
بەڵگەنامەیــەدا ئاماژە بــە گفتوگۆیەكی ئەحمەد 
قەوام، ســەرۆكوەزیرانی ئەوكاتــی ئێران، لەگەڵ 
باڵیــۆزی ئەمریــكا لە تــاران دەكرێــت كە تێیدا 
قــەوام "جەختــی لەســەر ئــەوە دەكــردەوە لە 
دانوســتاندنی ئەمجارەدا بە هەڵوێستێكی قورس 
و قایمەوە مامەڵە لەگــەڵ كۆماری دیموكراتیكی 
ئازەربایجان دەكەن. ئەگەریش دانوســتاندنەكان 
بە هیچ نەگەیشت، ئەوە ئێرانییەكان ناچارن هێز 
بەكاربهێنــن بۆ ئەوەی ئازەربایجــان بگەڕێننەوە 
ســەر خاكی ئێــران". قەوام ئەوەشــی ئاشــكرا 
كــردووە "نەرمــی نواندنــی پێشــووی بەرامبــەر 

ئازەربایجانییەكان لەبەر ئەوە بووە كە متمانەی بە 
توانای سوپای ئێران نەبوو، بەڵام ئێستا متمانەی 
بــە ســوپای ئێــران هەیــە". پــاش رێككەوتنی 
رووسیا، وڵاتانی رۆژئاوا و ئێران، هێزەكانی ئێران 
لە ناوەڕاســتی مانگــی كانوونی یەكــەم و پاش 
رووخانی كۆماری دیموكراتیكی ئازەربایجان، هاتنە 

نێو شاری مەهاباد.

كوردی ئێران و سووریا

لــەو راپۆرتانــەی كە ســی ئای ئــەی بڵاوی 
كردوونەتــەوە، یەكێك لــەو راپۆرتانە رێكەوتی 
و  پێوەیــە  1946ی  یەكەمــی  تشــرینی  28ی 
ئاماژە بە پەیوەندی نێوان "كوردەكانی باكووری 
ســووریا و كوردەكانی باكــووری ئێران" دەكات. 
بــە گوێــرەی راپۆرتەكــەی دەزگای هەواڵگریی 

ئەمریــكا بەشــی زۆری هاتوچــۆ نهێنییەكان بە 
رێگە شاخاوییەكاندا دەكرێت.

بەڵگەنامەكە ئەوەش دەخاتەڕوو كە "جگە لە 
چەك و تەقەمەنی، جلی كوردیش لە كوردستانی 
ئێرانەوە و بە توركیادا ئاودیوی باكووری سووریا 
دەكرێت" لەم هاتوچۆیەدا ژمارەیەكی زۆر نامەش 
گۆڕدراوەتەوە كە "بەشی زۆریان بە زمانی فارسی 
نووســراون و لەســەر دۆخی هاوبەشــی كوردی 

هانیان داون".

كریستیان و دەوڵەتی كوردستان

لــە بەشــێكی دیكــە لــەو بەڵگەنامەیەدا 
باس لــەوە كراوە كە عەزیــز ئاغا یەعقوب، 
سەركردەی كلدانییەكانی سووریا، گەشبین 
بــووە بــەوەی دواجــار لە ژێــر كەلەپچەی 
مەبەســتی  دەبــێ  )كــە  موســڵمانەكان 
موســڵمانە عەرەبــەكان بووبێت( رزگاریان 
دەبێت. بە گوتەی عەزیز ئاغا "ئەو دەوڵەتە 
دروســتی  ســۆڤیەتیەكان  كوردییــەی 
دەكەن، بەشــێك لە باكووری سووریاش 
دەگرێتەوە و هەتا بەهاری داهاتوو )واتە 
بەهاری 1947( ئاڵای ســۆڤیەت بەسەر 

ئەو دەوڵەتەوە دەشەكێتەوە".
لــەو بەڵگەنامەیەدا ئاماژە بە لێدوانی 
باشــووریش  كــوردی  دوو كەســایەتی 
دەكرێــت كە یەكێكیان بــە عەبود ئاغا 
كوشــمولی و ئەوەی دیكەیان بە عەلی 

ئاغا كاكەخان، ناوی هاتووە. 
بەپێی بەڵگەنامەكە، عەبود ئاغا، 
كەســایەتی بەناوبانگــی كــورد لــە 
مووسڵ گوتوویەتی "مەلا مستەفا لە 
رەوشــێكی زۆر باشدایە لە باكووری 
ئێران و هەر ئێســتا بووە بە پاشــا 
یــان ژەنــەراڵ، هەروەهــا ئاماژەی 
بەوەشداوە كە "كەسایەتی سەرەكی 
لــە هــاوكاری و پەیوەنــدی نێوان 
بزووتنــەوەی كــوردی لــە عێراق، 
توركیا، ســووریا و لوبنان لەگەڵ 
رووسیا كەسێكە بە ناوی تەحسین 
عەیونی كــە خەڵكی كەركووكە. 
تەمەنی 50 ســاڵە و یاســای لە 
ئیســتەنبوڵ خوێندووە و زمانی 
عەرەبــی، كــوردی، ئینگلیزی، 

فەرەنسی و ئەڵمانی دەزانێ".

شۆڕش بە پشتیوانی 
پیاوە سمێڵ فشەكە

بەڵگەنامەكــەدا  لــە  وەك 
دەردەكەوێــت، عەلــی ئاغــا 

كاكەخــان، ئاغــای ناوچــەی هەولێــر، بڕوایەكی 
زیاتــری بــە دۆزی كــورد و گۆڕانكارییەكانــی 
رۆژهەڵاتــی كوردســتان هەبووە. لــە یەكێك لە 
لێدوانەكانــی عەلی ئاغادا هاتــووە "با كوردەكان 
باشتر خۆیان رێكبخەن، چونكە رووداوێكی گەورە 
لە بەهاری داهاتوودا بەڕێوەیە"، هەروەها هاتووە 
"ئێمە جارێك لە دژی بەریتانیا و جارێكی دی لە 
دژی حكومەتی عێراق راپەڕین، بەڵام ئەمجارەیان 
تەنیا نین، ئەمجارەیان پیاوە ســمێڵ فشەكە لە 
پشــتمانە )واتە جۆزێف ســتالین، ســەركردەی 
ئەوكاتی یەكێتیی سۆڤیەت و پارتی كۆمۆنیستی 

سۆڤیەتی(".

كانگای مس و 
سەربەخۆیی كوردستان

رۆژی 25ی شوباتی 1949 ئاژانسی هەواڵگریی 

مستەفا بارزانی لە ئەرمینیا 
خەریكی دروستكردنی سوپا بووە

22 ئەفسەری سوپای عێراق هاوكاریی مەلا مستەفایان 
كردووە بۆ دروستكردنی سوپایەكی كوردی

یەكێتیی سۆڤیەت كوردی بۆ راگەیاندنی 
دەوڵەتی سەربەخۆ هانداوە

حكومەتی عێراق لەوە ترساوە كورد كانگای مس 
بۆ راگەیاندنی دەوڵەت بەكاربهێنن

راپۆرتی CIA لەبارەی چەکی کیمیایی حکومەتی بەعس

راپۆرتی CIA لەبارەی کانگای مس و نیگەرانیی حکومەتی بەعس

لە بەڵگەنامەكانی دەزگای هەواڵگریی ئەمریكاوە:

دۆسیە

ئەمریكا راپۆرتێكی بڵاوكردووەتەوە كە تێیدا باس 
لە دۆزینەوەی كانگایەكی گەورەی مس لە باشووری 
كوردســتان دەكات. لــە راپۆرتەكــەدا هاتــووە 
"تیمێكی جیۆلۆجی، بە سەرپەرشتیی راستەوخۆی 
جیۆلۆجیستێكی بەریتانی، توانیویانە كانگایەكی 
گەورەی مس لە دووریی 40 میل لەسلێمانی و دوو 

میل لە سنووری ئێران بدۆزنەوە". 
بەڵام مەســەلەكە تەنیا وەكوو مەســەلەیەكی 
زانستی و ئابووری نەماوەتەوە. چونكە بە گوێرەی 
راپۆرتەكە حكومەتی عێــراق هەر زوو پەیوەندی 
بە جیۆلۆجیستە بەریتانییەكەوە كردووە بۆئەوەی 
ســەبارەت بە دەوڵەمەندیی كانگاكە و ناوئاخنی 

كانگاكە هیچ زانیارییەك ئاشكرا نەكات.
راپۆرتەكەی ئاژانســی هەواڵگری ئاماژە بەوە 
دەكات كە "حكومەتی عێراق لەوە ترســاوە كورد 
ســوود لەم ســەرچاوە دەوڵەمەندە سروشــتییە 
وەربگــرێ بۆ دامەزراندنی دەوڵەتی ســەربەخۆ". 
حكومەتــی عێــراق نیگەرانــی ئەوەش بــووە كە 
"ئەگەر كورد بەم كانگایە بزانێت، ئەوە دەشــێت 
وەكوو چەكێكی پڕوپاگەندەیی لە قازانجی 

خۆی بەكاری بهێنێ".
لــەو بەڵگەنامەیــەدا ئــەوەش خراوەتەڕوو كە 
"رۆژنامەكانی عێــراق لە مانگی كانوونی دووەمی 
1949دا كۆمەڵێك زانیارییان لەبارەی دۆزینەوەی 
كانگایەكی مس لە باكووری عێراق بڵاوكردووەتەوە، 
بەڵام زانیارییەكانی نێو راپۆرتەكانیان ســەبارەت 
بە چڕیی مسی نێو خاكی كانگاكە جیاواز بوون لە 
زانیاری نێو راپۆرتی جیۆلۆجیستە بەریتانییەكە. 
لە راپۆرتەكەی رۆژنامەكانی عێراقدا وا هاتووە كە 

رووبەڕی كانەكە نەزانراوە". 

چارەنووسی دیارییەكەی 
مستەفا بارزانی

وەك لە بەشــی پێشــووی بەڵگەنامەكانی 
ئاژانسی هەواڵگریی ئەمریكادا ئاماژەی پێدرا، 
دیارییەكانی مســتەفا بارزانی بۆ كیسینجەر و 
هاوژینەكــەی هەرایەكــی زۆری لەنێو میدیای 
ئەمریكیــدا نابووەوە. بەرپرســانی ئەمریكیش 
لێدوانــی جیاوازیــان ســەبارەت بــە جــۆری 

دیارییەكان دابوو. 
بەڵام لــە یەكێك لــە بەڵگەنامەكانی دەزگای 
هەواڵگریی ئەمریكادا دەردەكەوێت كە بارزانی لە 
دوو كاتی جیاوازدا دوو دیاری بۆ وەزیری دەرەوەی 
ئەوكاتی ئەمریكا ناردووە. بەگوێرەی بەڵگەنامەكە 
یەكەمجار "لە شوباتی 1974 فەرشێكی بچووكی 
ئەســفەهانی وەكوو نیشانەیەكی رێز" بۆ وەزیری 
دەرەوە نێردراوە. دیاریی دووەمیان ملوانكەیەكی 
زێڕ بووە كە بە كۆمەڵێــك موروو رازێنراوەتەوە. 
تۆمــاری  دیوانــی  دۆكیۆمێنتەكــەی  بەپێــی 

كەلوپەلەكانــی وەزارەتی دەرەوەی ئەمریكا "ئەم 
دیارییە لە نیسانی 1974 بۆ مەراسیمی زەماوەندی 
كیسینجەر و هاوسەرەكەی نێردراوە". راپۆرتەكەی 
دیوانی تۆماری كەلوپەلەكانــی وەزارەتی دەرەوە 
مەزنــدە دەكات نرخی هەر دوو دیارییەكە لە 50 

دۆلاری ئەمریكی زیاتر نەبێت. 
لــەو بەڵگەنامەیەدا دەقی نامــەی بارزانی بۆ 
كیسینجەر لەسەر دیاریی زەماوەندەكە دانراوە كە 

بەم شێوەیەی خوارەوەیە:

بۆ بەڕێز دكتۆر هێنری كیسینجەر
هاوڕێی ئازیزم

هیواداریــن ئــەم دیاریــی زەماوەندەمــان لێ 
قەبووڵ بكەن كە بەدەســتی كورد دروستكراوە، 
لەگــەڵ دیارییەكەشــدا باشــترین ئاواتــەكان بۆ 
خۆتان و خاتوو كیسینجەر )واتە هاوژینی هێنری 
كیسینجەر( دەخوازین، هەروەها هیواداریشین لە 
ژیانی سیاســی و دەرەوەی سیاســەتی خۆتاندا 

سەركەوتنی تەواو بەدەست بهێنن.
لەگەڵ رێزمدا
مستەفا بارزانی

هەڵەبجە و 
دەستەوەستانیی ئەمریكا:

لــە بەڵگەنامەیەكی دیكەدا كە رێكەوتی 22ی 
ئەیلولی 1988ی لەسەرە، ئاماژە بە چڕبوونەوەی 
هێرشــەكانی ســوپای عێــراق بــۆ ســەر هێــزە 
كوردییەكانــی نزیك ســنووری توركیــا دەكات. 
راپۆرتەكە پێشبینی دەكات لە داهاتوویەكی نزیكدا 
دەست بە هێرش بۆ سەر هێزە كوردییەكانی نزیك 

سنووری ئێرانیش بكرێ. خاڵی جێی سەرنج لەو 
بەڵگەنامەیەدا وێڕای پشتڕاستكردنەوەی هەواڵی 
بەكارهێنانــی چەكی كیمیایی لەلایەن حكومەتی 
بەعســەوە، ئاماژە بۆ ئەوە كــراوە كە "قەبارەی 
هێرشــەكان دیار نییە"، هەروەها جەخت كراوەتە 

ســەر ئــەوەی كە "بەغــدا هەڵمەتی جینۆســاید 
لــە دژی كــورد بەڕێوەنابات". ئــەو بەڵگەنامەیە 
دەشــڵێت، ســزای ئابووریــی ئەمریكا لــە دژی 
عێراق "كاریگەری لەســەر سیاســەتی حكومەتی 
عێراق بەرامبــەر بە كورد و چەكە كیمیاییەكانی 

حكومەتی عێراق نابێت".
بەگوێرەی راپۆرتێكی مانگی تشرینی یەكەمی 
1988ی گۆڤاری )فۆرێن پۆڵیســی(ی ئەمریكی، 
لیژنەی پەیوەندییەكانــی دەرەوەی ئەنجوومەنی 
پیــران و ئەنجوومەنی نوێنەرانی ئەمریكا بەهۆی 
دواكەوتنــی راپۆرتەكەیــان نەیانتوانیــوە پڕۆژە 
بڕیــاری ســزای ئەتۆمــی لــە دژی رژێمی بەعس 
رادەســتی ئەنجوومەنی پیــران بكەن. بەگوێرەی 
راپۆرتی گۆڤارە ئەمریكییەكە وەزارەتی دەرەوەی 
ئەمریكا بەهیچ شێوەیەك لەگەڵ سەپاندنی سزای 
ئابووری بەســەر عێراقدا نەبووە. ئەوكات یەكێك 
لە بەرپرســانی باڵای وەزارەتی دەرەوەی ئەمریكا 
رایگەیاندووە "ئێمە لە دوا خولەكدا لە زلكاوی ئەم 

پڕۆژە یاسایە دەرچووین".

پێشبینییەكانی ئەمریكا 
بۆ رەوشی عێراق و كوردستان

لــە یەكێك لە بەڵگەنامەكانی 
ئاژانســی هەواڵگریــی ناوەندیــی 
لەســەر  راپۆرتێــك  ئەمریــكادا 
عێراقــی پاش ـ رووخانی ســەدام 
هەیە كــە مانگی كانوونی دووەمی 
2003 ئامــادە كــراوە، واتــە دوو 
مانگ بەر لە هێرشــی هاوپەیمانان 
بۆ ســەر عێراق. وەك لە پێشــەكی 
راپۆرتەكــەدا هاتووە "ئــەم راپۆرتە 
لەســەر داوای وەزارەتــی دەرەوەی 
ئەمریــكا ئامادە كــراوە، تێیــدا بیر 
لە بزوێنــەرە نێوخۆییەكانــی عێراق 
دەكرێتــەوە" كە دەكرێت دەســەڵاتی 
پــاش ســەدام،  سیاســیی عێراقــی 
رووبەڕووی تەحەددای گەورە بكاتەوە".
هــەر لــە ســاڵی 2003وە پرســی 
دابەشــبوونی خاكی عێراق یەكێك لەو 
پرسانە بووە كە بەردەوام باسی كراوە، 
سیاســەتەكانی حكومەتی عێراق بەر لە 
ســەرهەڵدانی داعش )هەڵسوكەوتەكانی 
پاشــانیش  و  مالیكــی(  حكومەتــی 
هێرشەكانی داعش جارێكیتر ئەم پرسەی 
گــەرم كردووەتــەوە، ئەمەش نــەك هەر 
لەلایەن كوردەوە )كە هەوڵ بۆ سەربەخۆیی 
دەدات(، بەڵكو لەلایەن سوننەكانیشەوە كە 
بەپێی لێدوانی سەركردەكانیان گەیشتوون 
بەوەی عێراقێك بە دەســەڵاتێكی ناوەندیی 

بەهێز ناتوانێت دادپەروەرانە حوكم بكات.
بــەڵام لە راپۆرتــە 45 لاپەڕەییەكەدا 
پێشــبینی واقیعێكــی دیكــە كــراوە و 
هاتــووە "ئەگەرچــی ناكۆكــی و گــرژی 
كۆمەڵایەتــی لە عێراق دێتە ئاراوە، بەڵام 
رێــی تێناچێــت عێــراق دابــەش ببێت". 
راپۆرتەكە دوو هۆكار بۆ ئەمە دەخاتەڕوو. 
یەكەمیــان ئەوەیــە "عێراقییەكان خاوەنی 
شوناسێكی تایبەت بە خۆیانن كە شانازی 
پێــوە دەكــەن و ئــەم شوناســە گشــتییە 
بەســەر جیاوازییــە ئەتنــی و ئاینییەكاندا 
زاڵ دەبێــت". هۆكاری دووەمیش ئەوەیە كە 
"ئــەو ئەڵتەرناتیڤانەی دابەشــكردنی عێراق 
دەیخاتە بــەردەم لایەنەكان ئەڵتەرناتیڤێكی 
ســەرنجڕاكێش نیــن". لەم سۆنگەیەشــەوە 
راپۆرتەكــە پێشــبینی دەكات "كــورد لــە 
عێراقی دوای ســەدام حوسێندا، پابەند بێت 

بە یەكپارچەیی خاكی عێراقێكی فیدراڵ".
بەشــێك لــە راپۆرتەكــە لەژێــر ناونیشــانی 
"بژارەكانی كورد" باس لە چوار ئەگەر دەكات كە 
رەنگە كورد لە عێراقی پاش سەدامدا بیقۆزێتەوە:
یەكەم: كورد ناكۆكی نێوان عەرەبی شیعە و 
ســوننە و لاوازی حكومەتی عێراق بقۆزێتەوە و 
لە رێگەی هێرشی سەربازییەوە، دەست بەسەر 
ناوچە و دامەزراوەی ئابووریی گرنگدا بگرێت.

دوو لەو ناوچانەی لە راپۆرتەكەدا پێشــبینی 
دەكرێت كورد چاوی لەســەریان بێــت دامەزراوە 
و ناوچــە نەوتییەكانــی كەركــووك و موســڵن. 
راپۆرتەكــە پێشــبینی ئەوەشــی كــردووە كــە 
رەنگــە كــورد هەوڵ بــدات "ئــەو ناوچانە بخاتە 

نــاو رێككەوتنــی ئۆتۆنۆمــی نێــوان خۆیــان و 
حكومەتــی نــوێ". دەزگای هەواڵگریی ئەمریكا 
پێشــنیاز دەكات "هێزی داگیركەر )واتە هێزی 
هاوپەیمانان( رێگە لەم هەنگاوەی كورد بگرن".
دووەم: كە راپۆرتەكە وەك مەترسی باسی 
كــردووە پەیوەندی بــە عەرەبــە هاوردەكانی 
كەركــووك و مووســڵەوە هەیــە. راپۆرتەكــە 
پێشــبینی دەكات لە دوای لەسەر كار لادانی 
ســەدام كــورد و توركمانەكانــی كەركــووك 
هەوڵی وەرگرتنــەوەی موڵك و ماڵی خۆیان 
لە عەرەبە هــاوردەكان بــدەن، ئەمەش "لە 
لایەكەوە توندوتیژییەكی زۆری لێدەكەوێتەوە 
و لە لایەكی دیكەشــەوە ژمارەیەكی زۆر لە 
دانیشتووانی ئەم دوو شارە ئاوارە دەكات".
ســێیەم: سەبارەت بە ناكۆكی نێوان 
پارتە كوردییەكانی باشووری كوردستان 
داوە  بــەوە  ئامــاژەی  راپۆرتەكــە 
"سەرەڕای هەوڵەكانی ئاساییكردنەوەی 
پەیوەندییــەكان، هێشــتاش جۆرێــك 
لــە قیــن و بــێ متمانەیی سیاســی و 
ناوچەیی و تاكەكەسی لە نێوان پارتە 
كوردییەكاندا هەیە". ئەم ناكۆكیانەش 
دەكرێ بــۆ جەنگێكی خوێناوی )لە 
نێوان هێزە كوردییەكان( بگۆڕێت". 
راپۆرتەكــە هۆكاری ئــەم گرژییەی 
بۆ ئــەوە گەڕاندووەتەوە كە رەنگە 
هــەركام لە لایەنــەكان بۆچوونێكی 
جیاوازیان ســەبارەت بــە چۆنێتی 
مامەڵەكــردن لەگــەڵ حكومەتــی 
نوێ و ناوچە تازە رزگاركراوەكان 

هەبێت.
چــوارەم: ســەبارەت بــە هێزە 
ســەربازییەكانی  و  چەكــداری 
كــورد لــە عێراقــی پاش ســەدام 
راپۆرتەكــە ئامــاژەی بــەوە داوە 
"یەكــە چەكدارییــە كوردییەكان 
چاودێــری ناوچەكان و هاتوچۆی 
قاچاخــی كەلوپــەل و خەڵــك 
لەســەر ســنووری نێوان ناوچە 
كوردییــەكان و توركیــا و ئێران 
دەكەن"، راپۆرتەكە پێشیبینی 
ئەوەشی كردووە كە "بەشێكی 
زۆر لــەو گروپــە چەكدارییانە 
ئامادە نابن چەك دابنێن و لە 
ئیدارەی دوای سەدام حوسێندا 

بچنە ژێر دەسەڵاتی یاسای عێراقەوە".

سی ئای ئەی پێشنیازی كردبوو نەهــێڵن كورد بچێتە كەركووك و موسڵ

كریستیانەكان لەگەڵ دامەزراندنی دەوڵەتێكی كوردی 
بوون بۆ ئەوەی لە موسوڵمانەكان رزگاریان بێت

ئاغایەكی كورد: 
ئەمجارە بە تەنیا نین و سمێڵ فشمان لە پشتە

 دەقی نامەی بارزانی بۆ كیسینجەر لەسەر دیاریی زەماوەندەكە

راپۆرتی گۆڤاری فۆرێن پۆلسی لەبارەی کاردانەوەی کۆنگریس بەرامبەر چەکی کیمیایی حکومەتی عێراق

1950 - ریککەوتنی نێوان سۆڤیەت و کورد لەسەر دامەزراندنی دەوڵەتی کوردی

دۆسیە

سلێمانی دەیەوێ مووسڵ ئاوەدان بكاتەوەئابووری
رووداو - سلێمانی

رێكەوت زەكی، ئەندامی فراكســیۆنی یەكێتی لە ئەنجوومەنی پارێزگای ســلێمانی بە )رووداو(ی راگەیاند، بەمەبەستی بووژانەوەی كەرتی ئابووری 
سلێمانی، پێشنیازی كردووە كارگەكانی سلێمانی بەشداری لە ئاوەدانكردنەوەی شاری مووسڵ بكەن و گوتی "ئامانجمان لەو پێشنیازە راكێشانی زۆرترین 

پارەیە بۆ سلێمانی بەتایبەتیش كە ژمارەیەكی زۆر كارگەی چیمەنتۆ و بلۆك و كەرستەكانی بیناسازی دەكەونە سنوورەكەوە". ناوبراو گوتیشی "پێشنیازم 
كردووە وەك یەك تیم بەهەماهەنگی نێوان ئەنجوومەن و پارێزگاری سلێمانی و ژووری بازرگانی لایەنەكانی دیكە دەست پێبكەین، یان لیژنە پەیوەندیدارەكانی 

ئەنجوومەن یان لیژنەیەكی كاتی بۆ ئەو مەبەستە دروست بكرێت". 

رەوا عەبدوڵڵا 
رووداو - هەولێر

بەپێــی ئامارێك، لە 11 ســاڵی رابــردوودا بە 
بەهــای نزیكــەی 4 ملیار دۆلار ئاژەڵــی زیندوو و 
بەرهەمە ئاژەڵییەكان هاوردەی هەرێمی كوردستان 
كراون. بازرگانێكی هاوردەكردنی ئاژەڵ و گۆشتیش 
دەڵێت "بازرگان هەبووە گۆشــتی ئاژەڵی مردووی 

هاوردە كردووە".
بەپێی ئاماری وەزارەتی بازرگانی و پیشەسازیی 
هەرێمی كوردســتان، لــە ماوەی ســاڵانی 2004 
تاوەكــو 2014 بە بەهای 3 ملیــار و 929 ملیۆن 
دۆلار ئاژەڵــی زینــدوو و بەرهەمــە ئاژەڵییــەكان 

هاوردە كراون.
بەهــۆی زۆریــی خواســت لەســەر خواردنــی 
گۆشتی ســوور و بەرهەمە ئاژەڵییەكان، قەبارەی 
هاوردەكردنی ئەم بەرهەمانە تاوەكو ساڵی 2013 
بەردەوام لە هەڵكشاندا بووە و لە 55 ملیۆنەوە بۆ 
728 ملیۆن دۆلار بەرزبووەتەوە، بەڵام لە ســاڵی 
2014 بەهــۆی قەیرانی دارایییەوە بۆ 694 ملیۆن 

دۆلار دابەزیوە.
بەپێی ســتانداردی جیهانی ساڵانە هەر تاكێك 
پێویســتی بــە خواردنی 41.2 كیلۆگرام گۆشــت 
هەیــە، ئەم بــڕەش بەگوێــرەی كولتــووری وڵات 
گۆڕانكاریی بەســەردا دێت. وەزارەتی كشــتوكاڵ 
پێویســتیی تاكی هەرێمی كوردستان بۆ خواردنی 
جــۆری گۆشــتەكان و هێلكە بەو جــۆرە دابەش 
كردووە: )14.4 كیلۆگرام گۆشــتی سوور، 23.9 
كیلۆگرام گۆشتی سپی، 2.9 گۆشتی ماسی، 150 

هێلكە(.
بەپێی ئەو دابەشكارییەی وەزارەتی كشتوكاڵ، 

هەرێمی كوردستان ساڵانە پێویستی بە 
80 هــەزار و 842 تۆن گۆشــتی ســوور، 134 
هــەزار و 176 تۆن گۆشــتی مریشــك، 16 هەزار 
و 280 تۆن گۆشــتی ماسی و 842 ملیۆن هێلكە 
هەیە، بەڵام توانای كێڵگەكانی هەرێمی كوردستان 
بۆ گۆشتی سوور 50%یە، بۆ گۆشتی مریشك %76 

و بۆ گۆشتی ماسی و هێلكەش تەنیا 30%یە.
بۆ پڕكردنەوەی ئەو كورتهێنانە، بەڕێوەبەرایەتی 
كەرەنتینی كشــتوكاڵ، ســاڵی رابردوو رێگەی بە 
هاوردەكردنی 1.440 ســەر بەرخ، 91.559 ســەر 
گۆلك و 4.448 تۆن گۆشــتی ســوور و 131 تۆن 
مریشكی بەستوو، هەروەها 11 هەزار و 141 تۆن 

ماسی و 63.900 تۆن هێلكە داوە.
رەمەزان محەممەد، بەڕێوەبەری سامانی ئاژەڵ 
لە وەزارەتی كشتوكالأ و سەرچاوەكانی ئاو دەڵێت 
"ئەگــەر بازرگانەكان لێمانگەڕێــن و حكومەتیش 
كەمێك دەســتكراوە بێت بۆ هاوكاریی ئاژەڵدار و 
خــاوەن كێڵگە پەلەوەرییــەكان، تەنیا بە كەمێك 
رێكخستن دەتوانین تەواوی پێویستیی دانیشتووانی 

هەرێمی كوردســتان لەو بەرهەمانە دابین بكەین و 
چیدی پێویستمان بە هاوردە نەبێ".

رەمــەزان محەممــەد، نموونــە بــە ژمــارەی 
پرۆژەكانی هەرێمی كوردستان و توانای ساڵانەیان 
بــۆ بەرهەمەكان دێنێتــەوە و دەڵێت "لە هەرێمی 
كوردستان 1317 پڕۆژەی بەخێوكردنی مریشكمان 
هەیە، ئەگەر هەموویان كاربكەن، ســاڵانە توانای 
دابینكردنــی زیاتر لە 153 هەزار تۆن مریشــكیان 
هەیە، بەڵام بەهۆی زۆریی مریشكی هاوردە، ئێستا 
تەنیــا 65%یــان كار دەكەن". رەمەزان گوتیشــی 
"نــۆ پرۆژەی هێلكــەی خواردنمان هەیــە، ئەگەر 
هەموویــان كاربكەن توانای ســاڵانەیان دەگاتە 1 
ملیــار و87 میلــۆن هێلكە، بــەڵام بەهۆی گرفتی 

هــاوردە و ســاغنەبوونەوەی بەرهەم و وەســتانی 
بەشێكیان، ئێستا تەنیا 30%ی پێویستیی هەرێمی 

كوردستان دابین دەكەن".
هەرێمــی  كوشــتارگەكانی  ئامــاری  بەپێــی 
كوردســتان، لە چوار ســاڵی رابردوودا 3 ملیۆن و 
352 هەزار و 460 ســەر مەڕ و بزن و رەشــەوڵاخ 

سەربڕدراون.
"لەبەرئــەوەی  دەڵێــت  محەممــەد  رەمــەزان 
دانیشــتووانی هەرێمــی كوردســتان، زیاتــر لــە 
هاووڵاتیانی وڵاتانی دەروبەر گۆشتی سوور دەخۆن 
و نزیكەی ملیۆنێك و 800 هەزار ئاوارەش لێرەن، 
بۆیــە جگە لەو ژمارە ئاژەڵە زیندووەی بە فەرمی 
رێگە بەهاوردەكردنیان دراوە، دوو بەرامبەری ئەو 

ژمارەیەش بە قاچاخ لە توركیا و ئێران و سووریاوە 
هاوردە دەكرێن". 

بەپێــی ئاماری وەزارەتی كشــتوكاڵ، ســاڵی 
رابــردوو 71 هــەزار و 500 تۆن گۆشــتی ســوور 
لە ســەربڕخانەكان بەرهەم هاتــووە، 50%ی ئەو 
بەرهەمەش گۆشتی ئاژەڵی خۆماڵی بووە. رەمەزان 
دەڵێت "ئەگەر پڕۆژەی هاوچەرخ دروست بكرێن و 
سنوورێك بۆ هاوردەكردن دابنرێت لە ماوەی چەند 

ساڵێكی كەم دەگەینە ئاستی خۆبژێوی".
بەهۆی ئەوەی بەرهەمی ســاڵانەی ئاژەڵەكانی 
كوردستان لەگەڵ پێداویستیی خەڵك بۆ گۆشتی 
ســوور یەكناگرێتــەوە، بۆیــە مانگانــە لێژنــەی 
پارێــزگاكان بــە هەماهەنگــی لەگــەڵ وەزارەتی 
كشــتوكاڵ رێگە بەهاوردەكردنی ئاژەڵی زیندوو و 

گۆشتی بەستوو دەدەن.
گشــتیی  بەڕێوەبــەری  بارزانــی،  محەممــەد 
كۆمپانیای زمزم بۆ هاوردەكردنی گۆشت و ئاژەڵی 
زینــدوو، ســاڵانە 50 تاوەكــو 60 تۆن گۆشــتی 
بەســتووی ســوور لە مۆڵداڤیاوە هــاوردە دەكات 
و دەڵێت "نرخی گۆشــتی ســوور لەمۆڵداڤیا زۆر 
هەرزانە، بەڵام توركیا رێگە نادات بەنێو خاكەكەیدا 
بیهێنیــن، بۆیــە بەناچاری لــە رێگــەی ئێرانەوە 

دەیهێنین، ئەوەش تێچووەكەی زیاد دەكات".

"گۆشتی ئاژەڵی مردوو 
هاوردە دەكرێت"

محەممەد بارزانی، نهێنیی پشــت هەرزانیی 

هەندێــك جۆری گۆشــتی ســوور و مریشــكی 
بەســتوو بــۆ )رووداو( ئاشــكرا كــرد و گوتی 
"من ئاگادارم هەندێ بازرگان تەنیا بۆ قازانجی 
خۆیان گۆشــتی ئاژەڵی مردارەوەبوو هاوردەی 
هەرێمی كوردستان دەكەن، ئەوەشم بە وەزیری 

كشتوكاڵ گوتووە". 
محەممــەد بارزانی گوتیشــی "بەچاوی خۆم 
لە مۆڵداڤیا بینیم ترێلەیەك گۆشــتی ســووری 
ئــەو ئاژەڵانەی بە دەمانچــە دەكوژرێن و دوای 
مردنیــان ئینجــا ســەردەبڕدرێن، هەنــاردەی 
رووســیا كرا، كەرەنتینی رووسیا رەتیكردەوە، 

بەڵام بازرگانێك هێنای بۆ كوردستان".
محەممــەد جگە لــە هاوردەكردنی گۆشــتی 
ســوور، ویســتوویەتی مریشــكی بەســتووش 
هــاوردە بكات، بــەڵام دەڵێــت "هاوردەكردنی 
لەلایەن چەنــد بازرگانێكــەوە كۆنترۆڵ كراوە، 
ئــەوان بــە ترێلە هــاوردەی دەكــەن و هەموو 
مریشــكەكانیش بــە مەكینە ســەردەبڕدرێن و 
ئاویــش لە باڵیان دەكرێت بۆ ئەوەی كێشــیان 

زیاد بێت".
بــۆ دڵنیابــوون لە تەندروســتیی گۆشــتی 
سوور و مریشكی بەستوو، وەزارەتی كشتوكاڵ 
بازرگانەكانــی ناچار كــردووە لێژنەی وەزارەت 
ببەنە وڵاتی بەرهەمهێن، بەڵام محەممەد بارزانی 
دەڵێت "كاتێك لێژنەكان دەچن بازرگانەكان بۆ 
هەڵخەڵەتاندنیان هەمــوو مەرجەكان جێبەجێ 
دەكــەن، بــەڵام دوای گەڕانەوەیــان دووبــارە 

دەچنەوە سەر هەمان كاری پێشوویان". 

كۆی گشتیرەشەوڵاخمەڕ و بزنساڵ
2012531.383100.413631.796
2013596.624139.711736.335
2014861.838169.7971.031.635
2015809.271143.423952.694

2.799.116553.3443.352.460كۆی گشتی

لە 11 ساڵی رابردوودا 4 ملیار دۆلار بۆ هاوردەكردنی ئاژەڵ و گۆشت چووەتە دەرەوە

"گۆشتی ئاژەڵی مردارەوەبوو هاوردەی 
كراوە" كوردستان 

رەوا عەبدوڵڵا
رووداو - هەولێر

خانــووی  پڕۆژەكانــی  بەڕێوەبــەری 
پلاســتیكی لە وەزارەتی كشــتوكاڵ دەڵێت 
بەهۆی قەیرانی دارایی و خواســت لەســەر 
ســەوزە، ژمارەیەكــی زۆر لــە جووتیــاران 
لە وەرزی زســتاندا ســەوزە لەناو خانووی 
پلاســتیكی دەچێنن، بەڵام بەرهەمەكانیان 
كەمترە لە خواستی بازاڕ و ناچارن سەوزە 

لە نەجەفەوە هاوردە بكەن.
بیرۆكەی چاندنی ســەوزە لەژێر خانووی 
پلاستیكی لە كوردستان مێژوویەكی درێژی 
نییــە، بــۆ یەكەمجار لــە زســتانی 2008 
وەزارەتــی  لــە  كشــتوكاڵی  ئەندازیارانــی 
كشــتوكاڵ وەك تاقیكردنــەوە لە هەشــت 
خانــووی پلاســتیكیدا ســەوزەیان چانــد، 
تاقیكردنەوەكانیــان  لــە  ئەندازیــارەكان 
ســەركەوتوو بوون و هانی جووتیارانیان دا 

سەوزە بچێنن.
كەمال محەممــەد، بەڕێوەبەری پڕۆژەی 
خانووی پلاســتیكی لە وەزارەتی كشتوكاڵ 
و ســەرچاوەكانی ئــاو دەڵێت "لــە مانگی 
تشــرینی یەكەمەوە تاوەكو مانگی شــوبات 
لە كوردســتان پلەكانی گەرمــا دادەبەزن، 
ســەوزەی وەك خەیار، تەماتــە، باینجان، 
كولەكە و بیبەر لەژێر خانووی پلاســتیكی 
بەرگــەی ســاردی ناگرن و دەمــرن، ئەگەر 
بۆیلەریشی بۆ دابنرێت تێچووی زۆر دەبێت 
و لــە بــازاڕ نرخی خــۆی ناكاتــەوە، بۆیە 
داوامــان لە جووتیــاران كرد لــەو مانگانە 
جێنەهێڵــن  بەتاڵــی  بــە  خانووەكانیــان 
تەڕەتیــزە،  كــەرەوز،  وەك  ســەوزەی  و 

جەرجیر، سپێناخ و بروكلی تێدا بچێنن".
بــە گوتەی كەمــال محەممەد، ســەرەتا 

جووتیــاران زۆر گوێیــان بــەو داواكارییەی 
وەزارەتی كشــتوكاڵ نــەداوە، بەڵام لە دوو 
ســاڵی رابردوودا بەهــۆی قەیرانی دارایی و 

خواست لەسەر سەوزە، جووتیاران روویان 
لە چاندنی سەوزە لەژێر خانووی پلاستیكی 
كــردووە. كەمــال محەممەد ئاشــكرای كرد 

"ئەمساڵ زیاتر لە 2500 خانووی پلاستیكی 
لە هەرێمی كوردستان بەسەوزە چێندراون، 

ساڵ بەساڵیش ژمارەیان لەزیادبووندایە".
بەپێــی ئامــاری وەزارەتی كشــتوكاڵ و 
ســەرچاوەكانی ئــاو، ســاڵی 2007 تەنیا 
هەرێمــی  لــە  پلاســتیكی  خانــووی   224
كوردســتان هەبوون، ئەوانیــش بەخۆڕایی 
لەلایــەن وەزارەتی كشــتوكاڵەوە درابوونە 
جووتیاران، بەڵام دوای دەركەوتنی سوودە 
ئێســتا  خانووانــە،  ئــەو  ئابوورییەكانــی 
چەندین كۆمپانیای تایبەت بە دروستكردنی 
خانووی پلاســتیكی لە هەرێمی كوردستان 
دامەزراون. بەپێی ئامارێكیش ساڵی رابردوو 
ژمارەی خانووە پلاستیكییەكانی كوردستان 
گەیشــتووەتە نزیكــەی 13 هــەزار خانوو. 
پشــكی شــێری خانــووە پلاســتیكییەكان 
بەر پارێزگای ســلێمانی دەكەوێ و نزیكەی 
65%ی خانووە پلاستیكییەكانی كوردستان 

لە سنووری ئەو پارێزگایەدان. 
مــەلا كامــل داود، ســەرۆكی كۆمەڵەی 
گەشــەپێدانی خانووی پلاستیكی، دەڵێت 
"بەهــۆی پاشــەكەوتی مووچــە و قەیرانی 
داراییەوە، جووتیارێكــی زۆر لە پارێزگای 
سلێمانی روویان لە چاندنی سەوزە لە ژێر 
خانووی پلاســتیكی كــردووە. بەپێی ئەو 
ئامارە سەرەتاییانەی دەستمان كەوتووە، 
تەنیــا ئەمســاڵ زیاتــر لــە 2000 خانوو 
بــە ســەوزەی وەك كــەرەوز، تەڕەتیــزە، 
جەرجیر، تەڕەپیاز، ســپێناخ، توور، سڵق 

و هەندێ سەوزەی دیكە داچێنراون".
پێشتر بەشێك لە جووتیاران سەوزەیان 
بە ئــاوی ئاوەڕۆكان ئــاو دەدا كە زۆرجار 
مەترسیی بڵابوونەوەی هەندێ نەخۆشی لێ 
دەكرا. بۆ پاراســتنی ژیانی هاووڵاتیانیش 
وەزارەتی تەندروســتی خواردنی سەوزەی 

لە چێشتخانەكان قەدەغە كرد.
شــێركۆ لوقمــان، جووتیارێكی گوندی 
پارێــزگای  بازیانــی  ناوچــەی  ئەڵایــی 
خانــووی   65 ئەمســاڵ  ســلێمانییە، 
پلاســتیكی بە ســەوزە چانــدووە، دەڵێت 
"چاندنی سەوزە لەژێر خانووی پلاستیكی 
زۆر ســەركەوتووە، لەڕووی بەرهەمیشەوە 

لە شێوازی چاندنی كراوە باشترە".
شــێركۆ لوقمــان لەژێــر خانووەكانــدا 
كەرەوز، تەڕەتیزە، جەرجیر، مەعدەنووس، 
شوویت و تووری چاندووە، رۆژانە نزیكەی 
7 هــەزار دەســكە ســەوزە دەنێرێتە بازاڕ 
و دەڵێت" لە پارێزگای ســلێمانی ئەمساڵ 
ژمارەیەكــی یەكجــار زۆر لــە جووتیــاران 
لەژێر خانووەكانیان ســەوزەیان چاندووە، 
بۆیــە بەرهەمەكانمــان وەك پێویســت لە 
سلێمانی ساغ نابێتەوە و ناچار هەناردەی 
هەولێــر و دهۆك و ئاكرێ و زاخۆ و كەلار 

و پێنجوێنی دەكەین".
پێشتر هەندێك لە جووتیاران لە وەرزی 
زســتاندا هیــچ بەرهەمێكیــان نەدەچاند و 

خانووەكانیان بە كرێ دەدا، بەڵام ئێســتا 
زۆر بــە زەحمەت خانووی پلاســتیكی بۆ 
كرێ دەســتدەكەوێ. شێركۆ لوقمان جگە 
لــە 15 خانووەكەی خۆی، 50 خانووشــی 
بــە كــرێ گرتــووە بــۆ چاندنی ســەوزە، 
دەڵێــت "پێشــتر لە وەرزی زســتاندا هەر 
خانوویەكمــان بــە 250 هــەزار دینــار بە 
كرێ دەگرت، بەڵام ئێستا خواست لەسەر 
چاندنــی ســەوزە لە زســتاندا زۆر بووە و 
خاوەنەكانیــان خۆیان دەیچێنن، بۆیە زۆر 
بە زەحمەت خانووی پلاستیكیمان بۆ كرێ 

دەستدەكەوێت".
جگە لە سلێمانی لە هەولێریش خەریكە 
چاندنی ســەوزە لەژێر خانووی پلاستیكی 
لە وەرزی زســتاندا دەبێتە نەریت. كەمال 
محەممــەد دەڵێــت "لــە هەولێر ئەمســاڵ 
لەژێــر زیاتر لە 500 خانووی پلاســتیكی 
سەوزە چێندراوە، بەڵام بەهۆی ئاوارەكان 
و خواستی زۆر لەســەر سەوزە، بەرهەمی 
خانووەكان ناتوانن پێویستی دانیشتووانی 

هەولێر پڕبكەنەوە".

ساڵی رابردوو ژمارەی خانووە پلاستیكییەكان لە كوردستان گەیشتووەتە نزیكەی 13 هەزار خانوو

كوردستان  هەرێمی 
روو دەكاتە چاندن و بەكاربردنی سەوزە

هەولێر سەوزە لە نەجەف دێنێ
كەیفی ئیســماعیل باپیر، بازرگانێكی فرۆشتنی سەوزەیە لە گومرگی میوە و سەوزەی 
هەولێر، دەڵێت "لە هەولێر خواســتێكی زۆر لەسەر سەوزە هەیە و بەرهەمی جووتیاران 
ناتوانێ ئەم خواســتە پڕبكاتــەوە، بۆیە جگە لەو ســەوزەیەی رۆژانە لە ســلێمانییەوە 
دەگاتە هەولێر، بازرگانــان رۆژانە 7 لۆری دیكەش لە نەجەفەوە دەهێنن كە هەر لۆرییەك 

زیاتر لە 35 هەزار دەسك سەوزەی تێدایە". 
بەگوتەی كەیفی ئیســاعیل، ئەو سەوزەیەی رۆژانە لە نەجەفەوە دەگات، هاوسەنگیی 
نرخی راگرتووە. كەیفی گوتی "ئەگەر رۆژێك لۆرییەكانی نەجەف نەگەنە هەولێر، نرخی 

زۆربەی سەوزەكان بۆ دوو بەرامبەر و هەندێجاریش بۆ سێ بەرامبەر زیاد دەبێت".

رووداو - هەولێر

یەكێــك لە دروشــمەكانی دۆناڵــد ترەمپ، 
ســەرۆكی نوێــی ئەمریكا، لە كاتــی كەمپینی 
هەڵبژاردنەكان ئەوە بوو كە سیاسەتی ئەمریكا 
لــە رۆژهەڵاتی نێوەڕاســت دەبەســتێتەوە بە 
"بردنی نەوت"ی ئەو ناوچەیە. ئێســتاش ئەمە 
لــە دروشــم دەرچــووە و بووە بە بەشــێك لە 
سیاسەتەكانی ئیدارەی نوێی ئەمریكا. دۆناڵد 
ترمەپ لــە گوتارەكەیدا لە بارەگای ئاژانســی 
هەواڵگریی ناوەندیی )CIA( رایگەیاند "ئەگەر 
نەوتی عێراق بەدەســت ئێمەوە بووایە، داعش 
دەرنەدەكــەوت... غەنیمــەی جەنگ بۆ لایەنی 
ســەركەوتووە، بەڵام ئێمە دەســتمان بەســەر 
نەوتــی عێراقــدا نەگــرت، رەنگــە هێشــتاش 
چانســێكی دیكەمان لەبەردەم بێت بۆ ئەوەی 

دەست بەسەر نەوتی عێراقدا بگرین". 
هەمان بۆچــوون جارێكی دیكە لە دیمانەی 
كەناڵی )ABC(ی ئەمریكیدا دووپات كرایەوە، 
ئابووریــی  و  سیاســەت  شــارەزایانی  بــەڵام 
نێودەوڵەتــی بــە گومانــەوە لــەو بۆچوونەی 

ترەمپ دەڕوانن.

بۆچی نایاساییە؟

لە پاشــكۆی پەیماننامــەی 1907 ی لاهای 
سەبارەت بە یاساكانی جەنگ هاتووە "دەبێ رێز 
لــە موڵكی تایبەت بگیرێت و ناكرێت دەســتی 
بەسەردا بگیرێت... تاڵانكردنی موڵكی تایبەت 

)تاكەكەس بێت یان وڵات( قەدەغەیە".
 لە پەیماننامەی 1949ی جنێڤیشدا هاتووە 
"وێرانكردنی موڵكی تایبەت یان گشتی، لەلایەن 
هێــزی داگیركــەرەوە قەدەغەیــە". تەنانــەت 
بڕیارنامەكەی 1974 ی نەتەوەیەكگرتووەكانیش 

ئەم جۆرە هەنگاوانە قەدەغە دەكات.
ئەنتۆنی كلارك ئەرێند، پڕۆفیســۆری بواری 
حوكمڕانــی و سیاســەتی دەرەوە لــە زانكــۆی 
جــۆرج تاونی ئەمریكی، پێیوایە تاكە رێگەیەك 
بۆئەوەی ترەمپ بتوانێت ئەمە بكات، پەنابردنە 
بەر ســزایەكی ئەنجوومەنی ئاسایشــی نەتەوە 
یەكگرتووەكانە، بەڵام "چونكە جەنگی 2003ی 
عێــراق بــە بڕیــار و پشــتگیریی ئەنجوومەنی 
ئاســایش نەبــووە، بۆیــە ناكــرێ دڵنیابیــن 
ئەنجوومەنی ئاسایش پشتگیری لە بڕیارێكی لەم 

چەشنە دەكات یان نا".
بە شــكاندنی پەیماننامە نێودەوڵەتییەكان، 
بەردەكەوێــت،  گــەورەی  زیانێكــی  ئەمریــكا 

لەبەرئــەوەی ئەمریــكا بۆ مامەڵەكــردن لەگەڵ 
زۆر وڵات و كێشەدا پێویستی بەم پەیماننامانە 
دەبێت. بە كورتییەكەی مەســەلەكە هەر ئەوە 
نییــە چــۆن بــە زەبــری هێــز پەیماننامەیەك 
هەڵبوەشــێتەوە، بەڵكــو مەســەلەكە ئەوەیــە 
شــكاندنی ئەم پەیماننامانە لە درێژخایەندا لە 
هێــزی بڕیارەكان و متمانەی وڵاتان بە ئەمریكا 
كــەم دەكەنــەوە و ئەمەش كێشــەی گەورە بۆ 

ئاسایشی جیهان دروست دەكات.

قازانجی  بــە  ئــەم پلانــە  بۆچی 
ئەمریكا نییە؟

ئیــدارەی نوێــی ئەمریــكا لەلایــەن كۆنــە 
بازرگانێكەوە ســەركردایەتی دەكرێ، هەر بۆیە 
شــتێكی چاوەڕوانكراوە كە كۆشــكی ســپی لە 
روانگەیەكی دارایی و بازرگانیی رووتەوە سەیری 

پەیوەندی و سیاسەتی نێوخۆیی و نێودەوڵەتی 
بــكات، بــەڵام كێنێس پــۆڵاك لــە پەیمانگەی 
بروكینگــز لە وتارێكــدا دەڵێت هەنگاوێكی لەم 
جۆرە "نەك هەر نایاسایی و نائەخلاقییە، بەڵكو 

بگرە لەڕووی داراییشەوە هەنگاوێكی خراپە".
پۆڵاك كە شارەزاییەكی باشی لە سیاسەتی 
عێــراق و ناوچەكەدا هەیە، هەروەها دەڵێ "هەر 
دروشمی بردنی نەوتی عێراق لە بیرۆكەی فیلمە 
زانستییە خەیاڵییەكان دەچێت، چونكە ئەمریكا 
ناتوانێت بە یەك جار 143 ملیار بەرمیل نەوتی 
عێراق بەرێت". بۆیە پۆڵاك پێیوایە مەبەســتی 
ترەمپ لە بردنی نەوتی عێراق دەبێ داگیركردنی 
عێــراق بێت "بۆ ئەوەی بتوانیــن نەوتی عێراق 
دەربهێنین و رەوانەی بازاڕەكانی جیهانی بكەین 

و داهاتی نەوتەكەش بۆ خۆمان هەڵگرین".
لێكۆڵەرەكــەی بروكینگز دەشــڵێت چونكە 
نەوتی عێراق لە هەرێمی كوردستان و باشووری 

عێراقە "ئەمریكا پێویستی بە داگیركردنی هەموو 
عێــراق نییە... بۆ دەســتگرتن بەســەر ناوچە 
نەوتییەكانی كوردســتان و باشــووری عێراقدا، 
تەنیا پێویســتی بە رەوانەكردنی 150 بۆ 200 
هەزار ســەربازە"، واتە هەمان ئەو ژمارە هێزەی 
كە ئەمریكا لە ساڵی 2003 بۆ 2008 لە عێراق 

جێگیری كردبوون.
ئــەم ســەربازانە بۆ ئــەوە رەوانــەی عێراق 

دەكرێــن تاوەكو كێڵگە، دامــەزراوە، پاڵاوگە و 
بۆڕییــە نەوتییەكانی عێراق بپارێزن. ئەزموونی 
دەریدەخــات   2008 هەتــا   2003 ســاڵانی 
ســەربازەكانی ئەمریكا رۆژگارێكی خۆشیان لە 
عێراق نابێت، بــە تایبەتیش ئەگەر ئەو هێزانە 
بەمەبەستی كۆنترۆڵ و چاودێریكردنی سەرچاوە 
نەوتییەكانی عێــراق رەوانە كرابن. بۆیە پۆڵاك 
پێیوایــە "خەرجییەكانــی داگیركاریی ئەمجارە 

لەوەی 2003 بۆ 2011 كەمتر نابێت".
خەرجیــی راســتەوخۆی ســوپای ئەمریــكا 
لــە جاری پێشــوودا نزیكــەی 815 ملیار دۆلار 
بــووە، واتە بۆ هەر ســاڵیك 100 ملیار دۆلار، 
بەڵام جەنگ و هەڵمەتــی داگیركردن خەرجیی 
ناڕاستەوخۆشــی هەیە )وەكوو ئەو ســوودەی 
دەكەوێتــە ســەر قەرزەكانی حكومــەت كە بۆ 
جەنگ كردوونی، یان خەرجیی چارەســەركردن 
و قەرەبووكردنــەوەی بریندار و خێزانەكانیان(. 
بەگوێرەی وتارەكــەی پۆڵاك، ئەگەر خەرجییە 
راســتەوخۆ و ناڕاســتەوخۆكانی ئــەو جەنگــە 
كۆبكرێنەوە، ئەوە خەرجیی گشتیی شەڕەكە بۆ 
هەشــت ساڵ خۆی لە 1.7 بۆ 3 تریلیۆن دۆلار 

دەدات، واتە ساڵانە 212 بۆ 375 ملیار دۆلار.
كێنێس پۆڵاك بۆ وتارەكەی خۆی خەرجیی 
ساڵانەی 212 ملیار دۆلار هەڵدەبژێرێت و ئەوە 
دەخاتــەڕوو كە عێراق ئێســتا بەوپەڕی توانای 
بەرهەمهێنانــی خۆی رۆژانە 4.8 ملیۆن بەرمیل 
نەوت بەرهەم دەهێنێت، پاشان جەخت لەسەر 
ئەوەش دەكاتەوە كە "ئەگەر ئەمریكاش دەستی 
بەســەر نەوتــی عێراقــدا گرتبــا )وەك ئەوەی 
سەرۆكی ئەمریكا دەیڵێت(، ئەوە نەدەكرا توانای 
بەرهەمهێنانی نەوتی عێراق لەوەی ئێســتا زۆر 

زیاتر بكرێ".
بەگوێــرەی راپۆرتی دەزگای زانیاریی وزەی 
حكومەتــی ئەمریــكا )EIA( ، داهاتی نەوتی 
عێراق لە ســاڵی 2015 نزیكــەی 57.2 ملیار 
دۆلار بــووە، داهاتــی نەوتی عێراق لە ســاڵی 
پێشــتر نزیكــەی 89.2 ملیــار دۆلار بــووە. 
هەڵبــەت عێراق هەمــوو نەوتەكــەی هەناردە 
ناكات، بەڵكو 10% بۆ 14%ی بۆ بەكارهێنانی 
ناوخۆییــە. پــۆڵاك جەخت دەكاتەوە لەســەر 
ئــەوەی "ئەگــەر ئەو بــڕە نەوتــەش هەناردە 
بكرێــت، داهاتــی 2015 دەبێتــە 65 ملیار و 

داهاتی 2014ش دەبێتە 102 ملیار دۆلار".
لێكۆڵەرەكەی بروكینگز دەڵێت "لە باشترین 
حاڵەتدا )واتە كەمترین خەرجیی سوپا و زیاترین 
داهاتی نەوتی عێراق( خەرجیی سوپای ئەمریكا 
و داهاتــی نەوتی عێــراق وەك یەك دێتەوە. لە 
خراپتریــن حاڵەتیشــدا )واتــە بەرزبوونەوەی 
خەرجییەكانی ســوپا و كەمبوونــەوەی داهاتی 
نەوتــی عێراق( ئەمریكا زیانێكــی دارایی گەورە 
دەكات". كێنێــس پــۆڵاك پێشــبینی دەكات 
هەرچەند ماوەی مانەوەی هێزەكانی ئەمریكا لە 
عێراق درێژتر ببێتەوە، خەرجییەكانیش بەرزتر 
دەبنەوە، كە دەكرێ ساڵانە خۆی لە 300 ملیار 

دۆلار بدات.

عێراق؟ ئەمریكا دەگەڕێتەوە  سوپای 

توێژەرێكی پەیمانگەی بروكینگز:
لەوەی  ئەمجارە  داگیركاریی  خەرجییەكانی 

2003 كەمتر نابێت

رووداو - هەولێر

رۆژی شــەممەی رابــردوو گرووپــی پێترۆ 
 Petro Logistics( لۆجیستیكس ئێس ئەی
SA( لــە راپۆرتێكــدا رایگەیانــد، رێكخراوی 
)ئۆپێــك(  نــەوت  هەنــاردەكاری  وڵاتانــی 
بەشــێوەیەكی باش پابەنــدی رێككەوتنەكەی 
30ی تشــرینی دووەم بوون كە بە مەبەستی 
هاوسەنگكردنەوەی رەوشــی بازاڕی نەوت لە 

ڤیەننا واژۆ كرا.
بەگوێــرەی راپۆرتەكــە وڵاتانــی ئەندامی 
ئۆپێــك كــە بەشــداری رێككەوتنەكــەن، لە 
مانگی یەكەمی ئەمســاڵدا رۆژانە 900 هەزار 
بەرمیل نەوتیان لە بەرهەمی رێكخراوەكە كەم 
كردووەتــەوە، بەو پێیــەش رێكخراوەكە 75 
بۆ 80% پابەنــدی ناوەڕۆكی رێككەوتنەكەی 

ڤیەننا بوون.
رۆژی 30ی تشرینی دووەمی 2016 وڵاتانی 
ئەندامی ئۆپێك لەسەر كەمكردنەوەی ئاستی 
بەرهەمهێنانــی رێكخراوەكــە بە رێژەی %4.5 
رێككەوتن كــە دەكاتە 1.2 ملیــۆن بەرمیل. 
رێككەوتنەكــەی ڤیەننــا یەكــەم رێككەوتنی 
رێكخراوەكــە بــوو لە نۆ ســاڵی رابــردوودا. 
قۆناغــی بەرایی رێككەوتنەكە شــەش مانگە 
كــە مانگی یەكەمی ئەمســاڵ یەكــەم مانگی 
جێبەجێكردنی بوو. لەو رێككەوتنەدا سعودیە 
و عێراق پشــكی شــێریان بەردەكەوێت و ئەم 
دوو وڵاتــە بــە تەنیا نیــوەی كەمكردنەوە لە 

ئەستۆ دەگرن.
لە بەشــێك لــە داتاكانــی گرووپی پێترۆ 
"زانیارییەكانمــان  هاتــووە  لۆجیستیكســدا 
پابەنــدی  باشــی  ئاســتێكی  بــە  ئامــاژە 
ئاســتی  كەمكردنــەوەی  رێككەوتنــی  بــە 
بەرهەمهێنانــی نەوتــی ئۆپێك دەكەن. ئەوە 
ئۆپێــك  یەكەمجــارە گرووپێكــی دەرەوەی 
هەڵســەنگاندن بــۆ ئاســتی جێبەجێكردنی 

رێككەوتنێكی رێكخراوەكە بكات.
ئێــس  )لۆجیســتیكس  پێتــرۆ  گرووپــی 
ئــەی( گرووپێكــی راوێژكاریی بــواری وزەیە 
كــە بارەگای ســەرەكییان لە جنێڤە و ماوەی 
چۆنێتــی  و  ئاســت  چاودێریــی  ســاڵە   30
گواســتنەوەی نــەوت بــە تانكەر لــە رێگەی 

دەریاكانەوە دەكەن.
هەتا ئێســتا ئۆپێك خۆی هیچ راپۆرتێكی 
ســەبارەت بە ئاستی كەمكردنەوەی بەرهەمی 

رۆژانەی بڵاونەكردووەتەوە، بەڵام خالد فالح، 
وەزیری وزەی ســعودیە، لــە كۆبوونەوەكەی 
22ی كانوونــی دووەمــی ئەمســاڵدا جەختی 
لەســەر ئەوە كــردەوە كە "ئاســتی پابەندیی 

لایەنەكان زۆر باشە".
و  شــرۆڤەكاران  لــە  هەندێــك  بــەڵام 
نــەوت،  بــازاڕی  چاودێریــی  ناوەندەكانــی 
ئێنێرجــی  بەریتانیــی  گرووپــی  لەوانــەش 
گومانیــان   )Energy Aspect( ئەســپێكت

هەیە هەموو وڵاتانی بەشدار لە رێككەوتنەكە 
بتوانــن پابەنــدی بەڵێنەكانــی خۆیــان بــن. 
گرووپە بەریتانییەكە لــە نێوان ئەو وڵاتانەدا 
ئامــاژە بە عێراق دەكات كــە بەهۆی جەنگی 
داعــش و چاككردنەوەی پیشەســازیی نەوتی 
وڵاتەكەی دوای چەندین ســاڵ ســزا، ناتوانێ 

لەسەر رێككەوتنەكە بەردەوام بێ.
ئۆپێــك،  رێككەوتنەكــەی  دوای  رۆژ  دە 
كۆبوونەوەیەكــی دیكــە لــە نێــوان ئۆپێك 

و 13 وڵاتــی دەرەوەی ئۆپێــك بەڕێوەچــوو 
كە گرنگترینیان رووســیا و مەكسیك بوون. 
لــە كۆبوونەوەكەی 10ی كانوونــی یەكەمدا 
وڵاتانی دەرەوەی ئۆپێــك بەڵێنیان دا 558 
هەزار بەرمیل لە كۆی بەرهەمی رۆژانەیان كەم 
بكەنەوە كە تێیدا رووســیا بە كەمكردنەوەی 
300 هەزار بەرمیل لە رۆژێكدا پشكی شێری 
بەردەكەوێت. بەپێی رێككەوتنەكە رووســیا 
هەتــا كۆتایی مانگی ئاداری ئەمســاڵ 200 
هــەزار بەرمیــل لە بەرهەمــی رۆژانەی خۆی 

كەم دەكاتەوە.
سعودیە، كوەیت و جەزائیر رایانگەیاندووە 
ئاستی بەرهەمهێنانی نەوتی وڵاتەكانیان لەوە 
زیاتر دابەزانــدووە كە لە رێككەوتنەكەدا داوا 
كراوە، مۆســكۆش لەلایــەن خۆیەوە ئۆپێكی 
بەشــێوازێكی  لــەوەی  كردووەتــەوە  دڵنیــا 
خێراتر لەوەی بەڵێنی دابوو، رێككەوتنەكەی 
جێبەجــێ كردووە. ئۆپێك كۆمیتەیەكی پێنج 
كەســی پێكهێنــاوە كــە نوێنەری رووســیا، 
عوممــان )وەك وڵاتانــی دەرەوەی ئۆپێــك( 
و قەتــەر، ڤەنزوێلا و كوەیــت )وەك وڵاتانی 
نێــو ئۆپێــك لەخۆدەگرێت(. ئــەم كۆمیتەیە 
بڕیــارە لە كۆتایــی مانگی ئــادار كۆببێتەوە 
و راپۆرتێك ســەبارەت بە ئاســتی پابەندیی 
وڵاتانی بەشداری رێككەوتنەكە بڵاوبكاتەوە.

یەكێــك لــە مەترســییە ســەرەكییەكانی 
وڵاتانــی  و  ئۆپێــك  رێككەوتنەكــەی  ســەر 
ئاســتی  بەرزبوونــەوەی  ئۆپێــك  دەرەوەی 
بەرهەمهێنانی نەوتی لیتەیی ئەمریكایە. هەم 
ئاژانســی نێودەوڵەتیــی وزە )IEA( و هــەم 
دەزگای زانیاریــی وزەی ئەمریــكا )EIA( لە 
پێشــبینییەكانی خۆیاندا ئاماژە بەوە دەكەن 
بەرهەمــی نەوتــی لیتەیی ئەمریكا لە ســاڵی 
2017دا بەرز دەبێتــەوە. هەروەها چاوەڕێش 
دەكــرێ وڵاتانــی بەرازیــل و كەنەدا ئاســتی 
بەرهەمهێنانیــان بــەرز بكەنــەوە. هەفتــەی 

پێشوو ئاســتی بەرهەمهێنانی نەوتی ئەمریكا 
گەیشــتەوە نــۆ ملیــۆن بەرمیل لــە رۆژێكدا، 
بەمــەش بەرهەمی نەوتــی ئەمریكا لە ماوەی 
ســێ مانگــی رابردوودا بــە بڕی نیــو ملیۆن 

بەرمیل لە رۆژێكدا زیادی كردووە.
بەڵام ئیگۆر یوســفۆف، وەزیری پێشــووی 
وزەی رووســیا، رەتیكــردەوە نەوتــی لیتەیی 
ئەمریــكا بتوانێــت لــە هەمــوو بازاڕەكانــی 
جیهاندا ركابەریی ئۆپێك بكات، وەكوو خۆی 
بە رۆژنامەی وۆڵ ســتریت جورناڵی ئەمریكی 
گوتووە "ئەمریكییــەكان خۆیان باش دەزانن 
هەندێك بازاڕ هەیە بۆ ئەوان دەست نادات".

یوســفۆف كە لەســاڵی 2001 بــۆ 2004 
وەزیــری وزەی رووســیا بــووە، پێیوایە "لەو 
بازاڕانەی لە ژێر كۆنترۆڵی وڵاتانی رۆژهەڵاتی 
ناوەڕاست و رووسیادان، نرخی گرێبەستەكانی 
هێنــدە هەرزانــە كــە ئەمریكییــەكان توانای 

ركابەرییان نییە".
وەزیری پێشــووی وزەی رووسیا كە ساڵی 
ئۆپێكیــش  لەگــەڵ  رێككەوتنێكــی   2001
كردووە، گەشــبینە بــەوەی بــازاڕی جیهانی 
دەتوانــێ مامەڵەیەكی گونجــاو لەگەڵ نەوتی 
ئەمریكیــدا بكات، بە تایبەتیش لەبەر ئەوەی 
"داوای جیهانــی بەهــۆی گەشــەی ئابووریی 
ئاســیا و ئەوروپــا بــەرز دەبێتــەوە. بازاڕی 
جیهان توانــای هەزمكردنی هەموو ئەو نەوت 
و غازەی هەیە كە ئێستا بەرهەم دەهێنرێ".

ئــەو رێژەیەی كــە گرووپە سویســرییەكە 
رێــژەی  بەرزتریــن  كردووەتــەوە،  بــاوی 
پابەندییــە كــە ئۆپێــك لــە رێككەوتنەكانی 
كــردووە،  تۆمــاری  پێشــوودا  ســاڵانی 
بەرزتریــن ئاســتی پابەنــدی 70% بــووە كە 
لــە رێككەوتنەكــەی ســاڵی 2008 تۆمــاری 
كردبــوو، واتــە ئــەو كاتەی ئۆپێــك بەهۆی 
قەیرانی دارایی جیهانییەوە بڕیاری دا ئاستی 

بەرهەمهێنانی خۆی كەم بكاتەوە.

ئەمریكا هەڕەشە  لیتەیی  نەوتی 
ئۆپێك دەكات لە رێككەوتنەكەی 

دۆناڵد ترەمپ: رەنگە هێشتا چانسێكی دیكەمان لەبەردەم بێت بۆ ئەوەی دەست بەسەر نەوتی عێراقدا بگرین.

ئەندامانی ئۆپێک بە رێژەی 75% بۆ 80% پابەندی ناوەڕۆكی رێككەوتنەكەی ڤیەننا بوون.

رووداو - سلێمانی
گۆرانیبێژ عەزیز وەیسی بۆ جەژنی نەورۆزی ئەمساڵ 15 داواكاری لە وڵاتانی ئەوروپا و هەرێمی كوردستانەوە بۆ هاتووە و دەڵێت ئەگەر ڤیزا وەربگرێ بۆ نەورۆز 

لە ئەوروپا دەبێ. عەزیز وەیسی بە )رووداو(ی راگەیاند، بۆ جەژنی نەورۆز، لە وڵاتانی بەریتانیا و سوید و فینلەند و دانیمارك و هۆڵەنداوە نزیكەی 14 بانگهێشتنامە 
و لە ئوتێلێكی گەشتیاریی شاری سلیمانیشەوە بانگهێشتێكی بۆ نێردراوە. عەزیز وەیسی گوتی "داوای ڤیزام بۆ وڵاتانی ئەوروپا كردووە و ئەگەر پێم بدەن دەچمە 
دەرەوە، ئەگەریش وەرمنەگرت، نەورۆز لە سلێمانی دەبم". بۆ ئاهەنگی سەری ساڵیش وەیسی بانگهێشتی دەرەوە كرابوو، بەڵام بەهۆی رێكنەكەوتنی لەگەڵ كۆمپانیای 

سپۆنسەردا، بانگهێشتەكانی هەڵوەشاندەوە.

نەورۆز بۆ وەیسی بەرەكەتە

خانمە گۆرانیبێژی تونسی یوسرا مەحنووش بۆ )رووداو(:

ئێستا لە كۆنسێرتەكان داوام لێدەكەن 
گۆرانیی كوردی بڵێم

رووداو: چۆنــە زوو زوو ســەردانی هەرێمــی 
كوردستان دەكەی؟

یوسرا مەحنووش: وابزانم ئەوە شەشەمین جارە 
ســەردانی ئێرە دەكەم، لەبەرئەوەی كوردســتان 
شــوێنێكی تایبەتــی لە دڵی منــدا هەیە، هیوای 
ئارامی و سەلامەتی و ئاشتی و خۆشگوزەرانی بۆ 
دەخوازم، دەبێ ســاڵی جارێك یان دوو جار هەر 

سەردانی كوردستان بكەم.

 رووداو: دوو گۆرانیــی كوردیــت گوتــوون، 
بەنیازیت گۆرانیی دیكە بەزمانی كوردی بڵێی؟

یوســرا مەحنووش: بەڕاستی من زۆر حەز لە 
گۆرانیــی كوردی دەكەم، چونكە گۆرانیی كوردی 
تام و چێژێكی تایبەتی هەیە، پێشــتریش چەند 
گۆرانییەكــی كوردیــم گوتووە، وەك شــەمامێ و 
كوردستان كە جەماوەرێكی یەكجار زۆری هەبوو. 
ئێســتاش لە دەیان كۆنسێرت و ئاهەنگدا خەڵك 
داوای گۆرانیی كوردیم لێدەكەن كە زۆربەشیان لە 
زمانەكە ناگەن، بەڵام حەزیان لێیە بۆیان بڵێمەوە. 
مــن لــە رێگــەی رووداوەوە داوا لــە ئاوازدانەر و 

شاعیرانی كورد دەكەم، چەند ئاواز و تێكستێكی 
جوانمان بۆ بنێرن تاوەكو لە ئەلبوومەكەی خۆمدا 
بڵاویــان بكەمەوە، لە ناخــی دڵمەوە حەز دەكەم 

گۆرانی بە كوردی بڵێم.
رووداو: وەك دەبینرێ كازم ساهیر هونەرمەندی 
عێراقی زۆر هاوكاریت دەكات، چی لەو فێر بووی؟ 

كاریگەریی كازم بەسەر تۆوە چەندە؟
یوســرا مەحنووش: ســەرەتا رێز و سڵاوێكی 
بێ پایانم بۆ قەیســەری گۆرانیــی عەرەبی كازم 
ساهیر هەیە، چونكە هەمیشە پاڵپشت و هاوكاری 
مــن بــووە. شــانازییەكی گەورەیــە لەگــەڵ ئەو 
هونەرمەندە مەزنە كار بكەم، چونكە لە ماوەیەكی 

زۆر هەســتیار و گرنگی ژیانی هونەریمدا دەستی 
گرتم، هەتا ئێستا پەیوەندییەكی پتەو لە نێوانمان 
هەیە و راوبۆچوونی لەسەر هەموو كارێكی هونەری 
وەردەگــرم، دواییــن كۆنسێرتیشــمان لە تونس 
بەیەكەوە پێشكەش كرد كە دەنگدانەوەیەكی زۆری 
هەبوو، هەر لەســەرەتای بەرنامەی بەهرەمەندان 
و دەنگخۆشــان كازم ســاهیر بــاوەڕی بە توانا و 
دەنگــی من هەبوو، ئێســتا زۆر نازم هەڵدەگرێت 

)بە پێكەنینەوە(.
رووداو: پەیوەندیت لەگەڵ هونەرمەندانی كورد 

هەیە، شارەزای هونەری كوردیت؟
یوســرا مەحنووش: خۆزگە ئــەو پەیوەندییە 
بەهێــز و پتــەو دەبــوو، بــەڵام بەداخــەوە هیچ 
پەیوەندییەكــی راســتەوخۆ دروســت نەبــووە، 
هەرچەنــدە لە بەرنامەكانــی زە ڤۆیس و ئەرەب 
ئایــدل گوێم لە دەنگــی چەند بەشــداربوویەكی 
كــورد بوو، بەڕاســتی دەنگیــان زۆر خۆش بوو، 
بۆیە ئامادەم هەر هونەرمەندێكی كورد داوا بكات 
بەیەكەوە كار بكەین، هەر هونەرمەندێكی كوردیش 
پێویســتی بە هاوكاری و پاڵپشتیی من بێت بێ 

دوودڵی لە خزمەتیدا دەبم.
روودا: بڕیــار بــوو لەگــەڵ ئاوازدانــەری كورد 
هەڵكەوت زاهیر كارێكی هاوبەش بكەن، ئەمە بە 

كوێ گەیشت؟
بەنیازبوویــن  یوســرا مەحنــووش: راســتە 
بەیەكــەوە كارێكی هونــەری بكەین، ئەو دەنگی 
منــی زۆر پــێ خــۆش بــوو، لەگەڵ ئەوەشــدا 
هەڵكەوت زاهیر ئاوازدانەرێكی بەتوانا و لێهاتووە، 
بەڵام لەبەر سەفەر و گەشتی زۆر و كۆنسێرت و 
نەبوونــی كات، نەمانتوانی كارەكە بكەین، بەڵام 

پەنا بەخوا بەیەكەوە كاری هاوبەشمان دەبێت.
رووداو: پرۆژە و بەرنامەی نوێت هەیە؟

یوســرا مەحنووش: بەڕاســتی دەبووایە زۆر 
زووتــر ئەلبوومەكــەم بڵاوكردبــاوە، بــەڵام زۆر 
دواكەوتین لە بڵاوكردنــەوەی، ئەمەش هۆكاری 
خۆی هەبووە، بەڕاســتی ئەلبووم كارێكی زۆری 
دەوێت و دەبێت زۆر بە هەستیاری گۆرانییەكان 
هەڵبژێریت بۆ بڵاوكردنــەوە، بەتایبەتی كاتێك 
هونەرمەندێــك دەیەوێــت بــە چەنــد زمــان و 
شــێوەزارێكی دیكــە گۆرانــی بڵێــت، تاوەكــو 
هەوادارانــت رازی بكــەی، بۆیــە ئەلبوومەكــەم 

دواكــەوت، بەڵام لــە ماوەیەكی زۆر كەمدا 
لەگــەڵ  بڵاودەكەمــەوە،  ئەلبوومەكــەم 
ئەوەشدا سەرقاڵی ئامادەكاریم بۆ وێنەگرتنی 

چەند ڤیدیۆكلیپێك.

لە ناخی دڵمەوە حەز 
دەكەم بە كوردی 

گۆرانی بڵێم

 كازم ساهیر زۆر نازم 
هەڵدەگرێت

هەر هونەرمەندێكی كورد
 داوام لێبكات هاوكاریی 

دەكەم

دەبێ ساڵانە دووجار 
سەردانی 

هەرێمی كوردستان بكەم

داوا لە ئاوازدانەر و شاعیرانی كورد دەكەم، ئاواز و 
تێكستی جوانم بۆ بنێرن

خانمە گۆرانیبێژی تونســی یوســرا 
جــار  شــەش  ئێســتا  تــا  مەحنــووش 
كوردســتانی  هەرێمــی  ســەردانی 
كــردووە، ئــەو دەڵێــت بەپێویســتی 
دەزانــێ ســاڵی جارێــك یــان دووجار 

سەردانی كوردستان بكات.
توونس  لــە   1987 ســاڵی  یوســرا 
لەدایك بووە، ســاڵی 2007 بەشداریی 
وەرزی چوارەمــی بەرنامــەی ســوپەر 
ستاری كرد و پلەی سێیەمی هێنا، دواتر 
لە ساڵی 2012 بەشداری لە بەرنامەی 
دووەمــی  پلــەی  و  كــرد  ڤۆیــس  زە 
چەندین  خاوەنی  وەرگرت،  بەرنامەكەی 
گۆرانی ســینگڵە. چەنــد گۆرانییەكی 
دووبــارە  عێراقیشــی  فۆلكلۆریــی 
كردووەتــەوە، یەكەمیــن گۆرانی خۆی 
لــە ســاڵی 2013 بەنــاوی "بفكر فیك" 
بڵاوكــردەوە و دەنگدانەوەیەكی زۆری 
گۆرانیی  گوتنەوەی  بە  یوســرا  هەبوو. 
ناوبانگی  كوردســتان  لە  "شــەمامێ" 
دەركــرد، لــە دواییــن ســەردانیدا بۆ 
هەولێــر )رووداو( ئــەم هەڤپەیڤینــەی 

لەگەڵ ساز كرد.

هیوا سەڵاح و دلێر تیلی
رووداو- هەولێر

رۆڵا سەعد 
گۆرانی بە 
فەڕەنسی 
دەڵێ

دەرباز یونس
رووداو – بەیروت / فۆتۆ: زۆربیان 

خانمــە هونەرمەنــدی لوبنانی رۆڵا ســەعد خەریكــی تۆماركردنی 
گۆرانییەكی فەرەنسییە كە لە ئایندەیەكی نزیكدا لە پاریسی پایتەختی 

فەڕەنسا كلیپی دەكات.
رۆڵا بە )رووداو(ی راگەیاند "گۆرانییەكە بە زمانی فەڕەنســییە و 
ئەزموونێكی نوێیە بۆ من". وەك خۆیشی دەڵێت دەیەوێت ناوبانگی لە 
وڵاتە عەرەبییەكان بچێتە دەرەوە و بگاتە ئەوروپا و وڵاتانی جیهان.
رۆڵا ســەعد بە گۆرانییەكی دوێت لەگەڵ ئەســتێرەی كۆچكردوو 
ســەباح ناوبانگی لە هەموو وڵاتە عەرەبییەكان بڵاوبووەوە. رۆڵا لە 
بارەی پڕۆژەیەك بۆ رێزگرتن لە سەباح دەڵێت "پێشتر ئەلبوومێكم 
لە گۆرانییەكانی سەباح بڵاوكردووەتەوە، بۆ داهاتووش هێشتا هیچ 

پلانێكم نییە، بەڵام هەمیشە سەباحم لەبیرە".

دەرباز یونس
رووداو - بەیروت

دالیدا خەلیل، ئەســتێرە و ئەكتەری لوبنانی كە 
ئێســتا زنجیرە درامایەكی بەنــاوی ئەمیرە لەیال لە 
دوو كەناڵــی عەرەبی پەخش دەكرێت، دەڵێت دراما 
لە لوبنان داڕماوە، هەموو گرنگییەكی ئەم وڵاتە بۆ 

بواری میوزیكە.
دالیــدا خەلیــل بــە )رووداو(ی گــوت "دراما لە 

لوبنــان زۆر لاوازە، بەجۆرێك كــە كەمترین بودجە 
بــۆ بەرهەمهێنانــی درامایەكــی تەلەڤزیۆنــی دابین 
دەكــرێ، لــە كاتێكدا درامــای لوبنانــی یەكێكە لە 
بەهێزتریــن دراماكانــی ناوچەكــە". دالیــدا خەلیل 
دەشــڵێت "گرنگیی زۆر بە میوزیــك و گۆرانیبێژان 
دەدرێت، بەراورد بــە ئەكتەرەكان، هەروەها كار بۆ 
بەهێزكردنــی دراما ناكرێت، ئەمــەش لاوازیی پلانی 
حكومەتی لوبنان بــۆ كەرتی بەرهەمهێنانی درامای 

لوبنانی دەردەخات".

دالیدا گلەیی هەیە

سیاسەت هوتێل 
بەیروتی راگرت

دەرباز یونس
رووداو – بەیروت

دارین حەمزە، خانمە ئەستێرە و ئەكتەری لوبنانی 
كــە رۆڵی لە چەندین فیلمی لوبنانی و میســری و 
ئەڵمانــی و فەرەنسیشــدا بینیــوە، رەتیكــردەوە 
راگرتنــی فیلمی "هۆتێــل بەیــروت" پەیوەندی بە 

دەركەوتنە ورووژێنەرەكەی ئەوەوە هەبووبێ.
دارین حەمزە، رۆڵی سەرەكی لە فیلمی "هۆتێل 
بەیروت" بینیوە كە فیلمێكی لوبنانی – فەرەنسییە. 
فیلمەكــە بــاس لــە پیاوێكــی فەڕەنســی دەكات 
كــە ســەردانی بەیــروت دەكات و دەكەوێتــە داوی 
خۆشەویســتی ئافرەتێكی لوبنانییەوە، ئەم فیلمە 

دوای ماوەیەك لە پیشاندانی راگیرا.
"راگرتنــی  راگەیانــد  بــە )رووداو(ی  داریــن   
هۆتێل بەیروت لە ســینەماكانی وڵاتە عەرەبییەكان 
هیــچ پەیوەنــدی بــە رووت دەركەوتــن و دیمەنــە 
ورووژێنەرەكانــی نێــو فیلمەكــەوە نەبــوو، بەڵكو 
بابەتێكی سیاسی بوو، لەگەڵ ئەوەشدا ئەم راگرتنە 
بۆ فیلمەكە ماركێتینگێكی زۆر باش بوو، بەجۆرێك 
دوای بڵاوبوونــەوەی هەواڵەكە لە میدیاكان، هەموو 

خەڵكی چوون بۆ سەیركردنی فیلمەكە".

هیوا سەڵاح
رووداو - هەولێر

زارا رۆژهەڵات، كچە گۆرانیبێژی خەڵكی رۆژهەڵاتی كوردستان داهاتی 
كۆنسێرتێكی لە سوید پێشكەش بە ئاوارەكانی شنگال دەكات.

زارا لەوبــارەوە بــە )رووداو(ی راگەیانــد "دوای ئەوەی لەگەڵ گرووپی 
وەفای مەهاباد بەشداریمان لە فێستیڤاڵی میوزیكی شیستای نێودەوڵەتی 

تایبەتە  كە  بــە گۆرانیبێژانــی كــچ لە ســوید، كرد 
لــە  بەشــێك  بەخۆشــحاڵییەوە 
داهاتەكەم بەخشییە ئاوارەكانی 
شنگال، ئەمەش وەكو كارێكی 
مرۆڤانە و ئەركێكی سەرشانم".
نوێتریــن  دەربــارەی 
بەرهەمــی خــۆی زارا بــۆ 
یەكەمجــار لــە رێگــەی 
دەڵێــت"  رووداوەوە 
نوێترین كاری هونەریم 
لە ئاواز و تێكستی 
سامی ئەرگوشیە 
بەنیازیــن  كــە 
نــەورۆزی  لــە 
ئەمساڵ بڵاوی 

بكەینەوە".

 

زارا رۆژهەڵات پارە بۆ 

شنگال كۆدەكاتەوە

هونەری

لە دەریاچەی دووكاندا خۆی خنكاندژنان
رووداو - سلێمانی

نەقیب سائیب سەلام، گوتەبێژی پۆلیسی قەزا و ناحیەكانی سلێمانی بە )رووداو(ی راگەیاند، ئێوارەی رۆژی 2017/1/26، كچێكی تەمەن 19 ساڵ 
بەنێوی )پ.ع( دانیشــتووی گوندی جۆبڵاغی نزیك شــارۆچكەی دوكانی ســەر بە شاری سلێمانی خۆی خستووەتە نێو دەریاچەی دوكانەوە و خنكاوە. 

تەرمەكەی رەوانەی پزیشــكی دادیی ســلێمانی كراوە، ناوبراو گوتی "بەپێی لێكۆڵینەوە ســەرەتاییەكان رووداوەكە خۆخنكاندنە و بە گوتەی باوكیشــی، 
كچەكەی نەخۆشیی دەروونی هەبووە، لە شوێنی رووداوەكەش دەرمان و بەڵگەی نەخۆشییەكەی دۆزراوەتەوە". بەپێی زانیارییەكانیش، ئەو كچە هەر بەهۆی 

نەخۆشییەكەیەوە وازی لە خوێندنیش هێناوە.

ژنە ئاوارەیەك لەناو كەمپی خازر 
خۆی دەخنكێنێ

دیمەن بورهان
رووداو - هەولێر

ئەســمەهان نانــی نیــوەڕۆی لەگەڵ 
مێردەكەی خــوارد، دوای نانخواردن بە 
پەتێك خۆی بە ستوونی خێوەتەكەیاندا 
هەڵواســی و خــۆی خنكانــد، تەرمــی 
ئەســمەهان بردرایەوە ئەو شــوێنەی كە 
لە ترسی چەكدارانی داعش جێیهێشتبوو.
 2017/1/25 رۆژی  نیــوەڕۆی  دوای 
ژنێكی تەمەن 21 ســاڵ بەناوی ئەسمەهان 
بەهجەت ســەعید كە دایكــی منداڵێكی كچ 
بوو، لە كەمپی خازر خۆی خنكاند. مێردی 
ئەســمەهان دەڵێــت هاوژینەكەی هیچ 
كێشــەی لەگەڵ ئەو نەبووە، بەڵكو 
نەخۆشــیی دەروونــی هەبــووە 
و هــەر بەو هۆیەشــەوە خۆی 

خنكاندووە.
ئەسمەهان دانیشــتووی گەڕەكی بەكر بووە 
لە مووســڵ، دوای دەستپێكردنی ئۆپەراسیۆنی 
مووسڵ و نزیكبوونەوەی شەڕ لە گەڕەكەكەیان، 
لەگەڵ ســەتان كەسی دانیشــتووی گەڕەكەكە 

ئاوارەی كەمپی خازر بووە.
رزگار عوبێــد، سەرپەرشــتیاری كەمپەكانی 
هەولێــر بــە )رووداو(ی گــوت "دوای ئــەوەی 
رۆژی 2017/1/25 لەگــەڵ هاوژینەكــەی نانی 
نیوەڕۆیان خواردووە، ئەسمەهان بە پەت خۆی 

هەڵواسیوە و خۆی خنكاندووە".
عومەر موئەیەد شــاكر، هاوژینی ئەسمەهان 
ســەبارەت بــە خۆخنكاندنــی هاوژینەكەی بە 
)رووداو(ی گوت "من و ژنەكەم هیچ كێشەیەكمان 
نەبوو، بەڵام ئەو پێشتریش لە مووسڵ و دواتر 
لەنــاو كەمپیــش هەوڵــی خۆكوشــتنی داوە، 
تەنانــەت جارێك نەوتــی خــواردەوە و نەوتی 

دەرخواردی منداڵەكەشی دابوو".
دایك و باوكی ئەســمەهان هەر لە مووســڵ 
ماونەتــەوە، بەڵام برایەك و چەند خوشــكێكی 
نیشتەجێی كەمپەكانی خازر و حەسەن شامن.

عومەر موئەیەد باسی هۆكاری خۆخنكاندنی 
نەخۆشــیی   " گوتــی  و  كــرد  هاوژینەكــەی 
دەروونی هەبوو، چەندینجار كەسوكارەكەیم لە 
حاڵەتەكەی ئاگادار كردووەتەوە و قسەشــمان 
لەگــەڵ كــردووە، ماوەیەك باش دەبــوو، دواتر 

بەهەمانشێوە هەوڵی خۆكوشتنی دەدا".
ئەســمەهان كچێكــی هەیە بەنــاوی ئەحلام 
و تەمەنــی ســاڵێك و دوو مانگــە، بە گوتەی 
نەقیب هۆگر عەزیز، گوتەبێژی پۆلیسی هەولێر 
"دوای ئــەوەی تەرمــی ئەســمەهان بەهجــەت 
سەعید رەوانەی پزیشكی داد لە هەولێر كراوە، 
دەركەوتووە كە هیچ ئاسەوارێكی ئەشكەنجەدان 

بە جەستەیەوە دیار نەبووە".

 گوتەبێژی پۆلیســی هەولێر دەشڵێت "ئەو 
ژنــە خۆی بە ســتوونی خێمەكەیان لە كەمپی 

خازر خۆی هەڵواسیوە و خۆی خنكاندووە".
بــە گوتەی عومــەر موئەیەد كــە عەرەبە و 

خەڵكی بەغدایە، ئەســمەهان كورد بووە، دوای 
ئەوەی پزیشكی دادی لێكۆڵینەوەیان لە تەرمی 
ئەســمەهان كــردووە، تەرمەكــەی بردراوەتەوە 

گۆگجەلی و لەوێ بەخاك سپێردراوە".

مێردەكەی دەڵێت كێشەی دەروونیی هەبووە

خۆخنكاندنی ئەو ژنە ئاوارەیە، دووەم حاڵەتی خۆكوشــتنی ژنانە لە كەمپەكان، 
رۆژی 15ی ئــەم مانگەش ژنێكی تەمەن 39 ســاڵ، بەناوی ســوعاد محەممەد، 
دایكی ســێ منــداڵ، لەنێو كەمپــی لەیلانی دوو لــە ناحیــەی لەیلانی نزیك 
شــاری كەركووك خــۆی ســووتاند و دوو رۆژ دواتــر گیانی ســپارد. بە گوتەی 

كەسوكارەكەی، سوعادیش نەخۆشیی دەروونی هەبووە.
رزگار عوبێد، سەرپەرشــتیاری كەمپەكانی هەولێر دەڵێت "ئەمە دووەم حاڵەتی 
خۆكوشتنە كە لە كەمپەكانی هەولێر روودەدات، پێشتریش كوڕێكی تەمەن 26 

ساڵان كە ئاوارە بوو، لە كەمپی حەسەن شام بە چەقۆ ملی خۆی بڕی".

ملی خۆی بڕی

رووداو – راپەڕین

لــە ناحیــەی حاجیاوای ســەر بــە قەزای 
ســاڵ   18 تەمــەن  ئافرەتێكــی  راپەڕیــن، 
دەســووتێ، كەسوكارەكەی دەڵێن رووداوەكە 
قەزاوقەدەر بووە و بەهۆی ئاگری پەرەمێزەوە 
ســووتاوە، بــەڵام رێكخراوێكــی ژنــان كــە 
بەدواداچوونیــان بــۆ دۆســیەی ئافرەتەكــە 
كــردووە، دەڵێن ئــەو ئافرەتە ویســتوویەتی 
بخوێنــێ، بــەڵام كەســوكارەكەی رێگرییــان 

لێكردووە، بۆیە ئەویش خۆی سووتاندووە.
تەمــەن  ئافرەتێكــی   2017/1/19 رۆژی 
18 ســاڵ بەناوی )گزنگ.م.ع( دانیشــتووی 
گەڕەكی كوردســتان لــە ناحیــەی حاجیاوا، 
لە نێو ماڵەكەیدا لــە رووداوێكی تەمومژاویدا 
سووتا، گزنگ تەنیا هەفتەیەك لە نەخۆشخانە 
مایەوە و دواتر گیانی سپارد. كەسوكارەكەی 
دەڵێن سووتاوە، بەڵام پۆلیس و رێكخراوێكی 

ژنان دەڵێن "خۆی سووتاندووە".
گزنگــە،  خــەزووری  كــە  )ئەحمــەد.ب( 
دەڵێــت نزیكەی ســاڵێك لەمەوبەر گزنگی بۆ 
كوڕەكەی خواســتووە، وەكــو هەر خێزانێكی 
تازە ژیانێكی ئاســاییان هەبــووە، هەرچەندە 
بــە تەمــەن بچووك بوون، بەڵام دوو كەســی 

تێگەیشتوو بوون.
ئەحمەد باسی ساتی سووتانی بووكەكەی 
دەكات و دەڵێــت "ئــەو رۆژە هەردووكیان لە 
ماڵەوە بوون، بووكەكەم ویستوویەتی پەرەمێز 
دابگیرســێنێ، بەڵام گڕی پەرەمێزەكە بۆ ئەو 

چووە، بەو هۆیەوە ئاگری تێبەربووە".
ئەحمەد هەموو ئەو دەنگۆیانەی رەتكردنەوە 
كە لەبارەی مەرگی بووكەكەی بڵاوكراونەتەوە 

و گوتــی "ئەوان هیــچ كێشــەیەكیان نەبوو، 
یەكدییان زۆر خۆشدەویست، بۆیە رووداوەكە 
قەزاوقــەدەر بــووە، كەســوكاری كچەكــەش 
هیچ قســەیەكیان لەســەر رووداوەكە نەبووە، 
بــە هەردوولامــان یەك پرســەمان بــۆ دانا. 
ئەگەر شــتێك هەبووایە گزنگ باسی دەكرد، 
هەفتەیــەك لە نەخۆشــخانە مایــەوە، داوای 
لەســەر كەس نەبووە و كەسیشــی تۆمەتبار 

نەكردووە".
بەڵام بەرپرسێكی یەكێتی ژنانی كوردستان 
لە بیتوێن، ئــەو زانیاریانەی خەزووری گزنگ 
رەتدەكاتــەوە و دەڵێت ئــەو ئافرەتە بەهۆی 

گوشاری كەسوكارەكەی خۆی سووتاندووە.
ئاشــنا حەســەن، لێپرســراوی كۆمیتــەی 
یەكێتیــی ژنانــی كوردســتان لــە بیتوێن بە 
بــۆ  بەدواداچوونیــان  گــوت،  )رووداو(ی 
دۆسیەی ئەو ژنە كردووە و بۆیان دەركەوتووە 
تەنیا شــەش مانگە شــووی كردووە و لەگەڵ 

مێردەكەی یەكدییان خۆشویســتووە و كێشە 
لە نێوانیاندا نەبووە.

ســەبارەت بە هۆكاری خۆســووتاندنی ئەو 
ئافرەتە، ئاشنا گوتی "بەپێی بەدواداچوونمان 
گزنگ ویستوویەتی بچێتەوە قوتابخانە، بەڵام 
ماڵی باوكی و ماڵە خەزوورانیشــی رێگرییان 
لێكردووە بخوێنێ، بۆیە خۆی سووتاندووە".

 بەگوتــەی ئاشــنا، گزنــگ هیچ كێشــەی 
لەگــەڵ مێردەكەی نەبووە، بگرە پێشــتر بۆ 
گەیشتن بەو كوڕە دووجار هەوڵی خۆكوشتنی 
داوە، جارێكیان شــادەماری دەستی بڕیوە و 

جارێكیشیان حەبی خواردووە.
)رووداو( بــە  ئــاگادار  ســەرچاوەیەكی 
ی گــوت، گزنــگ دوای شــووكردن گەڕایەوە 
قوتابخانــە، زۆر دڵیشــی بــە خوێندنەكــەی 
خــۆش بــوو، هەمیشــە دەیگوت شــووكردن 
رێگــر نییــە لە كەســێك كــە مەبەســتی بێ 
بخوێنێ. گوتیشــی "لە نێو قوتابییەكاندا دوو 

قســە بڵاوبووەتەوە، هەندێكیان دەڵێن خۆی 
سووتاندووە، هەندێكیشیان دەڵێن سووتاوە".

پۆلیس پەرەمێزی نەدۆزییەوە

گوتەبێــژی  ئەســعەد،  رێبــوار  مــازم 
بەرەنگاربوونــەوەی  بەڕێوەبەرایەتــی 

توندوتیژیی دژی ژنــان لە رانیە بە )رووداو(
ی گوت "پۆلیس بەدواداچوونی بۆ رووداوەكە 
كــردووە و هێڵــكاری بۆ شــوێنی رووداوەكە 
كــرد، گوتەی شــایەتحاڵەكان وەرگیرا، بەڵام 
پۆلیس لە شــوێنی رووداوەكــە هیچ پەرەمێز 
و ئامێرێكــی دیكەی ئاگری نەدۆزییەوە، بۆیە 

گومان دەكرێت ئەو ژنە خۆی سووتاندبێ".

 مولازم رێبوار گوتیشــی "ئەو ژنە 80%ی 
جەســتەی ســووتابوو، بەهۆی زۆریی رێژەی 
سووتانەكەی نەتوانرا لە نەخۆشخانە ئیفادەی 
وەربگیرێ و لە نەخۆشخانەی گشتیی رانیەوە 
بەڕێكــرا بــۆ نەخۆشــخانەی هەولێــر، دوای 
حەوت رۆژ لەبەر زۆریی رێژەی ســووتانەكەی 

مردبوو".

گزنگ خۆی سووتاند یان سووتا؟

پۆلیس: پەرەمێزمان لە شوێنی 
رووداوەكە نەبینی

یەكێتیی ژنان: گرنگ خۆی سووتاندووە

خەزووری گزنگ: بووكەكەم بە پەرەمێز سووتاوە

پشتیوان جەمال
رووداو - گەرمیان

شــنۆ، لەگەڵ هاوژینی یەكەمی ئاســوودە 
نەبــوو، هەمــوو ئومێدێكــی لەســەر دووبارە 
شــووكردن هەڵچنیبــوو، بــەڵام ماڵــی باوكی 
رێگەیان نەدا شووبكاتەوە، بۆیە ناچار لەگەڵ 
ئەو كــوڕەی خۆشیدەویســت بڕیاری هەڵاتنی 
دا و بەبێ رەزامەندی كەســوكاریان خێزانیان 
پێكەوەنا، ئێســتا رێكخراوێك لەسەر هێڵە بۆ 
ئەوەی كێشــەی شــنۆ لەگەڵ كەسوكارەكەی 

چارەسەر بكات.
شــنۆ و دیاری، ناوی خوازراوی ئەو كوڕ و 
كچەن كە تەمەنیان ســەرووی هەژدە ساڵە و 
دانیشتووی دەڤەری گەرمیانن، ئەوان ماوەیەك 
خۆشەویســتی یەكــدی بوون و خەونیشــیان 
دروســتكردنی خێزان بووە، هەرچەندە دیاری 

چەند جارێك چووەتە خوازبێنی شــنۆ، بەڵام 
كەسوكاری كچەكە رازی نەبوون، بۆیە پێكەوە 

بڕیاریان دا هەڵبێن.
عەقیــد لەمیعــە محەممــەد، بەڕێوەبــەری 
بەرەنگاربوونــەوەی توندوتیژیی دژی ژنان لە 
گەرمیان بــە )رووداو(ی راگەیانــد، ئەو كچە 
پێشــتر شووی كردووە و جیابووەتەوە، دواتر 
لەگــەڵ كوڕێــك پەیوەندی هەبــووە، كوڕەكە 
چەنــد جارێــك چووەتــە خوازبێنــێ، بــەڵام 
كەسوكارەكەی رازی نەبوون شووی پێ بكات.
بــە گوتــەی عەقیــد لەمیعــە "ئــەو دوو 
خۆشەویستە دوای نائومێدبوونیان لە گەیشتن 
بــە یەكــدی، ســەرەتای ئەمســاڵ بڕیاریــان 
داوە هەڵبێــن و دواتــر خێــزان پێكەوە بنێن، 
ســەرەتا كەســوكاری كچەكــە لــە ونبوونــی 
كچەكەیــان ئاگاداریان كردینــەوە و گومانیان 
هەبوو لەگەڵ خۆشەویســتەكەی رۆیشــتبێت، 

دواتر كەســوكاری كوڕەكەش بۆ هەمان كێشە 
ســەردانیان كردین، ئێمەش بــۆ هەردوولامان 
روونكــردەوە كــە تەمەنــی كــوڕ و كچەكــە 
لەڕووی یاســاییەوە بۆ شــووكردن و ژنهێنان 
گونجاوە، لە كاتێكدا خۆشەویســتی یەكدین و 

چەندینجاریش كوڕەكە چووەتە خوازبێنی".
ئەو كوڕ و كچە لەگەڵ هەڵاتنیان بەڵگەنامە 
و  بــردووە  لەگــەڵ خۆیــان  فەرمییەكانیــان 
ئێســتا لــە شــوێنێك خۆیــان حەشــارداوە، 
بەڕێوبەرایەتیــی بەرەنگاربوونــەی توندوتیژی 
دژی ژنانیــش لەڕێگەی تەلەفۆنەوە قســەیان 
لەگــەڵ كوڕەكە كــردووە و رێنماییان كردووە 

كە لە دادگا گرێبەستی هاوژینی بكەن.
عەقیــد لەمیعە گوتی "كوڕەكــە پێیگوتین 
حەزمــان نەدەكرد بگاتە ئــەو راددەیە، بەڵام 
لەبەرئــەوەی لەلایــەن كەســوكاری كچەكەوە 

رێگریمان لێكرا، پەنایان بۆ هەڵاتن برد".

بەرەنگاربوونــەوەی توندوتیژیی دژی ژنان 
ئەركی یەكەمیــان لەگەڵ كوڕ و كچەكە تەواو 
كــردووە، بــەڵام ئەركی دووەمیان كە هێشــتا 
دەســتیان پــێ نەكــردووە ئاشــتەوایی نێوان 
خێزانــی كــوڕ و كچەكەیــە، بۆ ئــەوەی هیچ 

رووداوێكی نەخوازراو روونەدات.
عەقیــد لەمیعــە دەڵێــت "تــا ئێســتا لــە 
ســەرەتای كیشــەكەداین و دەبێــت لەگــەڵ 
هــەردوو خێزانەكە دابنیشــین و ئاشــتەوایی 
لەنێوانیاندا بكەین، بۆیان روون بكەینەوە ئەو 
كوڕ و كچە رێگەیەكی دروستیان هەڵبژاردووە 
دادگاوە  لەڕێگــەی  هەڵاتنیشــیان  دوای  و 

گرێبەستی هاوژینییان كردووە".
بەرەنگاربوونــەوەی  بەڕێوەبەرایەتیــی 
توندوتیژیی دژی ژنان بەنیازن دوای قسەكردن 
لەگەڵ خێزانــەی كچەكــە، بەڵێننامەیان پێ 
پڕبكەنەوە بۆ ئەوەی لە داهاتوودا مەترســیی 

لەســەر ژیانی كوڕ و كچەكە دروســت نەبێت، 
بەرپرســەكەی ژنــان گوتــی "بەڵێننامــە بە 
خێزانــی كچەكــە پڕدەكەینــەوە بــۆ ئەوەی 
نەنوێنــن،  كەســیان  بەرامبــەر  توندوتیــژی 
ئەوەنــدەی بزانیــن نیەتــی ماڵــی كچەكەش 
وایــە بەو هاوســەرگیرییە رازی بــن، چونكە 
كــوڕ و كچەكــەش چاوەڕێی ئاشــتبوونەوەی 

خێزانەكانیانن".
لەماوەی رابــردوودا بەهۆی رێگریكردن لە 
شــووكردنی كچان لەلایەن كەســوكاریانەوە، 
چەندیــن كچ پەنایان بۆ خۆكوشــتن بردووە. 
عەقید لەمیعە باســی مەترســییەكانی رێگری 
لە شووكردنی كچان دەكات و دەڵێت "كاتێك 
كچێــك تەمەنــی یاســایی تــەواو دەكات و 
خۆشەویســتی هەیــە و بڕیــاری شــووكردن 
رێگرییــان  خێزانەكانیــان  نابێــت  دەدات، 
لــێ بكــەن، چونكــە زۆرجــار ئــەو رێگرییە 

كارەســاتی وەكو خۆكوشــتن، خۆخنكاندن و 
خۆسووتاندنی لێ دەكەوێتەوە".

پێكــەوە ســەرهەڵگرتنی كــوڕ و كــچ كە 
لــە كوردەواریــدا بە رەدووكەوتــن ناودەبرێ، 
زۆرجــار بــە ئاشــتەوایی و هەندێجاریــش بە 
كوشــتن كۆتایــی دێــت. چۆمــان ئەحمــەد، 
توێــژەری كۆمەڵایەتی لەبارەی كێشــەی ئەو 
كوڕ و كچە، دەڵێت لەو ســەردەمەدا بەشێك 
لــە كچان بەهــۆی كاریگەربوونیــان بە دراما 
دۆبلاژكراوەكان بیر لە شــووكردن بەو رێگەیە 
دەكەنــەوە، بــە تایبەتی كاتێك كەســوكاری 

رێگرن لە شووكردنی.
چۆمان پێیوایە بۆ چارەسەری ئەو حاڵەتە 
و بــۆ ئــەوەی لــە كاتــی گەڕانــەوەی كوڕ و 
كچەكەشــدا توندوتیژییــان بەرامبەر نەكرێت، 
جگــە لە پڕكردنــەوەی بەڵێننامە، پێویســتە 

هەردوولا دابنیشن و سوڵح بكەن.

نەیانهێشت شوو بكات، سەری خۆی هەڵگرت

بەندكراوێك خۆی دەخنكێنێكۆمەڵایەتی
رووداو - سلێمانی

ســەرچاوەیەك لە بەڕێوەبەرایەتی چاكســازی گەورانی ســلێمانی بە )رووداو(ی راگەیاند، كاژێر 4ی بەرەبەیانی رۆژی 2017/1/26 ســزادراوێكیان 
كە تەمەنی 24 ســاڵە و ســزای لەســێدارەدانی هەبووە و نزیكەی چوار مانگە لە چاكسازییە، لەنێو هۆڵی ســزادراواندا خۆی خنكاندووە. دوای خۆیشی 

وەسیتەنامەیەكی بۆ باوكی جێهێشتووە و نووسیویەتی "رووداوەكە دەستی كەسی تێدا نییە، خۆم خنكاندووە و ماوەیەكە تووشی نەخۆشی گەڕیی پێست 
بووم و قەرزداری كەسیش نیم". سەرچاوەكە گوتیشی "لەلایەن بەڕێوەبەرایەتییەكەشمانەوە لیژنەی لێكۆڵینەوە بۆ رووداوەكە پێكهێنراوە".

ژیلەمۆ عەبدولقادر

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

باڵیۆزخانە 
رزگاری كرد

لە كەركووك هاوسەرگیری و 
جیابوونەوە لە هەڵكشاندان

پشتیوان جەمال
رووداو - كەركووك

ئامارێكــی دادگای كەركووك وا دەردەخات كە 
گرێبەســتەكانی هاوژینی هاوشــانی حاڵەتەكانی 
جیابوونەوە لەو پارێزگایە روو لە بەرزبوونەوەیە.

بەپێی ئەو ئامارە، وێڕای توندوتیژی و شەڕی 
دژی داعــش لــە ســنووری پارێــزگای كەركووك 
لەماوەی ساڵی رابردوودا، بەڵام پێكەوەنانی خێزان 
و گرێبەســتی هاوسەرگیری لەو پارێزگایە روو لە 
هەڵكشــان بووە. هاوكات تەڵاق و جیابوونەوەش 

بەرێژەیەكی كەم زیادی كردووە.
سروود ئەحمەد، بەرپرسی ئۆفیسی كەركووكی 
كۆمەڵــەی ئەمەلــی عێراقی بەپشتبەســتن بەو 
ئامارەی دادگای كەركووك بە )رووداو(ی راگەیاند، 
ساڵی رابردوو لە سنووری پارێزگای كەركووك 12 
هەزار و 722 گرێبەستی هاوژینی و 2481 حاڵەتی 
جیابوونەوە لە دادگای كەركووك تۆماركراون، لە 
كاتێكدا لە ساڵی 2015دا  7648 هاوسەرگیری و 

2107 جیابوونەوە تۆماركراون.
زیادبوونی گرێبەســتی هاوژینی لە دادگاكانی 
پارێزگای كەركووك، بە بڕوای ســروود بۆ هاتنی 
ژمارەیەكــی زۆری ئاوارە بۆ ســنووری پارێزگای 
كەركــووك دەگەڕێتەوە كە ســەرەڕای دەرهێنانی 
شــارەكانیان لەدەســتی داعــش، هێشــتا لەوێ 

ماونەتەوە.
جــوان حەســەن، ســەرۆكی لیژنــەی ژنان لە 
ئەنجوومەنــی پارێزگای كەركــووك لەبارەی ئەو 
ئامارە بە )رووداو(ی راگەیاند "بەپێی ئامارەكەی 
دادگا دەردەكــەوێ ژمارەی گرێبەســتی هاوژینی 
زیادی كردووە، ئەوەش جێی دڵخۆشــییە". بەڵام 
جگە لەو هۆكارەی كە ســروود ئاماژەی بۆ كرد، 
بەبــڕوای جــوان حەســەن، رێگەدان بــە فرەژنی 
و شــووكردنی كچانــی خــوار تەمەن 18 ســاڵان 
لــە كەركــووك هــۆكاری زیادبوونی گرێبەســتی 

هاوژینییە.
یاسای باری كەسیی عێراق رێگەی داوە كچان 
لە تەمەنی 15 ساڵی بە رەزامەندیی وەلی ئەمریان 
شوو بكەن، هەروەها رێگەی داوە پیاو هەتا چوار 

ژن بهێنێ. ئەم یاســایانە لە هەرێمی كوردستان 
هەمــوار كراون، بەڵام پارێزگای كەركووك تاوەكو 

ئێستاش كار بەو یاسایانە دەكات.

كچانی كەركووك جیاوازن
بڵند زەندی تەمەن 34 ساڵ، ساڵێكە خێزانی 
پێكەوەنــاوە، تێچووی ژنهێنانەكــەی 17 ملیۆن 
دینار بــووە. بڵند دەڵێت "كچانــی كەركووك بە 
بەراورد بە كچانی ناوچەكانی دیكە زۆر هاوكارن لە 
كاتی هاوسەرگیری. بۆ نموونە هاوژینەكەم داوای 
زێڕێكی كەمی كرد، خەرجیی مانگی هەنگوینیشی 

لەئەستۆ گرت".
چالاكڤانانی ژن لە كەركووك پەســنی كچانی 
شــارەكەیان دەدەن كە زۆر گرنگی بە ئاڵتوون و 
پێداویســتیی هاوژینی نادەن. ئەمەش بەهۆكاری 

زیادبوونی رێژەی هاوژینی لە كەركووك دەزانن.
ســروود گوتی "بەپێچەوانــەی كچانی هەرێمی 
كوردســتان كە زۆرجــار بۆ شــووكردن داواكاری 
زۆریــان هەیــە، زۆربەی كچانی كەركــووك داوای 
ئاڵتوونی زۆر یان جیاكردنەوەی ماڵ ناكەن، رەنگە 
بە ئەڵقــە و گوارە و زنجیرێك و مارەییەكی كەم 

قەناعەتیان بێت".
شــكۆفە محەممەد كە ســاڵانی هەشتاكان لە 
پەیمانگە بــووە، دەڵێت "زۆربــەی ئەو قوتابییە 
كوڕانەی لە پەیمانگا لەگەڵمان بوون و كەركووكی 
نەبوون، حەزیان دەكرد كچی كەركووكی بخوازن، 
چونكــە دەیانگــوت كچی كەركووكــی ئەوەندەی 
گرنگــی بە رەوشــتی بەرامبــەر دەدەن، ئەوەندە 
ســەروەت و خانــوو و ئاڵتوونیان بــەلاوە گرنگ 

نییە".
زۆربوونــی  چالاكوانانــە  ئــەو  هەرچەنــدە 
حاڵەتەكانــی هاوژینی بە ئەرێنــی دەبینن، بەڵام 
رەخنەش لە هەندێك شووكردن و ژنهێنان دەگرن. 
شكۆفە گوتی "بەشێك لە گەنجانی خوار 24 ساڵ، 
بەداخــەوە بەهۆی كاریگەری درامای دۆبلاژكراو و 
تۆڕە كۆمەڵایەتییەكان شــوو دەكەن، زۆرجاریش 

شووكردنەكەیان درێژە ناكێشێ و جیادەبنەوە".
سروودیش بەو پێیەی رێكخراوەكەیان تایبەتە 
بــە چارەســەركردنی كێشــە كۆمەڵایەتییەكان، 
دەڵێت "راســتە گرێبەســتی هاوژینــی زۆر بووە، 
بەڵام رەنگە هەمووشــیان ســەركەوتوو نەبن، بە 
تایبەتــی هەندێك لەوانەی هاوســەرگیری دەكەن 

ئاســتی رۆشنبیرییان وەكو یەك نییە، بۆ نموونە 
مامۆستایەكی كچ شووی بەكەسێكی نەخوێندەوار 
كــردووە، ئێســتا بەهــۆی جیاوازیــی ئاســتی 

رۆشنبیرییانەوە كێشەیان هەیە".
شكۆفە محەممەد، باسی لایەنە نەرێنییەكەی 
زۆربوونی هاوسەرگیری كرد و گوتی لەو ماوەیەدا 

لەگــەڵ ژمارەیــەك بەرپرســی شــاری كەركووك 
باســیان لــە زۆربوونی حاڵەتەكانــی جیابوونەوە 
كردووە كە بەشــێكی پەیوەندی بە زۆربوونی ئەو 
گرێبەســتانەوە هەیە لــە دەرەوەی دادگا لەلایەن 
مەلاوە دەكرێن، بۆیە بەنیازن لەو بارەیەوە قســە 

لەگەڵ مەلاكان بكەن".

كچێكــی 16 ســاڵان لــە ئەوروپــا 
دەهێننەوە كوردســتان. ئەو كچە لەو 
وڵاتــەی لێی ژیاوە، جارێك ســكاڵای 
لەســەر خێزانەكــەی تۆمــار كردووە، 
ئەوانیــش دەیهێننــەوە كوردســتان و 
لــە خزمێكی خۆیانی مارە دەكەن، بە 
قەناعەتی خۆیان ئیدی لەو كێشــەیە 
رزگاریــان بــووە، بــەڵام نەیانتوانــی 

ئیرادەی كچەكەیان زەوت بكەن.
ئــەو كچــە دەرفەتێكــی بچووكــی 
بۆ رەخســا و پەیوەندی بە پۆلیســی 
وڵاتەكــەی خۆیەوە كــرد و لە ماوەی 
48 كاژێــردا هەمــوو شــتێكیان بــۆ 
دابیــن كــرد بــۆ ئــەوەی بگەڕێتەوە 
وڵاتەكــەی. بۆیە كاتێك ئافرەتەكە لە 
ماڵ رادەكات، باڵیۆزخانەی وڵاتەكەی 
لــە عێــراق پێیدەڵێــن پەیوەندی بە 
بەرەنگاربونــەوەی  بەڕێوەبەرایەتــی 

توندوتیژیی دژی ئافرەتانەوە بكات.
خــۆی  بەســەرهاتی  كچەكــە 
گێڕایــەوە و گوتی "دوو ســاڵ دەبێت 
گەڕاومەتەوە كوردســتان، باوكم منی 
رادەســتی مامــم كــرد. ئەویــش هەر 
لــە یەكــەم رۆژ مۆبایــل و لاپتۆپ و 
پاســپۆرتەكەی لــێ زەوت كردم، بۆم 
نەبــوو مۆبایل بەكاربێنــم. ماوەیەكی 
زۆر وەكو دەستبەســەر وابووم. پاش 
ساڵێك خزمێكی خۆمیان بۆ دۆزیمەوە 
و پێیانگوتــم دەبێ مێردی پێ بكەی، 
هەرچەنــدە من نــاڕازی بــووم، بەڵام 
ســوودی نەبوو. پێمگوتن بەو مەرجە 
رازی دەبم شــووی پــێ بكەم، بمبات 
بــۆ ئەوروپــا، بــەڵام باوكــم و مامــم 
رازی نەبــوون. ئەو كوڕەی خزمیشــم 
زۆر دڵــی لەســەرم نەبوو، لــە رۆژی 
مارەكردنمــەوە تاوەكو ئێســتا زۆر بە 

ساردی مامەڵەی لەگەڵ كردووم".
كچەكە درێژەی بە قســەكانی دا و 
گوتی "لە دادگا گرێبەستی هاوژینیمان 
نەكــرد، لەلای مەلایەك لــە یەكدییان 
مــارە كردین، نازانم مەبەســتیان چی 
بــوو، ماڵــی خەزووریشــم بەهەمــوو 
جۆرێــك چاودێرییان دەكــردم، بەڵام 
رۆژێــك توانیــم مۆبایلێك بەدەســت 
بهێنــم، پەیوەندیــم بــە هاوڕێیەكــی 
كارەكانــی  هەمــوو  كــرد،  خۆمــەوە 
بــە  پەیوەنــدی  كــردم،  تــەواو  بــۆ 
باڵیۆزخانــەی وڵاتەكەمــەوە كردبوو، 
كێشــەی منی پێگەیاندبوون، پاشــان 
ژمــارەی باڵیۆزخانەی بــۆ من رەوانە 
كرد و خۆم پەیوەندیم پێیانەوە كرد، 
ئەوان رێنماییــان كردم كە پەیوەندی 
بە ئێوەوە بكەم، ئەوانیش كارەكانم بۆ 
ئەنجام دەدەن، بۆیە ئێستا داواكاریم 
مێردەكــەم جیاببمــەوەو  لــە  هەیــە 

بگەڕێمەوە بۆ وڵاتی خۆم".
دادگا داوای نوێنــەری باڵوێزخانــە 
و مێردەكــەی كــرد لەبــەردەم دادگا 
ئامادەبــن، لــە كاتــی ئامادەبوونــی 
بــۆ  كەســوكارەكەی،  و  مێردەكــەی 
مێردەكــەی روونكرایــەوە كە ژنەكەی 
نایــەوێ بگەڕێتــەوە لای. مێردەكەی 
گوتی مادام كچەكە دەیەوێ بگەڕێتەوە 
ئەوروپا من لاریم نییە و دەستبەرداری 
دەبــم، بــەڵام داوای هیــچ مافێكم لێ 
نەكات. هەردوولا لــە دەرەوەی دادگا 

پێكهاتن و جیابوونەوە.
كێشــەی ئەو ژنــە پێمــان دەڵێت 
زۆربەی ئەوانەی ئێســتا لــە ئەوروپا 
دەژیــن، چاوكراوەن و وا بە ســانایی 
كۆتوبەنــد ناكرێــن و هەموو ئەو رێگا 
یاســاییانە دەزانن كە لــە كۆتوبەندی 
رزگاریــان  كولتــوور  و  دابونەریــت 
دەكات، هەروەهــا باشــیش دەزانــن 
ئــەوان لەلایــەن حكومەتەكانیانــەوە 
گرنگی بــە مافەكانیان دەدرێت، بۆیە 
بە ئاسانی مافەكانیان وەردەگرنەوە.

مانگانە 1000 گرێبەست كراوە

ئەندامێكی ئەنجوومەنی پارێزگای كەركووك:
 فرەژنی و شووكردنی كچانی خوار تەمەن 18 

ساڵ ژمارەكەی بەرزكردووەتەوە

چالاكڤانێكی ژنان: 
بەرزبوونەوەی رێژەی هاوسەرگیری بەهۆی 

ئاوارەكانەوەیە

 زێڕنگەر بازاڕیان لاوازە

ســەرەڕای زیادبوونــی گرێبەســتی هاوژینی لە كەركــووك، بــەڵام زێڕنگەرەكانی 
شــارەكە دەڵێن ســاڵی رابردوو بازاڕیان كز بووە. مەریوان عومەر كە 14 ساڵە زێڕنگەرە 
بە )رووداو(ی گوت "ســاڵی رابردوو بەراورد بە ساڵانی دیكە فرۆشتنی ئاڵتوون كەمی 
كردووە، دەتوانم بڵێم لەو ئاڵتوونانەی فرۆشــتوومە، %40ی بۆ هاوســەرگیری بووە كە 
ئەوەش رێژەیەكی كەمە و هۆكارەكەشــی دۆخی داراییە". مەریوان باسی هەندێك لەو 
كچانەی كرد كە شــوویان كردووە و زێڕیان لەلای ئەو بردووە "كــچ هەبووە تەنیا ئەڵقە 
و گوارە و ئەنگوســتیلەیەكی كڕیوە، هەبووە تەنیا پێنج مسقاڵ زێڕی ویستووە، كچیش 

هەبووە تەنیا ئەڵقەیەكی هەڵگرتووە". 

پشتیوان جەمال
رووداو - سلێمانی

لیژنەی مافی مرۆڤ لە ئەنجوومەنی نوێنەرانی 
عێراق پــڕۆژە بڕیارێكی ئامادە كردووە بۆ ئەوەی 
لەمەودوا منداڵانی بێسەرپەرشت لەدوای تەمەنی 
18 ســاڵیش بتوانــن لــە خانەكانــی داڵــدەدان 
بمێننــەوە، تاوەكــو دوای تەواوكردنــی خوێندن، 
یان پێكەوەنانی خێزان و دەستكەوتنی شوێنێكی 

باشتر.
مــاددەی 32 لە یاســای ژمارە 126ی ســاڵی 
1980ی كاروبــاری كۆمەڵایەتــی كــە تایبەتە بە 
منداڵانی بێسەرپەرشتی خانەكان، دەڵێت منداڵانی 
بێلانە دوای ئەوەی تەمەنیان گەیشــتە 18 ساڵ، 
دەبێت خانە جێبهێڵن. هەر بەپێی یاساكە ئەگەر 
گەنجێكــی بێسەرپەرشــت لــە قۆناغی شەشــی 
ئامادەیی بۆ دوو ساڵ بمێنێتەوە، ئەوا دەتوانێت 
تا 19 ساڵی لە خانەدا بژی، بەڵام هەندێك لەوانە 
دوای 18 ساڵیش شوێنێكیان نییە رووی تێبكەن 
و كەســیش باوەشــیان بۆ ناكاتەوە، بۆیە ئێستا 
لیژنــەی مافی مرۆڤ لــە ئەنجوومەنی نوێنەرانی 
عێــراق دەیــەوێ لەڕێگــەی پــڕۆژە بڕیارێكەوە، 

كاركردن بەو ماددەیە رابگرێ و هەمواری بكات.
ئەشــواق جاف، ئەندامی لیژنەی مافی مرۆڤ 
لــە ئەنجوومەنی نوێنەرانــی عێراق بــە)رووداو(
ی راگەیاند لەلایەن خانەكانی بێسەرپەرشــتانەوە 
لــە هەرێمی كوردســتان و عێراقیش پێشــنیازی 
هەمواركردنــی ئــەو ماددەیەیــان بــۆ كــراوە بۆ 
ئەوەی لەمەودوا كەســانی ســەرووی 18 ساڵیش 

تا تەواوكردنی خوێندن، یان پێكەوەنانی خێزان، 
یان دۆزینەوەی شــوێنێكی باشتر لە خانەكان بۆ 

نیشتەجێبوونیان، هەر لە خانەكاندا بمێننەوە.
ئەشواق باســی دوو پێشــنیازی لێژنەكەیانی 
كرد بۆ ئەو منداڵانەی كەســیان نییە، یەكێكیان 
حكومــەت هەر لــە خانەكانی خۆیــان و خانەی 
بەساڵاچووان ئیشیان بۆ بدۆزێتەوە كە لەو كاتەدا 

دەتوانن لەوێش بمێننەوە.
ســەبارەت بــە پێشــنیازی دووەمیــش گوتی 
"ئەگەر ئەو منداڵانە بیانەوێت زانكۆ تەواو بكەن، 
ئەوە دەچنە بەشــی ناوخۆیی، ئەگەریش نەڕۆنە 
بەشی نێوخۆیی هەر لە شوێنی خۆیان بمێننەوە 
تــا دوای زانكــۆ، دوای تەواوكردنــی زانكــۆش 
ئەگــەر خێزانیان پێكەوەنەنا، یان ئیش و كاریان 
دەستنەكەوت، یان كەس باوەشی بۆ نەكردنەوە، 

هەر لە خانە بمێننەوە".
هاتنــە دەرەوەی ئــەو منداڵانە زۆرجار گرفتی 
بەدواوەیــە و هەوڵ و ماندووبوونی چەند ســاڵەی 

سەرپەرشتیارانی خانەكە بەفیڕۆ دەدات.
ئەشــواق جاف دەڵێــت "لەعێراق باری ئەمنی 
خراپــە، زۆر جار ئەو منداڵانــە ئەگەر كوڕ بووبن 
لەپــاش دەرچوونیان لە خانەی بێسەرپەرشــتان 
تونــدڕەوەكان،  گرووپــە  دەســت  كەوتوونەتــە 
باندەكانــی  دەســت  كەوتوونەتــە  كچەكانیــش 

لەشفرۆشی".
لــەم مانگــەوە وەرزی نوێــی یاســادانان لــە 
پەرلەمانــی عێــراق دەســتی پێكردووە، ئێســتا 
لیژنەی مافی مرۆڤ پڕۆژە بڕیارەكەیان پێشكەشی 
ســەرۆكایەتی پەرلەمــان كــردووە بۆ ئــەوەی لە 
دانیشــتنەكانی داهاتوودا دەنگی لەسەر بدرێت و 

كاركردن بەو ماددەیە رابگیرێت.
ئەشواق جاف گوتی "بەگشتی پڕۆژە بڕیارەكە 
لەبــەردەم دوو ئەگەردایــە، حكومــەت دەتوانێت 
جێبەجێی بكات و دەشتوانێت جێبەجێی نەكات، 
بــەڵام ئــەم پڕۆژەیــە لەبەرئــەوەی مرۆڤانەیــە، 

لەوباوەڕەداین حكومەت جێبەجێی بكات".

 لیژنەكە هەروەها لەڕێگەی وەزارەتی كاروباری 
كۆمەڵایەتییــەوە پــڕۆژە یاســایەك پێشكەشــی 
حكومەتــی عێــراق دەكــەن بۆ ئــەوەی ماددەكە 
هەموار بكرێت. د.ئەشــواق گوتــی "لەبەرئەوەی 
مانەوەی ئەو منداڵانە پێویستی بە لایەنی داراییە، 
دەبێــت پــڕۆژە یاســاكە ببرێتــەوە ئەنجوومەنی 
وەزیران و لەوێش پەسەند بكرێت و پاشان بێتەوە 

پەرلەمان".
سەرنج حەمەســەعید، بەڕێوەبەری چاودێریی 
كۆمەڵایەتی لە سلێمانی بە )رووداو(ی راگەیاند، 
ئاگایــان لەو پــڕۆژە بڕیــارەی پەرلەمانی عێراق 
نییە و دوو ســاڵ لەمەوبەریش لە كاتی سەردانی 
د.ئەشــواق بــۆ لایان، باســی كێشــەی منداڵانی 
سەروو 18 ساڵیان كردووە، ئەوانەی كەسیان نییە 

و كێشەی دامەزراندنیان هەیە.
ســاڵی 1986 پەیــڕەوی ناوخــۆی خانــەكان 
بــۆ چۆنیەتــی مامەڵــەی ئــەو خانانــە لەگــەڵ 
منداڵانــدان لەنێــو یاســاكەدا جێــی كراوەتەوە، 
بەڕێوەبەرایەتییەكانــی چاودێــری كۆمەڵایەتیش 
لــە كوردســتان رۆژی 2014/8/25 بە هاوكاریی 
رێكخراوی منداڵپارێزی كوردســتان، پڕۆژەیەكیان 
بــۆ هەمــواری پەیڕەوەكە پێشكەشــی وەزارەتی 
كار و كاروبــاری كۆمەڵایەتی كــردووە تا بینێرنە 
ئەنجوومەنی وەزیران بۆ پەسەندكردن، بڕگەیەكی 

پڕۆژەكەشیان تایبەتە بەو منداڵانە.
ســەرنج گوتــی "پێشــنیازمان كــردووە ئــەو 
منداڵانەی دەبنە 18 ســاڵ و كەســیان نییە، لە 
دامەزراوەكانی وەزارەتدا دابمەزرێنەوە، لە ساڵانی 
هەشتاكانیشدا ئەو دامەزراندنە هەبووە، لەو كاتەدا 

داهات و شــوێنی نیشتەجێبوونیشــیان دەبێت، 
بەڵام بەهۆی راگرتنی دامەزراندنەوە ئەو پڕۆژەیە 
جێبەجــێ نەكراوە، لێرەشــەوە داوا لە حكومەت 
دەكەیــن خۆیــان بڕیارێكی لەو شــێوەیە بۆ ئەو 
منداڵانە دەربكەن، چونكە ئێمە تەنیا پێشنیازمان 

كردبوو".
منداڵانی كوردستان دەرناكرێن

بە گوتەی ســەرنج، هێشــتا هیچ كەسێك لە 
خانەكانی بێسەرپەرشــتان لە كوردســتان دوای 
تەمەنــی 18 ســاڵی دەرنەكراوە. ســەرنج گوتی 
"نزیكەی پێنج شەش منداڵمان لابوو كە دەبووایە 
دوای تەمەنی 18 ســاڵی خانەكە جێبهێڵن، بەڵام 
هیچ كامیــان دەرنەكــراون، بەڵكــو هەوڵمانداوە 
لــە خانــەكان بە گرێبەســت یاخــود خۆبەخش 
دایانمەزرێنینەوە، یان لەڕێگــەی رێكخراوەكان و 
كەرتی تایبەتــەوە كارمان بۆ دۆزیونەتەوە ئینجا 

رۆیشتوون".
چاودێریــی  بەڕێوەبــەری  تۆفیــق،  زەیتــۆ 
كۆمەڵایەتی لــە هەولێر بەهەمانشــێوە بێئاگایی 
خۆی لەو پڕۆژەیەی پەرلەمانی عێراق نیشــان دا 
و گوتــی دوای 18 ســاڵ مرۆڤ كامــڵ دەبێت و 
وا باشــترە پشــت بە خۆی ببەســتێ، بەڵام ئەو 
منداڵانــەش بەهیچ شــێوەیەك دەرناكرێن، ئەگەر 
كــوڕ بووبێت لای خۆیان یان لــە كەرتی تایبەت 
كاریان بۆ دەدۆزنەوە، كچەكانیش ئەگەر بخوێنن 
دەتوانــن تاوەكو 19 ســاڵی لە خانــە بن، بەڵام 
هەندێكیان ئێســتا لــە زانكۆ دەخوێنــن و وەكو 

خۆبەخشیش لە خانە كار دەكەن.

ئەشواق جاف، پەرلەمانتاری لیژنەی مافی مرۆڤ:
بەهیچ شێوەیەك نابێت ئەو منداڵانە لە 

خانەكان دەربكرێن

پەرلەمانی عێراق پرۆژە بڕیارێك لە قازانجی 
منداڵانی بێلانە تاوتوێ دەكات

منداڵانی بێسەرپەرشت کەوتوونەتە دەست باند و گرووپە توندڕەوەکان

لە ئوسترالیا خۆپیشاندان دژی كۆچبەران كراتاراوگە
رووداو - هەولێر 

لە ئوســترالیا خۆپیشــاندانێك بۆ دژایەتی كۆچبەرانی موســڵمان و پاڵپشــتی رێگری لە هاتنی كۆچبەران بەڕێوەچوو. خۆپیشــاندەران رەخنە لە 
سیاسییەكانی وڵاتەكەیان دەگرن كە دەیانەوێت دەنگی موسڵمانانی وڵاتەكە بۆ هەڵبژاردن بقۆزنەوە. باڵتن چالاكڤانێكە و رەخنەی تووند لە سیاسییەكان 

دەگرێت و دەڵێت "بەهۆی كۆچبەرانی موسڵمان دەنگ بۆ خۆیان كۆدەكەنەوە". خۆپیشاندانەكە لەلایەن گرووپی چاكسازی ئوسترالیا رێكخراوە، ئەوان دژی 
ئەو شەریعەتی ئیسلام و بنەماكان بۆ بەشێكی خەڵكی ئەو وڵاتە پەیڕە و بكرێت، خۆپیشاندەرێك ئەوە بۆ شەرم بۆ وڵاتەكەی دادەنێت. 

ئیتاڵیا كۆچبەران لە چاوەڕوانیدا دەهێڵێتەوە
شوان سدیق

رووداو - رۆما

رووی  فینلانــدەوە  لــە  جــەلال  رێكــەوت 
لــە ئیتاڵیــا كرد، چونكــە پێشــتر هاوڕێكانی 
پێیانگوتبوو حكومەتی ئیتاڵیا زوو شوێنت بۆ 
دابیــن دەكات و زووش وەڵامی داواكارییەكەت 
دەداتەوە، بەڵام وا دەرنەچوو. رێكەوت دەڵێت 
"ئەگەر كڵێساكان نەبن، بەم زستانە لە سەرما 

رەق دەبینەوە".
ژمارەیەكــی زۆر لەو كۆچبەرە كوردانەی لە 
وڵاتانی دیكــە، داواكاریی مافی پەنابەرێتییان 
رەتكراوەتەوە، روویان لە ئیتاڵیا كردووە، بەڵام 
ماوەیەكی زۆر لە چاوەڕوانیدا دەهێڵدرێنەوە و 
تەنانــەت زۆربەیان نەبراونەتە كەمپەكانیش تا 

ئەوكاتەی چاوپێكەوتنیان لەگەڵ دەكرێ.
لــەلای ئیتاڵییــەكان، كۆچبەرانــی كــورد 
بــەراورد بــە كۆچبەرانــی ئەفریقا و ئاســیای 
ناوەڕاست و خواروو، بە پارەدار و خۆشبەخت 
ناســراون، بەڵام ئەوە بــەو مانایە نییە‌ هەموو 
كوردێك توانای بەكرێگرتنی شــوقە و خانووی 
هەبێ، بگرە زۆربەیان بۆ حەوانەوە پەنایان بۆ 

كڵێساكان بردووە.
نائومێدیــی كۆچبــەران بــە حكومەتی ئەم 
وڵاتــە دوای ئــەوە دێت كە راشــكاوانە پێیان 
دەڵێــت "چــاوەڕێ بكــەن تاوەكــو شــوێنتان 
بــۆ دابیــن دەكرێــت". ئــەم چاوەڕوانییــە لە 
هەفتەیەكــەوە بۆ پێنج مانگ و بگرە زیاتریش 
درێــژ دەبێتــەوە، چونكــە ئیتاڵیا بــەرەڕووی 
قەیرانی دارایی بووەتەوە و گوشــارێكی زۆری 

كۆچبەرانیشی لەسەرە.
ئیتاڵیــا،  دانیشــتووانی  زۆربــەی  ئایینــی 
مەســیحیی كاتۆلیكــە، بۆیە لە زۆربەی شــار 
و شــارۆچكەكانی ئــەو وڵاتــە كڵێســا هەیە، 
هەروەها یانەی كۆمەڵایەتی و ماڵی داڵدەدانی 
هــەژاران و بێسەرپەرشــتان و كۆچبــەران لەو 
وڵاتەدا زۆرن، تەواوی ئەو شوێنانەش لەلایەن 
ڤاتیكان و خێرخوازانــی ئیتاڵییەوە هاوكاریی 

داراییان دەكرێن.
رێكەوت جەلال، 26 ساڵ، كۆچبەرێكی كوردە 
و چەنــد وڵاتێكی ئەوروپی بۆ بەدەســتهێنانی 
مافــی پەنابــەری تاقیكردووەتــەوە، دواییــن 
وڵاتی ئەوروپا فینلاند بووە كە داواكارییەكەی 
رەتكردووەتــەوە، بۆیە بە قســەی هاوڕێكانی 

رووی لە ئیتاڵیا كردووە.
رێكــەوت بــە )رووداو(ی گوت "لــە ئیتاڵیا 
كڵێســا بووەتە ماڵی یەكەممان، ئەگەر كڵێسا 
نەبووایــە، دەبــوو لەســەر جادە یــان لە نێو 
پاركی ئۆتۆمبێل بخەوین، بەو زســتانە هەر لە 

سەرما رەق دەبووینەوە".
رێكــەوت كە ماوەی ســێ مانگە لە شــاری 
كۆزنســای ئیتالیایە، دەڵێت كاتێك لە فینلاند 
رەتكراوەتــەوە،  پەنابەرێتــی  مافــی  داوای 
پێیانگوتــووە لــە ئیتاڵیا بە ســێ مانگ مافی 
پەنابــەری وەردەگــری، بــەڵام وا دەرنەچووە 
"هەموو ئەو قســانەی لەبــارەی ئیتاڵیا بۆیان 
كــردم راســت دەرنەچــوون، لێــرە كاروباری 
ناپرســنەوە.  لێمــان  و  قورســە  كۆچبــەران 

حكومەت هەر پێمان دەڵێ ئارام بگرن".
رێكــەوت پەشــیمان نییــە كــە رووی لــە 
ئەوروپا كردووە و دەڵێت "ژیان لە كوردستان 
لــە ســایەی ســەری دەســەڵاتدارانەوە، زۆر 
قورس بووە، پەشــیمان نیــم و بەنیازیش نیم 

بگەڕێمەوە كوردستان".
كاســا نۆســترا لــە شــاری كۆزنســا كــە 
ســەنتەرێكی تایبــەت بــە كاروبــاری ئاینییە، 
بووەتــە پەناگەیــەك بــۆ ئــەو كۆچبەرانــەی 
چاوەڕێن حكومەت شــوێنیان بۆ دابین بكات. 
سۆر ســلیڤیا، سەرپەرشــتیاری ئەو سەنتەرە 

بــە )رووداو(ی گوت "هاوكاریــی پەنابەران و 
كەســانی كەمدەرامــەت ئەركــی هەموومانــە، 
لــەم ســەنتەرە بەپێی توانــا هاوكاریی هەموو 

كەسێك دەكەین بەبێ جیاوازی".
ســلیڤیا كە بــە رەچەڵەك مەكســیكییە و 
13 ســاڵە لــە ئیتاڵیــا دەژی، هەمــوو ژیانی 
خۆی تەرخــان كردووە بۆ خزمەتكردنی ئاینی 
كریســتیان. ئــەو باســی خزمەتگوزارییەكانی 
ســەنتەرەكە دەكات و دەڵێــت "رۆژانــە جگە 
لــە رۆژانــی سێشــەممە دەرگای ســەنتەرەكە 
كراوەیــە، خــواردن دەدەینــە كۆچبــەران و 
كەســانی هەژار، هەروەها دەتوانن لێرە خۆیان 

و جلەكانیان بشۆن".
كاســا نۆسترا ماوەی سێ ساڵە دامەزراوە. 
حكومەتــی  و  خێرخــواز  كەســانی  لەلایــەن 
ڤاتیكانەوە پشتیوانی دەكرێ. رۆژانە خواردن 
و خواردنەوە پێشكەشــی زیاتــر لە 30 كەس 
دەكات. ســەنتەرەكە داڵدەی شەش كۆچبەری 

داوە كە پێنجیان كوردن.
ســەلمان رەفیــق، كۆچبەرێكــی كــوردە و 
دوو مانگە رووی لە ئیتاڵیا كردووە، ســەلمان 
بــە )رووداو(ی گــوت "هەر كــە هاتمە ئیتاڵیا 
ســەردانی دەزگای كاروباری كۆچبەرانم كرد و 
خۆم پێناساندن، ژمارە تەلەفۆنیان لێوەرگرتم 
و گوتیان شــوێنت بۆ دابین دەكەین و خۆمان 
تەلەفۆنــت بــۆ دەكەیــن، بــەڵام تــا ئێســتا 

پەیوەندییان پێوەنەكردووم".
ســەلمان لە ئیتاڵیا دەســتی لە هیچ كار و 
كاســبییەك گیر نەبووە، بۆیــە ناتوانێ خانوو 
بە كرێ بگرێ، ئەویش وەكو كۆچبەرانی دیكە 
ناچار بووە پەنا بۆ كڵێســا و ماڵی داڵدەدانی 

هەژاران ببات.
پێش هاتنی وەرزی زستان، كۆچبەران زۆر 
مژولی دابینكردنی شوێنی حەوانەوە نەبوون و 
هەر لە پاركی ئۆتۆمبێل و شوێنە گشتییەكان 
رۆژیــان  شــەمەندەفەردا  وێســتگەكانی  و 
دەكــردەوە. بــەڵام ئێســتا بەرگەی شــەپۆلی 
بەفروبارانــی ئەوروپا ناگرن و ناچارن پەنا بۆ 
كڵێساكان ببەن. سەلمان لەگەڵ 15 كۆچبەری 
دیكــەی كورد هانایان بۆ كڵێســایەكی شــاری 

كۆسینزای باشووری ئیتاڵیا بردووە.
لە زۆربەی شــار و شــارۆچكەكانی ئیتاڵیا، 
حكومەت كەمپی بــۆ حەواندنەوەی كۆچبەران 
دروســتكردووە، خانــووی بــە بەشێكیشــیان 

داوە، بــەڵام ژمــارەی كۆچبــەران زۆر لــەوە 
زیاتــرە كــە بتوانرێ لــە كەمپەكانــدا جێیان 
بكرێتەوە. ئەو ســەنتەر و كڵێسایانەشــی كە 
هاوكاریــی كۆچبــەران دەكــەن، هــاوكاری و 

خزمەتگوزارییەكانیان زۆر سنووردارە.
جێگیركردنــی  سیســتەمی  ئیتاڵیــا  لــە 
پەنابەران و دابینكردنــی خزمەتگوزاری وەكو 
خوێنــدن و تەندروســتی و هاوكاریــی دارایی 
لــە هەرێمێكــەوە بــۆ هەرێمێــك، تەنانەت لە 

شارێكەوە بۆ شارێكی دیكە دەگۆڕێ.
لــە شــارەكانی باشــوور جگــە لــە كەمپ، 
دیكــە  پێداویســتییەكانی  هەمــوو  و  خانــوو 
بــۆ كۆچبــەران دابیــن دەكــرێ، بــەڵام دوای 

چاوەڕوانییەكی زۆر. لە شــارەكانی ناوەڕاست 
و باكــوور بەهۆی گوشــاری زۆری كۆچبەران، 
خێزانە كۆچبەرەكان زۆرتر چانســی وەرگرتنی 

خانوویان هەیە.
رزگار محەممــەد پێشــتر لە شــاری میلان 
بــووە و ئێســتا رووی لــە شــاری كاتنــزارۆ 
كــردووە، دەڵێــت "لــە میــان كەنیســەكان 
خواردنیان پێشــكەش دەكردین، حكومەتیش 
لە كامپ شوینی بۆ دابین كردبووین. ئێستاش 
لێــرە ژیانمان باشــە، بــەڵام دوای چوار مانگ 
گەیشــتینە ئــەم قۆناغــە، چونكە لــەم وڵاتە 
شــوێنی نیشــتەجێبوون وەك پێدانــی مافــی 

پەنابەری بۆ كۆچبەر گرنگە".

كۆچبەرێكی كورد: كڵێسا نەبووایە، ئەم 
زستانە رەق دەبووینەوە

رووداو - مالمۆ 

كوشتنی كوڕە گەنجێكی تەمەن 16 ساڵان 
لــە مالمــۆی ســوێد، تــرس و نیگەرانییەكی 
زۆری لای خەڵكی شــارەكە دروســتكردووە، 
پەنابەرانــی كوردیــش دەڵێــن چیــدی مالمۆ 
بــۆ ئــەوان شــوێنێكی ئــارام نییــە و بیر لە 

جێهێشتنی دەكەنەوە.
بــوو،  لەســەرخۆ  گەنجێكــی  "ئەحمــەد 
قــەت وەك دژە كوردێــك، یــان كەســێكی 
رەگەزپەرســت هەڵســوكەوتی نەدەكــرد، بە 
مەرگــی زۆر نیگەرانم". ئەمــە گوتەی نارینی 
تەمەن 17 ســاڵانە كە كوردێكی دانیشــتووی 
شــاری مالمۆیــە، نارین هاوڕێی ئــەو گەنجە 
عەرەبــە عێراقییە بوو كە لە ناوەڕاســتی ئەم 
مانگــە لە كاتــی چاوەڕوانیی هاتنی پاســدا، 
لە وێســتگەیەكدا لەلایەن چەند كەســێكەوە 

كوژرا.
كوشتنی ئەحمەد زەبحاوی 16 ساڵ كە بە 
رەچەڵــەك لە خێزانێكــی عێراقی بووە، نەك 
تەنیا عەرەب و تاراوگەنشــینانی ئەو شــارە، 
بەڵكو تەواوی دانیشــتووانی شــاری مالمۆی 
نیگەران كرد. ئەوەندەی پێنەچوو لە شــاری 
ســتۆكهۆڵمی پایتەختیــش گەنجێكی دیكەی 
بیانی كوژرا. هەردوو رووداوەكە لە سەرەتا و 

ناوەڕاستی ئەم مانگەدا بوون.
لــە مــاوەی پێنج ســاڵی رابــردوودا ئەمە 
چواردەمین حاڵەتی كوشــتنی گەنجی بیانییە 
لە شــاری مالمۆ. ئەو شــارە چــوارەم گەورە 
شــاری ســوێدە كــە دەكەوێتــە باشــووری 
رۆژئاوای سوێد و لەسەر سنووری دانیماركە. 
ژمارەیەكــی زۆری كــوردی لێ نیشــتەجێیە، 
بــەڵام زۆرینەی بیانییەكانی نیشــتەجێی ئەو 
شــارە لە عەرەبــی عێراقی بە پلــەی یەك و 
مەغریبی بە پلەی دووەم پێكهاتوون. زۆرجار 
ئەم شارە وەك شاری گرووپە مافیاكان ناوی 

دەركردووە.  
جەمال ئەحمەد كە كوردێكی دانیشــتووی 
ئەو شــارەیە و ســاڵانێكی زۆرە لە ســوێدە، 

ئەو شــەوەی داعــش مەخمــووری داگیركرد 
لــە هەولێــر بوو، ئــەو دەڵێ "هێنــدەی لێرە 
هەســت بە نیگەرانی دەكەم، هێندە هەســتم 
بە نیگەرانی نەكرد كە داعش لە هەولێر نزیك 
بووەوە، درۆ ناكەم ئەگەر بڵێم شــەوان خەوم 

لێناكەوێ".
جەمــال ئەحمەد كە 30 ســاڵە لە ســوێد 
دەژی، بیــر لــەوە دەكاتەوە بچێتە شــارێكی 
دیكــەی ســوێد، چونكە وەك خــۆی دەڵێت 
تاوەكو ئێســتا ســێ جار دزی لــە ماڵەكەی 

كراوە.
دەســتگیركردنی پیاوە لێزەرەكە كە وەك 
ســوێدییەكی قەنــاس بەدەســت و بكــوژی 
بیانییــەكان لــە مالمــۆ نــاوی دەركردبــوو، 
جۆرێك لە ئارامی بۆ شــارەكە گەڕاندبووەوە، 

بەڵام كوشتنی ئەحمەد و گەنجە بیانییەكانی 
دیكە، دووبارە خەڵكەكەی نیگەران كردووە.

سیاســەتڤانانی بیانیــی ســوێد رەخنەیان 
هەیــە و پێیانوایــە دەوڵــەت سیاســەتێكی 
تۆكمەی بۆ ئەو پرســە نییە. كوردۆ باكســی 
سیاســەتڤان و رۆژنامەنووســی كــوردی ئەو 
وڵاتە دەڵێت كوشــتنی بیانییەكان لای سوێد 
بایەخێكــی ئەوتۆی نییە "ئەگەر ســوێدییەك 
بكوژرایــە، هەمــوو دنیا بۆی دەهاتنە ســەر 
خەت، بەڵام لەبەرئەوەی سەرڕەشــێك بووە، 

هەر زوو دۆسیەكەی دادەخەن". 
كوردۆ باكسی كە دوو جار بەربژێری پارتی 
ژینگــە بووە بۆ پەرلەمان، بەراوردی رووداوی 
كوشتنی كچە كورد و كچە سوێدییەك دەكات 
و دەڵێــت "مێدیاكانی ســوێد كوشــتنی كچە 

كوردەكــە گــەورە دەكەن، چونكــە باوكێكی 
كــورد كوشــتوویەتی، بــەڵام كوشــتنی كچە 
ســوێدیەكە لەلایەن كەسێكی نزیكی، بچووك 
دەكرێتــەوە". باكســی هەروەهــا نموونــەی 
بــە رفاندنــی رۆژنامەنووســێكی ســوێدی لە 
ئەســیوپیا هێنایەوە و گوتــی "ئەوە چەندین 
ســاڵە رۆژنامەنووسێكی سوێدی لە ئەسیوبیا 
رفێنــراوە، بەڵام لەبــەر ئــەوەی رەچەڵەكی 

بیانییە، فەرامۆش كراوە".
باڵیــۆزی عێــراق لەو وڵاتە كــە كوردێكی 
باشــووری كوردستانە، دەڵێت "رازی نین بەو 
لێكۆڵینەوانەی لەبارەی كوشتنی ئەحمەدەوە 
وردەكاری  لــە  كــردووە  داوامــان  كــراون، 

لێكۆڵینەوەكان ئاگادار بكرێینەوە".
بەكــر فەتــاح، باڵیــۆزی عێراق لە ســوێد 

بەپاســاوی نەبوونی كات، وەڵامــی رووداوی 
نەدایــەوە، بەڵام لــە لێدوانێكدا بۆ ئاژانســی 
كۆمپیســی عەرەبــی گوتوویەتــی "وەزارەتی 
ئێمــەوە  رێگــەی  لــە  عێــراق،  دەرەوەی 
بەدواداچوون بۆ وردەكارییەكانی ئەو كەیســە 

دەكات".
 

مالمۆ شاری گرووپە مافیاكان

"مالمۆ شــاری گرووپە مافیــاكان".. ئەمە 
شوناســی ئەو شارەیە بەلای زۆر لە رەوەندە 

جیاوازەكانی سوێدەوە. 
ســوێدییەكان پێیانوایــە ئەمــە جۆرێكــە 
لــە زیادەڕۆیــی. ئانا سڤانســۆن نووســەر و 
لێكۆڵینڤــان دەڵێت "لە شــارێكی وەك مالمۆ 
كەســانی وەك یاریزانــی تۆپــی پــێ زلاتان 
ئێســتا  كــە  پێگەیشــتوون  ئیبراهیمۆڤیــج 
سڤانســۆن  ســوێدە".  خەڵكــی  ســیمبولی 

گوتیشــی "دەیان كورد و عــەرەب و ئەلبانی 
لــەم شــارە ژیــاون و بوونەتــە كەســی دیار 
و كاریگــەر لەســەر كۆمەڵگــە، ناكرێــت بــە 

رووداوێك شوناسی ئەم شارە بشێوێنرێ". 
لەم شــارە، هەمیشــە پۆلیس لــە هەموو 
كونجێكــی دەبینــرێ. رووداوەكانی دزیكردن 
و فرۆشــتنی ماددەی هۆشــبەر و كوشــتن و 

رفاندن لە هەڵكشاندان.
ئەحمەد بــەرواری لە مالمۆ چێشــتخانەی 
هەبووە و دووجار چێشتخانەكەی سووتێنراوە. 
ئەو بە )رووداو(ی گوت: "هەڕەشەی گرووپە 
مافیاكان وای لێكردم هەرگیز بیر لە پڕۆژەی 

گەورەی بازرگانی نەكەمەوە".
 بەرواری كە ئێســتا مالمۆی جێهێشتووە، 
گوتیشــی "بێزاربووم لە هەڕەشە و سەرانەی 
گرووپــە چەتەكان. منداڵەكانــم لە قوتابخانە 
فێری دەیان شــتی خراپ دەبوون، ئەگەر زوو 

فریا نەكەوتبام".

كورد بیر لە جێهێشتنی دەكەنەوە

مالمۆی سوێد بۆ بیانییەكان دەبێتە دۆزەخ

گرووپــە چەتــە و مافیاكانــی كــورد پێشــتر ناوبانگی زۆریــان هەبوو لە ســوێد. 
عەســابەكانی وەك جەنگیزخان، )ئە.خەیلانــی( و )ح.دەربەندیخانی( و چەندینی دیكە، 
لە یادگەی خەڵكی مالمــۆ و یۆتۆبۆریدا ماون. بگرە ماوەیەك بابەتی گەرمی مێدیاكانی 
سوێد و ئەوروپا بوون. ســیروان كۆیی، دانیشتووی سوێد دەڵێت "بەهۆی چالاكبوونی 

گرووپە عەرەبەكان، ئێستا باسی گرووپە كوردییەكان هەر ناكرێت". 
ســیروان كۆیی كە پڕۆژەی بازرگانی هەبووە لە مالمۆ گوتیشــی "گرووپی چەتە و 

مافیای عەرەبی و سریانی شوێنیان بە گرووپە كوردییەكان لێژ كردووە".

خۆری گرووپە كوردییەكان ئاوابوو

كوردێك: 
لە مالمۆ هەست بە نائارامی دەكەم

کۆچبەرانی کورد لە ئیتاڵیا پەنا بۆ کڵێساکان دەبەن )فۆتۆ: رووداو(

ئەحمەد زەبحاوی لە وێستگەیەکی پاسدا لە شاری مالمۆی سوێد لەلایەن چەند کەسێکەوە کوژرا

 )فۆتۆ: سەرتیپ عوسمان(

سەروەر سالار
رووداو - سلێمانی

ئێستا كەرەستە و بووكەڵە سێكسییەكان 
بابەتێكــی گەرمــی نێو خەڵكی بەگشــتی و 
گەنجانــن بەتایبەتی، پزیشــكێكی پســپۆڕ 
دەڵــێ هەندێك لەو كەســانەی ئەو بووكەڵە 
سێكســیانە بەكاردێنن تووشــی نەخۆشیی 
بــوون و هەندێكیشــیان تەنیــا  پارافیلیــا 
مۆدێرنــن.  كۆمەڵگــەی  رەنگــدەرەوەی 
توێژەرێكی كۆمەڵایەتیش هۆشــداری دەدات 
كە رووكردنە ئەو نەریتانە كار لە پەیوەندییە 

كۆمەڵایەتییەكان دەكات.
چەندین پەیج لە فەیســبووك رێكلام بۆ 
فرۆشتنی بووكەڵە و كەرەستەی سێكسی 
دەكــەن و لــە شــارەكانیش لــە هەندێك 
شــوێن بە شــاراوەیی كڕین و فرۆشتنیان 

پێوە دەكرێ.
بڕیــار یەكێك لەو گەنجانەیە كە لە دەمی 
هاوڕێكانیەوە گوێی لەو بابەتە بووە و دەڵێت 
كەم نین ئەوانەی ئەو كەرەستانە بەكاردێنن 
"رۆژێك برادەرێكم هاواری لە كەســێك كرد، 
ئــەوە بۆ نایهێنیتەوە؟ گوتی با ســێ رۆژی 
تریش لەلام بێ". دواتر بە بڕیار دەڵێ ئەوە 
هەواڵی بووكەڵە سێكسییەكەی پرسیوە كە 
برادەرەكانی ماوە ماوە لێی وەردەگرن و بە 

زەحمەت نۆرەی خۆی دێتەوە!
بڕیــار دەڵێــت لــە بازاڕەكانــی لەنگــە 
بــەو  فرۆشــتن  و  كڕیــن  شــاراوەیی  بــە 
كەرەستانەوە دەكرێ، بەڵام رێگەی دیكەش 
زۆرن بۆ دەستخســتنی "ئێســتا دەتوانی بە 
ئاســانی لەڕێگەی بازاڕە ئەلیكترۆنییەكانی 
و  سێكســی  بووكەڵــەی  ئینتەرنێتــەوە 
كەرەســتەی دیكــە بكــڕی، لــە ئەمریكا و 
ئەوروپــاوە بــە پۆســت بۆت دێتــەوە بەبێ 

ئەوەی كەس بزانێ".

 نرخی یەكێك لەو بووكەڵانە لە ئەمازۆن 
لــە 13 دۆلارەوە دەســتپێدەكات تاوەكــو 
1300 دۆلار و نرخیــان بەپێــی كواڵیتــی و 

نزیكییان لە لەشێكی سروشتی، دەگۆڕێ.
پزیشــك و توێــژەران دەركەوتنــی ئــەو 
دیاردە نوێیانە بە بەشێك لە دەركەوتەكانی 

جیهانگیری دەبینن.
د.جەعفــەر عومەر، هەڵگــری بڕوانامەی 
لــە پزیشــكیی دەروونــی دەڵــێ  دكتــۆرا 
سێكســی  بووكەڵــەی  "بەكارهێنانــی 
دەركەوتەیەكــی دونیای مۆدێرنە و لە چەند 
ســاڵی رابردوودا سەریهەڵداوە. پەرەسەندن 
و بڵاوبوونــەوەی بــە خێرایــی بــە جیهاندا 
نیشــانەن بۆ پەسەندكردنی لەلایەن بەشێك 

لە كۆمەڵگەوە".
بەبڕوای محەممەد گۆمەشــینی، توێژەری 
كۆمەڵایەتی و راوێژكاری خێزانی، سروشتی 
و  ئەمــڕۆ  بازرگانییەكانــی  پەیوەندییــە 
نەبوونی هەندێك یاســای تایبەت بە دیاردە 
نوێیەكان هۆكاری ســەرەكیی بڵاوبوونەوەی 
ئــەو دیاردانــەن "كرانەوەی ســنوورەكان و 
هێنانــی كەلوپــەل لــە وڵاتــان و بازرگانیی 
ئازاد، بەهۆی كرانەوەی كوردستان بەڕووی 
جیهانی دەرەوە و بەئاســان دەســتكەوتنی 
هەموو شــتێك، لەلایەكــی دیكەش نەبوونی 
یاسای تایبەت بە قەدەغەكردن و رێگریكردن 
لەو بابەتانە، هەموویان هۆكاری سەرەكین".

بۆچی خەڵكی 
روو لەو بابەتانە دەكەن؟

ئاژانســی ســپۆتنیكی رووســی هەفتەی 
رابــردوو لــە راپۆرتێكیدا باســی بەربڵاویی 
بەكارهێنانــی بووكەڵــە سێكســییەكانی لە 
وڵاتانی عەرەبی بەگشــتی و میسر و لوبنان 
بەتایبەتی كرد. بە لێكدانەوەی ئەو ئاژانسە 

رووســییە، قەیرانــی دارایــی و زۆربوونــی 
رێژەی بێكاری هۆكارێكی سەرەكین.

لــە  پســپۆڕ  خــوری،  نەبیــل  دكتــۆر 
راپۆرتــەی  لــەو  كــرداری،  دەروونناســیی 
ســپۆتنیكدا هەندێــك شــرۆڤەی دەروونیی 
كردووە بــۆ ئارەزووی هەندێــك لە خەڵكی 
"كاتێــك  سێكســییەكان  بووكەڵــە  بــۆ 
پیاوێك شكســت دێنێ لە سەرنجڕاكێشــانی 
خانمێك بــەرەو خۆی، یان گرفتی هەبێ لە 
پەیوەندییــە كۆمەڵایەتییــەكان، یان زیرەك 
نەبــێ لە تێكەڵبوون بــە رەگەزی بەرامبەر، 
یان متمانەی بەخۆی لاواز بێ و لە جەستەی 
خۆی رازی نەبــێ، یان لایەنی ماددیی لاواز 
بێ و نەیەوێ پارە لە سێكسدا خەرج بكات، 
ئیــدی پەنــا بــۆ رێگەیەكی ئاســان دەبات 
بــۆ كپكردنــەوەی غەریزەكانــی، ئێســتاش 
بووكەڵە سێكسییەكان ئەو رێگە ئاسانەن".
محەممــەد گۆمەشــینی هەروەها دەڵێت 

و  تیڤــی  كەناڵێكــی  هەمــوو  "وەرگرتنــی 
ماڵپەڕێكی ئیتەرنێت لە هەرێمی كوردستان 
بەبێ سانســۆر، كارێكی وایان كردووە لاوان 
دەســتیان بــگات بەهەموو ئەو شــتانەی لە 
فیلمەكانــدا دەیانبینن و دەیانەوێ ئەوانیش 

تاقیی بكەنەوە".
لــە  جگــە  عومەریــش،  د.جەعفــەر   
جەختكردنــەوە لەســەر ئــەو هۆكارانــەی 
د.نەبیل خوری ئاماژەی پێداون، سروشتی 
ژیانــی جەنجاڵــی ئەمڕۆش بــە هۆكارێكی 
دیكــە دەزانــێ "مــرۆڤ ئەگــەر پەیوەندی 
دروســتكرد،  دیكــە  مرۆڤێكــی  لەگــەڵ 
دەبێــت بەردەوامیــی پێبــدات و بە هەموو 
جەســتە و روحی لەگەڵیدا بێت و بەشێكی 
كاتەكانــی بۆ تەرخان بــكات، بەڵام رەنگە 
ژیانــی جەنجاڵــی ئەمــڕۆ بــواری هەندێك 
كــەس نەدات ئەو كارە بكــەن، بۆ پەنا بۆ 

بووكەڵەیەك دەبەن".

گرفتی خێزانی و كۆمەڵایەتی

محەممــەد گۆمەشــینی هۆشــداری دەدات 
لــە پەرەســەندنی ئــەم حاڵەتــە و دەڵێت "بە 
دیاردەبوونــی ئەم بابەتە، لــەڕووی دەروونی و 
كۆمەڵایەتییــەوە كاریگەریــی خراپــی دەبێت، 
چونكــە دەبێتــە رێگەیــەك بۆ خراپــەكاری و 

نەشــیاو،  كاری  بــۆ  لاوان  بەلاڕێدابردنــی 
دروســتبوونی كێشــە و تێكچوونی ئاسایشــی 
كۆمەڵایەتــی". گۆمەشــینی دەڵــێ پێویســتە 
حكومــەت و لایەنە پەیوەندیــدارەكان بەجددی 
بێنە ســەرخەت و رێگــری لەمە بكەن، چونكە 

كاریگەرییەكانی لە داهاتوودا بەدەردەكەوێت.

رووداو - مێدیكاڵ نیوز تودەی

گۆشــتی ســوور بــە چەندیــن ڤیتامیــن و 
كانــزا دەوڵەمەندە كــە بــۆ دەوڵەمەندكردن و 
هەمەڕەنگكردنی ژەمەكانمان گرنگن، بەڵام لەو 
ساڵانەی دوایی نێوبانگی گۆشتی سوور هەندێك 
زڕاوە، چونكــە هەندێــك توێژینــەوە ئاماژە بە 
پەیوەندیــی نێوان خواردنی گۆشــتی ســوور و 
تووشــبوون بە شێرپەنجە، نەخۆشییەكانی دڵ 
و بۆڕییەكانــی خوێن و سســتبوونی گورچیلە 
و چەندینی دیكە دەكەن، بەڵام ئایا بەڕاســتی 
هەموو خواردنێكی گۆشــتی ســوور بۆ جەستە 

زیانی هەیە؟

گۆشتی سوور وەك خۆراكێكی 
سەرەكیی مرۆڤ

گۆشتی سوور ئەو گۆشتەیە كە لە گیاندارە 
شــیردەرەكانەوە وەردەگیــرێ. هەندێك كەس 

رۆژانە بەشــێوەی جیاواز دەیخۆن. بەگشتیش، 
راســتەوخۆ یــان ناڕاســتەوخۆ لــە زۆربــەی 

ژەمەكانماندا هەیە.
لــە وڵاتێكی وەكوو ئەمریكا ســاڵی رابردوو 
هەر كەسێك بە تێكڕا 48 كیلۆ گۆشتی سووری 
خــواردووە، ئەمەش كەمبوونێكــی بەرچاوە بە 
بــەراورد بــە چەند دەیە لەمەوبــەر، بۆ نموونە 
ســاڵی 1970 هەر تاكێكی ئەمریكایی 66 كیلۆ 
گۆشــتی ســووری خواردووە. تەنیــا لە دەیەی 
رابــردوودا ئەمریكاییــەكان بــە راددەی %10 
خواردنی گۆشــتی ســووریان كەمكردووەتەوە، 
كەمترین بڕیش ســاڵی 2014 خــوراوە كە 45 

كیلۆگرام بووە بۆ هەر كەسێك.

بادانەوە بەرەو خۆراكی رووەكی

بەگوێــرەی رووپێوییەكــی ســاڵی 2016، 
لــە ویلایەتە یەكگرتووەكانــی ئەمریكا ژمارەی 
گیاخــۆرەكان گەیشــتووەتە هەشــت ملیــۆن 

كەس. ئەوانەشــی تــەواو نەبوونەتــە گیاخۆر، 
مەیلیــان بەرەو خواردنــە رووەكییەكان چووە. 
بۆ نموونە هەمان رووپێوی دەریخستووە 37%ی 
ئــەو ئەمریكیانەی لــە دەرەوەی ماڵ ژەمێكیان 
بەڕێ كردووە، خواردنی رووەكییان هەڵبژاردووە 
نــەك گیانــەوەری. 36%ی ئەوانــەی خواردنی 
رووەكییان هەڵبژاردووە، گوتوویانە بۆ پاراستنی 

تەندروستییان ئەوە دەكەن.
بەپێی نوێترین رێنمایی ئەكادیمیای خۆراك 
و شەكرەی ئەمریكایی، خواردنی رووەكی لەبری 
گیانەوەری، ئەگەری تووشــبوون بە شەكرە بە 
راددەی 62% كەم دەكاتەوە، هەروەك ئەگەری 
تووشــبوون بە جەڵتەی دڵ و مێشــكیش كەم 

دەكاتەوە.

گۆشتی سوور و شێرپەنجە

ئۆكتۆبــەری 2015 رێكخــراوی جیهانیی 
تەندروســتی، بــۆ یەكەمجــار بــە فەرمــی 

رایگەیاند لەنێوان خواردنی گۆشــتی سوور 
و تووشــبوون بــە شــێرپەنجە پەیوەنــدی 
هەیە. بەهێزترین پەیوەندی نێوان گۆشــت 
و شــێرپەنجە خواردنــی گۆشــت بــوو لــە 
دەســتكاریكراو  گۆشــتی  شــێوازەكانی 
)لەقوتوونــراو یان هــەر رێگەیەكی دیكەی 

هەڵگرتن و تەمەندرێژكردنی(.
ئاژانســی نێودەوڵەتــی بــۆ توێژینەوە لە 
شــێرپەنجە )كــە دامەزراوەیەكــی ســەر بە 
دوای  جیهانییــە(،  تەندروســتی  رێكخــراوی 
پێداچوونــەوەی 800 توێژینەوەی زانســتیی 
پێشــوو، هەندێك داتای لەبارەی پەیوەندیی 

نێوان گۆشت و شێرپەنجە بڵاوكردەوە.
ئاژانسەكە رایگەیاند كە خواردنی رۆژانەی 
50 گــرام گۆشــتی دەســتكاریكراو ئەگــەری 
تووشبوون بە شێرپەنجەی كۆڵۆن بە راددەی 

18% زیاد دەكات.
ئاژانســی نێودەوڵەتــی بــۆ توێژینەوە لە 
شــێرپەنجە پەیوەنــدی بینیبــووەوە لەنێوان 

خواردنی گۆشتی سوور و زیادبوونی ئەگەری 
تووشبوون بە شێرپەنجەكانی رێكە و كۆڵۆن، 

پەنكریاس و پرۆستات.
هەروەها بەپێی راگەیێندراوی ئینستتیوتی 
نیشــتیمانیی ئەمریكــی بــۆ توێژینــەوە لــە 
شــێرپەنجە، گەرمكردنی گۆشــت بــۆ پلەی 
ئێجگار بەرز )بە نموونە كاتی سووركردنەوە و 
برژاندن( ماددەگەلێكی تێدا دروست دەكات كە 
ئەگەری تووشبوون بە شێرپەنجە زیاد دەكات.

سستبوونی گورچیلە

لــە وڵاتێكــی وەك ئەمریــكا 661 هەزار 
كــەس كێشــەی سســتبوونی گورچیلەیان 
هەیــە كــە حاڵەتێكــە تێیــدا گورچیلەكان 
چیــدی توانایان نییە خوێن خاوێن بكەنەوە 

لە پاشەڕۆ زیانبەخشەكان. 
سســتبوونی  ســەرەكییەكانی  هــۆكارە 
گورچیلە بریتین لە شەكرە و بەرزەپەستانی 
مانگــی  توێژینەوەیەكــی  بــەڵام  خوێــن، 
تەمموزی ســاڵی پار پەیوەنــدی بینییەوە 
لەنێــوان زۆر خواردنــی گۆشــتی ســوور و 

سستبوونی گورچیلەكان.
 the( توێژینەوەكە لە جۆرناڵی زانســتی
 )American Society of Nephrology
بڵاوبووەوە و دەریخســت لەوانەی بەشداری 
توێژینەوەكەیان كرد، ئەو 25%ەی زۆرترین 
گۆشــتیان خواردبوو ئەگەری تووشبوونیان 
بە سســتبوونی گورچیلە بــە راددەی %40 
زیاتــر بــوو لــەو 25%ەی كــە كەمتریــن 

گۆشتیان خواردبوو.

نەخۆشییەكانی دڵ

لــە ئەمریكا ســاڵانە 610 هــەزار كەس 
بــە نەخۆشــییەكانی دڵ دەمــرن، لەســەر 
ئاســتی جیهانیش یەكەم هــۆكاری مردنە. 
توێژینەوەیەكــی ســاڵی 2014 كە لەســەر 
37 هــەزار كەس كراوە، دەریخســتووە ئەو 
پیاوانــەی رۆژانە 75 گرام گۆشــتی ســوور 
)لەقوتوونراو و رێگەكانی دیكەی هەڵگرتن 
ئەگــەری  دەخــۆن،  تەمەندرێژكــردن(  و 
تووشــبوونیان بــە سســتبوونی دڵ 1.28 
ئەوەنــدەی ئەو كەســانەیە كــە رۆژانە 25 

گرام و كەمتر دەخۆن.
ســاڵی 2013 توێژینەوەیــەك دەریخســت 
خواردنی گۆشتی سوور ئەگەری تووشبوون بە 
نەخۆشیی دڵ زیاد دەكات، جا گۆشتەكە چەور 

بێت یان نا. 
دەریخســتووە  دیكــە  توێژینەوەیەكــی 
رەگەزی ئێڵ-كارنیتین لە گۆشــتی سووردا 
لەلایەن بەكتریای ریخۆڵەوە هەرس دەبێ و 
دەگۆڕدرێ بۆ مادەیەك بەنێوی TMAO كە 
توێژینەوە لەســەر مشــك دەریخستووە رێ 
خــۆش دەكات بۆ رەقبوونی خوێنبەرەكان، 
ئــەو حاڵەتــەش ئەگــەری تووشــبوون بە 

جەڵتەی دڵ و مێشك زیاد دەكات.

 چەندە گۆشت بخۆین؟

ســەرەڕای ئــەو زیانانــەی گۆشــت كــە 
باســمان كــردن، نابــێ لەبیرمــان بچێ كە 
گۆشــتی ســوور پڕە لە رەگــەزی خۆراكیی 
بەســوود. بۆ نموونە 100 گرام لە گۆشتی 
ســوور 25%ی پێداویستی رۆژانەی جەستە 
32%ی  هەروەهــا   ،  B3 ڤیتامیــن  بــە 
پێداویستی جەســتە بە زینك پڕدەكاتەوە. 
ئەو ئاسنەی لە گۆشتدا هەیە زۆر باشتر لە 
ریخۆڵەدا هەڵدەمژرێت لەوەی لە ســەرچاوە 
رووەكییەكاندا هەیە. جگە لەوانە، گۆشــتی 
و   B6 ڤیتامیــن  ســیلینیۆم،  بــە  ســوور 

چەندینی دیكە دەوڵەمەندە.
بەپێی ئەو بەڵگە زانستییانەی تاوەكو ئێستا 
هەن، باشترین شت ســنوورداركردنی خواردنی 
گۆشــت و زیــادەڕەوی نەكردنە لــە خواردنی، 

نەوەك تەواو دووركەوتنەوە لە گۆشت.
ئینســتتیوتی ئەمریكی بــۆ توێژینەوە لە 
شێرپەنجە رێنمایی داوە كە بۆ كەمكردنەوەی 
ئەگەری تووشبوون بە شێرپەنجە لە هەفتەیەكدا 
زۆرتر لە 18 ئۆنس )نیو كیلۆگرام( گۆشــتی 
ســوور نەخورێــت. داواش دەكات هیچ بڕێك 
گۆشتی دەســتكاریكراو نەخورێت. مەبەست 
لە گۆشــتی دەســتكاریكراو گۆشتی قوتووە، 
یان هەر رێگەیەكی دیكە بۆ تەمەندرێژكردنی 
گۆشت. نموونەكانی گۆشتی دەستكاریكراو: 
گۆشــتی قوتوو، سالامی، گوشتی وشككراو، 

سۆسج، باسترمە، هۆتدۆگ.

بازاڕی بووكەڵەی سێكسی لە فەیسبووك گەرمە

ئایا واز لە خواردنی گۆشتی سوور بهێنین؟

پسپۆڕێك: ئەوانەی ئەو بووكەڵانە بەكاردێنن 
نەخۆشیی پارافیلیایان هەیە

بەكارهێنەران نەخۆشن

د. جەعفــەر عومەر، پزیشــكی پســپۆڕی دەروونی دەڵێ كەســێتی هەندێك مرۆڤ 
بەجۆرێكە زۆرتر سێكس لەگەڵ بووكەڵە پەسەند دەكەن، وەكو كەسێتی سكیزۆید كە 
زۆر حەز بە تێكەڵی ناكەن، یان كەســێتی شەرمن و دوورەپەرێز كە شەرم لە پەیوەندی 
دەكەن. د.جەعفەر ئەو كەسانەی بە "نەخۆش" ناوبرد و گوتی "حاڵەتێكی دەروونی هەیە 
كــە مرۆڤ ئارەزووی سێكســیی تەنیا بە پەیكەر دەجوڵێــت، دەتوانین لە رووی دەروون 
پزیشكییەوە ئەو كەسانەی هۆگر دەبن بە بووكەڵەی سێكسییەوە بە حاڵەتێكی تایبەت 
 )paraphilia( لە تێكچوون لە ئارەزووی سێكســی نێوببەین كــە پێیدەگوترێ پارافیلیــا

لەوانەیە تاك تووشی خەمۆكیش بكات".

شرۆڤه‌

رووسیا بە پەیەدە و توركیا 
بە ئەحرار ئەلشام شەڕی یەكدی دەكەن

 رووداو - هەولێر

هەفتەی رابردوو لە دانوســتاندنی ئاستانەدا، 
رووســیا، ئێران و توركیا لەســەر میكانیزمێكی 
ســێ لایەنە بــۆ راگرتنی ئاگربەســتی ســووریا 
رێككەوتــن. بەگوێــرەی بەیاننامــەی كۆتایــی 
دانیشــتنە دوو رۆژییەكە، هەر سێ وڵات لەسەر 
بەردەوامیی هەوڵەكان بۆ تێكشكاندنی داعش و 
بەرەی فەتحی شــام )لقی قاعیدە لە ســووریا( 
رێككەوتن. رێككەوتنەكــە واژۆی هیچ لایەنێكی 
ســووری لەســەر نییــە، ئەمەش ئەو راســتییە 
راگرتنــی  یــان  درێژەپێــدان  كــە  دەردەخــات 
جەنگی نێوخۆی ســووریا هێندەی لە دەرەوەی 
ســنوورەكانی ئــەو وڵاتــەوە كۆنتــرۆڵ دەكرێ، 
هێنــدە پەیوەندی بــە رێككەوتنی نێــوان هێزە 

نێوخۆییەكانەوە نییە.
ئەمریكا، چین و ژمارەیەك لە وڵاتانی عەرەبی 
كرابــوون،  ئاســتانە  كۆنفرانســی  بانگهێشــتی 
لەوانــەش ئــوردن، ســعودیە، میســر، لوبنان و 
عێــراق. بەشــار جەعفــەری، نوێنەری ســووریا 
لە نەتــەوە یەكگرتووەكان، ســەرۆكی شــاندی 
حكومەتــی ســووریا بــوو لــە كۆبوونەوەكاندا، 
تاكە هێزی ســەرەكیی ئۆپۆزیسیۆنی سووریاش 
لــە كۆنفرانســەكەدا جەیش ئەلئیســام بوو بە 

سەرۆكایەتی محەممەد عەلوش. 
هاوپەیمانێتی نیشــتمانیی سووریا، پەیەدە و 
ئەحرار ئەلشام ئامادەی كۆنفرانسەكەی ئاستانە 
نەبوون. ئەحرار ئەلشام كۆبوونەوەكانی بایكۆت 
كردبوو، بەڵام ئەم گرووپە بەدەست دووبەرەكیی 
نێوخۆییشــەوە دەناڵێنێ، لە كاتێكدا بەشێك لە 
سەركردایەتی خوازیاری هاوكارین لەگەڵ بەرەی 
فەتحــی شــام، بەشــێكی دیكەیــان دەیانەوێت 
بەشــداریی كۆبوونەوە نێودەوڵەتییەكان بكەن. 
پەیــەدە بەهۆی گوشــارەكانی توركیــاوە ناوی 
نەخرابووە لیستی بەشــدارانی كۆنفرانسەكەوە. 
بەرەی فەتحی شــام و داعشــیش لەو گرووپانە 
بــوون كــە نەدەبــوو بەهیــچ شــێوەیەك بیر لە 

بەشداركردنیان بكرێتەوە.
هەڵبژاردنی وادەی كۆنفرانســەكەش گرنگیی 
خۆی هەبوو. كۆنفرانســی ئاســتانە تەنیا ســێ 
رۆژ دوای دەستبەكاربوونی دۆناڵد ترەمپ هات، 
بەمــەش ڤلادیمیر پوتین، ســەرۆكی رووســیا، 
دەیەوێــت بە مەرجەكانی خــۆی لەگەڵ ئیدارەی 
نوێی ئەمریكا )واتە قۆناغی پاش ئۆباما( مامەڵە 
بــكات، بە تایبەتیش لە كاتێكدا شــاری حەلەب 
لەژێر كۆنترۆڵــی هێزەكانی لایەنگری حكومەتی 

سووریادایە.

جیا لەمە، كۆنفرانسی ئاستانە مانگێك پێش 
كۆبوونەوەی جنێڤ هات كە بڕیارە رۆژی هەشتی 
شــوبات بەنێوبژیوانیی نەتــەوە یەكگرتووەكان 
بەڕێوەبچێــت، بۆیــە دوور نییــە كۆبوونــەوەی 
ئاســتانە بــە مەبەســتی دانانــی بناغەیەك بۆ 
دەســەڵاتی رووســیا لــە كۆبوونــەوەی جنێــڤ 

بەكاربهێنرێ.

رووسیا و ئەنقەرە و 
قەیرانی متمانە

كاروبــاری  لێكۆڵــەری  باڵانــش،  فابریــس 
سیاســی ســووریا لــە پەیمانگــەی واشــنتن، 
پێیوایــە ئامانجــی كۆبوونەوەكەی ئاســتانە بە 
پێچەوانــەی كۆبوونەوەكانی جنێڤ، راگرتن یان 
سنوورداركردنی جەنگی نێوخۆیی سووریا بووە. 
ئەو دەڵێت "رێككەوتنەكە ســەربازییە و دەكرێ 
ئاكامی سیاسیشی هەبێت، بۆیە ئەو گرووپانەی 
بانگهێشــت كــراون، گرووپــی ســەربازین نەك 

سیاسی".
بالانش پێیوایە "توركیا دەیتوانی گوشارێكی 
زیاتــر بخاتە ســەر ئەحرار ئەلشــام بــۆ ئەوەی 
بەشداری كۆنفرانسی ئاستانە بێت، بەڵام توركیا 
دەیەوێت ئەو هاوپەیمانێتییە وەكوو وەرەقەیەك 
بپارێزێت، ئەمەش بۆ ئەو كاتەی كە دانوستاندنی 
ئاســتانە و قۆناغــی دواتر بەباشــی بەرەوپێش 
نەچــوو یــان هاوكارییەكانــی نێوان رووســیا و 

توركیا كێشەی تێكەوت".
توێــژەرە فەرەنســییەكە هەروەهــا دەڵێــت 
"رووســیاش پەیەدە وەكوو وەرەقەیەك لە دژی 
ئەنقەرە بەكاردێنێ". پەیەدە و پێشــڕەوییەكانی 
لە باكووری سووریا ئەو هۆكارە بوون كە لە رۆژی 
یەكەمــەوە توركیای ناچار كرد پەنا بۆ رووســیا 
بەرێت. ئێســتاش ئەگەرچی رووسیا بۆردومانی 
چەكدارانــی داعش لــە نزیك ئەلبــاب دەكات و 
توركیــا دەیەوێــت ئەمــە وەكــوو ئاماژەیەك بۆ 
نزیكبوونەوەی مۆســكۆ و ئەنقەرە نیشان بدات، 
بەڵام بۆردومانەكانی رووسیا هێندەی لە خزمەتی 
پێشــڕەوییەكانی هێزەكانی لایەنگری ئەســەدە، 
هێندە بۆ پشتگیری پێشڕەویی هێزەكانی توركیا 

بۆ ناو شاری ئەلباب نییە.
 

پلانی رووسیا و 
ئۆپۆزیسیۆنێكی پارچە پارچە

لــە مــاوەی چەند مانگی رابردوودا، مۆســكۆ 
ئاگربەســتەكانی بــۆ جێگیركردنــی هێزەكانــی 

حكومەتــی ســووریا و دروســتكردنی ناكۆكــی 
لەنێو هێزەكانی ئۆپۆزیسیۆندا بەكارهێناوە. ئەم 
ئامانجەی رووســیاش سەری گرتووە. بەگوێرەی 
ئەمریكــی  ســتراتفۆری  ناوەنــدی  راپۆرتێكــی 
"كەوتنی حەلەب و سیاســەتەكانی ئەمدواییەی 
توركیا لە ئاست ئۆپۆزیسیۆنی سووریا، بووەتە 
هــۆی ئــەوەی ناكۆكــی نێوخۆیــی هێزەكانــی 
ئۆپۆزیسیۆن زیاتر بێت". راپۆرتەكەی ستراتفۆر 
ســێ هۆكار بــۆ ئــەم ناكۆكییانە دەستنیشــان 

دەكات:
نێــوان  لــە  بۆچــوون  جیاوازیــی  یەكــەم: 
سەركردەی گرووپەكانی ئۆپۆزیسیۆن كە بەهۆی 
كۆبوونەوەیــان لــە ئیدلیــب بەریەككەوتنیان لە 

جاران زیاترە.
دووەم: ناكۆكیــی نێوان گرووپەكان لەســەر 

بەشــداریكردن یــان نەكــردن لە ئۆپەراســیۆنی 
فەتحــی  بــەرەی  توركیــا.  فوراتــی  قەڵغانــی 
شــام ژمارەیــەك لــە گرووپــە ئیســامییەكانی 
ئۆپۆزیسیۆنی سووریا بەوە تۆمەتبار دەكات كە 
بەشــدارییان لە ئۆپەراســیۆنی قەڵغانی فورات، 
هــۆكاری كەوتنی ئۆپۆزیســیۆن بوو لە حەلەب. 
ســێیەم: لــە چەنــد مانگی رابــردوودا ســەدان 
چەكــداری بەرەی فەتحی شــام لە هێرشــەكانی 
هێــزی ئاســمانیی ئەمریكادا كــوژراون. ئەمەش 
بــەرەی فەتحی شــامی هانداوە لــە گرووپەكانی 
نزیــك لە ئەمریكا بدات، یەكێك لەو گرووپانەش 
سوپای ئازادی ســووریا بووە، بەڵام گەورەترین 
ناكۆكی لە نێوان بەشــێك لە چەكدارانی ئەحرار 
ئەلشــام و بەرەی فەتحی شــامە كــە لە ماوەی 
دوو هەفتەی رابردوودا هەتا ســەر لێواری شەڕی 

دەستەویەخە چوون.
 

ئاستانە.. مەیدانی دەركەوتنی 
رووسیا وەك برا گەورە

قایمبوونی شوێنپێی بەشار ئەسەد، سەرۆكی 
سووریا، دەرفەتی ئەوەی بە رووسیا داوە نیازی 
خــۆی لــە ســووریا ئاشــكراتر بــكات، بۆیە بۆ 
یەكەمجار لە یەك ساڵ و نیوی رابردوودا رووسیا 
لە كۆنفرانســی ئاستانەدا رەخنەی لە هێزەكانی 
لایەنگری ئەســەد گرت و بەوە تۆمەتباری كردن 
كە ئەوان هێرشــیان كردووەتە ســەر ناوچەكانی 
نزیــك لە وادی بەڕەدا، نەك چەكدارانی قاعیدە. 
هەروەها رووسیا شەرعیەتی بە هەردوو گرووپی 
ئەحرار شــام و جەیشــی ئیســام بەخشــی، لە 

كاتێكدا هــەردوو گرووپەكــە لەلایەن حكومەتی 
سووریاوە بە گرووپی تیرۆریستی ناسراون. 

بــەم هەنــگاوە رووســیا پێگەیــەك لەنێــو 
لایەنــە ناكۆكەكانی ســووریادا بەدەســت دێنێ 
كە هیــچ لایەنێكــی دیكە نیەتــی. واتە پێگەی 
نێوبژیوانكاری ســەرەكی یان برا گــەورە. ئەمە 
رەوشــێكە كە رووســیا خۆی دروســتی كردووە 
و خۆیشــی دەیــەوێ بەرەكەی بچنێتــەوە، واتە 
لەلایەكەوە حكومەتی ئەسەدی لە رووخان رزگار 
كرد و لەلایەكی دیكەشــەوە بەهۆی بەشــداریی 
رووســیا ئۆپۆزیسیۆنی سووریا گەیشتووەتە ئەو 
بڕوایەی ناتوانن دەســت بەسەر هەموو سووریادا 
بگرن، ئێستاش رووسیا )بە پێچەوانەی ئێران و 
حكومەتی سووریا( چارەسەرێكی سیاسی دەوێت 

كە ناوی رووسیای لەسەر بێ. 

رووداو - هەولێر

رۆژی چوارشــەممەی رابردوو، دۆناڵد ترەمپ، 
ســەرۆكی ئەمریــكا رایگەیانــد كــە ناوچەیەكی 
ئارام لە ســووریا دروست دەكەن، بۆ ئەوەی ئەو 
خەڵكەی لە ناوچەكانی جەنــگ رادەكەن، لەوێ 
 )ABC( نیشتەجێ بكرێن. ترەمپ كە بۆ كەناڵی
ی ئەمریكی قســەی دەكرد، رەخنەی لە وڵاتانی 
ئەوروپی گرت كە ئەو ژمارە زۆرەی كۆچبەرانیان 
وەرگرتووە و گوتی "من نامەوێ ئەمە لە ئەمریكا( 

رووبدات".
بەگوێرەی دۆكیۆمێنتێك كە وێنەیەكی دەست 
ئاژانســی رۆیتــەرز كەوتووە، ســەرۆكی ئەمریكا 
فەرمانــی بــە وەزارەتــی بەرگــری و وەزارەتــی 
دەرەوە كــردووە لە چەند مانگی داهاتوودا پلانی 
دامەزراندنــی "ناوچەی ئارام" لە ســووریا ئامادە 
بكــەن، ئــەم هەنــگاوەش ئەگــەری فراوانبوونی 
بەشــداریی ئەمریــكا لــە قەیرانــی ســووریای 

لێدەكەوێتەوە. 
ئەگەر ئەم هەنگاوە جێبەجێ بكرێت، ئیدارەی 
نوێــی ئەمریــكا هەنگاوێك دەنێت كــە ئیدارەی 
باراك ئۆباما، سەرۆكی پێشووی ئەمریكا، ئامادە 
نەبــوو بیهاوێــت، لەبەر ئــەوەی نەیاندەویســت 
ســوپای ئەمریكا تووشی شــەڕێكی دیكە ببێت 
لە رۆژهەڵاتی نێوەڕاســت كە ئەگەری پێكدادانی 

نێوان رووسیا و ئەمریكاشی هەیە. 
لە بەشــێك لە فەرمانەكــەی ترەمپدا هاتووە 
"فەرمــان بــە وەزیــری دەرەوە دەكرێــت بــە 
هەماهەنگــی لەگەڵ وەزیــری بەرگری پلانێك بۆ 
دانانــی ناوچــەی ئارام لە ســووریا و ناوچەكانی 
دەوروبــەری ئامادە بكەن بۆ ئەو ســووریانەی لە 

ناوچەكانی خۆیان ئاوارە دەبن". 
دروستكردنی ناوچەی ئارام لە سووریا دابڕانێكە 
لە سیاســەتی ئیدارەی ئۆباما و دەســتپێكردنی 
قۆناغێكی نوێیە لە سیاسەتی ئەمریكا لە سووریا 

و رۆژهەڵاتی نێوەڕاست. وا پێشبینی دەكرێت كە 
بۆ پاراســتنی ناوچەی ئارام لە سووریا، ئەمریكا 
هەم ژمارەی هێرشە ئاسمانییەكانی بەرز بكاتەوە، 
هەمیش هێزی سەربازی رەوانەی ئەو وڵاتە بكات.
لــە دۆكیۆمێنتەكــەدا هیچ ئاماژەیــەك بەوە 
نەكــراوە ســنووری ناوچەی ئارام لــە كوێوە بۆ 
كــوێ دەبێت، یــان ئایا هەموو ناوچــە ئارامەكە 
لەنێو ســووریا دەبێت یــان وڵاتانی دەوروبەریش 

)لەوانەش ئــوردن و توركیا(. حكومەتی توركیا 
ماوەیەكی زۆر بوو داوای لە ئیدارەی ئۆباما دەكرد 
ناوچەیەكی ئارام لەسەر سنووری نێوان سووریا و 
توركیا دروستبكات، بەڵام هەوڵەكانی سەركەوتوو 
نەبــوون. لــە بەڵگەنامەكــەدا باس لــە ئەگەری 
دروســتكردنی ناوچەی ئارام لە وڵاتانی دراوسێی 
ســووریا كــراوە، بــەڵام هیــچ روونكردنەوەیەك 
نەخراوەتەڕوو. لە ماوەی كەمپینەكانی هەڵبژاردنی 

ســەرۆكایەتیدا ترەمپ داوای لە وڵاتانی عەرەبی 
دەكرد یارمەتی دروســتكردنی ئەو ناوچە ئارامە 

بدەن. 
بڕیــاری دروســتكردنی ناوچەی پارێــزراو لە 
ســووریا لــە چوارچێــوەی پلانێكــی بەرفراوانی 
كۆشــكی ســپیدایە كە بڕیــارە لە چەنــد رۆژی 
داهاتوودا واژۆ بكرێت. پلانەكەش هەڵپەساردنی 
ڤیزای ئەمریكی بە هاووڵاتییانی سووری و شەش 

وڵاتــی دیكەی رۆژهەڵاتی نێوەڕاســت و باكووری 
ئەفریقا )عێراق، ئێران، یەمەن، سۆماڵ، سودان 
و لیبیا( بۆ ماوەی 90 رۆژ و وەستاندنی پڕۆگرامی 
وەرگرتنی پەنابەری موسلمانی سووری تا كاتێكی 

نادیار لەخۆدەگرێ. 

كاردانەوەی توركیا

رۆژی پێنجشــەممەی رابردوو حوســێن موفتی 
ئۆغڵــو، گوتەبێــژی وەزارەتــی دەرەوەی توركیا، 
لەبــارەی فەرمانەكــەی ترەمپــەوە رایگەیانــد كە 
وڵاتەكــەی چاوەڕێــی جێبەجێكردنــی فەرمانەكــە 
دەكات. لەمبارەیەوە موفتی ئۆغڵو گوتی "ئاگادارین 
كــە ســەرۆكی ئەمریــكا داوای بەدواداچوونێكــی 
)ســەبارەت بــە دروســتكردنی ناوچەی ئــارام لە 
ســووریا( كــردووە، ئێمــەش چاوەڕێــی ئاكامــی 
بەدواداچوونەكــە دەكەیــن، بــۆ ئــەوەی بزانین لە 
كۆتاییدا چ پێشــنیارێك پێشــكەش بە ســەرۆكی 

ئەمریكا دەكرێ". 
لە مانگی ئابی پارســاڵەوە هێزەكانی ســوپای 
توركیا هاوشــان لەگەڵ چەكدارانی ئۆپۆزیســیۆنی 
فوراتیــان  قەڵغانــی  ئۆپەراســیۆنی  ســووریا 
دەســتپێكردووە. ئۆپەراســیۆنەكە دوو ئامانجی لە 
پشــتە: یەكەمیــان دەركردنــی چەكدارانی داعش 
لــەو ناوچانــەی دەكەونە ســەر ســنووری توركیا 
لەگەڵ سووریا. ئامانجی دووەمیشیان رێگەگرتن لە 
دروستبوونی هەرێمێكی كوردی لە باكووری سووریا. 
بە گوتەی بەرپرســانی سوپای توركیا، ناوچەیەك 
بــە درێژایــی 100 كیلۆمەتر لــە چەكدارانی داعش 
پاككراوەتەوە، توركیا ئــەم ناوچە رزگاركراوانە بە 
"زۆنــی ئارامــی دیفاكتــۆ" ناودەبات. پرســیارەكە 
ئەوەیە ئایا ئیــدارەی ترەمپ ئامادەیە ئەو ناوچانە 
بــە ناوچەی ئــارام ناوبەرێت كــە توركیا و گرووپە 

سوورییە لایەنگرەكانی رزگاریان كردوون؟ 
لە لێدوانەكەی رۆژی پێنجشــەممەی گوتەبێژی 
وەزارەتــی دەرەوەی توركیــادا وەهــا دەردەكەوێت 

كــە توركیا چاوەڕێــی ئەو بڕیــارە دەكات. موفتی 
ئۆغڵو لەمبارەیەوە گوتی "توركیا هەر لە سەرەتاوە 
پشتگیری لە بیرۆكەی دروستكردنی ناوچەی ئارام 
كــردووە، باشــترین نموونــەش بۆ ئەمــە ناوچەی 
جەرابلوســە" كە لە مانگی ئابی رابردووەوە لەلایەن 
ژمارەیــەك هێــزی ئۆپۆزیســیۆنی ســووریا و بــە 

پشتگیری توركیا كۆنترۆڵ كراوەتەوە.

كۆمارییەكان لە پشت 
دروستكردنی ناوچەی ئارامن

بەرپرسانی ســەربازیی ئەمریكا ماوەیەكی زۆرە 
هۆشــداری دەدەن كە دروســتكردنی ناوچەی ئارام 
لــە ســووریا گیانی ســەربازانی ئەمریكــی دەخاتە 
مەترســییەوە، بۆیــەش بەر لە دروســتكردنی ئەم 
ناوچەیــە دەبێت هەموو ئەگــەرەكان لێكبدرێنەوە. 
لەلایەكــی دیكــەوە كۆنگرێســمانە كۆمارییــەكان 
ماوەیەكی زۆرە پشــتگیری لــەو بیرۆكەیە دەكەن، 
بــە تایبەتیش بۆ ئەوەی پارێــزگاری لە گیانی ئەو 
مەدەنییانە بكرێ كە لە دەست جەنگی هەمەلایەنەی 

سووریا رایانكردووە. 
پلانــە  ئــەم  تیمەكــەی،  و  ترەمــپ  لای 
ئەڵتەرناتیڤێكە بۆ وەرگرتنی كۆچبەرانی سووری. لە 
ماوەی كەمپینی هەڵبژاردنی سەرۆكایەتی ئەمریكادا، 
ترەمپ چەندینجار رەخنەی لە ئیدارەی ئۆباما گرت 
لەوەی نەیتوانیوە پشكنینێكی ورد بۆ ئەو كۆچبەرە 
سووریانە بكات كە لە چوارچێوەی پلانی هاریكاریی 

ئەمریكادا وەرگیراون. 
بــەڵام یەكێــك لــەو پرســیارانەی ترەمــپ و 
ئەوەیــە  نەداوەتــەوە،  وەڵامیــان  كۆمارییــەكان 
چــۆن رێگە لــە بەریەككەوتنی فڕۆكــە ئەمریكی و 
رووســییەكان دەگرن، بە تایبەتیــش لەبەر ئەوەی 
رووســیا لــە ماوەی یەك ســاڵ و نیــوی رابردوودا 
شوێنی خۆی لە سووریا قایم كردووە، بۆیەش هیچ 
هەنگاوێكی گەورە لە ســووریا بەبێ پرســكردن بە 

رووسیا ناهاوێژرێ. 

توركیا چاوەڕێی ناوچە ئارامەكەی ترەمپ 
دەكات لە سووریا

ئایا ترەمپ چوار ساڵەكەی تەواو دەكات؟ 

هەتا ئێران جڵەونەكرێ 
رۆژهەڵاتی نێوەڕاست ئارام نابێتەوە

رووداو - هەولێر

چەند مانگێك لەمەوبەر، پێش ئەوەی ترەمپ لە 
هەڵبژاردنەكانی سەرۆكایەتی ئەمریكادا سەربكەوێت، 
زۆربــەی شــارەزایانی سیاســی دەیانگــوت دۆناڵد 
ترەمپــی راســتەقینە ئەوكاتــە دەردەكەوێت كە بە 
فەرمــی پۆســتەكەی وەردەگرێ، چونكــە ئەوكات 
ترەمپ لەگــەڵ ئەو واقیعەش دەبینــرێ كە دەبێت 
دروشمە توندەكانی خۆی تێدا جێبەجێ بكات، بۆیە 
نابێ دروشــمەكانی بەر لــە هەڵبژاردنەكانی بەجدی 

وەربگیرێن.
بــەڵام لە مــاوەی 10 رۆژی رابردوودا كە ترەمپ 
ئیــدارەی كۆشــكی ســپی وەرگرتووە، راســتییەك 
ئاشــكرا بووە كە ئەوەی دۆناڵد ترەمپ، ســەرۆكی 
نوێــی ئەمریــكا، بەر لــە دەســتبەركاربوونی وەك 
ســەرۆك گوتبووی، مەبەســتی بووە جێبەجێشــی 
بــكات، واتە تەنیا بۆ راكێشــانی پۆپۆلیســتەكان، 
راســتڕەوە توندئــاژۆكان و چینی فەرامۆشــكراوی 
كرێكارانی ئەمریكا نەبووە. بە كورتییەكەی ترەمپ 
خۆی بازرگانێكی پۆپۆلیســتی راستڕەوە و هەر لەو 
چوارچێوەیەشــدا سیاســەت دەكات. ئێستا چیدی 
پرســیارەكە ئــەوە نییە ئاخۆ ترەمــپ بەڵێنەكانی 
جێبەجێ دەكات یان نا، بەڵكو پرســیارەكە ئەوەیە 
ئەگەر هەر بەم شێوەیە بەردەوام بێت، ئایا دەتوانێ 
مــاوەی خولی یەكەمی ســەرۆكایەتی خــۆی تەواو 

بكات؟
دۆناڵد ترەمپ هیچ ئەزموونێكی بەڕێوەبەرایەتیی 
كاروباری سیاســی، ئیــداری و حكومیی نییە، هیچ 
ئەزموونێكی لە لێكدانەوە یان داڕشــتنی سیاسەتی 
دەرەوەدا نییــە. وەك لە دوایین دیمانەی رۆژنامەی 
نیویــۆرك تایمز لەگەڵ ترەمــپ دەردەكەوێت، هیچ 
حەزێكیشــی بۆ خوێندنەوەی كتێب نییە، كەسانی 
نزیــك لە تیمەكەشــی دەڵێن ترەمپ لەو كەســانە 
نییــە كە راوێژ و پرســێكی زۆر بــە ئەندامانی تیم 
یــان ئیدارەكــەی خــۆی بــكات، بۆیەش چــاوەڕێ 
ناكرێــت نە خــۆی لــە داهاتوویەكی نزیكــدا فێری 

بنەماكانــی سیاســەت و پەیوەندییەكانــی دەرەوە 
ببێ، نە بۆچوونی كەســانی شــارەزای تیمەكەشی 
كاریگەرییەكی ئەوتۆیان لەســەر هێڵە گشتییەكانی 

سیاسەتی دەرەوەی ئیدارەی ترەمپ هەبێ. 
ئالان لیچمەن، مێژووناســی سیاســی لە زانكۆی 
ئەمریكــی، بــەر لــە بەڕێوەچوونــی هەڵبژاردنــی 
ســەرۆكایەتی ئەمریكا پێشــبینی ئــەوەی كردبوو 
كە ترەمپ ســەردەكەوێت، بەڵام ئێســتا پێشبینی 
دەكات ترەمــپ نەتوانــێ چــوار ســاڵی یەكەمــی 

ســەرۆكایەتییەكەی تــەواو بــكات. ســەبارەت بــە 
هــۆكاری ئــەم بۆچوونــەی خۆی، لیچمــەن دەڵێت 
"ترەمــپ مێژوویەكــی درێژی گوێنەدان بە یاســای 
هەیە، كەسێكە هەڵسوكەوتەكانی پێشبینی ناكرێن 
و هیچ ئەزموونێكی كاركردنی لە كەرتی گشتی نییە، 
ئەمانەش دەكرێ ببنە هۆكاری ئەوەی ترەمپ دواجار 
بەرەوڕووی دادگایی و لێپرسینەوەی توند ببێتەوە".

هۆكارێكــی دیكە كە لیچمەن دەســتی لەســەر 
دادەنێــت، پەیوەندی نێوان ترەمپ و كۆمارییەكانە. 

كۆمارییەكان ئێستا زۆرینەی كۆنگرێسیان بەدەستە، 
بــەڵام زۆرینەكە رەها نییە، واتە خاوەنی 60 ئەندام 
نین لە ئەنجوومەنی پیراندا. بۆیەش لە زۆر حاڵەتدا 
پێویســتیان بە هاودەنگیــی دیموكراتەكان دەبێت. 
سیاســەتەكانی ترەمــپ درزی نێــوان كۆمــاری و 
دیموكراتەكان و گرووپەكانی دیكەی نێو ئەنجوومەنی 
پیرانی فراوانتر كردووە. جگە لەمە ژمارەیەكی زۆر لە 
كەسایەتییە گەورەكانی نێو دامەزراوەی كۆمارییەكان 
بیرەوەریی خۆشــیان لەگەڵ ترەمپ نییە، نموونەی 

ئەمانەش تێد كروز )ســیناتۆری تێكساس(، مایك 
رۆبیــۆ )ســیناتۆری فلۆریــدا و ئەندامــی لیژنــەی 
پەیوەندییەكانــی دەرەوەی ئەنجوومەنــی پیــران(، 
جــۆن مەككین )ســیناتۆری ئەریزۆنا و ســەرۆكی 
لیژنەی هێزە ســەربازییەكانی ئەنجوومەنی پیران(، 
بــەم پێیەش ترەمپ جۆرێك لــە دووبەرەكی لەنێو 

كۆمارییەكانیشدا ناوەتەوە.
لیچمــەن دەڵێــت "كۆمارییــەكان هەمــوو كات 
حەزیــان كــردووە دەســەڵاتیان بەســەر ســەرۆكی 
ئەمریــكای ســەر بــە حیزبەكەی خۆیانــدا هەبێت، 
بەڵام ترەمپ كارتێكی ئاســان نییە بــۆ یاریكردن، 
هــەر بۆیە دامــەزراوەی كۆمارییەكان حــەز دەكەن 
مایــك پێنس )جێگــری ســەرۆكی ئەمریكا( ببێتە 
ســەرۆك، چونكە پێنس هەم كۆنتــرۆڵ دەكرێت و 
هەمیش هەڵسوكەوتەكانی پێشبینی دەكرێن. بۆیە 
لە چاوی كۆمارییەكانەوە جێگیری سەرۆك كەسێكی 
شــیاوترە بۆ ســەرۆكایەتی ئەمریكا". ئەمە یەكێكە 
لەو هۆكارانەی وادەكات كۆمارییەكانیش پشتگیری 
لــەوە بكەن ترەمپ لێپرســینەوەی لەگەڵ بكرێت و 

دواجاریش لەسەر كار لابدرێ.
لێكۆڵــەرە ئەمریكییەكە كــە مێژوویەكی درێژی 
لێكۆڵینەوەی لەبارەی سەرۆكەكانی ئەمریكا هەیە، 
پێشــبینی دەكات "ترەمــپ دواجــار بیانوویەك بۆ 
لێپرسینەوە بدات بەدەستەوە، ئەم بیانووەش دەكرێ 
خستنە مەترسی ئاسایشی نیشتمانی یان پڕكردنی 
گیرفانی خۆی بێــت"، هەردوو ئەگەرەكانیش رێیان 
تێدەچێت، چونكە پێشینەی لەگەڵ پشتگوێخستنی 
یاســا هەیە و بەهۆی شــارەزانەبوونی لە كاروباری 
سیاسی و گوێنەدان بە راوێژی شارەزایان، دەكرێت 
ئاسایشی نیشتمانیی ئەمریكاش بخاتە مەترسییەوە.
هەتا ئێســتا دوو ســەرۆكی ئەمریكا رووبەڕووی 
لێپرســینەوەی كۆنگرێــس بوونەتــەوە، یەكەمیان 
ئەندرو جۆنســن بوو كە لە ساڵی 1868 رووبەڕووی 
لێپرســینەوەی ئەنجوومەنی پیران بووەوە. جۆنسن 
بەهۆی خراپ بەكارهێنانی دەسەڵات لێپرسینەوەی 
لەگــەڵ كــرا، لەلایەكــەوە تۆمەتبــار بــوو بــەوەی 

وەزیــری جەنگــی لاداوە و لەلایەكــی دیكەشــەوە 
شــێوازی مامەڵــەی ئیدارەكــەی لەگــەڵ ویلایەتە 
شكستخواردووەكانی باشووری ئەمریكا شیاو نەبوو. 
لێپرســینەوە لەگەڵ جۆنســن گرنگتریــن رووداوی 
قۆناغی بنیاتنانەوەی ئەمریكا بووە. جۆنســن خۆی 
جێگــری ئابراهام لینكۆڵن بوو، بەڵام دوای كوژرانی 

لینكۆڵن بوو بە حەڤدەمین سەرۆكی ئەمریكا. 
حاڵەتــی دووەمــی لێپرســینەوە لــە ســەرۆكی 
ئەمریكا بۆ دۆسیە ئەخلاقییەكەی بیل كلینتن، چل 
و دووهەمیــن ســەرۆكی ئەمریكا، لە ســاڵی 1999 
دەگەڕێتــەوە. لێپرســینەوەكە لەســەر پەیوەندیی 
سێكسی نێوان بیل كلینتن و مۆنیكا لوینسكی بوو. 
بەڵام كلینتن لە لێپرسینەوەكە بێ تاوان دەرچوو. 

رەنگــە نزیكتریــن نموونــە لە حاڵەتــی ترەمپ 
دۆســیەی دەست لەكاركێشانەوەی ریچارد نیكسن، 
ســی و حەوتەمین سەرۆكی ئەمریكا بێت. نیكسن 
دوای ئەوەی هەستی كرد رووبەڕووی لێپرسینەوە و 
لەسەركارلادان دەبێتەوە، خۆی لە ئابی 1974 دەستی 
لەكار كێشایەوە. بەشێكی زۆر لە ئەندامانی ئیدارەی 
نیكسن لە چالاكی نهێنی و نایاسایی تێوەگلابوون، 
لەوانەش سیخوڕیكردن بەسەر نووسینگەی دژبەرانی 
حكومــەت و تۆقاندنی چالاكڤانانــی دژی ئیدارەی 
نیكســن. لە لێكۆڵینەوەكانــی ئەنجوومەنی پیراندا 
دەركەوت نیكســن خۆیشــی سیســتەمێكی نهێنی 
تۆماركردنی دەنگی لەنێو كۆشــكی سپیدا هەبووە. 
لە دوای دەســت لەكاركێشانەوەی نیكسن،جێراڵد 
فــۆرد، جێگری نیكســن، پۆســتی ســەرۆكایەتی 

ئەمریكای وەرگرت. 
لیچمەن بەدووری نازانێت كەســێتی خۆپەرستی 
دۆناڵــد ترەمــپ وابكات ئەویش بە دەردی نیكســن 
بچێت، بە تایبەتیش لەبەر ئەوەی بەشێكی بەرچاو 
لە كاربەدەستانی ئیدارەی نوێی ئەمریكا لەگەڵ هێڵە 
گشتییەكانی سیاسەتی ترەمپدا هاوڕا نین "ئەمەش 
دەكــرێ بەدگومانی لە نێوان ســەرۆك و وەزیرەكان 
و بەرپرســانی دیكــەی دامــودەزگا ئیدارییەكانــی 

حكومەتی ئەمریكادا دروست بكات".

ئامۆژگارییەكانی پەیمانگای واشنتن بۆ ترەمپ:

رووداو - هەولێر

رۆژهەڵاتی نێوەڕاست یەكێك لە ئەولەویەتەكانی 
ئیدارەی نوێی ئەمریكا دەبێت، لەبەر ئەوەی لە چەند 
ساڵی دواییدا تیرۆریزم لەم ناوچەیە كێشەیەكی گەرم 
بــووە و ژمارەیەكی زۆر لە ســەربازان و راوێژكارانی 
ســوپای ئەمریكا هێشــتا لــەم ناوچەیــە جێگیرن، 
ئەمــە جگە لــەوەی ئەمریكا مێژوویەكــی درێژی لە 
بەشــداری لە سیاســەتی ئەم ناوچەیــەدا هەبووە. 
بۆیە جەیمز جێفری، باڵیۆزی پێشــووی ئەمریكا لە 
عێــراق و دەنیس رۆس، راوێــژكاری تایبەتی باراك 
ئۆبامــا و هیلاری كلینتن، لە راپۆرتێكی پەیمانگای 
واشنتندا تیشك دەخەنە سەر ئەو بنەما گشتییانەی 
بەبۆچوونی ئەوان ئیدارەی نوێی كۆشكی سپی دەبێ 

بایەخیان پێ بدات.
ئەو بنەما گشتیانەی دوو بەرپرسەكەی پێشووی 
حكومەتــی ئەمریكا دەســتی لەســەر دادەنێن، لەو 

هەشت خاڵەی خوارەوەدا خۆیان دەبیننەوە:

یەكەم: جڵەوكردنی ئێران
لەو بەشــەی راپۆرتەكەدا جەخت لەســەر ئەوە 
دەكرێتــەوە كە "ئێــران بە مەبەســتی فراوانكردنی 
دەسەڵاتی خۆی لە ناوچەكەدا دەستی گەیاندووەتە 
نــاو ژمارەیــەك وڵاتــی عەرەبی، لەوانــەش عێراق، 
یەمەن، ســووریا، لوبنــان و بەحرەین". جگە لەمە 
جەنگــی نێوخۆیی ســووریا ســەلماندی ئێــران چ 
كاریگەرییەكی لەســەر ناوچەكە و جیهان بە گشتی 
هەیە، لەبەر ئەوەی پشــتگیریی تاران لە حكومەتی 
دیمەشــق، كوشــتاری هەزاران كــەس، ئاوارەبوونی 
نیوەی دانیشــتووانی سووریا و بەشداریی رووسیای 
لە قەیرانی سووریا لێكەوتەوە. هەر بۆیە راپۆرتەكە 
جەخــت لەســەر ئەوە دەكاتــەوە كە "هەتــا ئێران 
جڵەو نەكرێت، ناوچەكە لە شــەڕی تایفی قووڵتر و 
كارەساتبارتری نێوان شیعە و سوننەدا نوقم دەبێ". 
ســەبارەت بە رێككەوتنــە ئەتۆمییەكەی نێوان 
ئێــران و گرووپــی 5+1، راپۆرتەكــە ئاماژە بۆ ئەوە 

دەكات كە "ســتراتیژی زیرەكانە ئەوەیە سیاســەتە 
هەڕەشــەئامێزەكانی ئێــران بكات بــە ئامانج نەك 
رێككەوتنــە ئەتۆمییەكــە"، چونكە ئەگەر واشــنتن 
رێككەوتنەكە هەڵبوەشێنێتەوە، ئەوە دەبێت وەڵامی 
دوو پرســیار بداتەوە: یەكەم: چی هەیە لەجێی ئەو 
رێككەوتنە؟ دووەم: هەڵوەشاندنەوەی رێككەوتنەكە 
بە چ شێوازێك ســنوور بۆ فراوانخوازییەكانی تاران 

دادەنێت؟
دووەم: تێكشكاندنی داعش

عێراقــی  حكومەتــی  داعــش،  دژی  شــەڕی 
خســتووەتە ژێــر خەرجییەكی زۆرەوە. هەڕەشــەی 
هێرشەكانی ئەم گرووپە لە ناوچەكە و سەرانسەری 
جیهانــدا بەردەوامە، بۆیە لەناوبردنــی ئەم گرووپە 
زەروورەتێكی هەنووكەییە. جێفری و رۆس پێیانوایە 
بەهۆی درێژەكێشــانی هەڕەشــەكە "ئیــدارەی نوێ 
دەبێت بــە بژارەكانی بەردەســتی خۆیدا بچێتەوە، 
لەوانەش دەبێت بیر لە بەكارهێنانی هێزی سەربازیی 
زیاتــر بكاتــەوە، هەروەهــا پێویســتە حكومەتــە 
سوننەكانی ناوچەكە هان بدات لە ئاوەدانكردنەوەی 

ناوچە ئازادكراوەكاندا بەشداری بكەن".
سێیەم: شەڕی دژی گرووپە توندڕەوەكانی دیكە

تاڵیبــان و داعشــی لێدەرچێــت، ئەمریــكا 
بەشــدارییەكی ســنوورداری لــە جەنگــی دژی 
رێكخــراوە توندئــاژۆ ئیســامییەكانی دیكــەدا 
فڕۆكــەی  هێرشــی  لــە  خــۆی  كــە  هەبــووە 
درۆن، راهێنانــی هێــزی ســەربازیی وڵاتــان و 
پێشكەشــكردنی راوێژی سەربازیدا بینیوەتەوە. 
ئامادەكارانــی راپۆرتەكە پێیانوایە بەم ئاســتە 
لە بەشداریی ئەمریكا "ئەگەری سەرهەڵدانەوەی 

خێرای ئەلقاعیدە لەئارادایە".

چوارەم: پاراستن و راگرتنی هاوپەیمانێتییەكان
پێیانوایــە  ئەمریكییەكــە  دیپلۆماتــە  دوو 
پەیوەندییەكانــی نێوان واشــنتن و هاوپەیمانەكانی 
لــە ناوچەكــەدا لاوازە، ئــەم بارودۆخــەش لەوێــوە 
ســەرچاوەی گرتــووە كــە ئــەو وڵاتانــە پێیانوایە 
"ئەمریــكا مامەڵەیەكــی گونجــاوی لەگــەڵ عێراق، 
ســووریا و كێشــەی داعش نەكردووە". بەبۆچوونی 
ئامادەكارانی راپۆرتەكە، بە مەبەســتی چارەسەری 
كێشــەكانی نێــوان ئەمریــكا و هاوپەیمانانــی لــە 
ناوچەكــەدا پێویســتە كۆشــكی ســپی "كۆمەڵێك 

هەنگاوی كاریگەرتر بهاوێ".
جێفری و رۆس بڕوایان وایە "پێویســتە ئەمریكا 
كۆمەڵێــك هەنــگاوی خێرا و زەق بنێــت بۆ ئەوەی 
هاوپەیمانەكانــی دڵنیــا بكاتــەوە" كــە یەكەمیان 
پەیوەندی بە حوكمڕانی و پرســەكانی پەیوەندیدار 
بــە مافەكانــی مرۆڤــەوە هەیــە، دووەمیــان بــۆ 
پرســی پرۆژەكانــی نیشــتەجێبوونی ئیســرائیل و 
دانوستاندنەكانی نێوان ئیسرائیل و فەڵەستینییەكان 
دەگەڕێتــەوە". هەنگاوی ســێیەمیش پەیوەندی بە 
پرسی رادەستكردنەوەی فەتحوڵڵا گولەن، سەرۆكی 
بزووتنــەوەی خزمەتەوە هەیــە. راپۆرتەكە هەروەها 
ئامــاژە بۆ ئــەوەش دەكات كە ئەمریكا پێویســتە 
سیاســەتێكی بۆ پشتگیریكردن لە چاكسازییەكانی 
ســعودیە هەبێت كە لە چوارچێــوەی پلانی روئیای 

2020 و 2030دا خۆی دەبینێتەوە.
پێنجەم: هاوكاری لە چارەسەركردنی كێشەكانی 

ناوچەكە
بەپێــی راپۆرتەكــە، یەكێــك لــە نەریتەكانی 
لەمێژینەی ئەمریكا ئەوە بووە كە بەشــدارییەكی 

دیپلۆماتیكــی كارای لە چارەســەری كێشــەكانی 
رۆژهەڵاتی نێوەڕاستدا هەبووە، بۆ نموونە كێشەی 
نێــوان كورد و توركیا، فەڵەســتین و ئیســرائیل، 
یۆنــان.  و  توركیــا  هیندســتان،  و  پاكســتان 
بەبۆچوونــی دوو دیپلۆماتــە ئەمریكییەكە "ئەمە 
بەشــێك بووە لە سیاسەتی ئەمریكا بۆ پاراستنی 

ئاسایشی ناوچەكە".
راپۆرتەكە جەخت لەســەر ئــەوەش دەكاتەوە 
كــە ئەگەرچی ئــەم هەنگاوە پێگــەی ئەمریكا لە 
ناوچەكــە بــەرز دەكاتــەوە، بەڵام لە چــاو چوار 

بنەماكەی پێشتر پێگەیەكی لاوەكی هەیە.
شەشەم: بەكارهێنانی هێزی سەربازی

ئامادەكارانــی راپۆرتەكە جەخت دەكەنە ســەر 
ئــەوەی كــە هەوڵــە دیپلۆماســییەكانی ئەمریــكا 
پێویســتیان بە پشتیوانیی هێزی سەربازیش هەیە، 
كــە زۆربــەی جــاران بۆ مەبەســتی رێگریكــردن و 
هەندێكجاریــش بــۆ بەشــداریكردنی راســتەوخۆتر 
)واتە هێرشی سەربازی( بەكاردەهێنرێن. ئەگەرچی 
ئامادەكارانــی راپۆرتەكــە پێیانوایــە هەوڵەكانــی 
هێزەكانی ئەمریكا بۆ پاراســتنی رەوشــی ناوچەكە 
سەركەوتوو بوون، بەڵام لەهەمانكاتدا جەخت لەسەر 
ئــەوەش دەكەنەوە كە "هێزەكانــی ئەمریكا بەپێی 
پێویســت هەماهەنگی و هاوبەشــییان لەگەڵ هێزە 

نێوخۆییەكانی وڵاتەكان نەكردووە".
حەفتەم: بەكارهێنانی 

هێزی ئابووری و هێزی نەرم
هــەردوو كۆنــە دیپلۆماتی ئەمریكــی پێیانوایە 
هاریــكاری دارایی و تەكنیكی، برەوپێدانی بازرگانی 
و شــێوازەكانی دیكــەی بەكارهێنانــی هێــزی نەرم 
دەتوانن ئامرازی دیپلۆماســی و پاراستنی ئاسایش 

بــن. بەگوێــرەی راپۆرتەكــە بەرچاوتریــن هەنگاو 
لــەم پەیوەندییــەدا هاریكارییــە مرۆییەكانــن "كە 
ســەقامگیریی بــۆ وڵاتەكانــی ناوچــە و وڵاتانــی 
رۆژهەڵاتــی ئەوروپــاش دەگەڕێننــەوە"، نموونەش 
بۆ ئەمە "هاوكارییەكانی ئەمریكایە بۆ چارەســەری 

قەیرانی ئاوارەكانی سووریا".
راپۆرتەكەی پەیمانگای واشــنتن هەروەها ئاماژە 
بە بەشداری كۆمپانیاكانی نەوتی ئەمریكا لە كەرتی 
نەوت و غازی وڵاتانی رۆژهەڵاتی نێوەڕاست، كەرتی 
كارەبــای عێراق و كێڵگــە غازییەكانــی رۆژهەڵاتی 
دەریای نێوەڕاست دەكات كە لە هەموو حاڵەتەكاندا 
پتــەوی  هاوبەشــێتییەكی  ئەمریــكا  بەشــداری 

دروستكردووە.
هەشتەم: خۆدوورگرتن لە سیاسەتی گۆڕانكاری 

و چاككردنەوە
ناوچەی رۆژهەڵاتی نێوەڕاست بەدەست كۆمەڵێك 
كێشــەی درێژخایەنــی كۆمەڵایەتــی، ئابــووری و 
حوكمڕانییــەوە دەناڵێنــێ، هەڕەشــە ئەمنییەكان 
و ســەرهەڵدانی گرووپــە ئاینییە توندئــاژۆكان ئەم 
كێشــانەیان قورســتر كردووە. بەبۆچوونی جێفری 
و رۆس هــەردوو ئیدارەی پێشــووی ئەمریكا هەوڵی 
چاكســازییان لەم بوارانەدا داوە، بەڵام "هیچكامیان 
ســەركەوتوو نەبوون و ناوچەكەیان ناســەقامگیرتر 

كردووە".
ئامادەكارانــی راپۆرتەكــە جەخت لەســەر ئەوە 
دەكەنــەوە ئەم سیاســەتە درێژخایەنــە وایكردووە 
فۆكەســی "ســەرمایە دارایی و مرۆییەكان لە كێشە 
درێژخایەنــەكان  كێشــە  بــۆ  هەنووكەییەكانــەوە 
بگــۆڕدرێ"، بەمەش هەڕەشــە ئەمنییەكانی ســەر 

ناوچەكە لەجێی خۆیان ماون.

ئەگەری سەرهەڵدانەوەی خێرای ئەلقاعیدە لەئارادایە

ئەمریكا مامەڵەیەكی گونجاوی لەگەڵ عێراق، 
سووریا و كێشەی داعشدا نەكردووە

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

مێژووی توركیا پڕە لە وێناو رووداوی دژ بەیەك و 
سەرنجڕاكێش، هیچ شتێكی چەسپاوی نییە، تەنانەت 
پێناسەكردنیشی تا ئەندازەیەك ئاسان نییە، وڵاتێكە 
لە رۆژهەڵات بە سروشتێكی رۆژئاواییەوە، دەوڵەتێكی 
ئیســامیی دامەزراو لەســەر پایەكانی عەلمانیەت. 
پێشــێلكارێكی گەورەی مافی مرۆڤ بە سیمایەكی 
دیموكراســییەوە. وڵاتێكــی بــاوەڕدار بە ســندوقی 
دەنگدان و پابەند بە دەستاودەســتی دەســەڵات بە 

مێژوویەكی پڕ لە كودەتای سەربازییەوە.
ســەردەمانێك بیــری رەگەزپەرســتی تێیدا باڵا 
دەكا، حیــزب و كارەكتــەرە قەومچییــەكان قەبــە 

دەبن، لەپڕ دەگۆڕێ بۆ چەپ و كاتێكی تر دەبینیت 
زۆرینــەی بــوون بە ئیســامی. لەگەڵ ئــەو هەموو 
هەڵبەزودابەزە سیاسییەدا، لەپاڵ كودەتای سەربازی 
و حوكمــی عورفی و لەپاڵ زیندانیشــدا، هەمیشــە 
پەراوێزێــك هەبووە بۆ ململانێی سیاســی، شــەڕی 
بردنەوەی هەڵبژاردن. تەنانەت ئەو دەسەڵاتانەی كە 
خۆیان بەرهەمی كودەتای سەربازی بوون، زەمینەی 
هەڵبژاردن و ئاڵوگۆڕی دەسەڵاتیان فەراهەم كردووە. 
دەكرێــت ئــەو ئاڵوگۆڕانەش لە ژینگەی سیاســی و 
كۆمەڵایەتی توركیادا ببەســترێتەوە بەو پەراوێزەوە 

كە هەلی كێبڕكێی بۆ رەخساندوون.

ترەمپ لە چ كانییەك ئاو دەخواتەوە؟
دۆناڵــد ترەمپ لە هەندێــك رووەوە نوێنەرایەتی 
یــان  نــوێ  لیبراڵیزمــی  پەڕگیــری  ڤێرژنێكــی 
كۆنسێرڤاتیڤی نوێ دەكات. ئەم فەلسەفە سیاسیە 
دەوەســتێتە ســەر چەند بنەمایەكی فكری، لەوانە: 
دەســتوەرنەدانی دەوڵــەت لــە بازاڕ، رەخســاندنی 
كەشــی لەبــار بۆ بزنس لەڕێــی كەمكردنەوەی باج، 
بەتایبەتــی بــاج لەســەر دەوڵەمەنــدان، هاندانــی 
بازرگانیی نێودەوڵەتی، كەمكردنەوەی خەرجییەكانی 
حكومــەت بەتایبەتی لە بــواری بیمەی كۆمەڵایەتی 
و تەندروســتی، بچووكبوونــی هەیكەلی حكومەت و 
هەروەهــا هەڵنەكردن یان كەیف نەهاتن بە یەكێتی 
و دەســتە و بزووتنــەوە كۆمەڵایەتییەكان. لە رووی 

 
ئەخلاقیشــەوە، كۆنسێرڤاتیڤە نوێیەكان دژی مافی

لەباربردنی كۆرپەلە و هاوڕەگەزبازین و لەســەر ئەو 
دوو بابەتە لەگەڵ لیبراڵەكان ناكۆكن. ئەمانە باوەڕی 
بەهێزیان بە سەپاندنی ئاسایشی ناوخۆیی و برەودان 

بە بەها ئەخلاقییەكان هەیە.
ئــەم بنەمــا فكریانە، لە زۆر جــێ، بە روونی بە 
هەڵمەتــی هەڵبژاردنی ترەمپەوە دیار بوون. ترەمپ 
بە دیاریكراوی لایەنگری كەمكردنەوەی باجی ســەر 
بزنسە. ئەو پێیوایە، بەرزبوونی ئاستی باج لە ئەمریكا 
بووەتــە هــۆی ئــەوەی ئەمریكییــەكان ژمارەیەكی 
سەرســوڕهێنەری دەرفەتی كاریان لەدەست بچێت. 
بــە دیدی ئــەو، ســەرمایەگوزارانی ئەمریكی، لەبەر 
بەرزبوونی ئاســتەكانی باج، ســەرمایەی خۆیان بۆ 
دەرەوەی ئەمریكا گواستەوە و لەوەوە دەرفەتەكانی 
كار و گەشــەپێدان لە كیــس ئەمریكییەكان چوون. 

زەحمەتــە یەكێتــی و پارتــی بتوانــن بەبــێ 
بــەرەو  گــۆڕان  فاكتــەری  لەبەرچاوگرتنــی 
رێككەوتنێكــی نــوێ بچــن. بژارەكانــی دەرچوون 
لــە قەیرانــی سیاســیش ســنووردارن و ئەمــەش 

گرێكوێرەیەكی دروســتكردووە كە لەوانەیە‌ یان بە 

یان بە هەڵبژاردن چارەسەر بكرێت.
بارودۆخــی ئێســتای هەرێمی كوردســتان، بە 

كۆبوونــەوە  دووەمــی  خولــی  لــەدوای 
هاوبەشــەكانی پارتــی و یەكێتــی، لــە هەرێمی 
كوردســتان هەســت بــەوە دەكــرێ كــەوا ئــەو 
دوو هێــزە دەیانەوێ بــە رێككەوتنی دووقۆڵی، 
هاوســەنگیی دووجەمســەری بەســەر هەرێمــی 
كوردســتاندا بســەپێنن. ئەمەش بووەتە مایەی 
لایەنــە  ء  گــۆڕان  بزووتنــەوەی  نیگەرانیــی 

ئیسلامییەكانیش. 

پرســیارەكە ئەوەیە ئایا پارتی – یەكێتی كە 
پێــش كۆبوونــەوە لەگەڵ ســێ لایەنەكەی دیكە 
دەیانــەوێ شــتەكان ببڕنــەوەء دوای ئــەوە بە 
دووقۆڵــی لەگەڵ لایەنەكانی دیكــەدا كۆببنەوە، 
دەیانــەوێ چ پەیامێــك بگەیەنــن؟ ئایــا ئەمــە 
سەرەتای دووجەمسەركردنی سیستەمی سیاسی 
لە هەرێمی كوردستانە؟ ئەگەر وابێ ئاكامەكانی 

ئەم پرۆسەیە چی دەبن؟

بەڵام هیچكات بە ئەندازەی ئێستا بە دامەزراوەیی 
كار بۆ بەرتەســككردنەوەی ئازادی و كاری سیاسی 
نەكراوە. رۆژ لە دوای رۆژ مەودای كێبڕكێی سیاسی 
لە توركیا بەرتەســك دەبێتەوە. ئەوەی رێبەرایەتی 
ئەم ئاراســتەیە دەكات، نە جەنەراڵەكانی سوپان و 
نە بەكودەتای ســەربازی هاتوون، بەڵكوو حیزبێكە 
بەرهەمی دیموكراسیە و بەچەند خولێكی هەڵبژاردن 
باســكی بەهێــز بــووە. ئەمــە یەكێك لــەو دیمەنە 
دژ بەیەكانــەی توركیایــە كــە هێزێــك لە كەشــی 
دیموكراسیدا گەشە دەكات و بە هەڵبژاردن دێتە سەر 
حوكــم و دواتر دەرفەت بــۆ نەیارەكانی ناهێڵێتەوە 

كێبڕكێی بكەن.
پارتی دادوگەشــەپێدان پێچەوانــەی بیروباوەڕە 
پێچەوانــەی  رابردوویــان،  چەســپاوەكانی 
چاوەڕوانییەكانــی گەلانــی توركیــا و چاودێرانــی 
دەرەوەی ئــەو وڵاتە، بۆ مانەوە لە دەســەڵات وەك 
خەونێكی درێژخایەن، بەهەڵگەڕانەوەیەك لە هەموو 
یاســا و رێسا دیموكراسییەكان، دەیەوێ كۆتایی بە 
كەشی )بوونی ركابەری راستەقینە( بهێنێت و وەك 
پێویستیەكی رووكەشانەی دیموكراسی تەنیا دەرفەت 
بــۆ چەند هێزێكی بچووك و بێ كاریگەر بهێڵێتەوە، 
كە دڵنیایی ئەوەی بۆ دروست بكەن نابنە مەترسی 

لەبەردەم هەیمەنە و دەسەڵاتەكانی. 
ســەرەتای ئــەم خەونــەی لــە تێكشــكاندن و 
لەڕیشــە هەڵكێشانی كەمالیزمەوە دەستپێكرد، هێز 
و كارەكتەرە سیاســییە دیارەكانی توركیای هێنایە 

خــوارەوە، ئێســتا هیچــكام لــەو هێــزە تەقلیدییە 
سیاسیانەی ساڵانێكی درێژ حاكم و حوكمڕانی توركیا 
بوون، بڕستی كێبڕكێی ئاك پارتییان نەماوە. هیچكام 
لەو ســەركردە و سیاســیانەی كەسانی ژمارە یەكی 
دووبارەی توركیا بوون، خۆیان لە ئاســتی ركابەریی 
ئەردۆگاندا نابیننەوە. كۆسپ و لەمپەر لەبەردەم ئاك 
پارتی و ســتراتیجیەتی ســەركردەكانی نەمایەوە تا 
خەونەكانیان بەدی بهێنن. ئەو دەرفەتە هەلی ئەوەی 
بۆ رەخساند دەست بۆ شتگەلێك بەرێت كە پێشتر 
هێڵی ســوور بوون، وەك لاوازكردنی رۆڵی ســوپا و 
كۆنترۆڵكردنی دەزگاو دەسەڵاتی دادوەری و تەنانەت 

گۆڕینی سیستەمی وڵاتیش.
وەك دەگوترێت هەموو كارێك كاردانەوەی هەیە، 
ئەو كەشــە سیاسی و كۆمەڵایەتیەی توركیا لەڕووی 
كۆمەڵایەتییــەوە دەرفەتی بۆ گەشــەكردنی زیاتری 
بزووتنەوەی )خزمەت( و لەڕووی سیاسییەوە هەلی 
بــۆ هێزێكی وەك )هەدەپە( رەخســاند و گەنجێكی 
وەك دەمیرتاشــی هێنایــە پێشــەوە كــە ئامادەی 
ركابەریی بێت لەگەڵ ئــەردۆگان. بەڵام لەبەرئەوەی 
ئێستا بە دامەزراوەیی كار بۆ نەهێشتنی ئەو كەشە 
لە ململانێی سیاسی و كێبڕكێ دەكرێت، ترس لەوەی 
خزمەت ببنە پشــتیوانی هێزێكی سیاســی و ببێتە 
ركابــەری ئاك پارتــی، هەروەها ترس لــەوەی ئەو 
قۆناغانەی بۆ گەیشتن بە ئامانجە ستراتیجییەكانیان 
لە دەسەڵات كەشێك بخولقێنێت دەمیرتاش و هەدەپە 
زیاتر گەشە بكەن، بینیمان لە چەند مانگێكدا بەشی 

زۆری كەســایەتی و كارەكتەرەكانــی ناو بزوتنەوەی 
خزمــەت و دەمیرتــاش و پەرلەمانتارەكانی هەدەپ 

خرانە كونجی زیندانەوە.
ئەم رەوشــە لە توركیا زیاتــر بەردەوام دەبێت و 
لەناوخۆ مەودای كاری سیاسی و ئازادی بەرتەسكتر 
دەبنــەوە، هێزەكانــی وەك )جەهەپــە و مەهەپە( 
چارەنووسیان هاوشێوەی )هەدەپ( و )بزووتنەوەی 
خزمــەت( دەبێــت. بەڵام ئــاك پارتی و ئــەردۆگان 
بێئاگان لەوەی ئەو كەشــە سیاسی و كۆمەڵایەتیەی 
توركیا، نەیــارە سەرســەختەكەیان دەكاتە بەدیلی 
ئەمــری واقیــع. ئەگەر ئێســتا پرســیار بكرێت كێ 
بەدیلی ئاك پارتیە؟ هیچ هێزێك لە ناوخۆی توركیا 
وەك بەدیل و شــوێنگرەوە بــۆ داهاتووی ئەو وڵاتە 
نەمــاوە. بەڵام ئەوەی نە ئەردۆگان و نە ئاك پارتی 
چاوەڕوانــی دەكەن، ئەوەیە كــە )پەكەكە( دەبێتە 

بەدیلی ئاك پارتی.
ئەگــەر پێش چەند ســاڵێك لە رووخانی شــای 
ئێران كەسێك پێشبینی ئەوەی بكردایە، خۆری ئەم 
سیســتەمە تەمەن چەند سەت ساڵەیەی پاشایەتی 
لــە ئێــران لەئاوابووندایــە و كۆمارێكــی ئیســامی 
شــوێنی دەگرێتەوە، وەك خەیاڵێكی شــێتانە لێك 
دەدرایــەوە. دوو دەیە لەمەوبــەر كێ باوەڕی دەكرد 
جــەلال تاڵەبانــی دەبێتــە بەدیلی ســەدام، یاخود 
حیزبی )دەعوە( شــوێنی حیزبی بەعسی حوكمڕان 
دەگرێتەوە. پێش پێنج ســاڵ هەموو چاوەڕوانیەكان 
لە سووریا ئەوە بوو )ئیخوان( تاكە بەدیلی ئەسەدە، 

كــێ وێنــای هاتنی داعش و فەتحی شــامی دەكرد. 
ئەوەی ئەم پێشهاتانەی خوڵقاند زەمینە و هەلومەرج 

و واقیعی وڵاتەكانیان بوو.
دەگوزەرێــت  توركیــا  لــە  ئێســتاش  ئــەوەی 
خۆشكردنی زەمینەی واقیعێكە كە پەكەكە بتوانێت 
وەك تاكــە بەدیلی دەســەڵات خۆی پێشــكەش بە 
كۆمەڵگــەی توركیا بكات، بــەڵام بە مەرجی ئەوەی 
پەكەكــە خــۆی بۆ توركیا ســاغ بكاتــەوە. چونكە 
ئێســتا پەكەكــە خەریكە دەبێتە هێزێكــی گەورەی 
بێ ئامانج لــە رۆژهەڵاتی ناوەڕاســت. خۆی ئەوەی 
نەشــاردووەتەوە كــە هیــچ ئەجنــدا و ئامانجێكــی 
ناسیۆنالیســتی بۆ كورد پێ نییە. نەیشاردووەتەوە 
كە باوەڕی بەم شــێوازانەی ئێستای دەوڵەت و ئەم 
سیســتەمە تەقلیدیانەی بەڕێوەبردنی كۆمەڵگاكانی 

رۆژهەڵاتی ناوەڕاست نییە. 
بە هیچ لۆژیكێك ئەوە راست نییە هێزێكی وەك 
پەكەكە چاوەڕوانــی ئەوە بێت رۆژێك بێت بتوانێت 
هەموو رۆژهەڵاتی ناوەڕاست بگۆڕێت، كۆمەڵگاكانی 
ئەم ناوچەیە لەژێر فەلســەفەی ئــەم هێزەدا دیزاین 
ناكرێنــەوە. بەڵام ئــەوەی هەلی دەســتەبەركردنی 
هەیە و دەســەڵاتی ئێســتای توركیا زیاتر زەمینەی 
بۆ خــۆش دەكات، ئەوەیە كــە پەكەكە بتوانێت لە 
توركیا ببێتە بەدیلی ئەمری واقیع. ئەویش پێویستە 
پێش هەرشت پەكەكە خۆی بۆ بگونجێنێت، هەروەها 
ناسنامەیەكی دیار و ئامانجەگەلێكی روون بۆ ئایندەی 

توركیا هەڵگرێت. 

بۆیە لە دوای هەڵبژاردنی، دەستكاریی سیستەمی باج 
بەشێوەیەك دەكات كە ببێتە هاندەرێك بۆ گەڕانەوەی 
ســەرمایەی ئەمریكی بۆ ناو ئەمریكا و رەخساندنی 
دەرفەتــی كار بــۆ ئەمریكییــەكان. ترەمــپ، وەك 
كۆنســێرڤاتیڤێكی نوێ، لایەنگری بازرگانیی ئازادە، 
بەڵام بە مەرجی نوێ. ئەو پێیوایە دیسان بەشێكی 
زۆری ئــەو پەیماننامــە نێودەوڵەتییــە ئابووریانەی 
لەنێــوان ئەمریــكا و وڵاتانــی دیكە ئیمزاكــراون لە 
بەرژەوەندی ئەمریكا نەبوون. لە هەڵمەتەكانیدا، بە 
تونــدی رەخنەی لە رێككەوتنــی بازرگانیی ئازاد لە 
باكووری ئەمریكا )ناســراو بــە NAFTA ( گرت كە 
لەنێوان ویلایەتە یەكگرتووەكان، كەنەدا و مەكسیك 
واژۆكــراوە. ترەمپ بەڵینــی داوە بەو رێككەوتنانەدا 
بچێتــەوە. بــە هەمان شــێوە، ترەمــپ رەخنەی لە 
سیاستەی بیمەی تەندروستی ئۆباما هەبوو، پێیوابوو 
ئەو سیاسەتە نوێیە، باری سەر حكومەتی زۆر گران 
كــردووە. هەر راســتەوخۆ دوای دەســتبەكاربوونی، 
فەرمانی هەڵپەساردنی بیمەی تەندروستی سەردەمی 
ئۆبامــای دەركرد. لەگەڵ هێلاری كلینتۆنیشــدا زۆر 
ناتەبا بوو لەسەر مەســەلەی لەباربردنی كۆرپەلە و 
پێیوابوو ئەو مەسەلەیە دەبێ زۆر سنووردار بكرێ و 
ئازادیی دایك لە لەباربردنی كۆرپەلە كەم بكرێتەوە. 
رەخنەی زۆری لە بەرزبوونەوەی رووداوەكانی كوشتن 
هەبــوو لە ئەمریــكا و پێیوایــە دەزگاكانی پۆلیس 
و ئاســایش وەك پێویســت كاری خۆیــان ناكــەن. 
لێرەشــدا، ترەمپ لایەنگــری بەهێزكردنی هێزەكانی 
پاراستنی نیزامە. لەبابەتە هەرە سەرنجڕاكێشەكانی 
ترەمــپ، دژایەتیكردنی كۆچبەران و دروســتكردنی 
دیوارەكەی سەر سنووری مەكسیك و ئەمریكایە كە 

دەیگوت "ئەمریكا دروستی دەكات و دەبێ حكومەتی 
مەكسیك تێچوونەكەی بدات". سنوورداركردنی كۆچ 
بــۆ ئەمریكا بە دڵنیاییەوە لە كارە لەپێشــینەكانی 
ترەمپ دەبێت و پێدەچێ بەشێكی زۆری دەنگەكانی 

لەسەر ئەو مەسەلەیە هێنابێت. 
چی لە عەقڵی ترەمپدایە؟ 

زۆرێك لەو شیكارانەی تا ئێستا گوێمان لێبوون، 
ترەمپ بە كەســایەتییەكی بێ ئەزموونی سیاســی 
دەزانن و لەوەوە پێشبینی كارەكانی سەرۆكی نوێی 

ئەمریكا بە زەحمەت دەبینن. 
بــە باوەڕی ئێمە، ئەم تێڕوانینە لە دوو لایەنەوە 
هەڵەیــە: یەكەم، ترەمپ بزنســمانێكی هەرە دیاری 
ئەمریكایــە. بزنــس و شــێوەی كاركردنی بــازاڕ لە 
وڵاتانــی پێشــكەوتووی "دوای بەپیشەســازیبووی" 
رۆژئــاوا، پەیوەندیــی توندوتۆڵــی بە فەلســەفەی 
سیاسی و یاسا نێودەوڵەتییەكان و تەنانەت كەشی 
پەیوەندیی سیاســی نێوان وڵاتانەوە هەیە. سادەتر 
بڵێین، ترەمپ دوكاندارێكی ئاســایی و فرۆشــیاری 
نوقــڵ و بنێشــت نییە تا ئاگاداری ئــەوە نەبێت لە 
دنیــای دەوروبەریدا چــی روودەدات. زۆر زەحمەتە، 
پیاوێكی كار لەو ئاستەدا، بە وردی لە یاساكانی بازاڕ 
تێنەگات كە بە شــێوەیەكی بنەڕەتی، پەیوەندییان 
بە سیاسەت و پەیوەندییە نێودەوڵەتیەكانەوە هەیە. 
رەنگە ترەمپ ئەزموونی سیاسی بە واتای حیزبایەتی 
و خۆپاڵاوتــن لــە هەڵبژاردنەكانــدا نەبێــت، بــەڵام 
ئەوەی تاپێش هەڵبژاردنی بە سەرۆك، كردوویەتی، 

پەیوەندی قووڵی بە سیاسەتەوە هەیە. 
بــە  و  بەڕوونــی  ترەمــپ  هەرچەنــدە  دووەم، 

وردەكارییەوە باســی سیاســەتەكانی خۆی لەســەر 
ئاســتی ناوخۆیی و دەرەكی نەكردووە، بەڵام دیسان 
وەك گوترا، لەڕووی ئایدیۆلۆژییەوە، ترەمپ سەر بە 
مەدرەســەی لیبراڵیزمی نوێ یــان ئەوەی هەندێجار 
پێیــان دەڵێن كۆنســێرڤاتیڤی نوێیــە. ترەمپ، لە 
هەڵمەتی هەڵبژاردنیدا، لە زۆر جێ بە روونی پابەندی 
خــۆی بە بنەماكانی ئەو فەلســەفەیە نیشــانداوە و 
بەدڵنیاییشەوە، كاریگەری ئەو بنەما فكریانە بەسەر 

سیاسەتەكانییەوە دیار دەبن.
چی لەبارەی سیاسەتی 

ترمپەوە نازانرێ؟

وەك زۆربەی سەرۆكەكانی دیكە، ترمپ میكانیزمی 
پیادەكردنی سیاسەتەكانی خۆی ئاشكرا نەكردووە. 
ئــەو دەڵێ ئەمەو ئەوە دەكەم... بەڵام نازانین چۆن 
دەیكات. بۆ نموونە چۆن سیستەمی باج دەستكاری 
دەكات؟ لەســەر چ بنەمایــەك و چــۆن رێككەوتنە 
بازرگانییــە نێودەوڵەتییــەكان دادەڕێژێتەوە؟ چۆن 
بیمــەی تەندروســتی رێكدەخاتــەوە؟ لــە گوتاری 
دەستبەكاربوونی، بە وشەی خۆی "گرووپە رادیكاڵە 
ئیســامییەكان" لەناودەبات، بەڵام دیار نییە چۆن؟ 
دەڵێ هەوڵ دەدەم لەگەڵ رووســیا پەیوەندیم باش 
بێت، بەڵام دیســان دیار نییە چــۆن دەتوانێ ئەمە 
بكات. كەواتە، وردەكاری یەكجار زۆر و گرنگ هەیە 

كە پێشبینیكردنیان ئاسان نییە.
ترەمپ دەیەوێ چی بكات و 

چی پێ دەكرێ؟

بەڵێنەكانــی ترەمپ ریشــەیی و قورســن، بەڵام 

وەك هــەر ســەرۆكێكی دیكــەی ئەمریــكا، ترەمپ 
دەتوانێ هەندێ لە بەڵێنەكانی جێبەجێ بكات و لە 
جێبەجێكردنی هەندێكیشیان شكست دێنێت. زەوی 
لەبەردەم ترەمپدا تەخت نییە. لە ئاســتی نێوخۆیی 
و دەرەكی كێشــەی بۆ دروســت دەبێت. جارێ هەر 
لە پێشــەوە ناڕەزایی و رەخنەی زۆر هەیە لەســەر 
تێڕوانینەكانی بۆ باج و سیســتەمی خۆشگوزەرانیی 
كــۆچ.  پرســی  چارەســەركردنی  و  كۆمەڵایەتــی 
لەبەرئــەوەی بۆچوونەكانــی زۆر رادیكاڵــن، ترەمپ 
تەنانــەت لەنێو كۆمارییەكانیش )حیزبەكەی خۆی( 
ئۆپۆزسیۆنێكی بەهێزی هەیە. پاشان راستە سەرۆك 
لەنێو سیستەمی سیاسی ئەمریكیدا، دەسەڵاتی زۆری 
هەیە، بەڵام دیسان لە هەندێ جێگادا دەسەڵاتەكانی 
سەرۆك سنوورداركراون و نموونەش زۆرە كە چۆن، 
بۆ وێنــە، كۆنگرێس شكســتی بــە پرۆپۆزاڵەكانی 
ســەرۆك هێنــاوە. بۆیــە ترەمــپ پێویســتی بــە 
گەمەیەكی سیاســی هەیە لەگــەڵ دامەزراوەكانی 
دیكــە كە رەنگە زۆرجار وەك ئەو بیر نەكەنەوە و 
گرفتی بۆ دروســت بكەن. لەوەش زیاتر، تەنانەت 
بــەر لە دەستبەكاربوونیشــی، هەنــدێ لێكمڕاندن 
و دڕدۆنگــی لەنێــوان ترەمــپ و ســەركردەكانی 
ئەوروپــا هەســتی پێكــرا. ئایا ترەمــپ دەتوانێ 
مەرجەكانی خۆی بەســەر ئەوروپادا بســەپێنێ؟ 
یــان دەتوانێ بەبێ، لانیكەم، بەشــێك لە وڵاتانی 
بەهێزی ئەوروپا، ئەجێندای خۆی لەســەر ئاستی 
نێودەوڵەتــی بباتە پێش؟ زەحمەتە. بۆیە ترەمپ 
وەك ئەوانی پێش خۆی لەزۆر شــتدا سازش دەكا 
و لە هەندێ شتیشدا، ئەوەندەی بۆی بچێتە سەر، 

سیاسەتەكانی پیادە دەكات.      

جۆرێك وەك شكســتی پــرۆژەی هاوپەیمانییەكی 
نیشــتمانی دەژمێردرێت كە لــە قاڵبی حكومەتی 
بــە  هیــواكان  بۆیــە  دەركــەوت.  بنكەفراوانــدا 
رێككەوتنێكــی گشــتگیری لایەنە سیاســییەكانی 

هەرێم لاوازن.
لێــرەدا رێككەوتنــی یەكێتــی و پارتــی وەك 
بژارەیەكــی بەدیــل دەركــەوت، بــەڵام هــەر زوو 
ئەمــەش پەكیكەوت و چانســی ســەركەوتنی لاواز 
بــوو‌. بارودۆخی ناوخــۆی ی.ن.ك وەك فاكتەرێك 
رێگا دەگرێت لەوەی كە بتوانێت بە ئاسانی لەگەڵ 
پ.د.ك رێككەوێــت. رێككەوتنــی پ.د.ك لەگــەڵ 
هەركام لــە باڵەكانــی ی.ن.ك دەتوانێت ناڕەزایی 
باڵی بەرامبەری ئەو حیزبەی لێ بكەوێتەوە، بەڵام 
مەســەلەكە تەنها بەمە ســنووردار نییە و فاكتەری 
گۆڕانیش لەمەدا كاریگەریی بەرچاوی هەیە. ئەگەر 
رێككەوتنی دەباشان و دواتریش رێككەوتنی گۆڕان- 
یەكێتی وەك هاوپەیمانییەك بۆ دابەشــكردنەوەی 
هێز و هاوســەنگیی سیاســی لە ناوخــۆی هەرێمی 
كوردستان لەلایەك دانێین، بۆ یەكێتی ئاسان نییە 
بەبێ رەچاوكردنی گۆڕان لەگەڵ پارتی رێككەوێت. 
چونكــە، بزووتنەوەی گۆڕان توانای دروســتكردنی 
تەگەرەیەكی سیاســی و ئیداریی جیدی لە دەڤەری 

سلێمانی هەیە ئەگەر پشتگوێ بخرێت.
زۆرجار بێهیوایی لە پرۆژە سیاسییەكان دەتوانن 
رێــگا بــۆ قۆناغــی ســەخت و دژواری نائارامیــی 
سیاسی و كۆمەڵایەتی بكەنەوە. لە ماوەی رابردوودا 
"بــەرەو  پــرۆژەی  و  گۆڕان-پارتــی  رێككەوتنــی 
دەسەڵات"ی گۆڕان بەهۆكاری جیاجیا سەرینەگرت 
لەنــاو  هەســتپێكراوی  بێهیواییەكــی  ئەمــەش  و 
جەماوەری گۆڕاندا دروســتكرد. لەوانەیە هەرجۆرە 
رێككەوتنێكی پارتــی و یەكێتی كە گۆڕان پەراوێز 
بخات، رێگا بۆ تەقینەوەی ئەو بێهیواییە خۆشبكات 

كە ئەمەش شتێك نییە چاوپۆشیی لێبكرێت.
هەڵبــەت هەر ئــەم بێهیواییە ئەگــەری كۆچی 
جەمــاوەری بزووتنەوەی گۆڕانی بــەرەو لای رەوتە 
ئیســامییەكان بــە تایبەتــی كۆمەڵــی ئیســامی 
خۆشكردووە. لەوانەیە ئەگەر گۆڕان بە تەواوی واز 
لە پرۆژەی بەشداریكردنەوەی حكومەتیش بهێنێت 
كە تا ئێســتا بەتەواوی دەرگاكەی دانەخســتووە، 
دیســان نەتوانێــت بە تەواوی رێــگا لەو جێگۆڕكێ 
رەوتێكــی  بــەرەو  گریمانەییــەی جەماوەرەكــەی 

ئۆپۆزیسیۆنی دیكە بگرێت.
واپێدەچــێ رەوتە ئیســامییەكان زیاتر خۆیان 
بۆ ئۆپۆزیســیۆنبوون حازر بكەن و لەوبارەیەشەوە 

هەوڵــی لێكنزیكبوونەوەی زیاتر لــە یەك دەدەن. 
بۆیــە لێرەدا فورمولی گــۆڕان - پ.د.ك - ی.ن.ك 
دەتوانێت ئەنجامی بردنەوە ‌- بردنەوەی بۆ هەر سێ 
لا تێدا بێت. ئەگەر ئەمەش ســەرنەگرێت، باشــتر 
وایــە حیزبەكان لــە هەڵبژاردندا حیســابی خۆیان 

یەكلایی بكەنەوە. 
دواجــار بارودۆخی ناوخۆیی وڵاتــان كاریگەری 
لەســەر پێگەیان لە دەرەوە دادەنێت. ئەگەر كورد 
خوازیاری ئەوە بێت لەو گۆڕانكارییە گەورە سیاسی 
و جیۆپۆلیتیكییــەی لــە ناوچەكــەدا هەیە، هەقی 
خــۆی وەرگرێــت و بەرژەوەندییەكانــی بپارێزێت، 

پێویستە پێگە ناوخۆییەكەی قایم كات.
لەگەڵ ئەوەی كەمتر لە ساڵێك بۆ هەڵبژاردن 
مــاوە، هێشــتا دیــار نییە كــە ئایــا بارودۆخی 
ئابووری، سیاسی و سەربازی رێگا بە ئەنجامدانی 
هەڵبــژاردن دەدەن یــان نــا، بۆیــە پێویســتە 
بەشێوەی كاتی ســەیری هەوڵەكانی چارەسەری 
قەیرانــی سیاســی نــەكات و خــۆی بــۆ هەموو 
ئەگەرێــك ئامادە بكات. ئەمەش بە حكومەتێكی 
هاوپەیمانییەكــی  لانیكــەم  یــان  یەكدەســت، 

سنووردار دەكرێت كە خاوەنی بڕیار بێت.
جووتە قەیرانە سیاســی- ئابــووری لە هەرێمی 

كوردستان، بەهۆی پاڵنەری ناوخۆیی و دەرەكییەوە 
ترســی داڕمانێكــی هەمەلایەنەی دروســتكردووە. 
ئەمەش پێویستیی دۆزینەوەی چارەسەرێكی زیاتر 
كردووە. لەوانەیە‌ پەیامەكەی بارزانی و پێشــوازیی 
حیزبــە سیاســییەكان لێی، عەســایەكی ســیحری 
نەبێت تا كێشەكان چارەسەر بكات، بەڵام بێ‌ شك 
دەتوانێت دەرگایەك بەڕووی دۆخی چەقبەســتووی 

ناوخۆییدا بكاتەوە.
پێدەچێ چارەســەری گونجاویش لــە دووتوێی 
رێككەوتنێكــی ســێقۆڵی پ.د.ك- ی.ن.ك-گۆڕاندا 
بێــت كە مەرجی ســەرگرتنی ئەمــەش لە گۆڕینی 
رێككەوتنــی  چــۆن  هــەروەك  بۆچوونەكاندایــە. 
پ.د.ك- ی.ن.ك بەبێ گۆڕان كارێكی ئاسان نییە، 
بەوشــێوەیە"بەرەو دەسەڵات"رۆیشــتنی گۆڕانیش، 

بەبێ دووانەی پارتی - یەكێتی ئەستەمە.
 لەڕاســتیدا "چارەســەر بەو لۆژیكە ناكرێت كە 
لــە ســەرەتای دەركەوتنی كێشــەكاندا هەبووە" و 
ئەمــەش وادەخوازێت كە هەریەك لەو ســێ لایەنە 
پێداچوونەوە بە دیدگاكانیان سەبارەت بە كێشەكان 
بكەن.‌ هیچ حیزبێك ناتوانێت بە تەنها سیســتەمی 
سیاســی ئیدارە بكات و كێشــەكانی كوردستانیش 

هەویر نین تا چۆن ویستت شكڵی پێبدەی! 

 كوردستان و هاوسەنگیی هێزەكان 

 لــە هەرێمی كوردســتان لــە ســاڵی 1964ەوە 
بناغەی سیســتەمی دووجەمسەری بنیاتنراوە كە تا 
ئەمڕۆش شــوێنەوارەكانی ماون. بەڵام لە ســەرەتای 
حەفتاكاندا لەگەڵ تێكەڵبوونەوەی هەردوو باڵەكەی 
پارتی، جۆرێك لە یەكجەمسەری نەرم جێی گرتەوە. 
لــەدوای قەیرانەكانــی 1975 و دامەزراندنی یەكێتی 
نیشــتمانی كوردســتان، ســەرلەنوێ دووجەســەری 

سەخت هاتەكایەوە. 
لەســاڵی 1985 بەدواوە كە بەرەی كوردســتانی 
دامەزرا، دووجەمســەری- فرەجەمسەری هاتەئاراوە. 
ئــەم   1994 تاوەكــوو  بــەدواوە   1992 لەســاڵی 
دووجەمسەری- فرەجەمسەرییە بەردەوام بوو. لەگەڵ 
دەســپێكردنی جەنگــی ناوخۆیی، دووجەمســەریی 
ســەخت ســەرلەنوێ ســەری هەڵدایــەوە و هەمــوو 
هێزەكانــی ناچــار كــرد خۆیــان لەنێوان ئــەم دوو 

جەمسەرەدا بەلادابخەن. 
لەســاڵی 2002 بەمــاوە دووجەمســەریی نــەرم 
جێــی دووجەمســەریی ســەختی گرتەوە. لەســاڵی 
2009 بە دروســتبوونی بزووتنــەوەی گۆڕان و كاری 
هاوبەشی ئیسلامییەكان )یەكگرتوو- كۆمەڵ( جۆرێك 
لە مۆدێلی دووجەمســەری – فرەجەمســەریی نەرم 
هاتەكایــەوە. بەدامەزرانــی "كابینــەی بنكەفراوان" 
جۆرێك لە فرەجەمســەری شێواو پەیدابوو كە زۆری 
نەخایاند و لە 23ی حوزەیرانی 2015وە كۆتایی هات. 
ئێســتا پێدەچــێ پارتــی – یەكێتــی بیانــەوێ 
ســەرلەنوێ مۆدێلی )پارتی- یەكێتــی و لایەنەكانی 

دیكــە( پیــادە بكــەن. ئــەم مۆدێلــە خــۆی جۆری 
دووجەمســەری – فرەجەمســەریی نەرمــە. بــەڵام 
پرســیارەكە لێرەدا ئەوەیە ئایا سێ لایەنەكەی دیكە 
مۆدێلــی )پارتــی – یەكێتــی و لایەنەكانــی دیكە( 
قبوڵ دەكەن؟ پێدەچێ ئەمە خۆی ببێتە ســەرەتای 
قەیرانێكــی تــازەش، چونكە ئاســتەمە بزووتنەوەی 

گۆڕان ئەمە قبوڵ بكات. 
هەروەهــا پێناچــێ دوو لایەنــە ئیســامییەكە 
ئەمــە قبوڵ بكــەن. كەوابــوو چار چییــە؟ یەكێك 
لــەو ئەنجامانــەی كە پێدەچــێ لە حاڵەتێكــی وادا 
دەربكــەوێ، بریتییە لە چڕبوونەوە ء قووڵبوونەوەی 
قەیران لە سلێمانی، چونكە ئەوسا گۆڕان تەنگژەكە 
ئاراستەی یەكێتی دەكات. بەشێك لە بنكەء سەركە 
)قاعیدە – قیادە(ی یەكێتیش هەر لە ئێســتاوە لە 

دروستبوونی ئەم دۆخە نیگەرانن. 
سیناریۆكانی ئایندە: مۆدێلی 

جەمسەربەندیی هێزەكان
جا ئێســتا بــا بێین رێســاكانی یاریی سیاســی 
لە كوردســتان دەستنیشــان بكەین. پێــش هەموو 
شــتێك دەبێ ئەم رێسایە بناســین كەوا: یەكەم – 
رێككەوتنی یەكێتی لەگەڵ پارتی، یەكێتی دەكاتەوە 
بە هێزی سەرەكیی دووەم لە كوردستان ء لەمەشەوە 
بنەماكانی هاوكێشەی دووجەمسەری بەسەر دۆخەكەدا 
دەســەپێت. بــەڵام لەولاشــەوە ســلێمانی دەبێتــە 
مەڵبەندی بەریەككەوتن ء كێشمەكێشــی یەكێتی – 
گۆڕان و تەنانەت یەكێتی و ئیسلامییەكانیش. دووەم 
– ئەگــەر یەكێتــی لەگەڵ گۆڕان رێكبكــەوێ، ئەوە 

پارتی دەجووڵێ، لەمەشەوە بەكردەوە دووئیدارەیی و 
دووپارچەیی بەسەر هەرێمی كوردستاندا دەسەپێت. 
كەوابێ لێرەدا یەكێتی هەستناكترین دۆخی هەیە 
و لەناو هاوكێشەیەكی یەكجار ناسكدایە. لەلایەكیش 
یەكێتی كۆڵەكەی هاوكێشەء هاوسەنگیی سیاسی ء 
سەربازیی هەرێمی كوردستانە كە لەنێوان چەكوشی 
گــۆڕان و ســندانی پارتیــدا هەڵكەوتــووە ء تۆزێك 
ئاستەم دەنوێنێ زووبەزوو لەم دۆخە رزگاری ببێت. 
ئێســتا بــا بێیــن و جەمســەربەندیی هێزەكان 

پۆلێبن بكەین: 
1 - ئەگــەر مۆدێلــی )پارتــی – یەكێتــی ئینجــا 
لایەنەكانی دیكە( پیادەبكرێ، ئەوە دووجەمسەری نەرم 
سەردەگرێ، بەڵام لەولاوە هەر سێ لایەنی ئۆپۆزیسیۆن 
واتە گۆڕان – یەكگرتوو – كۆمەڵ دەبنەوە بە دینامۆی 
ئۆپۆزیســیۆن و هــەردوو هێــزی ســەخت )یەكێتــی 
– پارتــی( لەبەرانبەر هەرســێ هێزی نــەرم )گۆڕان، 

یەكگرتوو، كۆمەڵ( ریزبەندی پێكدەهێنن. 
2 - ئەگــەر مۆدێلی )پارتی – یەكێتی و گۆڕان( 
بێتەكایەوە، ئەوە رێساكە دەگۆڕێ ء مۆدێلی سیاسی 
لە هەرێمی كوردستان بەپێی ریزبەندیی عەلمانی – 
ئیسلامی گەڵاڵە دەكرێ كە ئەمەش زیانی بۆ ژێرخانی 
سیاسی وڵات دەبێت، چونكە كێشمەكێشی ئیسلامی 

– عەلمانی گشت كوردستان دەگرێتەوە. 
3 - ئەگــەر مۆدێلــی )پارتــی – یەكێتــی و 
یەكگرتوو(( بێتەكایەوە، ئەوە گۆڕان و كۆمەڵ دەبنە 
ئۆپۆزیســیۆن كە هــەردوولاش گوتارێكــی توندیان 
بەرامبەر بە دەســەڵات لە هەرێمی كوردستان هەیەء 
دەبــێ چاوەڕێــی ســەردەمێكی ســەختی ململانێی 

دەسەڵات – ئۆپۆزیسیۆن بكرێت. 
بنكەفــراوان  ئیئتیلافــی  مۆدێلــی  ئەگــەر   -  4
ســەرلەنوێ بێتەكایەوە، واتە پارتــی – یەكێتی – 
گــۆڕان – یەكگرتــوو – كۆمــەڵ، ئەوە ســەرلەنوێ 
هەمــان تاس هەمان حەمام دووبــارە دەكرێتەوە كە 
لەســاڵی 2013 تاوەكــوو 2015 بــەردەوام بــووە. 
رەنگە لەڕووی روخسارەوە لە كابینەیەكی ئاشتەوایی 
نیشــتمانی بچێ، بەڵام لە ناوەڕۆكــدا پڕ لە ناكۆكی 
ء تەڵــەی نەتەقیــو دەبــێ كە هەر ئانوســات دەبێ 
چاوەڕێــی تەقینەوەی گرژی و قەیــران بكرێت. ئەم 
مۆدێلە بۆ قۆناغی كاتی باشــە، بەڵام بۆ درێژخایەن 

تەنگژەی زۆری لێدەكەوێتەوە. 
5 - ئەگــەر پارتــی- یەكێتی لەگــەڵ لایەنەكانی 
دەرەوەی حكومــەت وەكوو بزووتنەوەی ئیســامی، 
شیوعی، سۆسیالیست، زەحمەتكێشان، توركمان ء 
ئاشوورییەكان پێكبێن، ئەوە دیسان مۆدێلی )پارتی 
– یەكێتی لەبەرانبەر هەرسێ گرووپی ئۆپۆزیسیۆن( 
سەنگەرگیری دەكەن، كە ئەمەیان دووبارەبوونەوەی 

مۆدێلی ژمارە یەكە. 
پێدەچــێ باشــترین مۆدێــل و ســیناریۆ بۆ ئەم 
دۆخەی هەرێمی كوردســتان پیادەكردنی ئاشتەوایی 
نیشتمانی لە هەموو گرووپەكان بێت. بەمەرجێك ئەمە 
كابینەیەكی تەكنۆكراتی هاوبەشی لێ بێتەكایەوە كە 
بۆ ماوەیەكی كاتــی تا هەڵبژاردن كاروباری هەرێمی 
كوردســتان بەڕێوەبەرێــت. لــە هەڵبــژاردن بەدواوە 
خەڵــك خۆی بــژارەی خۆی دەســەپێنێ ء ئەوكات 
دیموكراسی و ئەنجامی سندوقەكان هاوكێشەی تازەی 

هێزەكان یەكلایی دەكەنەوە. 

پەكەكە وەك بەدیلی 
ئاكپارتی

 ترەمپ چی دەوێت و 
چی پێدەكرێت؟

هێمن عەبدوڵڵا

بۆ دەنگ بە گۆڕان بدەم؟

قسەكانی سەرۆكی هەرێمی كوردستان 
مەســعود بارزانی ســەبارەت بەوەی كە ئەگەر 
مالیكــی ببێتەوە ســەرۆكوەزیرانی وڵاتی بەناو 
عێــراق، بێ گەڕانەوە بۆ هیچكەس و لایەنێك، 
شــەقامی  لــە  رادەگەیەنێــت،  ســەربەخۆیی 
عەرەبیــدا كاردانــەوەی وای لــێ نەكەوتــەوە 
و تەنانــەت مالیكیش خۆی لــە وەڵامدانەوەی 

راســتەوخۆی ئــەو بابەتە دزییــەوە، هەر 
ئەوەندەی گوت كە "گەلی كورد لە عێراق لەگەڵ 
ســەربەخۆیی نییە"! بەڵام روونــی نەكردەوە، 
ئەم )گەلی كوردە( كێن و لە كوێن كە بڕوایان 
بە سەربەخۆیی نییە. كەچی قسەكانی بارزانی 
دەمودەســت سلێمانیی جوڵاند، خێرا لە میدیا 
وا  بابەتەكــە  كۆمەڵایەتییەكانــەوە  تــۆڕە  و 

لەكاتێكدا بزووتنــەوەی گۆڕان خەریكی دانانی 
ســتراتیژی هەڵبژاردنەكانی داهاتــووە و ئەگەری 
زۆریــش هەیــە كە بــە تەنیا و بێ دروســتكردنی 
هاوپەیمانی لەگەڵ یەكێتیدا بچێتە هەڵبژاردنەوە، 
شــین و فیغانیش بــۆ رێككەوتنی ســتراتیژییان 
لەگەڵ یەكێتی دەكەن و گلەیی ئەوە دەكەن كە بۆ 

دەبێ یەكێتی هێندە لە پارتی نزیك كەوتبێتەوە؟! 
رێككەوتــن لەگەڵ یەكێتی كــە گەڕانەوە بۆ خاڵی 
ســفرە، ســێیەم رێككەوتنــی گۆڕانــە لــە دوای 
لایەنــە  لەگــەڵ  رێككەوتــن  دروســتبوونییەوە: 
ئیســامییەكان، رێككەوتنی ئیداری لەگەڵ پارتی 
و رێككەوتنی ئیداری، سیاسی و ستراتیژی لەگەڵ 

ئاراســتە كرا كە گوایە كێشــەی شەخسییە 
و ئەگــەر مالیكیش نەیەتەوە ســەر حوكم، 
ئەوە مەسەلەی ســەربەخۆیی هەر قسەیە! 
ئەڵبەتە ئەوانەی ئەو هەڵوێستانەیان نواند، 
لە دوو شــت تێنەگەیشــتن یان نەیانویست 
تێبگــەن كە بارزانی بە درێژایی قســەكانی 
باسی راگەیاندنی سەربەخۆیی بەشێوەیەكی 
هێمنانە و بە تەوافوق لەگەڵ بەغدا دەكات. 
ئــەوەش هەمان شــتە كــە هــەم مەتڵەبی 
هەمیــش  و  نێودەوڵەتییــە  كۆمەڵــگای 
رێگرییە لە خوێنڕشتنی زیاتر كە ئەو باسە 
لەگــەڵ مالیكیدا مومكین نییــە. دووەمیان 
بارزانــی نایــەوێ بڕیــاری ســەربەخۆیی لە 
ناوخۆی كوردســتانیش بڕیارێكی یەكلایەنە 
بێــت، بگــرە دەیــەوێ وەك پرۆژەیەكــی 
نیشتمانی سەیر بكرێت. ئەگەر بە تەوافوق 
ســەربەخۆیی مەیسەر بوو، ئەوە زۆر باشە، 
ئەگەرنا گەڕانەوە هەیە بۆ دەنگی میللەت. 
بەڵام وروژاندنی ئــەو بابەتە لەو كاتەدا 
و لەلایــەن بارزانییەوە بێ مەبەســت نییە. 
مالیكــی  گەڕانــەوەی  مەســەلەی  جــارێ 
بۆ ســەر كورســیی دەســەڵات لــە بەغدا، 

ئیتــر تەنیــا رەهەندێكــی ناوخۆیــی نییە، 
بگرە مەســەلەكە لەســەر ئاســتی هەرێمی 
دەیــەوێ  مالیكــی  كــە  نێودەوڵەتییــە  و 
بــە پاڵپشــتیی ئێــران و هەندێــك لایەنی 
پەكەكــە،  كــوردی )كۆمــەڵ،  سیاســیی 
گــۆڕان(  و  یەكێتــی  بەشــێكی  پەیــەدە، 
بێتەوە ســەر حوكم و ئەوەش ناشــارنەوە. 
لــە بەرامبەریشــدا، توركیــا )كــە هاتنی 
ســەرۆك وەزیرانەكەی بۆ بەغدا، نیشانەی 
پشتیوانی بوو لە عەبادی(، وڵاتانی سوننە 
و بەشــێكی زۆری عەرەبی سوننەی ناوخۆ، 
دژی ئەوەن. بۆیــە بارزانی كە باش ئاگای 
لە جموجۆڵەكانی مالیكی هەیە، بە تیرێك 
دوو نیشــانی پێكا: لایەنــە ناوخۆییەكانی 
كوردی لە هاتنەوەی مالیكی نائومێد كرد و 
گوتی كە هیچ هیوایەكی لەسەر هەڵنەچنن 
و بەشــدار بــن لــە پڕۆســەی راگەیاندنــی 
ســەربەخۆیی بەشێوەی ئاشتیانە، ئەگەرنا 
دەیكەمــە شــتێكی تاكلایەنە و دەچمە ژێر 

باری بەرپرسیارێتییەكەیەوە. 
دووەمیان ســنوورێكی بۆ دەســتێوەردانی 

ئێرانیش دانا.

یەكێتی. هەرســێك رێككەوتنەكان فەشەلەیان 
هێنــا و گۆڕان دەیەوێ ئــەوە بە )مەغدووریی 
سیاسی( نەك )فەشەل( دەرخواردی لایەنگرانی 
بدات. پاساوی سەرنەكەوتن و جێبەجێنەبوونی 
رێككەوتننامەی ســتراتیژیی نێــوان یەكێتی و 
گۆڕان ئەوەیە كە باڵێكی ناو یەكێتی گوایە كار 
بــۆ تێكدانی رێككەوتنەكە دەكــەن! بەڵام ئەو 
قســەیە بیانوویەكی لاوازە، چونكە ئەو باڵەی 
كــە گوایە دژایەتیــی دەكات لەنــاو یەكێتیدا، 
دەستڕۆیشتوو نییە، خاوەنی پارە نییە و لەناو 
دەسەڵاتیشدا نییە، بگرە ئەو باڵەی كە گۆڕانی 
هێنایەوە خاڵی سفر و رێككەوتنێكی تاكتیكیی 
لەگەڵــدا ئیمــزا كــرد، هەمان ئــەو باڵەیە كە 

دەیەوێ لەگەڵ پارتیدا رێكبكەوێت!
بۆیــە ئەگەرچــی جــارێ مەعلــوم نییــە 
بــەڵام  نــا؟  یــان  دەكرێــت  هەڵبــژاردن 
بزووتنەوەی گۆڕان لەبــەردەم تەحەددیاتی 
زۆر گەورەدایە. گرنگترینیان ئەوەیە كە چۆن 
داوای دەنــگ لە دەنگدەری خۆیان دەكەن؟ 
باسی رابردووی ئۆپۆزیسیۆنبوونیان دەكەن 
یــان قوناغــی بەشــداری لــە حوكمڕانــی؟ 
چــۆن هاوپەیمانییــە سیاســی، ئیــداری و 
ســتراتیژییەكانی خۆیــان بۆ خەڵكی خۆیان 
روون دەكەنــەوە؟ دەتوانــن چ بەڵێنێك بە 
خەڵــك بــدەن لــە كاتێكــدا كە لــە ئەرزی 

واقیعدا، 18 دوو ئەوەندەی 24 بێت؟

وردە وردە ئەركی پەكەكە لە پاراســتن 
و رێگریكردن لە بەقەوارەبوونی كوردستانی 
رۆژئــاوا خەریكــە كۆتایــی دێــت. ئەگــەر 
بەشــدارینەكردنی پەیەدە لە كۆنفرانســی 
ئاســتانە، بەشــێكی بریتی بێت لەوەی كە 
توركیــا رێگریی كــردووە )كە پەیەدە هیچ 
خۆی ســەغڵەت نەكرد!( بەشێكی دیكەی 
پەیوەستە بەوەی پەیوەندییەكی توندوتۆڵ 
و تەنانەت جۆرێك لە رێككەوتنیش لە نێوان 
پەكەكــە، ئێران و ســوریا هەیــە و بوون و 
نەبوونیــان لــەوێ هێندە گرنــگ نەبوو. لە 
ناوەڕاســتی ســاڵی 2011 وە، پەكەكە لە 
قەندیل لەگەڵ شــاندی ســوریا كۆبوونەوە 
و بەرنامــەی كاری هاوبەشــیان لە ســوریا 
داڕشت، بۆیە هەندێك شت هەیە كە پێشتر 

بڕیاری لێدراوە.
ئەگەرچــی بــاس لە مافــی ئۆتۆنۆمیی 
كولتووری بۆ كوردانــی رۆژئاوا دەكرێت لە 
لایەن رووســیاوە )كە گوتەبێژی وەزارەتی 
دەرەوە رەتی دەكاتەوە شتی واش هەبێت(، 
بــەڵام ئایا ئــەوە ئیســتیحقاقی نەتەوەیی 
كوردە لە ســوریا؟ ئەو هەموو )ئاڵاسازی( 
و )زاراوەســازییە(ی پەكەكــە بــەس بــۆ 
دەرپەڕاندنی خەڵك و لایەنە سیاسییەكان 
بوو لە كوردســتانی رۆژئــاوا؟ پەكەكە لەو 
موعادەلەیە مایەپــووچ دەرناچێت، ئەوەی 
پێــی ســپێردرابوو كــردی، وەلــێ كوردی 
رۆژئاوا لــە خەونی دەوڵەتی ســەربەخۆ و 
یەكگرتــن لەگەڵ كوردســتانی باشــوور بە 
دەســتبەتاڵی دەردەچن. دیارە ئەوەش بۆ 

پەكەكە دەستكەوتە. 

پەكەكە چی 
دەستكەوت؟

بارزانی هەڕەشەی لە 
كێ كرد؟

نووســین و بەرزكردنــەوەی نــاوی "دەوڵەتی 
ئیمام عەلی " لەنێو شــاری موســڵدا ، نیشانەی 
ئیمــان و باوەڕ نییە بە ئایینی ئیســام ، بەڵكو 
نیشــانەی ململانێ یاخود وردتر بڵێین نیشانەی 

جەنگێكی مەزهەبییە .
ئەو ململانێیە مێژوویەكی درێژی هەیە. یەكێك لە 
هۆكارەكانی بێهێزیی دەوڵەتی عێراق، دامەزراندنی 
بوو لەسەر بناخەیەكی مەزهەبی. چەوساندنەوەی 
مەزهەبی )شیعە( و لەنێوبردنی نەتەوەیی )كورد(، 
هۆكاری سەرەكی رووخانی دەوڵەتی عێراق بوون .
بەڵام هەڵەكە لە"عێراقی نوێ"دا كۆتایی نەهات 
، بەڵكــو زۆر بەربڵاوتر دەركەوتــەوە ، بەتایبەتی 
لــەڕووی مەزهەبییەوە. لەدوای 2003وە شــەڕێكی 

مەزهەبــی گەورە لەعێراقــدا بەرپابــووە ، لەدوای 
"بەهــاری عەرەبی " و بەتایبەتی لەســاڵی 2011 
ەوە ، ئــەو شــەڕە بووەتە شــەڕێكی زۆر گەورەی 

هەرێمایەتیش.
هیوایەك هەبوو كە لەگەڵ ئۆپەراسیۆنی موسڵ 
و دوای دەركردنی داعش لە موسڵ ، كۆتاییەك بۆ 
ئەو شــەڕە دابنرێت ، چونكــە هۆكاری بنچینەیی 
و ســەرەكی دروســتبوونی داعش و كارەساتەكانی 
بەهۆی ململانێ و جەنگی ســوننە و شیعە بوو لە 
عێراقدا ، كە ئەو شــەڕە لەســەردەمی دوو خولی 
ســەرۆك وەزیرایەتی نووری مالیكیدا بەربڵاوتربوو 
. ئێســتاش دەركردنی ســوننە لە بەغدا و سامەڕا 
بەجۆرەها شێوە ، باس و ئازاری سەرزاری هەموو 
عەرەبێكی سوننەیە، كە ئەنجامی سرووشتی ئەوەیە 

ئەوانیش بێدەنگ نەبن و كاردانەوەیان هەبێت .

كۆچی دوایی هاشــمی رەفســەنجانی، سەرۆكی 
جڤاكــی دەستنیشــانكردنی بەرژەوەندیی رێژیم لە 
كۆماری ئیســامیی ئێران، كاردانەوەیەكی بەرینی 
جەماوەریــی بــەدوای خۆیــدا هێنــا. ئەوانــەی لە 
مەراسیمی ناشتنەكەیدا بەشدارییان كرد، بە سەدان 
هــەزار كــەس مەزندە دەكــران. حكومەتــی ئێران 
بــۆ خۆی باســی لە دوو ملیۆن و نیو حەشــیمەت 
كــرد. ئەم رێژە گەورەیەی بەشــداریی لە ناشــتنی 
كەســایەتییەكدا، لە دوای كۆچــی دوایی ئایەتوڵڵا 

خومەینییەوە، وێنەی نەبووە. 
هاوســۆزی و هاوخەمییەكی ئــاوا بەرین لەگەڵ 
كۆچی دوایی كەسایەتییەك كە یەكێك لە ئەندازیارە 
ســەرەكییەكانی دامەزرانــدن و پێگرتنــی كۆماری 
ئیســامییە، بــۆ زۆر كــەس، بەتایبەتــی ئەوانەی 
قوربانیی ســەركوتكارییەكانی ئەو سیستمە بوون، 
مایەی سەرســوڕمانێكی تێكەڵ بــە داخ و خەفەت 
بــوو. پرســیارەكە ئەوەیە چــۆن خەڵكێك كە بۆ 
خۆیان قوربانیی سەركوتكارییەكانی سیستمێكن، 
رەفسەنجانی كۆڵەكە سەرەكییەكەی بووە، ئاوا بە 

پانەوە ''شین بۆ جەللادی خۆیان دەگێڕن''؟!
ڕابــردوودا،  ســاڵی  چەنــد  لــە  لەڕاســتیدا، 
هەڵوێســتەكانی رەفســەنجانی بۆنی خۆدوورگرتن 

لە سیاســەتە نەریتییەكانی كۆماری ئیســامییان 
لــێ دەهات. هێندێك كەس ئەمەیــان وا لێكدایەوە 
كــە رەفســەنجانی هاتووەتــە‌ ''بەرەی گەلــەوە''. 
راستییەكەش ئەوە بوو كە رەفسەنجانی لە بەرەی 
گــەل نزیك ببــووەوە، بــەڵام ئــەو نزیكبوونەوەیە 
ئەنجامی هاتنێكی دڵخوازانەی رەفســەنجانی خۆی 
نەبــوو، بەڵكو ئاكامی پاڵپێوەنــان و وەدەرنانێكی 
نادڵخوازانەی ئەو بوو لەلایەن بازنەی دەسەڵاتداری 

دەوروبەری وەلی فەقیهەوە. 
لــە مێــژووی سیســتمێك  خۆدوورخســتنەوە 
كــە پــڕە لــە پێشــێلكارییەكانی مافــی مــرۆڤ، 
بەبــێ هەڵوێســتگرتنێكی ئەخلاقــی بەرامبەر بە 
پێشێلكارییەكانی ئەو سیستمە‌، شتێكی ئەستەمە. 
ئــەوە لە كاتێكدا رەفســەنجانی هەرگیز، نەك هەر 
داوای لێبوردنێكی لە كەس نەكرد، بەڵكو بەرامبەر 
بە هیچ كردەیەكی خۆی پەشیمانیشــی دەرنەبڕی. 
ئەمەش لە ڕاستیدا هاودژی لە ئەخلاقیاتی سیاسیی 
سیاسەتمەدارێكی پراگماتیكی وەك ڕەفسەنجانیدا 
نەبــوو. هاودژییەكە لــە سیســتمی بیركردنەوەی 
ئەوانەدا بوو كە رەفسەنجانییان لێ ببوو بە ''مامە''، 

بەو هیوایەی ''چۆلەكەیان'' بۆ بگرێت! 
رەفسەنجانی بۆیە هاواری لێ هەستابوو، چونكە 

داننەنــان بەهەبوونــی جەنگــی مەزهەبــی و 
تایفی كێشــەكەی چارەسەرنەكرد ، بەڵكو دوای 
رێكخــراوی قاعیــدە ، داعشــی بەدواداهــات ، 
چارەســەرنەكردنی و درێژكردنەوەی شەڕەكە بۆ 

موسڵ ، داعش - 2ی بەدوادا دێت .
زۆر لــە عەرەبــی ســوننە دوای رووخاندنــی 
رژێمی سەدام یان ئاوارەی وڵاتان بوون ، یاخود 
بەشــدارییان لــە دەنگدان لەســەر دەســتووری 
"عێراقی نوێ" نەكرد لە 2005دا و دژی فیدرالی 
بوون بۆ عێراق و لەگەڵ عێراقی سەنتراڵدابوون. 
دوای چەوســانەوە و بێدەسەڵاتبوون و تەنانەت 
دەركردنیشیان لە بەغدا، ئێستا بەشێكی زۆریان 
باوەڕیان بەوەهێناوە كە دەسەڵاتی ئەوان لە بەغدا 
بووە بەشــێك لە رابردوو ، هەروەك چۆن ئێستا 
كوردیش بچووكترین حیساب لەسەر بەغدا دەكات 
، دوای ئــەوەی مالیكــی لە بەغــدا لاوازیكردن و 
پرۆسەی لاوازكردن و بێدەسەڵاتكردنیان لەبەغدا 

ئێستاش بەردەوامە .
ســوننە  خەونــی  هەڵوەرینــی  دوای 
بــۆ دەســەڵاتگرتنەوە دەســت لــە بەغــدا 
لەنێوەڕاســتی  فیدرالــی  دروســتكردنی   ،
عێراقدا و دروســتكردنی هەرێمی سوننە بۆ 
پاراستنی مانەوەی هەڕەشەلێكراوی خۆیان 
، بــووە لەپێشــترین پــڕۆژەی گەلێــری و 
دەستەبژێرەكەیان ، بەڵام خەریكە گەیاندنی 
شــەڕی مەزهەبی بۆ نێو تەلەعفەر و شاری 

موسڵ ، ئەو پڕۆژەیەش هەڵدەوەرێنێت .
ئێســتا سەرەتاكانی شەڕی تۆڵەكردنەوەی 

مەزهەبی لە موســڵ ســەریهەڵداوە . باســی 
كردنــەوەی نووســینگەی نهێنــی لەنێوبردنی 
مەزهەبــی لــە موســڵ دەكرێــت . كردنەوەی 
شــیعییەكان  رێكخــراوە  بارەگاكانــی 
دەســتیپێكردووە . هەوڵــدان بــۆ پڕكردنــی 
پەرتووكخانــەی زانكۆكان لە كتێبی مەزهەبی 
، زیاتربوونی رۆژ بەرۆژی دروشمە مەزهەبییە 
شــیعییەكان لە موسڵ ، لەكاتێكدا سوننەكان 
بــەو ئاڵایانەی بە دروشــم و وێنەی مەزهەبی 
نەخشاون ، زۆر هەستیار ببوون ، ئێستا رۆژ 
لەدوای رۆژ هەستیاربوونەكەیان بەرزدەبێتەوە 
و هەســت بــە رووشــاندن دەكــەن . ئــەو 
رووشاندنەی وایكرد دوو فیرقەی عێراق لە 60 
خولەكدا لەو شارەدا ببەزن و پەرتوبڵاوببن و 
ئەو بەڵا گەورەیە بەســەر عێراق و كوردستان 

و ناوچەكە و جیهاندا بێت .
موســڵ خاوەن پێگەیەكی زۆر ســتراتیژی 
بــووە لە جەنگەكانی پێــش زایینەوە تاوەكو 
جەنگی یەکەمی جیهانی. هەوڵدان بۆ راكێشانی 
بۆ نێو هەژموونی دەســەڵاتێكی مەزهەبی بۆ 
موســڵ هەروا بێبەرنامە نییە ، لە هەمانكاتدا 
بێكاردانــەوەش نابێــت. ئەوە مەترســییەكی 
ژیانیی هەیە لەســەر بوونی سوننە لە عێراقدا 
، ئەوەش واتە هەستیاركردنی هەموو وڵاتانی 
سوننە ، بەتایبەتیش توركیا و وڵاتانی كەنداو 
. لەهەمانكاتدا مایەی مەترســییەكی گەورەی 
هەنووكەیــی و ســتراتیژییە بۆ كوردســتان و 

ناوچەكە.

دوای هاتنەســەركاری ترەمپ ، پێناچێت 
ســاڵ   25 لەســەر  ســتراتیژیەتەی  ئــەو 
پشتگوێخســتنی ســوننە و چاونووقاندن لە 
لاوازكردنیــان هــەروا درێــژەی هەبێت بەبێ 
گۆڕانــكاری. بەڵام ئەگەر رەوتی رووداوەكان 
بەهەمانشــێوەی ئێســتا بەردەوامبن ، ئەوا 
باشــووری كوردستانیش لەژێر مەترسییەكی 
زۆر گەورەدایە ، بەتایبەتی كە ئێستا عێراق 
خاوەن ســوپایەكە رۆژ دوای رۆژ ناســنامە 
مەزهەبییەكــەی بەهێــز دەبێت و ناســنامە 
بەپێــی   ، كاڵتردەبێــت  نیشــتمانییەكەی 
ئەو پرۆســەیەی كــە مالیكی دەســتیپێكرد 
و تائێســتاش رانەگیراوە . هــاوكات لەگەڵ 
ئەوەشــدا ، هێزێكی وەك حەشــدی شەعبی 
بە ســەر و گرووپە جیاجیاكانییەوە ، رۆژانە 
وڵاتانــی  و  كوردســتان  دژی  دروشــم  بــە 
تــازە  دوژمنێكــی  هەوڵــدەدات  دەوروبــەر 
دروســتبكات . ئەو هێزە تەنیا ســێ رێگەی 
هەیە : هەڵوەشــاندنەوە، شــەڕی ناوخۆیی 
گرووپەكانی ، شەڕكردن لەگەڵ كوردستان .
ئەگەر ئەمریكا و وڵاتانی كاریگەری ناوچەكە 
و جیهــان ، ئارامــی هەولێــر ، ئالۆزترنەبوونی 
ناوچەكــە و جیهانیــان بــەلاوە گرنگــە ، دەبێ 
لەئێستاوە بیر لە چارەسەری حەشدی شەعبی 
ئێســتا  بكەنــەوە . بەوشــێوەیەی  و عێــراق 
سوننەش وەك كورد تەنیا رێگەی جیابوونەوەی 
لەپێشە ، چونكە فیدرالیش ناتوانێ ئیتر سوننە 

لەو عێراقەی ئێستادا بپارێزێت.

دەســتی لەو كێكــی دەســەڵاتە كورتكرابووەوە 
كــە ئــەو بە دەســتاوی خــۆی دەزانی. شــینی 
رەفســەنجانی بــۆ ئەوە بوو كە دەبووایە بەشــی 
شێری پێ ببڕێ، هەر بۆیەش هەموو دەرفەتێكی 
دەقۆستەوە بۆ ئەوەی دەسكەوتەكانی رابردووی 
خــۆی بۆ ســەقامگیركردنی كۆماری ئیســامی، 

بەچاوی نەیارەكانیدا بداتەوە. 
گەشبینانەترین وەڵام بەو پرسیارەی كە خەڵك 
كوشتەی كوێی رەفسەنجانی بوون، ئەوەیە كە لەم 
ســاڵانەی دواییدا بەلای ئەو هێزانەدا دایدەشكاند 
كە دانوویان لەگەڵ ئایەتوڵڵا خامنەیی، نەدەكوڵا. 
بەمانایەكــی وردتــر، ڕەفســەنجانی بۆیــە لــەم 
دواییانەدا لای بەشــێك لە خەڵك شــیرین ببوو، 
چونكە خەڵك هەستیان بە ناتەبایی نێوان ئەو و 

خامەنەیی كردبوو. 
لــەو ڕوانگەیەوە، پێوەری هاوســۆزیی خەڵك 
لەگەڵ رەفسەنجانی نەك خۆشەویستیی شەخسی 
رەفســەنجانی بەڵكو ناخۆشەویستی ئەوانە بوو 
كــە لە رەفســەنجانی لووتەلا بــوون. واتە وەلی 
فەقیە و بەگشــتی ئەوانەی ئێســتا لــە پانتایی 
دەسەڵاتدارێتیی ئێراندا قسەی دوایەمین دەكەن.  
كــە  رەفســەنجانییەك  لەگــەڵ  هاوســۆزیی 
ڕابــردووی  چەوتیەكانــی  هەمــوو  میراتگــری 
كۆماری ئیســامییە، جارێكی تر، ئەو ڕاســتییە 
دەســەلمێنێتەوە كە كاتی خۆی، ئەمیر عەباسی 
هوەیدای ســەرۆكوەزیری ســەردەمی پاشایەتیی 
ئێــران، بە دروســتی ئامــاژەی پێكردبــوو. لەو 
ســاڵانەدا كە خەڵكــی ئێران هەوای شــۆڕش لە 
سەری دابوون و بە دروشمی ''بڕوخێ شا، بڕوخێ 
شا''، لە حكومەتی حەمەڕەزا شا هەڵگەڕابوونەوە، 
هوەیدا زۆر بە جوانی گوتبووی: ''كێشەی خەڵك 
ئەوەیە كە دەزانن چییان ناوێ، بەڵام نازانن چییان 
دەوێ''. دۆخێكی سایكۆسیاسیی شۆڕشگێڕانە كە 
دواجار ئەنجامــی دڵتەزێنی یەكێك لە مەزنترین 
شۆڕشــە جەماوەرییەكانی مێــژووی كرد بەوەی 
تاجی لە سەری پاشا هێنایە خوار و عەمامەی لە 

جێگەی دانا. هەر ئەوەندە و بەس! 
هاوسۆزی لەگەڵ رەفسەنجانیش، رەنگدانەوەی 
دۆخێكی سایكۆسیاســیی لەو چەشنەیە. خەڵك 
ئەوەیــان بۆ گرینگە كە لەڕێی پشــتگیریكردنی 
كەسێكەوە كە بە ناتەبا لەگەڵ حاكمی موتڵەقی 
فەقیە ناســراوە، پەیامی خۆیان بگەیەننە گوێی 
ئەو حاكمە. ئەوەی كە چی لە ماهیەتی ئەو كەس 
یان لایەنەدایە پشــتگیریی لــێ دەكەن، ئەمەیان 
ئیتر بە خاڵــی لاوەكی لەقەڵەم دەدرێ! ئەمەش 
نــاوی لێنراوە سیاســەت و زەكاوەتی سیاســیی 

نەوەی نوێی ئێران!
بەبارێكــی تردا، هاوســۆزیی خەڵــك لەگەڵ 
كەســایەتییەكی وەك رەفســەنجانی بــۆ ئــەوە 
ڕەفســەنجانی  گۆیــا  كــە  دەگەڕێندرێتــەوە 
خوازیــاری  و  بــووە  میانــەڕەو  سیاســییەكی 
خۆدوورگرتن لە توندڕەوی. ئەم راڤەیە پشــت بە 
''تیۆری چاوترســاوی''ی خەڵك دەبەستێ، واتە 
ئەوەی خەڵك وا لە باســكی توندڕەو و رادیكاڵی 
نــاو حكومەتــی ئێران مارانــگازن كە لــە تاوان 
دەستەوداوێنی رەفســەنجانی و ئەو ڕەوتە بوون 

كە ئەو نوێنەرایەتیی كردووە. 
بەڵام هەرچۆنێكی لێكبدەینەوە، یەك راستی 
خۆی دەنوێنێتەوە: گۆڕەپانی سیاســیی ئێران، 
لە غیابی ئۆپۆزســیۆنێكی سیاســیی ڕەســەن و 
راســتەقینەدا بە ''ئۆپۆزسیۆنێكی تەزویر'' قانگ 
دراوە، ئۆپۆزســیۆنێك كــە كەســایەتیی وەك 

رەفسەنجانی ئاوێنەی باڵانوێنیەتی! 
یەكێــك لە تراژیدیتریــن دیاردەكانــی دنیای 
سیاســەتی ڕۆژهەڵاتی ناوەڕاست ئەوەیە زۆربەی 
جارەكان قســەی ئەوانە بەڕاســت دەردەچێ كە 
رەشــبینن. كاتێــك چەند ســاڵ بەر لە ئێســتا 
رەوتێكی بەنــاو ڕێفۆرمخواز لە هەناوی كۆماریی 
ئیسلامیی ئێرانەوە بەڕێكەوت، ئەوانەی رەشبین 
بــوون، ئەو ڕەوتەیان بــە ئۆینەیەكی حكومەتی 
لەقەڵەم دەدا بۆ زەقكردنەوەی ئۆپۆزســیۆنێكی 
تەزویــر لەبەرامبــەر ئەو هێزە ئۆپۆزســیۆنانەی‌ 

لەگەڵ ماهیەتی كۆماری ئیســامی ناتەبا بوون. 
كۆماری ئیسلامی ئەم هێزانەی هەر لە سەرەتای 
شۆڕشــی ئیســامیدا، بەشــێوەی فیزیكــی لــە 
جەرگــەی كۆمەڵگــە وەدەرنابــوو. ئــەم هێزانە 
لــە رێكخــراوی وەك موجاهیدینــی خەڵكەوە تا 
پاشایەتیخوازەكان و چەپەكان و پارتە كوردەكانی 
پێیــان  رەشــبینەكان  دەگرتــەوە.  خۆشــمانی 
وابوو زەقكردنەوەی ئۆپۆزســیۆنێكی ئیسلامیی 
دەســتەمۆ، بۆ ئەوەیە كە لەڕێی ئەم تایپەوە لە 
ئۆپۆزســیۆن، ئیتر ئۆپۆزســیۆنە وەدرنراوەكەی 
پێشــوو بەم ئۆپۆزســیۆنە تەزویرە دەستەمۆیە، 
جێگەیان بگیردرێتەوە. واتە ئەگەر پێشــتر هێزە 
ئۆپۆزسیۆنە ڕاستەقینەكان بەشێوەی فیزیكی لە 
كۆمەڵگــە وەدرنرابوون، ئەوا ئەمجــارە و لەڕێی 
ئۆپۆزسیۆنێكی تەزویرەوە، ئەوان ئیتر بەجارێك 

لە ناو زەین و خەیاڵی خەڵكیشدا، وەدربنرێن.
پانتایی ئۆپۆزسیۆنی ئێرانی، ئێستا ئیتر بە 
شێوەیەكی دڵتەزێن، كاریكاتۆری دێتە بەرچاو: 
پێشــكەوتنخواز  و  دێمۆكــرات  ئۆپۆزســیۆنی 
و ســێكۆلاری پێشــوو، بووەتــە ئۆپۆزســیۆنی 
ناواقعبیــن.  و  لەخەڵكدابــڕاو‌  كلاســیك، 
ئۆپۆزســیۆنی مەیلەوحكومــەت و وەفــادار بــە 
ئۆپۆزســیۆنی  بووەتــە  ئیســامیش  كۆمــاری 

هاوچەرخ، جەماوەری و واقعگەرا!
ئەمە ئیتر دڵتەزێنترین ئاستی ورد و هاڕكردنی 
ئۆپۆزســیۆنی پێشــكەوتنخواز و دێمۆكراتیكــی 
ئێرانــە لەلایەن ئەندازیارانی هێمنایەتیی كۆماری 
ئیســامیی ئێرانەوە. خۆ ئەگــەر بۆ هۆكارەكانی 
پێكهاتنــی ئەم دۆخە تراژیدییــەش بگەڕێینەوە، 
بێگومــان هۆیەكــی گــەورەی دەگەڕێتــەوە بــۆ 
ئۆپۆزســیۆنی ســێكۆلار و دێمۆكراتیكی ئێرانی 
خــۆی، كــە نەیتوانیــوە پــێ بەپێــی ڕۆژگار و 
پێداویســتییە هەنووكەییەكانــی سیاســەت لــە 
دنیــای ئەمڕۆی ئێرانیدا خۆی بــەڕۆژ بكاتەوە و 
بە ئەجندایەكی بەرچاوڕوونكەر و جێی متمانەی 

خەڵكەوە، خۆی یەك بخات.

دەوڵەتی ئیمام عەلی لە موسڵ

''كۆماری رەفسەنجانی'' و 
ئۆپۆزسیۆنێكی تەزویر

ترەمپ گاڵ دەهێنێ 
یان پەمۆ؟

داعــش  دژی  شــەڕی  لەوەتــەی 
دەســتیپێكردووە، كــورد شــانازی بە یەك 
شتەوە دەكات، ئەویش ئەوەیە كە بەقەولی 
خۆی، "لەجیاتی هەموو جیهان شەڕی تیرۆر 
دەكات". بــەڵام پێناچــێ لــە جیهانەكــەی 
دۆناڵد ترەمپی ســەرۆكی نوێــی ئەمریكادا 
حیســابێكی جیاواز بۆ كــورد كرابێت. بۆیە 
لــە یەكــەم هەفتــەی ســەرۆكایەتییەكەیدا 
بڕیــاری دا عێراقییەكان، بە كوردیشــەوە، 
بۆیــان نییە ســەردانی ئەمریكا بكەن. واتە 
ئــەو كوردەی ئەگەر خۆیشــی پێشــمەرگە 
نەبــێ و كەســێكی نزیكی لە بەرەی شــەڕ 
بێت بۆئەوەی لەجیاتی جیهان شەڕی تیرۆر 
بــكات، لە چاوی ترەمپ و ئیدارەكەیدا لێی 
چاوەڕوان دەكرێت كە ســەردانی ئەمریكای 
كــرد، ببێتــە تیرۆریســت! هــەر بەڕاســت 
ســەردەمی ترەمپ هیچ رەحمەتی بۆ كورد 

تێدا دەبێت؟

نوێتریــن  لــە  بارزانــی  مەســعود  كاك 
باســی  بەئاشــكرا  هەڤپەیڤینەكانیــدا 
ئاشــنایەتی ســەركردایەتیی كوردســتان و 
دەكات.  ترەمــپ  ئیدارەكــەی  ئەندامانــی 
كەســێكی ئاگادار پێیگوتم: تەنانەت لەگەڵ 
ترەمپیش پەیوەندیی دۆستایەتی تووندوتۆڵ 
هەیە و سەركردەیەكی ناسراوی كوردستان 
گرنگــن:  شــت  دوو  بــەڵام  هاوڕێیەتــی. 
یەكــەم، ســەرۆك ترەمپ لەگــەڵ ترەمپی 
بــازرگان چەندە جیــاواز دەبێ و چەندەش 
پەیوەندییە كەســییەكان بە گرنگتر دەزانێ 
لە بەرژەوەندیی ویلایەتــە یەكگرتووەكان؟ 
دووەمیش، ئەمریكای سەردەمی ترەمپ، كە 
بانگەشەی كەمتر سەرقاڵبوونی ئەمریكا بە 
كێشەكانی دەرەوە و زۆرتر خۆسەرقاڵكردن 
بــە كێشــە نێوخۆییــەكان دەكات، تاچەند 
بەلایــەوە گرنگ دەبێت كە كوردســتان لەم 
ناوچەیەدا بپارێزێ و بۆ هەنگاوی ئایندەیی 

گەورە پشتی بگرێت؟ 

شۆڕشــی كوردســتان بیرەوەریــی تاڵی 
ســەردەمی  ئەمریــكای  ئیــدارەی  لەگــەڵ 
ئەوكاتیــش  خــۆ  هەیــە.  حەفتاكانــدا 
كیســینجەری وەزیــری دەرەوەی ئەمریــكا 
دۆســتی كــورد بــوو، بــەڵام بەرژەوەندیی 
ئەمریكای پێ لە چارەنووســی شۆڕشەكەی 
مــەلا مســتەفا پــێ گرنگتــر بوو. ئێســتا 
گەرەنتــی چییە كە ترەمپ و تیلەرســن لە 
رێككەوتنێكــی نوێی ئەمریكی و رووســیدا 

پشت لە كورد نەكەنەوە؟

لەم ماوەیەدا خەریك بوو پارتی و یەكێتی 
هۆشــیاری  هاووڵاتیــی  رێكدەكەوتنــەوە. 
كوردســتان دوو هەســتی جیــاوازی بۆ ئەو 
رێككەوتنە چاوەڕوانكــراوە هەبوو: یەكەم، 
رێككەوتنەكــە دەیتوانــی وڵات لەو قەیرانی 
حوكمڕانییــە دەربهێنێــت كــە كوردســتان 
تێیكەوتــووە، دووەمین هەســتیش ئەوەبوو 
كە نە پەراوێزخستنی گۆڕان كارێكی راستە 
و نــە بێمنەتیی پارتی و یەكێتیش وادەكات 
ئــەو مەودا كەمەی ئازادی كە هەیە بمێنێ. 
وادیارە پاش دەســتبەكاربوونی ترەمپ ئەو 
ئومێدە كەمتر بووەتەوە و پارتی و یەكێتی 
رێككەوتــن.  لەســەر  نەمــاون  گــەرم  زۆر 
هەندێك كەسی ئاگادار دەڵێن ئێران نایەوێ 
ئەو دوو حیزبە رێكبكەون، چونكە لە تاران 

بێمنەتتر و لە واشنتن نزیكتر دەبنەوە. 

لــە  كوردســتانیش  رۆژئــاوای  بــۆ 
ئیــدارەی ترەمپ چــاوەڕوان دەكرێت رۆڵی 
دڵنیاكــەرەوەی توركیــا و نزیككــەرەوەی 
لایەنەكانــی رۆژئاوای كوردســتان لەیەكدی 
ببینێت. رەنگە بۆیەش شاندێكی ئەنەكەسە 
بانگهێشــت كرابێــت بۆ واشــنتن، تــا لەو 
وردەكارییانــە ئاگاداربكرێنەوە كە ئیدارەی 
نوێــی ئەمریــكا بۆ رۆژئــاوای كوردســتان 

كردوونی بە پلان و بڕیار. 

هێشــتا زووە بەدڵنیاییەوە بڵێین ترەمپ 
رەحمــەت دەبێ بــۆ كورد یــان زەحمەت، 
بــەڵام دەتوانین ئەوە بڵێین كە ترەمپ لێی 
چــاوەڕوان دەكرێت بەپێچەوانــەی تەواوی 
ســەرۆكەكانی ئەمریــكا و ئیدارەكانیانــەوە 
نێوەڕاســت  رۆژهەڵاتــی  كێشــەكانی  لــە 
نزیكببێتەوە و شــتی پێشبینینەكراو بكات. 
با چاوەڕێ بكەیــن و بزانین ئەوەی ترەمپ 

دەیكات گاڵمان بۆ دەهێنێ یان پەمۆ؟

رێبوار كەریمی
 rebwar.karimi@hotmail.com

ئاكۆ محەممەد
  ako@rudaw.net

Rudaw readers know more
Rudaw Media Network

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەرانی نووسین:  نەوزاد مەحموود 
                                                   هیڤیدار ئەحمەد

بەڕێوەبەری هونەری: حوسێن هیممەتی
ئەندامی شانازی ستاف : عەبدوڵڵا قڕگەیی
دیزاینەران : هونەر مەرجان ، شاهۆ محەممەد

salam@rudaw.net

rodan@rudaw.net

newzad@rudaw.net

hevidar@rudaw.net

himati@rudaw.net

rudaw@rudaw.net  

عەرەب داوای گۆرانیی 
کوردی لە یوسرا دەکەن

